
Улсын Их Хурлын 2001 оны намрын ээлжит чуулганы 11 дүгээр сарын 23-ны өдөр /Баасан гараг/-ийн  нэгдсэн хуралдаан 9 цаг 08 минутад эхлэв. 


Хуралдааныг Улсын Их Хурлын дарга С.Төмөр-Очир нээж  ирц, хэлэлцэх асуудлыг танилцуулав. 


Нэгдсэн хуралдаанд ирвэл зохих 76 гишүүнээс 64 гишүүн ирж,  84.2 хувийн ирцтэй байв. Үүнд:


Чөлөөтэй:Д.Туяа,С.Төмөр, Ё.Баярсайхан,  Ж.Наранцацралт,  Ш.Гунгаадорж,  Д.Сугар, Ө.Энхтүвшин, Т.Очирхүү, Р.Содхүү


Өвчтэй: П.Нямдаваа, А.Шагдарсүрэн

Нэг. Хуралдааны танхимыг шилжүүлэх тухай УИХ-ын тогтоолын төсөл

Хэлэлцэх асуудалтай  холбогдуулан Улсын Их Хурлын Тамгын газрын Ерөнхий нарийн бичгийн дарга Д.Батбаатар, Тамгын газрын   хуулийн зөвлөх Д.Насанжаргал нар оролцов. 

Уг асуудлын талаархи Төрийн байгуулалтын байнгын хорооны дүгнэлтийг  Байнгын хорооны дарга Д.Дэмбэрэл танилцуулав. 

Тогтоолын төсөлтэй холбогдуулан Улсын Их Хурлын гишүүн Х.Балсандорж,   Ц.Дамиран, Н.Тогтох, Ц.Өөлд, М.Далайхүү, Ш.Бадам, Б.Эрдэнэбилэгт, Р.Гаваа нар асуулт асууж,  Улсын Их Хурлын гишүүн Д.Дэмбэрэл,  Тамгын газрын Ерөнхий нарийн бичгийн дарга Д.Батбаатар нар хариулав. 


Тогтоолын төслийг хэлэлцэх эсэх талаар Байнгын хорооны саналыг дэмжье.


Зөвшөөрсөн 18


Татгалзсан 30


Бүгд 48 




63.2 хувиар саналыг дэмжигдсэнгүй.


Уг асуудлыг 10 цаг 24 минутанд хэлэлцэж дуусав. 


Хоёр. Монгол Улсын 2002 оны төвлөрсөн төсвийн тухай хуулийн төслийн дөрөв дэх хэлэлцүүлэг


Уг асуудалтай холбогдуулан ажлын хэсэг Улсын Их Хурлын гишүүн, Санхүү, эдийн засгийн сайд Ч.Улаан,  Санхүү, эдийн засгийн яамны  Төрийн нарийн бичгийн дарга Н.Түмэндэмбэрэл,  Төсвийн бодлого зохицуулалтын газрын дарга Э.Сандагдорж,  хэлтсийн дарга Х.Хаянхярваа, УИХ-ын Төсвийн байнгын хорооны референт Ё.Мөнхбаатар нар оролцов. 


Хуралдаан 10.25-11.15 цагт завсарлав.


С.Төмөр-Очир: Нэгдүгээр зүйл. Монгол Улсын 2002 оны төвлөрсөн төсвийн орлогын нийт дүн нэр төрлийн хэмжээг дор дурьдсанаар баталсугай. Үүнд:


1.1.1.а. Орлогын албан татвар 56 тэрбум 440 сая 209.2 мянган төгрөг  гэсэн саналыг баталъя.


Зөвшөөрсөн 38


Татгалзсан 7


Бүгд 45 





84.4 хувийн саналаар баталлаа.


1.1.1.б.Нэмэгдсэн өртгийн албан татвар 85 тэрбум 15 сая 45.4 мянган төгрөг гэсэн саналыг баталъя.


Зөвшөөрсөн 41


Татгалзсан 5


Бүгд 46 




         89.1   хувийн саналаар баталлаа.


1.1.1.в. Онцгой албан татвар. 49 тэрбум 671 сая 24.6 мянган төгрөг  гэсэн саналыг баталъя.


Зөвшөөрсөн 41


Татгалзсан 7


Бүгд 48    





85.4 хувийн саналаар баталлаа.


1.1.1.г. Авто  бензин, дизелийн түлшний албан татвар 4 тэрбум 839 сая 600 мянган төгрөг  гэсэн саналыг баталъя.


Зөвшөөрсөн 42


Татгалзсан 6


Бүгд 48 





87.5 хувийн саналаар баталлаа.


1.1.1.д. Гаалийн албан татвар 24 тэрбум 376 сая 100 мянган төгрөг  гэсэн саналыг баталъя.


Зөвшөөрсөн 44


Татгалзсан 4


Бүгд  48 




         91.7  хувийн саналаар баталлаа.


1.1.1.е. Бусад албан татвар. З тэрбум 917 сая 787.4 мянган төгрөг  гэсэн саналыг баталъя.


Зөвшөөрсөн 42


Татгалзсан 6


Бүгд 48 




          87.5  хувийн саналаар баталлаа.


1.1.1.ж. Нийгмийн даатгалын шимтгэл хураамж 60 тэрбум 953 сая 10.7 мянган төгрөг  гэсэн саналыг баталъя.


Зөвшөөрсөн 40


Татгалзсан 7


Бүгд 47                                                              85.1  хувийн саналаар баталлаа.


Одоо нийт дүнгээрээ 1.1.1. албан татварын орлого 285 тэрбум 212 сая 777.3 мянган төгрөг  гэсэн саналыг баталъя.


Зөвшөөрсөн 42


Татгалзсан 5


Бүгд 47                                                              89.4  хувийн саналаар баталлаа.


1.1.2.а. Хувьцааны ноогдол ашиг 8 тэрбум 882 сая 878 мянган төгрөг  гэсэн саналыг баталъя.


Зөвшөөрсөн 43


Татгалзсан 3


Бүгд 46 




          93.5  хувийн саналаар баталлаа.


1.1.2.б. Бусад орлого. 9 тэрбум 158 сая 570 мянган төгрөг гэсэн саналыг баталъя.


Зөвшөөрсөн 42


Татгалзсан 4


Бүгд 46 




          91.3  хувийн саналаар баталлаа.


1.1.2.в.Түрээсийн орлого. 8 тэрбум 448  сая төгрөг гэсэн саналыг баталъя.


Зөвшөөрсөн 42


Татгалзсан 4


Бүгд 46                                                             91.3  хувийн саналаар баталлаа.


1.1.2.г. Газрын тосны орлого 500 сая төгрөг гэсэн саналыг баталъя.


Зөвшөөрсөн 44


Татгалзсан 2


Бүгд 46                                                           95.7  хувийн саналаар баталлаа.


1.1.2.д. Төсөвт байгууллагын өөрийн орлого 18 тэрбум 333 сая 700 мянган төгрөг гэсэн саналыг баталъя.


Зөвшөөрсөн 43


Татгалзсан 3


Бүгд 46                                                            93.5  хувийн саналаар баталлаа.


1.1.2.е. Навигац өнгөрөлтийн орлого 12 тэрбум 500 сая төгрөг гэсэн саналыг баталъя.


Зөвшөөрсөн 43


Татгалзсан 3


Бүгд 46                                                          93.5  хувийн саналаар баталлаа.


1.1.2.ж. Монголбанкнаас орох орлого 5 тэрбум төгрөг гэсэн саналыг баталъя.


Зөвшөөрсөн 43


Татгалзсан 3


Бүгд 46                                                       93.5  хувийн саналаар баталлаа.


1.1.2. татварын бус орлого. Нийтдээ 62.823.148.0 мянган төгрөг гэсэн саналыг баталъя.


Зөвшөөрсөн 44


Татгалзсан 4


Бүгд 48                                                           91.7  хувийн саналаар баталлаа.


1.1.3. Гадаад тусламжийн орлого  8 тэрбум төгрөг гэсэн саналыг баталъя.


Зөвшөөрсөн 47


Татгалзсан 2


Бүгд 49 




      95.9  хувийн саналаар баталлаа.

1.1.4.Орлого бүгд 356.035.925.3 мянган төгрөг гэсэн саналыг баталъя.

Зөвшөөрсөн 46


Татгалзсан 3


Бүгд 49                                                          93.9  хувийн саналаар баталлаа.


 Хоёрдугаар зүйл. Монгол Улсын 2002 оны төвлөрсөн төсвийн зарлагын нийт дүн. Үүний дотор цалин, хөрөнгө оруулалт, батлан хамгаалах арга хэмжээний зардал, төсөв төвлөрүүлэн захирагчдын санхүүжилт, тэтгэврийн даатгалын санд өгөх татаасын дээд хэмжээг дор дурдсанаар баталсугай.


2.1.1.Цалингийн сан.  31 тэрбум 207 сая 988.6 мянган төгрөг гэсэн саналыг баталъя.


Зөвшөөрсөн 47


Татгалзсан 3


Бүгд 50    




        94.0  хувийн саналаар баталлаа.

2.1.2. Хөрөнгө оруулалт.

Уг асуудал дээр УИХ-ын гишүүн Э.Гомбожав, Г.Нямдаваа,  О.Нигамет,  Х.Балсандорж,  Б.Долгор, Ц.Баасанжав, Ж.Бямбадорж нар асуулт асууж,  УИХ-ын гишүүн Ч.Улаан, ажлын хэсгээс Э.Сандагдорж, Х.Хаянхярваа нар хариулав.

С.Төмөр-Очир: 2.1.2. Хөрөнгө оруулалтад 27 тэрбум 968 сая 100 мянга төгрөг гэсэн саналыг баталъя.

Зөвшөөрсөн 43


Татгалзсан 6


Бүгд 49    




    87.8  хувийн саналаар баталлаа.


Шинээр эхлэх барилга объектын нийт төсөвт өртөг 24 тэрбум 34 сая 800 мянган төгрөг гэсэн саналыг баталъя.


Зөвшөөрсөн 39


Татгалзсан 11


Бүгд 50                                                       78.0  хувийн саналаар баталлаа.


Үүний дотор 2002 онд санхүүжүүлэх объектын төсөвт өртөг 7 тэрбум 301 сая 600 мянган төгрөг гэсэн саналыг баталъя.


Зөвшөөрсөн 38


Татгалзсан 12


Бүгд 50                                                        76.0  хувийн саналаар баталлаа.

 
2.1.3.Батлан хамгаалах арга хэмжээний зардал 27 тэрбум 266 сая 446 мянган төгрөг гэсэн саналыг баталъя.

Зөвшөөрсөн 42


Татгалзсан 10


Бүгд 52                                                          80.8  хувийн саналаар баталлаа.

           2.1.4.Улсын Их Хурлын төсөв 2 тэрбум 356 сая 887.3 мянган төгрөг гэсэн саналыг баталъя.

Зөвшөөрсөн 46


Татгалзсан 6


Бүгд 52                                                          88.5  хувийн саналаар баталлаа.

           2.1.5.Монгол Улсын Ерөнхийлөгчийн төсөв 640 сая 718.1 мянган төгрөг гэсэн саналыг баталъя.

Зөвшөөрсөн 48


Татгалзсан 4


Бүгд 52                                                           92.3  хувийн саналаар баталлаа.


2.1.6.Монгол Улсын Ерөнхий сайдын төсөв 152 сая 673.7 мянган төгрөг гэсэн саналыг баталъя.


Зөвшөөрсөн 50


Татгалзсан 2


Бүгд 52                                                             96.2  хувийн саналаар баталлаа.

           2.1.7.Монгол Улсын Үндсэн хуулийн цэцийн төсөв 76 сая 693 мянган төгрөг гэсэн саналыг баталъя.

Зөвшөөрсөн 48


Татгалзсан 4


Бүгд 52                                                             92.3  хувийн саналаар баталлаа.

           2.1.8.Шүүхийн Ерөнхий зөвлөлийн төсөв 256 сая 944.9 мянган төгрөг гэсэн саналыг баталъя.

Зөвшөөрсөн 44


Татгалзсан 8


Бүгд 52                                                             84.6  хувийн саналаар баталлаа.

2.1.9.Улсын дээд шүүхийн төсөв 151 сая 868.1 мянган төгрөг гэсэн саналыг баталъя.


Зөвшөөрсөн 45


Татгалзсан 7


Бүгд 52                                                             86.5  хувийн саналаар баталлаа.


2.1.10.Орон нутгийн шүүхийн төсөв 1 тэрбум, 585 сая 780.8 мянган төгрөг гэсэн саналыг баталъя.


Зөвшөөрсөн 44


Татгалзсан 8


Бүгд 52                                                            84.6  хувийн саналаар баталлаа.


2.1.11.Прокурорын байгууллагын нэгдсэн төсөв 1 тэрбум 327 сая 675.8 мянган төгрөг гэсэн саналыг баталъя.


Зөвшөөрсөн 46


Татгалзсан 5


Бүгд 51                                                            90.2  хувийн саналаар баталлаа.


2.1.12. Тагнуулын ерөнхий газрын төсөв 2 тэрбум 337 сая 847.6 мянган төгрөг гэсэн саналыг баталъя.


Зөвшөөрсөн 47


Татгалзсан 4


Бүгд 51  




         92.2  хувийн саналаар баталлаа.


2.1.13.Тэтгэврийн даатгалын санд өгөх татаас 24 тэрбум 422 сая 288 мянган төгрөг гэсэн саналыг баталъя.


Зөвшөөрсөн 46


Татгалзсан 5


Бүгд 51 




          90.2  хувийн саналаар баталлаа.


2.1.Зарлага бүгд. 435.727.760.2 мянган төгрөг гэсэн саналыг баталъя.


Зөвшөөрсөн 47


Татгалзсан 4


Бүгд 51 




         92.2  хувийн саналаар баталлаа.


Гуравдугаар зүйл. Улсын төвлөрсөн төсвөөс аймгуудын төсөвт олгох санхүүжилтийн дээд хэмжээг дор дурдсанаар тогтоосугай. 


3.1.1. Архангай 2 тэрбум 273 сая 581.6 мянган төгрөг гэсэн саналыг баталъя.


Зөвшөөрсөн 47


Татгалзсан 4


Бүгд 51   




       92.2  хувийн саналаар баталлаа.


3.1.2.Баян-Өлгий аймаг 3 тэрбум 100 сая 180.5 мянган төгрөг гэсэн саналыг баталъя.


Зөвшөөрсөн 47


Татгалзсан 4


Бүгд 51                                                       92.2  хувийн саналаар баталлаа.


3.1.3.Баянхонгор аймаг 2 тэрбум 622 сая 69.9 мянган төгрөг гэсэн саналыг баталъя.


Зөвшөөрсөн 49


Татгалзсан 2


Бүгд 51  




    96.1  хувийн саналаар баталлаа.


3.1.4.Булган аймаг 2 тэрбум 206 сая 5.1 мянган  төгрөг гэсэн саналыг баталъя.


Зөвшөөрсөн 47


Татгалзсан 4


Бүгд 51   




     92.2  хувийн саналаар баталлаа.


3.1.5.Говь-Алтай аймаг 3 тэрбум 204 сая 753.9  мянган төгрөг гэсэн саналыг баталъя.


Зөвшөөрсөн 40


Татгалзсан 11


Бүгд 51 




       78.4  хувийн саналаар баталлаа.


3.1.6.Дорноговь аймаг 1 тэрбум 953 сая 533.4 мянган төгрөг гэсэн саналыг баталъя.


Зөвшөөрсөн 48


Татгалзсан 3


Бүгд 51 




        94.1  хувийн саналаар баталлаа.


3.1.7.Дорнод аймаг  2 тэрбум 319 сая 162.6 мянган төгрөг гэсэн саналыг баталъя.


Зөвшөөрсөн 43


Татгалзсан 8


Бүгд 51 




        84.3  хувийн саналаар баталлаа.


3.1.8.Дундговь аймаг 1 тэрбум 612 сая 609.7 мянган төгрөг гэсэн саналыг баталъя.


Зөвшөөрсөн 44


Татгалзсан 7


Бүгд 51




         86.3  хувийн саналаар баталлаа.


3.1.9. Завхан аймаг. 2 тэрбум 800 сая 549.2 мянган төгрөг гэсэн саналыг баталъя.


Зөвшөөрсөн 44


Татгалзсан 7


Бүгд 51 




       86.3  хувийн саналаар баталлаа.


3.1.10.Өвөрхангай аймаг.  2 тэрбум 545 сая 145.5 мянган төгрөг гэсэн саналыг баталъя.


Зөвшөөрсөн 46


Татгалзсан 4


Бүгд 50 




       92.0  хувийн саналаар баталлаа.


3.1.11.Өмнөговь аймаг. 1 тэрбум 954 сая 485.1 мянган төгрөг гэсэн саналыг баталъя.


Зөвшөөрсөн 48


Татгалзсан 2


Бүгд 50 




        96.0  хувийн саналаар баталлаа.


3.1.12. Сүхбаатар аймаг. 2 тэрбум 486 сая 135.8 мянган төгрөг гэсэн саналыг баталъя.


Зөвшөөрсөн 43


Татгалзсан 7


Бүгд 50      




        86.0  хувийн саналаар баталлаа.


3.1.13.Сэлэнгэ аймаг.  З тэрбум 339 сая 228.7 мянган төгрөг гэсэн саналыг баталъя.


Зөвшөөрсөн 29


Татгалзсан 21


Бүгд 50  




       58.0  хувийн саналаар баталлаа.

3.1.14.Төв аймаг.  2 тэрбум 461 сая 424.5 мянган төгрөг гэсэн саналыг баталъя.

Зөвшөөрсөн 49


Татгалзсан 2

Бүгд 51 




       96.1  хувийн саналаар баталлаа.

3.1.15.Увс аймаг. 2 тэрбум  845 сая 330.7 мянган төгрөг гэсэн саналыг баталъя.

Зөвшөөрсөн 45


Татгалзсан 5

Бүгд 50 





90  хувийн саналаар баталлаа.

3.1.16. Ховд аймаг. 2 тэрбум 794 сая 182.4 мянган төгрөг гэсэн саналыг баталъя.

Зөвшөөрсөн 47


Татгалзсан 4

Бүгд 51 




         92.2  хувийн саналаар баталлаа.

3.1.17.Хөвсгөл аймаг. З тэрбум 118 сая 608.6 мянган төгрөг гэсэн саналыг баталъя.

Зөвшөөрсөн 45


Татгалзсан 6

Бүгд 51 




      88.2  хувийн саналаар баталлаа.

3.1.18.Хэнтий аймаг. 2 тэрбум 404 сая 935.6 мянган төгрөг гэсэн саналыг баталъя.

Зөвшөөрсөн 46


Татгалзсан 5

Бүгд 51 




       90.2  хувийн саналаар баталлаа.

3.1.19. Дархан-Уул аймаг. 2 тэрбум 25 сая 612.7 мянган төгрөг гэсэн саналыг баталъя.

Зөвшөөрсөн 47


Татгалзсан 4

Бүгд 51  





92.2 хувийн саналаар баталлаа.

3.1.20.Говьсүмбэр аймаг.  764 сая 24.5  мянган төгрөг гэсэн саналыг баталъя.

Зөвшөөрсөн 48


Татгалзсан 3

Бүгд 51 




           94.1 хувийн саналаар баталлаа.

3.1.Санхүүжилтийн дээд хэмжээ 48.831.559.8 мянган төгрөг гэсэн саналыг баталъя.

Зөвшөөрсөн 46


Татгалзсан 6

Бүгд 52    





88.5 хувийн саналаар баталлаа.

Монгол Улсын 2002 оны төвлөрсөн төсвийн хуулийг бүхэлд нь баталъя гэсэн саналыг баталъя.

Зөвшөөрсөн 45


Татгалзсан 8

Бүгд 53                                                84.9 хувийн саналаар  хууль батлагдлаа.

Төсөв батлагдсантай холбогдуулж Монгол Улсын Ерөнхий сайд Н.Энхбаяр үг  хэлэв.

Уг асуудлыг 12 цаг 13 минутанд хэлэлцэж дуусав. 

Гурав. Эрүүгийн хуулийн төслийн анхны хэлэлцүүлэг

 Эрүүгийн хуулийн төслийн ажлын хэсгийн ахлагч УИХ-ын гишүүн Д.Дэмбэрэлцэрэн, гишүүдэд УИХ-ын гишүүн Д.Мөрөн,  Д.Базарсад, Улсын дээд шүүхийн Эрүүгийн хэргийн  танхимын тэргүүн шүүгч Д.Батсайхан,  Улсын Ерөнхий Прокурорын  мөрдөн  байцаах ажиллагаанд хяналт тавих хэлтсийн дарга Т.Сүхбаатар,  Цагдаагийн ерөнхий газрын мөрдөн байцаах газрын дэд дарга  С.Дамдин,  Хууль зүй дотоод хэргийн яамны ахлах мэргэжилтэн  М.Баттогтох, Тагнуулын ерөнхий газрын дээд сургуулийн багш С.Жанцан нар оролцов.

Уг асуудлын талаархи Хууль зүйн байнгын хорооны дүгнэлтийг  Байнгын хорооны дарга Ц.Шаравдорж танилцуулав.

С.Төмөр-Очир: Эрүүгийн хуулийн зорилт гэсэн 1 дүгээр зүйлийн 1.1-ийг дараахь байдлаар өөрчлөн найруулах:

1.1.Монгол Улсын Эрүүгийн хуулийн зорилт нь Монгол Улсын тусгаар тогтнол, үндэсний аюулгүй байдал, хүний эрх, эрх чөлөө, нийтийн болон хувийн өмч, үндэсний баялаг, байгаль орчин, эрх зүйн  журам, төрийн байгуулал, энхтайван, хүн төрөлхтний аюулгүй байдлыг гэмт халдлагаас хамгаалахад оршино гэж найруулахаар ирүүлсэн Байнгын хорооны саналыг дэмжье.

Зөвшөөрсөн 34

Татгалзсан 12

Бүгд 46        




       73.9 хувийн саналаар дэмжигдлээ. 

 
С.Төмөр-Очир: Төслийн эрүүгийн хууль тогтоомж гэсэн 2-р зүйлийг дараахь байдлаар өөрчлөн найруулах:


2 дугаар зүйл. Эрүүгийн хууль тогтоомж


2.1.Эрүүгийн хууль тогтоомж нь энэ хуулиас бүрдэнэ. Эрүүгийн хуульд нэмэлт, өөрчлөлт оруулсан хууль нь энэ хуулийн бүрэлдэхүүн хэсэг болно.


2.2.Эрүүгийн хууль тогтоомж нь Монгол Улсын Үндсэн хууль, олон улсын эрх зүйн нийтээр хүлээн зөвшөөрсөн зарчим, хэм  хэмжээнд үндэслэнэ  гэсэн санал байна. Байнгын хорооны саналыг дэмжье.

Зөвшөөрсөн 39

Татгалзсан 4

Бүгд 43                



90.7 хувийн саналаар дэмжигдлээ.

С.Төмөр-Очир: Төслийн Шударга  ёсны зарчим гэсэн 6 дугаар зүйлийг дараахь байдлаар өөрчлөн  найруулах:

6.1.Ял болон эрүүгийн хариуцлагын бусад арга хэмжээ нь гэмт хэргийн нийгмийн хор аюулын шинж чанар, хэр хэмжээ, гэмт хэрэг үйлдсэн нөхцөл байдал, гэм буруутай этгээдийн хувийн байдалд тохирсон байна.

6.2.Гэмт хэрэг үйлдсэн этгээдэд тухайн гэмт хэрэгт нь зөвхөн нэг удаа эрүүгийн хариуцлага хүлээлгэнэ гэсэн Байнгын хорооны  саналыг дэмжье.

Зөвшөөрсөн 42

Татгалзсан 2

Бүгд 46       




95.5 хувийн саналаар дэмжигдлээ.

 
С.Төмөр-Очир: Төслийн Эрүүгийн хуулийн гарцаагүй байх зарчим гэсэн 9 дүгээр зүйлийн 9.2-ыг дараахь байдлаар өөрчлөн найруулах:


9.2.Ял болон эрүүгийн хариуцлагын бусад арга хэмжээнээс чөлөөлөх үндэслэл, журмыг гагцхүү энэ хуулиар тогтооно гэсэн Байнгын хорооны санал байна. Байнгын хорооны саналыг дэмжье.

Зөвшөөрсөн 33

Татгалзсан 10

Бүгд 43 




76.7 хувийн саналаар дэмжигдлээ.

С.Төмөр-Очир: Төслийн  Гэмт хэргийн тухай ойлголт гэсэн 15-р зүйлийн 1-ийг дараахь байдлаар өөрчлөн найруулах:

15.1.Эрүүгийн хуулиар хориглож, эрүүгийн хариуцлага хүлээлгэхээр заасан, нийгэмд аюултай, гэм буруутай үйлдэл, эс үйлдэхүйг гэмт хэрэг гэж үзнэ гэсэн Байнгын хорооны саналыг дэмжье.

Зөвшөөрсөн 38

Татгалзсан 6

Бүгд 44 




86.4 хувийн саналаар дэмжигдлээ.

С.Төмөр-Очир: Төслийн Эрүүгийн хариуцлага хүлээх насны хязгаар гэсэн 20 –р зүйлийн 20.2-ын “танхайрах / 169-р зүйл/” гэснийг “танхайрах /169-р зүйлийн 2, З/” гэж өөрчлөх гэсэн Хууль зүйн байнгын хороо дэмжээгүй, УИХ-ын гишүүн Н.Болормаагийн санал байна. 

Хууль зүйн байнгын хорооны саналыг дэмжье.

Зөвшөөрсөн 12

Татгалзсан 34

Бүгд 46 



73.9 хувийн саналаар дэмжигдсэнгүй. 

УИХ-ын гишүүн Н.Болормаагийн санал дэмжигдлээ.

С.Төмөр-Очир: Төслийн Хэрэг хариуцах чадваргүй байдал гэсэн 21-р зүйлийн 21.2-ын “сэтгэцийн өвчтэй” гэсний дараа “сэтгэцийн үйл ажиллагаа нь түр сарнисан буюу өөр бусад хүнд өвчний” гэж нэмэх гэсэн  Байнгын хорооны саналыг дэмжье.

Зөвшөөрсөн 37

Татгалзсан 9

Бүгд 46 




80.4 хувийн саналаар дэмжигдлээ.

С.Төмөр-Очир: Төсөлд  Хохирлын хэмжээг тоорхойлох гэсэн дараахь зүйлийг шинээр нэмэх:

. . дугаар зүйл. Хохирлын хэмжээг тодорхойлох

1.Хууль тогтоомжид заасан нэг сарын хөдөлмөрийн хөлсний доод хэмжээг нэгээс тавь дахин нэмэгдүүлсэнтэй тэнцэх хэмжээг бага бус, тавин нэгээс нэг зуун хорин тав дахин нэмэгдүүлсэнтэй тэнцэх хэмжээг үлэмж, нэг зуун хорин зургаагаас хоёр зуу дахин нэмэгдүүлсэнтэй тэнцэх хэмжээг их хэмжээ, хоёр зуун нэгээс дээш хэмжээг онц их гэж тооцон хохирлын хэмжээг тодорхойлно гэсэн  Байнгын хорооны саналыг дэмжье.

Зөвшөөрсөн 40

Татгалзсан 6

Бүгд 46 




87.0 хувийн саналаар дэмжигдлээ.

С.Төмөр-Очир: Төслийн  гэмт хэрэг үйлдэхээс сайн дураараа татгалзах гэсэн 31-р зүйлийн 31.1-ийн “гэмт хэргээ туйлд нь” гэсний дараа “хүргэх боломжтойг ойлгож байсан боловч тийнхүү туйлд нь” гэж нэмэх гэсэн Байнгын хорооны саналыг дэмжье.

 Зөвшөөрсөн 36

Татгалзсан 10

Бүгд 46 




78.3 хувийн саналаар дэмжигдлээ.

С.Төмөр-Очир: Төслийн гэмт хэрэгт хамтран оролцох хэлбэр гэсэн 34-р зүйлийн 34.5-ын “бие даасан эх үүсвэртэй “ гэсний дараа “эрх мэдэл бүхий албан тушаалтны оролцоотой” гэж нэмэх Байнгын хорооны саналыг дэмжье.

Уг санал дээр УИХ-ын гишүүн Д.Мөрөн, Ж.Бямбадорж, Ц.Нямдорж, Ц.Шаравдорж нар  тайлбар хэлэв.  

Өглөөний нэгдсэн хуралдаан 13 цаг 06 минутад завсарлав.

Оройн нэгдсэн хуралдаан  15 цаг 17 минутад эхлэв. 

Ирвэл зохих 76 гишүүнээс 64 гишүүн ирж,  84.2 хувийн ирцтэй байв.


Чөлөөтэй: Д.Туяа, С.Төмөр, Ё.Баярсайхан,  Ж.Наранцацралт,  Ш.Гунгаадорж, Д.Сугар, Ө.Энхтүвшин, Ч.Раднаа, Л.Гүндалай,  Б.Эрдэнэбат, Л.Одончимэд, Т.Ганди, Ч.Улаан.


Өвчтэй: П.Нямдаваа, А.Шагдарсүрэн,  С.Дулам, Р.Содхүү

Эрүүгийн хуулийн анхны хэлэлцүүлгийн санал хураалтыг үргэлжлүүлэн хэлэлцэв.

С.Төмөр-Очир: Эрүүгийн хуулийн ажлын хэсгийн 1О дугаар санал дээр УИХ-ын гишүүн Д.Дэмбэрэлцэрэн, Н.Тогтох,  Ц.Оюунбаатар, С.Төмөр-Очир, Д.Лүндээжанцан, Б.Долгор, ажлын хэсгээс Д.Батсайхан нар саналаа хэлж тайлбарлав.

С.Төмөр-Очир:  Уг асуудлыг Хоёрдугаар хэлэлцүүлэгт орж ирэхдээ санал хураалгах томъёоллыг бэлтгэж ирэхээр болов.

С.Төмөр-Очир: Төслийн Гэмт хэрэгт хамтран оролцогчдод хүлээлгэх эрүүгийн хариуцлага гэсэн 35-р зүйлийн 35.4-ийг дараахь байдлаар өөрчлөн найруулах:

35.4.Захиалагчид түүний захиалсан гэмт хэргийн гүйцэтгэгчид оногдуулсан ялаас доогуур ял оногдуулж болохгүй.” 

Уг санал дээр  УИХ-ын гишүүн  Б.Долгор, Д.Лүндээжанцан, М.Далайхүү, Ц.Нямдорж, Ц.Шаравдорж,  Ж.Бямбадорж, Э.Гомбожав нар санал хэлэв. 

С.Төмөр-Очир: Байнгын хорооны саналыг  дэмжье.

Зөвшөөрсөн 42

Татгалзсан 8

Бүгд 50 




84.0 хувийн саналаар дэмжигдлээ.

С.Төмөр-Очир: Төслийн 38-р зүйлийг дараахь байдлаар өөрчлөн найруулах:

38 дугаар зүйл. Аргагүй хамгаалалт

38.1. Аргагүй хамгаалалтын байдалд өөрөөр хэлбэл, Эрүүгийн хуулиар хамгаалагдсан төр, нийгмийн ашиг сонирхол, өөрийн болон бусдын амьд явах, халдашгүй чөлөөтэй байх, түүнчлэн бусад эрх, эрх чөлөөг нийгэмд аюултай халдлагаас хамгаалахын тулд энэ хуулийн тусгай ангид заасан үйлдлийг халдагч этгээдэд гэм хор учруулж хийсэн нь аргагүй хамгаалалтын хэр хэмжээнээс хэтрээгүй бол гэмт хэрэгт тооцохгүй.

38.2. Хүн бүр албан тушаалын байдал, мэргэжил, хуулиар хүлээлгэсэн үүрэг, албаны тусгай бэлтгэлээс хамаарахгүйгээр аргагүй хамгаалалт хийх эрхтэй. Хамгаалагч нийгэмд аюултай  халдлагаас зайлсхийх, төрийн  байгууллага, албан тушаалтан, бусад хүмүүсээс тусламж хүсэх боломжтой байсан эсэх нь аргагүй хамгаалалт хийх эрхэд нөлөөлөхгүй.

38.3.Хамгаалалт нь халдлагын шинэ чанар, нийгмийн аюулаас илт давсан байвал аргагүй хамгаалалтын хэр хэмжээг хэтрүүлсэн гэж үзнэ.

Уг  санал дээр УИХ-ын гишүүн Д.Лүндээжанцан санал хэлэв.

С.Төмөр-Очир: Байнгын хорооны саналыг дэмжье.

Зөвшөөрсөн 44

Татгалзсан 7

Бүгд 51    




86.3 хувийн саналаар  дэмжигдлээ.

С.Төмөр-Очир: Төслийн  Гэмт хэрэг үйлдсэн этгээдийг баривчлах үед гэм хор учруулах гэсэн  39-р зүйлийн 39.1-ийг дараахь байдлаар найруулах:

39.1. Гэмт хэрэг үйлдсэн этгээд болон оргосон ялтан шинээр гэмт хэрэг үйлдэх боломжийг таслан зогсоох, төрийн байгууллагад хүргэхийн тулд баривчлах, саатуулах үед энэ хуульд заасан гэм хор учруулсан бол гэмт хэрэгт тооцохгүй гэсэн Байнгын хорооны саналыг дэмжье.

Уг саналын талаар УИХ-ын гишүүн Д.Түмэндэмбэрэл, Ц.Нямдорж нар санал хэлэв. 

С.Төмөр-Очир: Байнгын хорооны саналыг дэмжье.

Зөвшөөрсөн 44

Татгалзсан 7

Бүгд 51 




86.3 хувийн саналаар дэмжигдлээ.

С.Төмөр-Очир: Төслийн 44 дүгээр зүйлийн 44.2, 11 дүгээр бүлгийн гарчигт байгаа “ялын бус арга хэмжээ”, “албадлагын арга хэмжээ” гэснийг “эрүүгийн хариуцлагын бусад арга хэмжээ” гэж өөрчлөх гэсэн Байнгын хорооны саналыг дэмжье.

Зөвшөөрсөн 42

Татгалзсан 7

Бүгд 49                                                        85.7 хувийн саналаар  дэмжигдлээ.

С.Төмөр-Очир: Төслийн Ялын төрөл гэсэн 45-р зүйлийн 45.2-ын “үйл ажиллагаа явуулах эрхийг хасах” гэсний дараа “ялыг үндсэн болон нэмэгдэл ялын чанартай” гэж нэмэх гэсэн Байнгын хорооны саналыг дэмжье.

Зөвшөөрсөн 40

Татгалзсан 8

Бүгд 48




 83.3 хувийн саналаар дэмжигдлээ.

С.Төмөр-Очир: Төслийн Торгох гэсэн 46-р зүйлийн 46.3-ын “нэг жил хорих” гэснийг “З жил хүртэл хугацаагаар” гэж өөрчлөх.

Уг саналын талаар УИХ-ын гишүүн Д.Мөрөн, С.Төмөр-Очир, Ж.Бямбадорж, ажлын хэсгээс Д.Батсайхан нар хариу тайлбарлав. 

С.Төмөр-Очир: Байнгын хорооны саналыг дэмжье.

Зөвшөөрсөн 41

Татгалзсан 6

Бүгд 47 




87.2 хувийн саналаар дэмжигдлээ.

С.Төмөр-Очир: Төслийн Тодорхой албан тушаал эрхлэх, үйл ажиллагаа явуулах эрхийг хасах гэсэн 47 дугаар зүйлийн 47.2-ын “таван жил хүртэл” гэснийг “нэгээс таван жил хүртэл” гэж өөрчлөх гэсэн Байнгын хорооны саналыг дэмжье. 

Зөвшөөрсөн 43

Татгалзсан 5

Бүгд 48 




 89.6 хувийн саналаар дэмжигдлээ.

С.Төмөр-Очир: Төслийн Эд хөрөнгө хураах гэсэн 48-р зүйлийг дараахь байдлаар өөрчлөх:

48 дугаар зүйл.  Эд хөрөнгө хураах

48.1. Гэмт хэрэг үйлдсэн гэм буруутай нь хуулийн дагуу шүүхээр тогтоогдсон этгээдийн   өмчлөлд байгаа эд хөрөнгийг бүгдийг буюу заримыг үнэ төлбөргүйгээр албадан гаргуулж, төрийн өмчлөлд шилжүүлэхийг эд хөрөнгө хураах ял гэнэ.

48.2.Гэмт үйлдлийн улмаас бий  болгосон эд зүйл, гэмт хэрэг үйлдэхэд хэрэглэсэн зэвсэг хэрэгсэл, гэмт үйлдлийн замаар олсон ашиг орлогыг эд хөрөнгө хураах ялаас гадуур заавал хураана.

48.3.Шүүх эд хөрөнгө хураах ял оногдуулахдаа ямар эд зүйл, ямар хөрөнгө хураахыг шийтгэх тогтоолдоо  нэг бүрчлэн заана.

48.4.Энэ хуулийн холбогдох зүйл, хэсэгт энэ ялыг тухайн гэмт хэрэгт оногдуулахаар заагаагүй боловч гэмт хэрэг, нийгмийн хор аюулын шинж чанар, хэр хэмжээ, гэмт хэрэг үйлдсэн этгээдийн эд хөрөнгийн байдал, цалин, орлогын хэмжээг харгалзан шүүх шаардлагатай гэж үзвэл энэ ялыг хуульд заасан аль ч гэмт хэрэгт нэмэгдэл ялын чанартай оногдуулж болно гэсэн Байнгын хорооны саналыг дэмжье. 

Уг санал дээр УИХ-ын гишүүн  Ц.Нямдорж, С.Төмөр нар цөөнх болсон.

УИХ-ын гишүүн Н.Энхболд, Д.Лүндээжанцан, Ц.Нямдорж, Ж.Бямбадорж, Д.Дэмбэрэлцэрэн нар асуулт, санал хэлж, ажлын хэсгээс Д.Батсайхан, Т.Сүхбаатар нар нэмэлт тайлбар өгөв.

Хуулийн төслийг дараагийн долоо хоногт хэлэлцэхээр  тогтов.

Уг асуудлыг 16 цаг 35 минутад хэлэлцэж дуусав.

УИХ-ын дарга С.Төмөр-Очир  Монгол Улсын эдийн засаг, нийгмийг  2002 онд хөгжүүлэх Үндсэн чиглэл батлах тухай Улсын Их Хурлын тогтоолын төсөл, Төрөөс  мөнгөний бодлогын талаар 2002 онд баримтлах  Үндсэн чиглэл батлах тухай  Улсын Их Хурлын тогтоолын төсөл, Татварын Ерөнхий хуульд нэмэлт өөрчлөлт оруулах тухай Монгол Улсын хууль, Нэмэгдсэн өртгийн албан  татварын хуульд  нэмэлт өөрчлөлт оруулах тухай Монгол Улсын хуулийн эцсийн найруулгуудыг  тус тус уншиж танилцуулав. 

Эцсийн найруулгатай холбогдуулж УИХ-ын гишүүн Ц.Шийрэвдамба, Ж.Бямбадорж, Н.Тогтох, Д.Мөрөн нар асуулт асууж,  УИХ-ын гишүүн Н.Гэрэлсүрэн, Тамгын газрын  Нэгдүгээр нарийн бичгийн дарга Ж.Нарантуяа нар  хариулав

УИХ-ын гишүүд дээрх  хууль, тогтоолын  эцсийн найруулгуудыг сонсов. 

Засгийн газрын мэдээлэл /Монгол Улсын Ерөнхий сайд Н.Энхбаярын АНУ-д айлчилсан тухай мэдээлэл/

Мэдээлэлтэй холбогдуулан УИХ-ын гишүүн  Д.Оюунхорол, Ш.Бадам, Ц.Ням-Осор, Д.Содномдорж,  Х.Жекей, Н.Болормаа, Л.Даваацэдэв, Ц.Дамиран, Л.Даваацэдэв, Х.Балсандорж, Б.Эрдэнэбилэгт  нарын асуусан асуултад  Монгол Улсын Ерөнхий сайд Н.Энхбаяр хариулав


Мэдээлэл 18 цаг 11 минутад дуусав. 


Мэдээллийн дараа Улсын Их Хурлын дарга С.Төмөр-Очир  Монгол Улсын Ерөнхий сайдын айлчлал АНУ-ын ард түмэнд Монголын ард түмнийг ойлгуулсан өндөр ач холбогдолтой айлчлал болсныг цохон тэмдэглэв. 


10.22-10.25 цагт Төв аймгийн Борнуур сумын Засаг даргын Тамгын  газрын ажилтнууд, 17.04-17.09 цагт   Цагдаагийн академийн   эрх зүйн мэргэжлийн ангийн оюутнууд  тус тус Улсын Их Хурлын нэгдсэн хуралдааны үйл ажиллагаатай танилцав.


Энэ өдрийн хуралдаан 18 цаг 11 минутад өндөрлөв.



ТАНИЛЦСАН: ТАМГЫН ГАЗРЫН



ЕРӨНХИЙ НАРИЙН БИЧГИЙН



ДАРГА






Д.БАТБААТАР 



ГАР ТЭМДЭГЛЭЛ ХӨТӨЛСӨН:



Д.ЦЭНДСҮРЭН 

УЛСЫН  ИХ ХУРЛЫН 2001 ОНЫ НАМРЫН ЭЭЛЖИТ ЧУУЛГАНЫ

11 ДҮГЭЭР САРЫН 23-НЫ ӨДРИЙН НЭГДСЭН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ


С.Төмөр-Очир:  Төвлөрсөн төсвийн тухай хуулийн төслийн  1Ү хэлэлцүүлэг, үүний дараагаар Эрүүгийн хуулийн төслийн анхны хэлэлцүүлэг, бусад асуудал. Засгийн газрын мэдээллийн цагаар өчигдрийнх  дээр  Хүнс, хөдөө аж ахуйн сайдын мэдээлэл байсан. Бид нар ярьж байгаад Монгол Улсын Ерөнхий сайд Энхбаяр АНУ-д айлчилсан дүнгийн тухай танилцуулахаар болж байна. Ингээд эхнийхээ хэлэлцэх асуудалд оръё. 


Хуралдааны танхимыг шилжүүлэх тухай  Улсын Их Хурлын тогтоолын төслийг хэлэлцье.  Уг тогтоолын төслийн талаар Төрийн байгуулалтын байнгын хорооны дүгнэлтийг сонсоё. Төрийн байгуулалтын байнгын хорооны дүгнэлтийг Байнгын хорооны  дарга Д.Дэмбэрэл танилцуулна.


Д.Дэмбэрэл: Улсын Их Хурлын дарга, эрхэм гишүүд ээ


Улсын Их Хурлын чуулганаар  2002 оны  улсын төсвийг  хэлэлцэх явцад  Төрийн  байгуулалтын байнгын хороо Улсын Их Хурлын  одоогийн хуралдааны танхимыг Улсын Их Хурлын Их танхимд шилжүүлэхтэй холбогдсон  асуудлыг хэлэлцэж  энэхүү чуулганд санал дүгнэлтээ оруулсан юм. Энэ санал дүгнэлтийг урьдчилан  та бүхэнд танилцуулсан. Сая дүгнэлтийн дотор бид одоогийн Улсын Их Хурлын чуулганы энэ танхим цаашдаа хуралдаан явуулах боломжгүй гэж үзээд  хуралдааны танхимыг их танхимд шилжүүлэх асуудлаар Улсын Их Хурал тогтоолын төсөл оруулсан. Манай Байнгын хорооны дүгнэлт уншигдсан. Үүнтэй холбогдуулан Улсын Их Хурлын чуулган дээр санал хураалт явагдсан.  Санал хураалтын дүнтэй холбогдуулан бид Улсын Их Хурлын чуулганд  энэ тогтоолын төслийг оруулж байгаа. Тогтоолын төсөл тараад  20 гаруй хоногийн хугацаа өнгөрч байгаа юм. 


Нэгдүгээрт Монгол Улсын  Их Хурлын чуулганы нэгдсэн хуралдааны танхимыг  Төрийн ордны танхимд байхаар   тогтоосугай. 


Хоёрдугаарт, Төрийн ордны  хуралдааны их танхимыг Улсын Их Хурлын чуулганы нэгдсэн хуралдааны үйл ажиллагаа явуулах шаардлагад  нийцүүлэн  2002 оны эхний хагас жилд багтаан засварлаж, тоноглохыг болон түүнд шаардагдах хөрөнгийг гаргахыг Монгол Улсын Засгийн газар Ерөнхий сайд Энхбаярт даалгасугай.


Энэ тогтоолын биелэлтэнд хяналт тавьж ажиллахыг Төрийн байгуулалтын байнгын хороо, Тамгын газарт үүрэг болгосон тогтоолын төсөл оруулж байна. Тогтоолын төсөлтэй холбогдуулаад нэмэлт та бүхэнд  тайлбар хийхэд  Улсын Их Хурлын даргын захирамжаар байгуулагдсан ажлын хэсэг ажилласан юм.  Энэ ажлын хэсэгт нийтдээ мэргэжлийн  ЗО гаруй  хүмүүс  орж ажилласан. Ажлын хэсэг өөрийнхөө дүгнэлтийг гаргаж Улсын Их Хурлын удирдлагад танилцуулсан юм. Ажлын хэсэг одоогийн Их Хурлын  чуулганы танхимыг ашиглах боломжийн талаар  техник, эдийн засгийн үндэслэлийг боловсруулсан. Энэ техник эдийн засгийн үндэслэл тооцоо нийтдээ бүхэл бүтэн ийм хавтас том материал байгаа юм. Эндээс би Улсын Их Хурлын гишүүдэд  дор дурдсан зүйлийг нэмэлт  мэдээлэл болгож хэлэх нь зүйтэй гэж бодож байна. Барилгын засварыг хийхэд нийтдээ  185 сая төгрөгийн хөрөнгө зарцуулагдана. Халаалт, салхивч аппаратжуулсан халаалт байх юм, энэ  автоматжуулсан ийм халаалт байх юм, энэ салхивчинд, халаалтанд нийтдээ 320 сая төгрөг  зарцуулна.  Галын дохиолол 6.1 сая төгрөг зарцуулах, санал хураалтын системд  теле сүлжээ, микрофоны сүлжээ, телефоны систем, орчуулгын систем нийтдээ  93 сая төгрөг, цахилгааны  сүлжээг байгуулахад 230 сая төгрөг, интернеттэй холбоход 5.3 сая төгрөг, танхимын хамгаалалтанд 20.7 сая төгрөг, гишүүдийн  ширээ сандлыг шинэчлэхэд 21 сая төгрөг, мөн  энэ чуулганы танхимыг өөрчлөх техникийн судалгаа, дүгнэлт гаргах хөрөнгийн зардал нь 35 сая төгрөг, нийтдээ 951 сая төгрөг байх юм  гэж ажлын хэсэг тооцоо гаргасан. Энэ тооцоог бодит үнэнд бүрэн  нийцнэ гэж ажлын хэсгийн мэргэжлийн бүх хүмүүс тус тусынхаа дүгнэлтэнд  гарын үсэг зурсан байгаа. Энэ асуудлыг Улсын Их Хурлын чуулган дээр нэгэнт санал хурааж, Засгийн газрыг хөрөнгө гаргахыг   тогтоолоор үүрэг болгохоор асуудал оруулсан юм.


Баярлалаа.


С.Төмөр-Очир: Дэмбэрэл даргад баярлалаа. Асуулт асуух гишүүд: Х.Балсандорж, Ц.Дамиран, Н.Тогтох, Ц.Өөлд, М.Далайхүү, Б.Эрдэнэбилэгт, Ш.Бадам, Р.Гаваа, Р.Амарсайхан, Д.Цэвээнжав ингээд  асуулт асуух гишүүдийг тасалъя.  Балсандорж гишүүнийг асуултаа асуухыг урьж байна. 


Х.Балсандорж: Баярлалаа. Нэгдүгээрт  бид нарын хуралдаж байгаа танхимыг дүгнэлт гарсан гэж байгаа, цаашид ажиллах боломжгүй гээд.  Тэгэхээр энэ агаартай холбоотой асуудал яриад байгаа юм, агааржуулалттай холбоотой, өөр ямар нэгэн шалтгаан байна уу? зайлшгүй үүнээс шилжүүлэх шаардлага байна гэсэн, энэ танхимаа сайхан засаад, бага хэмжээний хөрөнгө зарцуулаад ашиглах боломжгүй юм уу? энэ хэрэггүй жижиг танхим битгий хэл, үүнээс том танхимыг агааржуулах арга хэмжээг шийдэж болоод байгаа шүү дээ, яг болохгүй, зайлшгүй энэ цаашдаа хуралдаан явж болохгүй гэсэн ямар  үндсэн гол  үндэслэл гараад байна вэ?  нэгдүгээрт.


Хоёрдугаарт, энэ танхимаас шилжлээ гэж бодоход цаашид энэ танхимд ямар нэгэн хуралдаан  үйл ажиллагаа явахгүй юм уу? яаж ашиглах гэж байгаа юм бэ? 


Гуравдугаарт нь,  АИХ-ын танхимыг засахаар  төсөл боловсруулсан гэж ярилаа, техник эдийн засгийн   үндэслэл боловсруулсан юм байна. Энэ ямар компани боловсруулсан юм бэ?  өөрөөр хэлбэл  яаж тэр компанийг шалгаруулж авч үүнийг боловсруулах үүрэг, даалгавар өгсөн юм бол түүнийг тодруулж өгөөч. Захиалгын даалгавар нь юу байсан юм бэ? өөрөөр хэлбэл ямар даалгавар өгсөн юм бол, тэгээд тэр ямар даалгаврынхаа шатанд яаж боловсруулсан бол? Энэ талаар мэдээлэл авмаар байна. 


С.Төмөр-Очир: Дэмбэрэл дарга, заримыг нь Батбаатарт эмнэлгийн дүгнэлт байгаа.  Дэмбэрэл дарга хариулаад, үлдсэн дээр нь Тамгын газрын дарга хариулт өгье.


Д.Дэмбэрэл: Манай одоогийн хуралдаан хийж байгаа танхим  техникийн талаасаа ашиглахад хэд хэдэн бэрхшээлүүд гарч дүгнэлтэнд орсон байгаа юм.  Төр засгийн ордны барилгын техникийн дүгнэлтийг  өнгөрсөн онд гаргасан байна. Энэ барилгын техникийн дүгнэлтийг Барилга, хот байгуулалтын нийтийн аж ахуйн газар буюу  одоогийн Дэд бүтцийн яамны зүгээс тусгай мэргэжлийн комисс томилж хийжээ. Энэ гаргасан дүгнэлтийн дотор одоогийн энэ барилгын дээд нурууны  энэ хоёр, гурав дахь  нурууны хэсэг гэж байгаа юм, энэ модон нуруутай юм байна. 6-8 см  хотойж суусан. Ийм учраас үүнийг цаашдаа ашиглах боломж,  манай тэргүүлэгчдийн талын хэсэг шүү, нэгдүгээрт ийм юм болсон байгаа.


Хоёрдугаарт,  51 онд баригдсан тоосгон барилга гэж байгаа юм. Барилгын ханын  байгууламжийн  өнөөгийн төлөвлөлтийн шаардлагад хүрэхгүй бараг хийсэн байна гэдэг дүгнэлт гарсан. Үүнээс болоод ордны мэргэжлийн инженер техникийн ажилтнууд бас бичиг гаргаж, шаардлага тавьсан. Энэ танхимыг засах ёстой, засахгүйгээр энд байхгүй бид зөвшөөрөхгүй, нэг үгээр хэлбэл эндээс гарах ёстой гэж. Танхимын засвар нь ямар байдлаар хийгдэх вэ гэхээр нэгдүгээрт одоогийн модон нурууг бүхэлд нь бетоноор солих ёстой гэдэг  шаардлага тавьсан, модыг аваад, хуучин  мод нь олон жил болсон, одоогийн хотойгоогүй модыг ч гэсэн солих шаардлагатай. Хэрэв  тийм шаардлага тавих юм бол энэ танхимд нэмэлт энэ хануудыг дагуулж багана хийж байж, энэ танхимыг засна.  Техникийн шаардлага нь энэ, үүнээс өөр арга байхгүй гэсэн ийм шаардлага тавьж байгаа юм. Ийм учраас бид нар энэ шаардлагыг биелүүлж, энэ танхимаас  гарах хэрэгтэй болж байгаа юм. Тэгээд Засгийн газар үүнийг засах ёстой, засахгүйгээр ороход бас болохгүй. Хэрэв засахгүйгээр орох юм бол энэ танхим нурах юм бол доод давхардаа нөлөөлөх бүхэлдээ ордны  нуралтанд муу нөлөө үзүүлэх аюултай. 


Ийм учраас ордныг  энэ танхимыг зассаны дараа ашиглах юм, хоёр дахь асуулт болж байна уу? Их танхимд шилжихэд  энэ танхимд хуралдаан явахгүй ээ,  Зассаны дараа  үйл ажиллагаа явуулах шаардлага ийнхүү гарч байна.  Эндээс бид нар гарах шаардлага техникийн талаасаа гарч ирж байгаа юм. Энэ ажлын хэсэгт орсон  техник, эдийн засгийн үндэслэл гарах ямар байгууллагыг шалгаруулж авсан бэ гэж байна. Энд байгууллага шалгаруулж аваагүй, Улсын Их Хурлын даргын захирамжинд манай  орны урдаа барьдаг, одоогийн энэ ажлыг хариуцаж байгаа хүмүүсийг оролцуулсан ажлын хэсгийг захирамжаар байгуулсан юм. Энэ захирамж дотор  Засгийн газрын хэрэгжүүлэгч агентлаг, барилга, хот байгуулалт, нийтийн аж ахуйн газрын орлогч  дарга, зөвлөх, инженер Лхагвасүрэнгээс эхлээд манай төр захиргаанд ажиллаж байгаа  инженер  архитекторч, барилгын салбарын  бусад хүмүүс төсөл зохиогчид, холбооны болон бусад бүх төрөл мэргэжлийн хүмүүсийг оролцуулсан ажлын хэсэг байгуулсан. Ажлын хэсэг бид хоёр сар шахуу ажиллаж, энэ тусгай дүгнэлтийг гаргасан.  Энэ бол техник эдийн засгийн үндэслэлтэй холбогдолтой дүгнэлт, зураг бүх зүйл энд гарсан юм.  Энэ  зургийн даалгавар нь ямар байх юм бэ? захиалагчаар хэн тодрох вэ гэдэг бол одоо хийгдэх ажил. Бид нарын энэ  дүгнэлтийн үндсэн дээр зургийн даалгавар өгөгдөж байгаа.  Энэ зургийн даалгаврыг биелүүлж, ордны  одоогийн их танхимын зураг гарна. Энэ зургийг гаргах асуудлыг тендер зарлан шалгаруулж авах ёстой, нэгд. 


Хоёрдугаарт,  ордны аливаа барилгад  засвар ороход  бидний саяхан гаргасан ордны статусын хуулиар бол Засгийн газрын шийдвэр гарах ёстой. Засгийн газрын шийдвэр гарч зургийн даалгавар  өгч, зургийг тендерт шалгаруулж, дараа нь засах компаниудыг тендерт шалгаруулах юм. Ийм байдлаар цаашдаа ажил өрнөж явах боломжтой.


Энэ том танхимын хувьд нэгдүгээрт таазны наад талын хэсгийг, таазны нүүрээр нь хааж тусгай заал болгож байгаа. Энэ бол Улсын Их Хурлын гишүүдийн завсарлагааны үеийн ажиллах буюу амрах заал, нэгдүгээрт ийм өөрчлөлт орж байгаа.


Хоёр дахь өөрчлөлт нь одоогийн лоожны хэсгийн доогуур нь  ажлын хэсгүүд, ажлын албад ажиллах боломжтойгоор хаалт хийнэ. Энэ танхимд өөр өөрчлөлт байхгүй, ерөөсөө л хоёрхон өөрчлөлттэй. Энэ танхимыг бүхэлд нь муухай хийчих гэж байгаа тийм зүйл энд байхгүй ээ, танхим танхим хэвээрээ, дээд талын лоожны хэсэг нь сонгогчид орж ирж Улсын Их Хурлын хуралдааны үйл ажиллагааг танилцах боломжтой, хоёр талын лоожны хэсэг нь бүхэлдээ пресс групп буюу мэдээллийн, сурвалжлагч нар ажиллах тийм боломжтой. Шалны хувьд тэртэй, тэргүй давхарлаж суух учраас 65 см  хүртэл арын хэсгийг өндөрлөх, доогуур нь холбооны болон цахилгааны бүх сүлжээг хийх. Манай гишүүдийн тавиад байгаа энэ заалтай холбогдсон хэд хэдэн асуултууд гарах байх гэж бодож байна.


Нэгдүгээрт, энэ заалны гэрэлтүүлэг. Гэрэлтүүлгийн хувьд ер нь байгалийн гэрэлтүүлэг дандаа өөрчлөгдөж байдаг юм байна, өглөө нар тусахад гэрэл өөрөөр, үд дунд өөр, бүрэнхий болоход өөр, тэнгэр бүрхэхэд өөр байдаг байна. Тэгвэл ер нь томоохон хуралдааны танхимууд голдуу энэ гэрлийг бүхэлд нь саармагжуулах, өөрөөр хэлбэл тогтмол гэрэлтүүлгийн нөхцөлд оруулдаг юм байна. Дэлхий дахинд техникийн ийм шийдэлтэй, манай орон ч ингэж хийгдэж явдаг юм байна. Ийм учраас гэрлийн нөлөөгөөр өөрчлөгдөж, энэ хөшгийг нэг нь тат, нэг нь хаа, нэг нь энэ чийдэнг асаа гэж ингэж олон янзын гэрлийн өөрчлөлт гарахгүйгээр өөрчлөлтүүд хийх юм. Үүнтэй холбогдуулж би сая хэллээ. 200 гаруй сая төгрөг энэ гэрэлд зарцуулах болж байна. Ер нь барилгын засварт шалихгүй юм байгаа 185 сая төгрөг. Хамгийн гол нь техникийн, Улсын Их Хурлын гишүүдийн ажиллах нөхцөл бүрдүүлэхтэй холбогдуулж. 


Энэ заалны хувьд нэгдүгээрт, бидний нэг хүний суух багтаамж дундчаар 4.5 байх ёстой гэж  ингэж үздэг бол, бид нар 2 метр квадрат бид хоорондоо шахаж сууж байгаа, үүнийг эрүүл мэндийн талаас нь зөвшөөрөхгүй ээ гэж ингэж дүгнэлт гарсан юм билээ.


Хоёрдугаарт, манай энэ заалны агааржуулалт, чийгшилт энэ шаардлага хангахаа больсон, 51 оны системээр ажиллаж байгаа асар их тоосжилттой. Одоогийн ветиляци бол үүргээ  биелүүлэхгүй байна гэж байгаа. Ийм учраас шинэ танхим бол харанхуй юм шиг боловч, тогтмол гэрэлтэй, вентиляцийн болон тохируулга нь орчин үеийн техникт түшиглэгдэж хийгдсэн, нэгэн хэвийн тэнд үйл ажиллагаа явуулах боломж бүрдэх боломжтой гэсэн ийм техникийн дүгнэлт ТО-г бид  гаргасан юм. Тийм учраас  энэ мэргэжлийн хүмүүст бид итгэж байна.


Ер нь сүүлийн үед гарч байгаа бас нэг яриа бол энэ заалыг нэлээн тааруухан үзэх хандах хандлага гарч байгаа. Манай ордныг ний нуугүй хэлэхэд энэ бол цаашдаа сурвалжлагч нар  нэг их яриад байхгүй байх. Сурвалжлагч нар нэг бус удаа асуулт тавьж байгаа, ордны хойд урьд талд оршуулга байдаг, ийм учраас энд ер нь муу юм шүглэсэн газар юм уу гэдэг асуултыг  сурвалжлагч нар тавьж байгаа. Үүнтэй холбогдуулаад заалыг сэтгэл зүйн талаас нь  голох хандлага Улсын Их Хурлын гишүүдийн дунд ч байдаг юм уу гэж бодож байгаа. Төрийн ажил юм болохоор энд түмэн янзын ажил явагдаж, Үндсэн хууль батлахаас эхлээд төрийн өндөр албан тушаалтан нас барах шарилын оршуулгууд явагдаж байсан явдал сэтгэл бас хоёрдож юм бодож байгаа зүйлүүд байх шиг байгаа юм.


Тэгэхээр нэгэнт төрийн ажил үйлчилгээ явагдаж байдаг газар, төрийн ажил үйлчилгээнд бид нар төрийн албан хаагчид ийм байдлаар хандахгүй болов уу? Ер нь цаашдаа энэ танхимыг ашиглахаас өөр хувилбар байж болно, түүнийг гишүүд ярилцана биз. Төрийн байгуулалтын байнгын хороо заавал энэ танхим руу шилжин оръё гэж байгаа юм бишээ, нөхцөл байдал аргагүй нөхцөлийн дунд энэ танхимыг ашиглах асуудлыг л тавьж байна. Ашиглах эсэх нь бидний асуудал. Хэрвээ энэ  тогтоол батлаглдахгүй байлаа  ч гэсэн Засгийн газрын төсөвт мөнгө суусан байх ёстой гэдгийг Төрийн байгуулалтын байнгын хороо өөрийнхөө дүгнэлтэнд оруулсан байгаа шүү, тэгвэл өөр шугамаар бид заал гаргах ёстой. Тийм заал одоохондоо энэ хоёр танхимаас өөр  энэ ордонд байхгүй байна гэж үзээд ганцхан хувилбар дээр сууж байна.  Баярлалаа.


С.Төмөр-Очир: Дэмбэрэл даргад баярлалаа. Тамгын газраас нэмж  хэлэх юм бий юу? Батбаатар дарга.


Д.Батбаатар: Дэмбэрэл дарга их тодорхой хариуллаа. Ганц нэг зүйл дээр хэлье. Ер нь энэ  ганцхан агааржуулалтаас болоод энэ танхимыг солих шаардлага гарч ирээд байгаа юм бишээ. Хамгийн гол нь энэ дээр Дэмбэрэл даргын хэлсэн дээр тодруулаад хэлэхэд энэ үнэхээрийн нэг гишүүнд оногдож байгаа талбай бол үнэхээрийн бага байгаа юм.  Өнөөдөр манай Монгол Улсын Парламент шиг  дунд сургуулийн, бага ангийн сурагчид шиг  тохой тохойгоо нийлүүлээд хөдлөх аргагүй ингэж хавчигдаж сууж байгаа ийм парламент байхгүй юм.  Тэр  нэг хүнд  оногдох агаарын хувьд хойд зааланд орсноор энэ үнэхээрийн илүү болж эхэлж байгаа юм. Уг заал өөрөө  750 хүний  хуралдааны үйл ажиллагаанд зориулсан ийм заал байгаа. Энэ агааржуулалтын системийг саяны техникийн хэсгийнхэн судалж үзээд, орчин үеийн тоног төхөөрөмжөөр тоноглосон тохиолдолд энэ агааржуулалт , байгалийн гэрэлтүүлэг болоод бусад зүйлийг шаардахгүйгээр хүрэлцээтэй боломжтой гэж ингэж тооцоо гаргасан байгаа.


Хоёрдугаарт нь,   байгалийн гэрэлтүүлэг орж ирдэггүй гэдэг асуудал дээр бид нар бас нэлээн анхаарал тавьж судлуулсан. Гэтэл энэ байгалийн гэрэлтүүлгийг бусад  ердийн энэ цахилгаан гэрэлтүүлгээр орлуулж ажилладаг дэлхий нийтийн туршлага байдаг юм байна, нийтийн хуралдааны заалыг, тэгэхээр энэ тал дээр ямар нэгэн асуудал гарахгүй гэж байгаа юм.


Эцэст нь нэг зүйлийг та бүхний анхааралд хандуулахад үнэхээрийн энд  төрийн ордны ашиглалт, хамгаалалттай холбогдуулаад хэвлэл мэдээллээр гарах, гарахгүй мэдээллүүд байж байгаа. Ер нь ингээд аваад үзэхэд энгийн нүдэнд хүртэл бид нарт харагдаж байгаа л даа. Ерөөсөө дээд талын таазнаасаа ус нэвчилттэй байж байгаа, тэнд харагдаж байна. Дээд талын таазнаасаа яг энэ чанх харалдаа  дээд талд тодорхой  будаг шороо нь ховхорч унасан. Гэтэл энэ дээд талдаа засвар хийхэд учир дутагдалтай байдаг. Яагаад гэвэл энэ өөрөө  нуруу нь дан модон хийцтэй анх 1945 онд зураг төслийг нь оросоос авчраад 1947 оноос барьсан ийм юм байж байгаа.  


Ер нь өмнө нь 10 жилд нэг удаа  гар хүрээд  засвар  хийгээд яваад байдаг байсан бол одоо сүүлийн  20 жилд   ордонд ямар нэгэн байдлаар засвар үйлчилгээ хийгээгүй явж байгаа юм. Бид арай энэ байдлыг өөрчлөөд хойд их танхимд орсон тохиолдолд 1961 онд баригдсан ийм хуралдааны заалтай болох юм, энэ маань хийцнийхээ хувьд ч гэсэн энэ заалнаасаа арай дөмөг болж ирэх учиртай юм. 


Эцэст нь ойд зааланд орсноор манай парламент харьцангуй  бусад улс орны парламентат ёсонд дүйцсэн байр савтай болж хувирах юм. Өөрөөр хэлбэл хөдөлмөрчид  болоод сэтгүүлчид сонгогчид Их Хурлын хуралдааны үйл ажиллагаатай нэлээн ойр дөт танилцах, парламент маань өөрөө гадна талдаа нэлээн нээлттэй, чөлөөтэй  ийм парламент болох учиртай юм.


С.Төмөр-Очир: Баярлалаа. Одоо Дамиран гишүүнийг асуултаа асуухыг урьж байна.


Ц.Дамиран: Баярлалаа. Ажлын хэсгээс хоёр асуулт байгаа юм. Нэгдүгээрт, Их Хурлын энэ хурлын танхимыг шилжүүлэхтэй холбогдуулаад ерөөсөө өнөөдөр манай  Ерөнхийлөгч, Засгийн газар, Их Хурал нэг ийм байранд байгаад байгаа шүү дээ, энэ аюулгүй байдал талаасаа ч гэсэн ирээдүйд   үүнээс арай өөр хувилбар байж болоогүй юу? Бид нар  ингээд ярьдаг шүү дээ, нэг дор  Төрийн гурван өндөрлөг ч гэж их ярьдаг, гүйцэтгэх засаглал нь, хууль тогтоох засаглал нь, дээр нь Ерөнхийлөгчтэйгээ нэг дор суугаад байдаг, жишээ нь Ерөнхийлөгчийг ч юм уу?  ЗО дугаар байранд тэр чинь Америкийн  цагаан ордноос дутахгүй  сайхан байшин, сайхан өргөтгөөд аппаратыг нь тийш нь аваад, энд Засгийн газрыг нэг талд нь, Их Хурлынхаа танхимыг арай өргөтгөөд урагш нь  юм уу, хойш нь шинэ томхон шиг сайхан заал бариад ингээд явж болоогүй юм уу?  Ийм хувилбаруудыг судалж үзээгүй юм уу? нэгдүгээрт.


Хоёрдугаарт ажлын хэсгийн гишүүдийг ийм ажлын хэсэг ажиллаж байна гээд  Их Хурлын гишүүдээс санаа оноо, ажлын хэсгийн гишүүд авах ийм боломж бсайгаагүй юм уу?
 Бидэн дотор ч гэсэн барилгад олон жил ажилласан, барилгын чиглэлийн мэргэжлийн улсууд зөндөө байгаа л даа, би бол барилгын инженер боловч  халаалт, салхивчаар мэргэжсэн хүн, Тогтох гуай  бол яг барилгын хийцээр мэргэжсэн хүн, манай Раднаа, Шагдарсүрэн, Эрдэнэбилэгт гээд их олон барилгын чиглэлийн мэргэжлийн улсууд байгаа шүү дээ. Тэд нараас  оролцуулж болоогүй юм уу? 


Хоёрдугаарт нь, энэ заалыг өргөтгөх талаар юм бодоогүй юм уу? Жирийн нэг архитектор мэргэжлийн хүн, та нар мэднэ дээ.  Консулд хоёр давхар жижигхэн байшин байсан, нэг ханыг нь цоолоод л өргөтгөөд байсан, одоо их том байшин болчихсон, жирийн нэг хүн тэгж хийгээд байгаа юм чинь энэ заалыг  хоёр тийш нь өргөтгөөд,   шинээр хийж болохгүй юу? болохгүй юм гэж ерөөсөө байхгүй шүү дээ. Энэ заалны хувьд агаарын хэмжээ үнэхээр  дутагдалтай. Энд өнөөдрийн манайд мөрдөж байгаа нормоор бол 50 хүн ажиллаад байх л ийм хэмжээний заал л даа, эрүүл ахуйн талаасаа нормаас бодвол. Гэхдээ үүнийг  хоёр  тийш нь өргөтгө
ж болмоор л юм. Энэ чиглэлээр сайн судалж үзээгүй юм уу? 


Дээр нь манай энэ хойд талын 1981 онд барьсан хэсэг  болон хойд талын подвальд 1986 онд маш том  өргөтгөл хийж подвалын  техникийн хувьд маш сайн  тоноглосон юм. Сүүлийн үеийн маш сайн тоног төхөөрөмж тавьсан. Үүнийг ажиллуулдаг хүн манай энэ Хэрэг эрхлэх газрын үйлчилгээний улсуудад байдаг юм уу? үгүй юм уу? уг нь автомат режимээр ажиллах, цагт 220 мянган метр багаар гаднаас оруулаад цэвэрлээд, чийглээд, дахиж халаагаад ингээд маш сайхан хийх тоног төхөөрөмж байгаа, автоматаар ажилладаг, энэ ер нь ажилладаггүй юм шиг байна билээ, ерөөсөө. Үүнийг ажиллуулаад сэргээгээд энэ агаарынх нь бидний зааланд агаарын хэм хэмжээг хэд дахин нэмэгдүүлэх боломж бий л дээ уг нь. Үүнийг сайн судалж үзсэн юм уу? дээр нь Засгийн газарт даалгаж байна л даа, үүнийг барих хөрөнгийг гарга гээд, бид нар   зардал, нөөц гээд хэдэн төгрөг тавих нь тавьсан л даа, бид нар зуд  болоод байгалийн давагдашгүй юм гараад ирвэл юун ордон барихтай манатай л юм болно шүү дээ, энэ хэр зэрэг үндэслэлтэй юм бэ?  Баярлалаа.


С.Төмөр-Очир: Дамиран гишүүнд баярлалаа. Дамиран гишүүний асуултад Дэмбэрэл дарга хариулна.


Д.Дэмбэрэл: Ордны   энэ төрийн гурван өндөрлөгүүд гурвуулаа энд сууж байгаа нь үнэн л дээ. Уг нь болдогсон бол тус тусын ордон барьж  тусгаарлах нь аюулгүй байдлын талаасаа зөв юм шиг байгаа юм. Эдүгээ хүртэл аюулгүй байдлын асуудал бага яригдаж, тайван байдалд амьдарч ирсэн.   Тэндээ дасчихсан юм билээ. Яам газруудыг ч гэлээ гэсэн  баахан төвлөрүүлсэн явдал бас ч нэг их ач холбогдолтой биш юм шиг байгаа юм. Ер нь тусгаар тусгаар байдалдаа яамд  байх, нэг ордон, нэг газар хэт төвлөрөх явдал  өнөөгийн аюулгүй байдалд аль аль нь нийцэхгүй байгаа. Энэ тухай асуудлаар Улсын Их Хурал дээр нэг бус удаа яригдаж байсан. Ерөнхийлөгчийн ордонг тусад нь барья.  Улсын Их Хурал өөрийн ордонтой болъё гэсэн. Одоогоор ийм  тус тусын ордонд суух мөнгөний эх үүсвэр шийдэгдэж чадахгүй байх гэж бодож байна. Засварын  900 сая төгрөг бид нар гаргаж чадах уу? үгүй юу гэдэгтээ төсөв дээрээ тулчихсан байж байгаа. Тэгэхээр мөнгөнийхөө асуудлаас бол боломжгүй байхаа, удирдлагын зүгээс энэ талаар  талийгаач дарга маань Улсын Их Хурлын шинэ ордонтой болъё, энэ талбайн хойд хэсэг дээр баръя, үгүй бол энэ саадны хэсгийг ашиглая, үгүй бол тусгай талбай авч баръя гэсэн янз бүрийн санаа, санал гаргаж байсан явдал бий. Үүнийг одоогоор тооцож хичнээн ямар хэмжээний хөрөнгө гаргах вэ?  баривал яаж тусгаарлах вэ гэдгийг шийдэж чадаагүй байгаа, тооцоогүй байна. 


Хоёрдугаарт, одоогийн төр засагт байгаа өмчийн бүх газруудад Улсын Их Хурлын хуралдааны танхим, Ерөнхийлөгчийг байрлуулж болох боломжуудыг  судалж үзсэн гэж манай Засгийн газрын нөхөд ярьдаг юм, хариулах байх. Тийм боломж одоогоор байхгүй, тийм шаардлага хангах ордон танхим алгаа  гэж ингэж ярьдаг.  


Энэ мэргэжлийн хүмүүсийг оролцуулах асуудлыг, ажлын хэсэг гэнэт байгуулагдаж би ажлын хэсгийн ахлагч болсон байна гэдгээ мэдсэн. Энэ дарга нараас хариулна биз, хөндлөнгийн мэргэжлийн улсууд нь оролцуулж байгуулъя  гэж үзсэн юм байхаа. Үүнийг өргөтгөх, энэ танхимыг өргөтгөх тухай асуудал байх байх л даа. Давхарлах, өргөтгөх, хоёр тийш нь тэлэх юмнууд байх байх. Ажлын хэсэгт тийм үүрэг одоогийн байгаа танхимыг өргөтгөн зохион байгуулах техник эдийн засгийн үндэслэлийг судлах асуудлыг тавиагүй, Улсын Их Хурлын одоо байж байгаа том танхимыг ашиглах үндэслэлийг тавьсан. Тийм учраас энэ танхимыг өргөтгөөд асуудлаа шийдье гэж байгаа бол   дахиад ажлын хэсэг гаргаад үүнийг судалж үзэх хэрэгтэй юмаа.  Би  энэ хананы тухай нэг дүгнэлт хэлсэн, энэ бол хамгийн эхний  51 оны үндсэн барилгын хэсгээ. 51 оны үндсэн барилгын энэ хэсэг бол цаашдаа өргөтгөхөд  ихээхэн засвар шаардах байхаа гэж бодож байна.  Г азар хөдлөлтийн  7 баллын  газар хөдлөлтийн хамгаалалтыг  хийх ёстой гэдэг, хийгдээгүй байна гэж байгаа юм.  Хөрсний усны хамгаалалт  тодорхой хэмжээнд хийгдээгүй байна гэж байгаа, ханыг би дээр хэлсэн, тоосгон ханатай гэж. Дээврийг хэлсэн модон дээвэр тулгууруудыг хийжээ, энэ болгоныг төр засгийн ордны барилгын техникийн дүгнэлт гэдэг дотор маш их тааруу бие цогцос гэж  дүгнэж гаргасан байна билээ.


Харин  61 онд өргөтгөл хийсэн одоогийн Улсын Их Хурлын том танхим бол үүнээс арай өөр Польшийн мэргэжилтнүүдийн техник, эдийн засгийн үндэслэлээр хийсэн  юм билээ.  Ер нь 81 онд ашиглалтанд орсон санагдаж байна.  77-78 оны үед засагдсан хойд жигүүрийн хоёр нэмэлт хэсэг бол суурийн хэсгийг, нэг үгээр хэлбэл подвалын давхаргыг доод ханын хэсгийг их муу хийсэн учраас хөрсний ус  энэ хоёр хэсэгт шүүрч байгаа.  Үүнийг тэр ханыг дахин засах  шүүр шиг юм хийгээд өгчихсөн байгаа юм. Манай ордны усны хувьд   угаасаа энэ ордныг барьж байх үед хөрсний усны шинжилгээ гараад  З-4.5 метрийн гүнд хөрсний устай гэдэг нь тогтоогдож, тэр түвшинд барилгаа зохицуулан барьсан юм билээ. Сүүлчийн хийсэн хэсгийг муу хийсэн учраас ус шүүрч байгаа, энэ бол нэг зүйл.


Нөгөө талаар ер нь Улаанбаатар хотын хөрсний ус дээшилж байгаа байгаа асуудлыг жич Засгийн газар  шийдэх ёстой гэж ажлын хэсэг дүгнэлтэндээ протоколд тэмдэглэсэн.  Засгийн газрын энэ хөрөнгийн тухай асуудлаар  одоогийн Улсын Их Хурал санал хураачихсан шүү дээ.  951 сая төгрөгийг засгийн газар 2002 оны төсөвт суулгаж бодолцсон байх ёстой гэж.  Төрийн байгуулалтын байнгын хороо үүгээр зогсохгүй дээр нь нэмэлт шаардлагыг би сая энд танилцуулахдаа та бүхэнд танилцуулж хэлсэн. Төрийн ордны аюулгүй байдлыг хамгаалахтай холбогдсон статусын хуульд заасан арга хэмжээг засгийн газар өөрийн нөөц хөрөнгө буюу бусад хөрөнгөндөө бодолцож тусгасан байх ёстой гэдэг шаардлага тавьж байгаа. Үүнийгээ хийлгэнэ, хууль гарчихсан байгаа. 


Хөрөнгийн асуудлыг  Засгийн газрын нөөц хөрөнгө нь  бага байгаа гэж өчигдөр ярилцах шиг болсон. Тэгвэл Улсын Их Хурал сая төсөв хэлэлцэх явцдаа нийтдээ 3.5 тэрбум төгрөгийн  шинэ эх үүсвэр олсон  гэж өчигдөр энд танилцуулсан.  Үүнийг бид нар хэлэлцээгүй байж байгаа одоо хэлэлцэх байх гэж бодож байна.  Эндээс нэг тэрбум төгрөгийг Засгийн газрын нөөцөд шилжүүлэх нь зүйтэй юм шиг байгаа юм. Цөмийг  нь өр дарахад л энэ шилжих юм  гэсэн байдлаар бүдэгрээд энэ алга болчихож болохгүй. Ер нь эх үүсвэр гаргах ёстой, тэр зааландаа шилжинэ үү? өөр заал барина уу?  Улсын Их  Хурал энэ тогтоолыг гаргахгүй ч гэлээ гэсэн Засгийн газарт Улсын Их Хурлын  хуралдааныг явуулах  боломж бүхий танхим бэлтгэх ажлыг хугацаатайгаар заасан тогтоолыг гаргаж зайлшгүй өгнө байх гэж бодож байна. Энэ бол хариуцлагын асуудал. Төр засгийн ордон ингэж байгаад энд тэндээсээ нурах  юм бол бид асар их зардал дээр бууна. Тэр нөөц хөрөнгийг чинь магадгүй бүгдийг нь дайчлахад  ч хүргэж болно.


Ийм учраас  урьдчилан зардал багатай байх үед нь арга хэмжээнүүдийнхээ асуудлыг авчихсан байх нь зөв болов уу гэж  санхүүгийн хувьд бодож байна. Нэмэх зүйл байвал манай ажлын хэсгийн гишүүдээс ярьж болно шүү .


С.Төмөр-Очир: Дэмбэрэл даргад баярлалаа. Ажлын хэсгээс нэмэх хүн бий юу? Нэмэх зүйл байхгүй байна.  Дараагийн гишүүн Н.Тогтох гишүүнийг асуултаа асуухыг урьж байна.


Н.Тогтох: Баярлалаа. Ер нь нэг их тулгамдсан ч асуудал биш л юм шиг ойлгогдоод байна. Нэг зүйлийг асууя л даа.  Бид чинь одоо зураг төсөвгүй барилгыг  барихыг хориглодог хуультай. Тийм хуультай учраас зураг төсөлгүй объектыг төлөвлөгөөнд тусгадаггүй журамтай. Тэгэхээр энэ чинь зураг төсөв байтугай, юу ч юм бэ дээ техник эдийн засгийн үндэслэл гэдэг юм уу тэр хэмжээний ч баримт бичиг бүрдээгүй миллиард төгрөгийн тухай ярьж байгаа юм байна.  Тэгэхээр Төрийн байгуулалтын хороо энэ хууль зөрчиж байгаагаа юу гэж үзэж байна вэ?  гэдэг нэг л асуулт байна.


Д.Дэмбэрэл: Хууль зөрчиж  объект барих ямар нэгэн шийдвэр гаргаагүй байна.  Улсын Их Хуралд асуудал оруулж байна.  Та бидний амьдрал энэ  Монгол Улсын төрийн ордон гэдэг чинь иймэрхүү нөхцөлд байна, ийм учраас үүнтэй холбогдсон арга хэмжээгээ авах нь өнөөгийн бидний хариуцлагын буюу зайлшгүй хийх ажил болчихоод байна гэдэг үүднээс оруулж байна. Үүнийг та нар заавал хүлээж авах шаардлагатай гэж бид нар тулгаж байгаа юм бол байхгүй. Улсын Их Хурал ийм шийдвэр гаргахгүй байлаа гэхэд  Байнгын хорооны гишүүд дахин цуглаж Төрийн ордны хамгаалалт  ер нь энэ Төр засгийн ордны засварын тухай асуудлуудыг Засгийн газарт шийдвэр гаргаж өгнө. Хөрөнгөө хаанаас гаргах тухай асуудлаа Улсын Их Хурал Засгийн газар оруулж ирж шийдүүлж авдаг юм байгаа биз, бид нар  зарчмын асуудал ярьж байна. Барилгын зураг төсөл гаргачихсан гэж бид хэлээгүй байна. Зураг төсөл гаргах бүх үндэслэл чинь ийм байна, зургийн даалгавар өгвөл энэ байна, энэ дээрээ зураг гаргах төслөө шалгаруулаад  Улсын Их Хурлын байнгын  ажиллагаатай байх үйл ажиллагааг хангах боломжийг ханга гэж. Ер нь Төрийн байгуулалтын байнгын хорооны нэг өөрт нь заагаад өгчихсөн үүрэг байгаа юм. Энэ үүрэг бол Улсын Их Хурлын гишүүдийн  хөдөлмөрлөх, ажиллах нөхцөл, ахуй нөхцөлийг хангана гэсэн манай  Төрийн байгуулалтын байнгын хороонд хуулиар өгөгдсөн үүрэг байж байгаа, энэ үүргээ биелүүлэхийн тулд асуудал тавьж байна. Энэ ордны даац ачаалал нь хэтрээд бид эндээс  ордны статусын хуулийг баталж, чөлөөлөх хүмүүсүүдийг нь гаргаж чөлөөлөөд цаашдаа төрийн ордонд ажиллах албан хаагчдын ажиллах нөхцөл болон бидний ажиллах нөхцөлийг сайжруулсан. Энэ бол хууль зөрчиж байгаа асуудал биш, үүргээ биелүүлж байгаа асуудал. Одоо манай техникийн мэргэжлийнхээ улсуудыг Их Хурлын гишүүдээ ажлын хэсэг болгоод харуулна биз, энэ нурах юм уу? нурахгүй юм уу?  ингээд хэдэн жилийг даагаад явахыг байг гэхгүй л дээ, гэхдээ асуудал нэг өдөр өөрөөр эргэхэд энэ шальтай зүйл биш байсан юм байна гэж хэлж байгаа Тогтох гишүүний энэ хариулт, тэр бүх зүйлийн хариулт болж чадахгүй шүү дээ. Бид урьдчилан сэргийлэх арга хэмжээг авч энэ төр засгийн үйл ажиллагааг хэвийн явуулах боломжийн үүднээс өөрийнхөө асуудлыг тавьж байна.


С.Төмөр-Очир: Ерөнхийдөө ойлгомжтой биз дээ.


Н.Тогтох: Зураг төсөвгүй объектыг төлөвлөгөөнд тусгуулах гэж байгаа чинь л хууль зөрчиж байгаа л асуудал шүү дээ гэдгийг л хэлэх байна.


Д.Дэмбэрэл: Үүнийг Төрийн байгуулалтын байнгын хороонд хандаж хэлж байгаа биш, ерөөсөө зураг төсөвгүй миллиард гаруй төгрөгийн хөрөнгө оруулалтыг өөрсдөө хийнэ гээд санал хураачихсан байгаа, тэр Улсын Их Хуралд хандаж хэлж байгаа байх гэж бодож байна. Энэ бол би зураг төсвийг нь гаргаад хийх объект, үүний хөрөнгийг төсөвт суулгасан байх ёстой гэдэг үүднээс ярьж байна.  Манай Байнгын хорооны дүгнэлтийг би дахиад уншаад өгье.  


Улсын Их Хурлын чуулганы танхимыг Улсын Их Хурлын хуралдааны  их танхимд шилжүүлэн  байрлуулахад зарцуулах зардлыг 951 сая төгрөг, ажлын хэсгийн  тооцоо үндэслэлийн дагуу тухайн үед   нь Засгийн газраас гаргах  мөн Төрийн ордны эрх зүйн байдлын тухай хууль батлагдсантай холбогдуулан Төрийн ордны аюулгүй байдлыг хангах  арга хэмжээний зардлыг Засгийн газар гаргахаар  бодолцсон байх шаардлагатай. Улсын Их Хурлын энэ танхим ашиглагдаж болохгүй нөхцөлд  2000 оны төсөвт хөрөнгөө бодолцоорой гэсэн, түүнээс тэр бол үүнийг ерөнхийд нь санал хураагдсан, тэгээд одоо Төсвийн байнгын хороо Засгийн газрын зүгээс энэ хөрөнгийг бодолцож байгаа юу? үгүй юу? Төрийн байгуулалтын байнгын хороо цаашдаа шаардаад л байх болно.


Засгийн газрын Үйлчилгээ аж ахуйн газрын зүгээс  манай шинэ парламент бүрдсэний дараа  өнгөрсөн оны төсвийг хэлэлцэхэд  7 тэрбум төгрөгийн асуудал тавьсан, энэ бол маш үндэслэлтэй тооцоо хийж, мэргэжлийн хүмүүсийг оролцуулж тавьсан юм билээ. Төрийн ордноо засаж янзлахгүй бол  байдал хүндрэх нь ээ гэж. Энэ оны эхээр бид төсвийн тодотгол хийж байх үед  З тэрбум төгрөгийн асуудлыг  Улсын Их Хурлын Төрийн байгуулалтын байнгын хороо Төсвийн байнгын хороонд дахиж тавьсан.  Энэ та нар ажиллаад байна, ажиллаад байна дээрээс чинь ордон чинь нурах аюулд хүрлээ, доороос ус автаж магадгүй байна, З тэрбумыг өгөө гэсэн, бид үүнийг бас л боломжгүй, түүгээр ч барахгүй, ямар ямар засвар хийх  тэр техникийн үндэслэл буюу  барилгын зураг гаргах мөнгийг нь тусгах өгөхгүй байгаад байгаа шүү дээ. Энэ болохгүй ээ, 20 жил   үүнийг засаагүй явсан, тэгэхээр энэ барилгыг  бид нар  улсыг авч явж байгаа юм бол гэрээ засаад төрөө зас гэдэг шиг энэ ордныг жаахан засч байж  тэгээд төр улсыг засч авч явах тийм шаардлагад тулж ирчихээд байна. Үүнийг ойлгохгүй байна гэж үү? 


С.Төмөр-Очир: Өөлд гишүүнийг урьж байна.


Ц.Өөлд: Баярлалаа. Улсын Их Хурлын гишүүдийн эрүүл мэндийн төлөө анхаарч байгаад  хүндэтгэж байна. Тэгээд хоёр асуулт асууя.   Энэ  бид чинь цалин, тэтгэвэр тэтгэмжээ  нэмж  чадахгүй байгаа. Тэгээд 98 хоног жилд хуралдах танхимыг тэгээд тэр орох гэж байгаа танхим 750 хүн хуралдах танхимд 76 хүн, гадны улсуудтайгаа нийлээд 100 хүн хуралдах  болж байна.  Тэгээд энэ  98 хоног хуралдах энэ танхимыг засахад тэрбум төгрөг зарцуулна гэж  Төрийн байгуулалтын байнгын хороо шийдэж байгаа нь аль хэр ард түмнээ болоод  өнөөдрийн  төсөв хүндрэлтэй байгаа нөхцөлд аль хэр зөв зүйтэй шийдэл гэж үзэж байна вэ? нэгд.


Хоёрдугаарт, энэ танхим зассанаараа байнга цаашдаа  Их Хурлын танхим байнга ажиллах баталгаа байгаа юм уу?  


Гуравдугаарт  түрүүн хэллээ, зарим Их Хурлын гишүүд энэ танхимд зөндөө олон хүн нас барьсан гэж. Харин энэ танхимд сууж байгаад ганц  ч хүн нас бараагүй юм. Харин тэр танхимд бол генерал хүртэл нас барж байсан шүү. 


С.Төмөр-Очир: Өөлд гишүүний асуултанд Дэмбэрэл дарга хариулах уу? 


 Д.Дэмбэрэл:  Бид нар жил болгон бараг ЗО тэрбум төгрөгийн хөрөнгө оруулалт хийж байгаа.  Тэгээд тэр хөрөнгө оруулалтыг хийхдээ  ордноо засч янзалж, зохих хэмжээний хөрөнгөө яагаад гаргаж  байгаагүй юм бэ гэж ард түмэн  дараа хэлнэ үү гэхээс биш, чи төрийн ордныг засахад хөрөнгө гаргаж байна гэж нэг их улс төрийн юм болохгүй болов уу гэж би бодож байна. 


Шийдлийн тухайд бол  Улсын Их Хурал энд шийднэ. Төрийн байгуулалтын байнгын хороо саналаа л оруулж байна. Та нарт танилцуулах юмаа л танилцуулж байна. Тэнд ямар нэгэн шийдвэр шийдэл гараагүй явж байгаа шүү дээ, үүнийг эндээ ярьж байгаад л шийднэ.  


Байнгын ажиллагааны хувьд, одоо бол ямар ч ажиллагаагүй байгаа шүү дээ, халаалт явж л байдаг,  цэвэрлэж байна гээд өдөр болгон бүх гэрэл асч л байдаг,  харин  манай энэ ордны энэ хэсэг дотор  том хэмжээний ашиглалтгүй газар байж байгаа юм, нэгдүгээрт энэ заал, бидний хэлээд байгаа том заал, түүний эргэн тойрны  тэр хэсгүүд бүхэлдээ, одоо бидний доогуур явж байгаа энэ хэсэг бүхэлдээ, гуравны нэг нь ашиглалтгүй байж байна. Тэгэхээр  энд зохих хэмжээний ажиллах нөхцөлийг бүрдүүлээд ордныхоо энэ хэсгийг ашиглавал яасан юм бэ? дор бол нэг гуанз, тэгээд нэг хэсэг ашиглалтгүй газар. Энэ л саналын үүднээс асуудал ярьж байна. Эндээ суугаад хуралдаад байж болно л доо, болгоод л байгаа юм чинь. Цаашдаа бол байнга долоо хоногт хоёр удаа  хуралдаан явна, эргэн тойрны бүх танхимуудыг бүрэн, ажлын хэсэг Байнгын хороод ашиглах боломжтой.


Урьд нь хийж байгаа энэ засвар бол ганцхан танхим засахад хийгдэж байгаа юм биш шүү дээ, агааржуулалтын систем гэхэд одоо “А”, “Б”, “В” энэ том агааржуулалтын системүүдийг бүхэлд нь хамарсан нэмэлтүүд явж байгаа. Ийм учраас ганцхан энэ төв хэсгийг зассан зүйл нь их зардал авч байна биш, ордны би түрүүн хэлсэн 7 тэрбум төгрөгөөс нэг тэрбум  төгрөг нь шийдэгдэж байна гэж үзэж байна. 


Ашиглалтын хувьд бол энэ танхимын ашиглалтгүй байдал гаргаж байгаа зардал бидний  техник эдийн засгийн үндэслэл боловсруулсан нөхцөлд очоод орсных дараахь зардал  хоёрын  харьцуулалтын судалгааг хийсэн.  Одоогийнхоос бүр ашигтай болох тооцоо гарч байгаа.


700 суудал өдөр болгон 700 хүн ороод энд тохой нийлүүлж суугаад хуралдаад байгаа юм бол байхгүй ээ. Сард, улиралд нэг удаа хурал явагдаж 700 хүн цугладаг. Энэ 700 хүний багтаамжийн тухайд би хэллээ, тэр чинь  байнга ажилладаг 4.5 метр квадрат бол тэр  700 хүнд чинь бодогдоогүй байгаа юм, орж ирээд хурал хийгээд гарахаар бодогдоод байна. Байнга ажиллах нөхцөлийнхөөр бодоод ирэхэд бид нар тэр танхим дотор засгийн газрын гишүүдийн суудал, Улсын Их Хурлын гишүүдийн суудал, ажлын хэсгийн  тэгээд хэвлэл мэдээллийн гээд ингээд ирэхээр тэнд хангалттай   талбайн хэмжээний хувьд бол ажиллах нөхцөлийн хувьд тохирч байна гэж дүгнэлт гарсан.


С.Төмөр-Очир:  Өөлд гишүүн  дэгтэй байна шүү,  та яг гудамжинд ярьж байгаа юм шиг Их Хурлын үйл ажиллагааг ийм байдалд оруулах гээд байна. Та зөвшөөрөл авч ярина, зөвшөөрөл авч асуултаа тавина, жаахан дэгтэй байхгүй бол болохгүй байгаа шүү.


Далайхүү гишүүний асуултаа асуухыг урьж байна.


М.Далайхүү:  Баярлалаа.  Ордны засвар үйлчилгээний талаар өмнө ч бас ярьж л байсан л даа. Бүх ордны дээврүүд тааруу байгаа, ус гоождог, мөн доогуураа усанд их автагдсан ногоон нуурын тэр усыг боосноос гэж зарим нь тэгж  л ярьдаг юм билээ, тэгээд устай болчихсон гээд. Тэгэхээр энэ чинь үндсэндээ хуралдааны танхимыг өөрчилж зассанаар  энэ усанд автагдах байдал, энэ ордны дээврийн  гоожих байдал чинь нэгмөсөн хамт шийдэгдэж байна уу? эсхүл зөвхөн тэр хойд талын соёмбот танхимыг  засаад хуралдааны танхим болгочихоод бусад ордны чинь дээвэр туурга,  соёмбот танхимыг хуралдааны танхим болонгуут доогуур нь ус урсана, хоёр талаар нь урсаад явчихгүй шүү дээ,  хэвээрээ л байх биз дээ. Тэгэхээр энэ асуудал иж бүрэн шийдэгдэж байна уу? зөвхөн түүнийг нь тэрүүхэн тэнд нь засаад хуралдааны танхим болгож байна уу? цаашдаа бол яриад л байгаа л даа, шийдэгдэх л байх.  нэг дор ингээд олуулаа байх нь  ер нь Засгийн газар нь нэг, Их Хурал нь бас ондоо хэлбэрээр байр байшинтай болох байх гэсэн ийм бодолтой байгаа. Тэгээд яаж ч бодсон цаашдынхаа чиглэлийг хэрэв миний хувьд бодоход  магадгүй Засгийн газар нь эндээ үлдэх нь илүү их тохиромжтой ч байр юм болов уу? энэ байрыг харахад, нэлээн их нүсэр байгууламжтай олон хүн  багтах, олон яам газартай. 


Манай 76 гишүүнтэй  хуралдах байртай, хүмүүс нь суучих, жижигхэн авсаархан, үүнээс ч бага барилга байгууламжийн, ордны барилгатай харьцуулах юм бол харьцангуй бага  аятайхан хэлбэр байдлаар барьж байгуулж болохоор ийм боломжтой юм болов уу гэсэн бодолтой байна. Тэгэхээр миллиард төгрөг гэхээр мөнгө л дөө, миллиард төгрөгөөр сайн яривал бараг аятайхан Их Хурлын танхим, хэдэн гишүүд нь суучих өрөө тасалгаатай барьчихаж болохоор шахуу өртөг шүү дээ, үүнийг заавал ч үгүй засварт хийх гэж байгаа нь ямар  учиртай юм болоо? гэсэн ийм хоёр л зүйл байна.


С.Төмөр-Очир: Далайхүү гишүүнд баярлалаа. Далайхүү гишүүний асуултанд Дэмбэрэл даргыг урьж байна.


Д.Дэмбэрэл: Ордны дээвэр бүхэлдээ шийдвэрлэгдэхгүй юмаа. Харин  одоогийн их танхимын дээврийн асуудал бүрэн шийдвэрлэгдэж байгаа юм. Би түрүүн хэлсэн. Ер нь ордны дээврийг засах, тэр доогуур явж байгаа ус, бэхэлгээ энэ бүх зүйлийг хийхэд  7 тэрбум төгрөг шаардлагатай гэсэн тооцоог гаргаж хоёр жил Үйлчилгээ аж ахуй эрхлэх газар хөөцөлдөж байгаа. Энэ   усны хувьд ус орохгүй байгаа, энэ чинь хоёр давхартаа байгаа юм, подвалын хэсэгт ус энэ танхимын хэсгээр бол байхгүй ээ, хоёр жигүүрийн сүүлд баригдсан барилгуудын  подваль хэсгээр ус нэвтэрч байгаа.  Усны асуудлыг хот, ер нь цаашдаа Улсын Их Хурал тогтоол гаргаж өгөх ёстой юм билээ. Манай Улаанбаатар нийслэл хотын Улсын Их Хурлын гишүүд  мэргэжлийн өдий төдий хот, улсын байгууллагууд байж байна, тооцоогий нь хийлгэж,  нийслэл хотын усны асуудлыг шийдэх нь зүйтэй юм. Хөрсний ус нь байнга  зуны цагт дээшилж байгаа юм билээ, тийм учраас төвийн хэсгийн олон газрууд усанд автах тийм нөхцөл байдал бий болж магадгүй гэсэн мэргэжлийн хүмүүсийн дүгнэлт бий. Тэр зам дээр цөмрөөд  баахан юм уначихлаа гэдэг чинь хотын доодох ус цөмрөлт бий болгосон юм билээ, энэ  40 мянгатын районд байна уу даа, мөн тэр хэсэгт нэлээн хэдэн орон сууцны барилгуудын подваль усанд байгаа юм билээ. Усны тархацын  зургийг Улаанбаатар хотын нийслэлийн энэ албаны хүмүүс гаргасныг авчирч танилцуулсан. Энэ бол жич арга хэмжээ авах, бид нар ордныг бөөцийлье гэвэл мөнгөтэй бол  хоёр хэсгийнхээ засварыг хийчих техникийн боломжтой гэж үзэж байгаа юм.  Тэр усыг  нь шүүхгүй байх боломжтой. Ер нь нийт усны асуудлаар нийслэл хотыг томоохон арга хэмжээ авах нь зүйтэй юм. 


Энэ миллиард төгрөг бол нэг талаар их мөнгө. Барилга баръя гэвэл ийм ордон хоёр ч босгочих байхаа. Тэгэхдээ би хэллээ шүү дээ.  Барилгын засвар, тэр дээвэрт чинь 185 сая төгрөг л орж байнаа гэж. Харин тэр барилгын  энэ орчин үеийн тоног төхөөрөмжүүд нь хуучин бид нар  бараг дархан хүн цохиж байгаад   цайр төмрөөр  вентилятор хийдэг байсан бол одоо энэ асар их үнэ гаргаж ирээд байгаа юм. 
Зөвхөн агааржуулалтын системд  300 сая төгрөг нэхэж байгаа юм.  Цахилгааны сүлжээнд 200 сая төгрөг, ингээд зөвхөн энэ хоёрт 500 сая төгрөг гэж  мэргэжлийн хүмүүс тооцоод байна л даа, үүнийг яагаад ч дарах  арга алга. 


Нөгөө талаар тоног төхөөрөмжүүд шүү дээ, ингэхээр барилга барихад 185 сая төгрөгийн засвар хэрэгтэй, бусад нь  өөр зардал болчихоод байна, орчин үеийн барилга гэдэг чинь өөр юм шаарддаг болсон шиг байна. Тийм л зардал байна. 


С.Төмөр-Очир: Бадам гишүүнийг урьж байна.


Ш.Бадам:  Их Хурлын гишүүдийн ажиллах нөхцөл, эрүүл мэндийн талаар анхаарч ярьж байгаад дэмжиж байна. Тэгэхдээ одоо энэ танхимаас хоёр талаасаа  20 гаруй ийм том цонхоор байгалийн нар үзж байгаа энэ танхимаас  огт нар  үзэхгүй хойд талын танхимд ороод амьдрал сайжирна, агаар сайжирна, эрүүл мэнд сайжирна гэж  сайн итгэхгүй л байна. Хойд танхимд бид нар чинь  бас хоёр сар шахуу хуралдаж үзсэн, шинэ Үндсэн хууль баталж байхад, тэгэхэд хар хөлс нь цувсан юмнууд л байдаг, тэнд сэнс дүнгэнээд л байдаг, маш их ядаргаатай л байсан, зарим нь муужирч  унаж байсан ч хүн бий, амь насаа тавьж байсныг ч түрүүн бас дурьдана билээ. Би бол тийшээ очоод сайжрахгүй юм болов уу гэж бодоод эргэлзээд байгаа юм. Ер нь энэ танхимыг хоёр тийш нь сунгах юм бол  хоёр талаасаа байгалийн нар үзээд бас боломжтой юм байж мэдэхээр ийм юм  надад бодогддог юм, энэ талаас ер нь бодож үзсэн юм байна уу? тэр комиссын барилгын мэргэжлийн улсууд харж үзсэн юм байдаг болов уу гэж  асуумаар байна.


Хоёрдугаарт,  Энэ тогтоолын төслийг бид арай өмнө Хоёрдугаар хэлэлцүүлгийн үед  эртхэн ярьж болоогүй юм болов уу? одоо яг өнөөдөр бүр эцсийн бүх юм  хайрцаглачихаад, тэгээд бэлэн болсон нөхцөлд одоо тэрбум төгрөг гаргаа гээд бид нар  конопдоход маш хүнд байдалтай л байна л даа. Засгийн газрыг нэлээн л нуман тулгуурт оруулах юм шиг байгаа юм. Энэ цаг хугацааны хувьд арай оройтсон юм биш байгаа гэж бодож байна, ийм хоёр асуулт байна.


С.Төмөр-Очир: Дэмбэрэл дарга


Д.Дэмбэрэл:  Нарны  энэ байгалийн  гэрлийг бид нар  шүтдэг улсууд юм л даа, би ч бас тэгж л бодож байна.  Гэтэл мэргэжлийн хүмүүс бол би түрүүн хэлсэн шүү дээ, энэ бол зохицолдолгоо муутай гэрэл юмаа гэж. Тийм учраас уг нь бол эд нарыг цагаан маягийн  хөшгөөр бүрэн хаагаад гэрэлтүүлгийг бүхэлд нь өөрчлөлтгүй гэрэлтүүлэг, ямар ч нөхцөлд ижилхэн харж байх боломжтой гэрэлтүүлэг хийх нь өнөөгийн шинжлэх ухааны тийм нөхцөл бүрддэг, тэгж хийдэг ёстой гэдгээр танхимуудыг барьдаг юм байна. Тийм учраас энэ танхимыг хийхдээ байгалийн гэрэлтүүлгийг бодохгүй хийсэндээ биш, тэр тавиад оны үед, бас шинжлэх ухаан техникийн ололт бол байгалийн гэрлээс дутахгүй  хүнийг ажиллаж, хөдөлмөрлөх гэрлийг бий болгосон байдаг учраас  тэгж хийсэн байжээ. 


Одоогийн  гэрэлтүүлгийн  8 люкстрийг бид нар битгий ав гэж байгаа юм, тэр чинь гоё люкстер. Гэтэл түүнийг тооцоо хийж үзээд энэ гэрэлтүүлэг бол  энэ заалыг огт гэрэлтүүлэх тооцоонд нийцэхгүй байна. Ийм учраас хүн болгоны  хувьд тусгайлан гэрэлтүүлэг ханын гэрэлтүүлэг нэмж байгаа,  ийм учраас тэр 200-аад сая төгрөг гарч байна.  Ажиллах нөхцөлийн хувьд хүн болгон л өөрийн тусгай гэрэлтэй, тэр нь бол ямар ч нөхцөлд хэвийн юмыг харж байх боломжтой, бидний нүд муудах юм байхгүй, улам сайжирч байна л гэж техникийн нөхдүүд хэлээд байгаа юм.


Хоёрдугаарт,  Танхимыг сонгох тухай асуудлыг би хэллээ, энэ танхимын талаар засвар үйлчилгээ өргөтгөх асуудлаар бид дүгнэлт гаргаагүй, үүнийгээ гаргаад бас дараагийн хувилбаруудыг бодохыг үгүйсгэхгүй.


Гуравдугаарт, энэ тогтоолын төсөл чинь аль дээр үед, одоо бид нар мартчихаад байна. Төсвийн хоёрдугаар хэлэлцүүлгийн үед манайх дүгнэлтээ уншаад тогтоолын төсөл тарсан, гишүүд алга болсон байх гээд өнөөдөр дахин тарааж байна. Энэ чинь санал бодогдоогүй биш, одоо конопдох юм байхгүй шүү дээ, энэ чинь санал хураагаад одоогийн төсөвт суулгаж тусгасан байгаарай, үүнийг бодолцоорой  гэж хэлээд санал нь хураагдаад сарын өмнө гарчихсан зүйл шүү дээ. Тэгэхээр одоо бол ямар эх үүсвэрээс гаргах тухай асуудлаар одоо баахан жагсаалт танилцуулга орж ирэх гэж байх шиг байна л даа, Засгийн газар тэнд дотроо суулгаад байна уу? нөөц хөрөнгөнөөс буюу ангилагдаагүй, хуваарилагдаагүй хөрөнгөнүүдээс гарах уу? үгүй юу? их засварын хөрөнгө болон тоног төхөөрөмжийн хөрөнгүүд Засгийн газрын нөөц хөрөнгө, тэр нөөц хөрөнгө багадаад  байгаа юмаа гэвэл нөөц хөрөнгийг нь нэмэх юм уу? үүнийгээ эцэслэн шийдээгүй байна, санал бол хураагдсан явж байгаа, бодолцсон явж байгаа, ажлын хэсэг дээр Засгийн газрын зүгээс Улсын Их Хурал дээр хураачихсан саналуудыг ямар ч гэсэн оруулах боломжтойгоор бүх асуудлаа шийдлээ л гэж бидэнд хариулаад байгаа шүү дээ.


С.Төмөр-Очир: Баярлалаа. Гаваа гишүүнийг асуултаа асуухыг урьж байна.


Р.Гаваа:  Баярлалаа. Ихэнх асуух гэж сонирхож бодож байсан юмнуудыг асуучихлаа. Өчигдөр Их Хурлын дэд дарга хэлнэ билээ,  100 хувь парламентын танхимыг шилжүүлэх шийдвэр гаргасан гэж, лав би 100-д нь ороогүй болохоор зориуд сонирхож асуумаар санагдаад байна. Энэ дотор би өөр юм сонирхмоор байна. 


Бид нар зарим хэсэг нь байхгүй байгаад л ажил яваад болоод л байх юм. Одоо ингээд харж байхад зарим гишүүд  магадгүй бүтэн жилд хэдэн удаа энэ  чуулганы хуралдааны танхимд орж ирсэн бол доо гэж тооцохоор байгаад болоод байдаг чинь, бид нар ийм олуулаа сууж байхад заавал хэрэгцээтэй гэсэн үг мөн юм уу даа гэсэн ийм эсэргүү гэж  хэлмээр  санал надад байх юм. Энэ үүднээс Төрийн байгуулалтын байнгын хороо энэ асуудалд хандаж болохгүй юу? тэгвэл бид нар зарах зардал бага байх юм биш байгаа. Би магадгүй ядуу амьдралд  өссөн, даржин сэтгэлгээтэй ядуу сэтгэлгээндээ баригдсан пролетари маягийн хүн байж мэдэх юмаа. Өнөөдөр бид  нар хэр хэмжээндээ тохирсон  юм  бие биендээ шаардмаар санагдах юм. Бид нар дэндүү тансаглах гэж бодоод  байгаа юм биш  байгаа даа. Зарим улс орон ядуу зүдүү байхад төрийн тэргүүн нь  зөвхөн дугуй унаад  явдаг байсан шүү. Тэгж явсан орон өнөөдөр  хөгжсөн орон байх л юм байн. Тэгж бодоход өнөөгийн хөгжлийн шаардлагад бид нар өөрсдөө ийм   шаардлага тавьж болохгүй юу гэж асуух гэсэн юм.


Д.Дэмбэрэл: Мөнгөний хувьд  их байна гэж байгаа бол мөнгөө хасч болно л доо. Заалаа шилжүүлэхгүй   байх тухай  асуудал шийдэх нь энд  санал хурааж шийдэгдэнэ биз дээ. 


Үндсэн хуулийн өөрчлөлтийг би дангаараа хариулахад  хэцүү л дээ. Ер нь мөнгө  багатай юм чинь Улсын Их Хурлын гишүүдээ цөөлье, Үндсэн хуулиндаа өөрчлөлт оруулъя гэсэн хувилбар руу явна гэдгийг бол  энэ  тэрбум төгрөг толгойнд багтаж байгаа, энэ бол толгойнд багтахгүй байгаа том асуудал.  Тэгээд толгойнд багтахаа л тавьж байна.


Т.Эрдэнэбилэгт:  Улсын Их Хурлын 2002 оны төсвийг хараад  76 гишүүнд нь хуваагаад бараг бид нарын өдөрт 100 мянган төгрөгтэй явдаг юм шиг гадуур нийгмийн сэтгэл зүй явж байна. Ерөөсөө  Улсын Их Хурлын энэ материаллаг баазыг бэхжүүлэхтэй холбогдуулсан асуудлыг нийгмийн сэтгэл зүйд ямархуу маягаар  Улсын Их Хурлын Тамгын газар  явуулж өгсөн юм бэ? Судалгааны байгууллага байдаг, ер нь биднийг энэ  Улсын Их Хурлын зардалтай холбогдуулж ер нь нийгмийн сэтгэл зүй юу гэж үзэж байгаа юм бэ? үүнийг судалж үзсэн үү? Өвөрхангай  аймагт би томилолтоор 4 хоног ажиллаад ирлээ. Бид нарыг тэгж ярьж байна шүү дээ, та нар ширээ сандлаа солилоо, техник хэрэгслээ солилоо,  унах унаагаа сольж байна, одоо байшингаа солих гэж  байна гэж ярьж байна. Ерөөсөө адилтай адил, годилтой годил  энэ Улсын Их Хурлын гишүүд чинь яахараа ийм болчихдог юм бэ гэж. Тэгэхээр бид нар  хэрвээ ийм юм хийхэд   нийгмийн сэтгэл зүйг нэлээн сайн бэлтгэж байж аливаа асуудал руу орж ажиллах шаардлагатай байна гэдэг асуудал байна. Ийм учраас Тамгын газраас би энэ асуудлыг асууж байна. Зардлын талаар Нийгмийн сэтгэл зүй ямархуу бодолтой байна вэ? 


Д.Батбаатар: Тамгын газраас энэ танхимыг шилжүүлэх Улсын Их Хурлын гишүүдийн ширээ сандлыг солих талаар юм уу, унаагаар хангах талаар нийгмийн сэтгэл  зүйг бэлтгэх талаар тодорхой бодлого төлөвлөгөөтэй юм авч хэрэгжүүлсэнгүй л дээ. Ер нь бол бодит амьдралын шаардлага байгаа юу гэвэл байгаа. Өнөөдөр манай Улсын Их Хурлын гишүүд  чинь  1951 оны  ширээ сандал дээр сууж байгаа тийм байгууллага, албан газар байхгүй байгаа байх. Өнөөдөр манай  Улсын Их Хурлын гишүүд тойрог, хэсэг дээрээ очоод уулзахад  69-тэй давхиад, аймаг, сумдын дарга нар  нь өөрсдөө  жиф- хөлөглөж давхиад, та бүхэн маань  хуралдаа хоцроод очдог ийм юмнууд гардаг, ийм амьдралын бэрхшээл бас л байж байгаа. Ер нь хэвлэл дээр гарсан Улсын Их Хурлын гишүүд өдөрт 100 гаруй мянган төгрөг идээд байна гэдэг  асуудал бол ерөнхийдөө бас тодорхой нэг талаас   ёстой нийгмийн сэтгэл зүйг бэлтгэхээр тодорхой захиалгатай ч юм уу? тийм юмнууд гарсан байхаа гэж бодож байна. Ер нь хэвлэл дээр гарсан юмнуудыг эргээд аваад үзэх юм бол ерөөсөө Улсын Их Хурлын гишүүдийн ажиллах нөхцөл, ажиллах орчин, ажиллаж байгаа байдал бол эрүүл мэндийн шаардлагаасаа ч тэр,  бусад шаардлагыг хангахгүй байгаа талаар хэвлэл дээр цөөнгүй  зүйлүүд гарч байсныг манай эрхэм гишүүд санаж л байгаа байх.  Дороос нь хоолны үнэр ханхалсан   зааланд суугаад хуралдаж байдаг ийм парламент хаана байна вэ гэсэн иймэрхүү сэдэв агуулгатай юмнууд ч гарч байсан гэх мэтчилэнгийн юмнууд бий.


Яг тухайлж энэ асуудлыг шийдүүлэхийн тулд бид нар тодорхой социологийн судалгаа хийсэнгүй. 


Ж.Бямбадорж:  Үүнийг төсөв хэлэлцэхийн өмнө шийдчих хэрэгтэй юм. Тэрбум төгрөгийн талаар санал хураасан бүлэг дээр яриад, дараа нь  Улсын Их Хурал дээр үүнийг ойлголцоод  санал хураачихсан. Гэхдээ үүнийг хэн нэгэн хүн  эсвэл хэн нэгэн хэсэг хүн зүтгүүлээд байгаа юм бишээ. Улсын Их Хурлын гишүүд одоо санал хураагаад л шийдчих асуудал.  Яагаад ерөөсөө ийм байдал руу  ороод байна вэ гэдэг талаар удаа дараа  хариулт гарч байна, би бас хэдэн зүйл дээр хариулт өгье гэж  бодож байна. Энэ танхимд удсан гишүүдийн эрүүл мэндийн байдал нэлээд хүнд байгаа. Ялангуяа Улсын Их Хурлын гишүүдийн даралт ихсэх энэ өвчин бол  нэмэгдэж байгаа, үүнээс бол янз бүрийн өвчлөлд өртөх ийм байдал  гарч байгаа, эмнэлгийн байгууллага энд  удаа дараа шаардлагыг тавьж байгаа.  


Нөгөө талаар бид нарын  хэдэн жилийн өмнө хийсэн компьютерийн сүлжээ маань хүчин чадал нь хүрэхээ байсан, гурав дахин ихсээд байгаа, одоо компьютерийн сүлжээ хийе гэж байгаа юм, хийхээс өөр аргагүй.  Тэр толгой компьютер нь хүчин чадлаа даахаа байгаад өнөөдөр гэхэд чинь л интернет ажиллаж чадахгүй байна шүү дээ, сая би Техникийн хэлтсийн даргыг дуудаад интернет яагаад ажиллахгүй байна вэ гэсэн чинь  ажиллаж чадахгүй бас л тэнд засвар хийж байна гэж байна.  Улсын Их Хурлын гишүүд үнэндээ интернет бүрэн хэмжээгээр  ашиглах боломж ч байхгүй. Хэрэв үнэхээр энэ дээр нэг шийд гаргахгүй бол болохгүй байгаа юм. Шилжихгүй гэвэл одоо энэ хуучин дээрээ сүлжээгээ шинэчлэх асуудал гарч байгаа юм, энэ бол хэзээ ч дахин  танхимын асуудал яригдахгүй.  Нэг ийм юм гарч ирж байгаа юм.


Дараагийн нэг асуудал яригдаад байна. Энэ танхимыг өргөжүүлье гэж, энэ  чинь дороо байшинтай, дороо давхартай, үүнийг өргөжүүлнэ гэдэг үнэндээ санаанд багтахгүй байгаа юм. Нар үздэггүйн хувьд бол бүр парламентын байнгын ажиллагаатай парламентын хуралдааны танхим барьсан туршлагаас харахад нар үздэггүй л хийдэг юм байна. Тийм улс зөндөө байна.  Агааржуулалтын хувьд  бол одоогийн байгаагаас өөр болно, орчин үеийн нөхцөл байдлаар хангасан ийм байдалд  болох юмаа. Энэ байшинг эвдье гэсэн ийм байдал байхгүй, түрүүн Дэмбэрэл гуай тодорхой ярилаа.  


Хоёр янзын юм яваад байна. Танхим барья гэсэн нэг хэсэг байна. Танхим барья гэвэл бидэнд тийм мөнгө үнэндээ байхгүй юм билээ, З орчим тэрбум төгрөг зарж байж танхим барих юм билээ. Одоо үүнийг зөвшөөрөхгүй байгаа юм чинь тэр бол хэзээ ч явагдахгүй. Тийм учраас хоёрхон л зам бий, нэг бол хойшоо шилжих, нэг бол эндээ байгаад л одоо  цаашаа явах. Энэ  хугацаанд зайлшгүй нөхцөлөөр энэ танхимд засвар орох юмаа гэвэл  энэ засвар мөн нэлээд хугацаа барах, бас их хөрөнгө зарах  тэгээд  тэр хугацаанд хойд танхимд хуралдахад нөхцөл бас хүнд байдаг юмаа. Хойд танхимд чинь хуралдаж байсан тохиолдол бий л дээ. Улсын  Бага Хурал, Улсын Их Хурал солигдох мөчид Улсын Бага Хурал сүүлийн хэдэн сарын хуралдааныг хойд танхимд, энэ танхимыг тохижуулахад хийсэн юм. Тэнд чинь ерөөсөө үнэхээр хэцүү, хурал явуулах, микрофоноос эхлээд санал хураах систем ерөөсөө ажилладаггүй л болчихдог шүү дээ. Харин тэр үед АИХ-ын хуралдаан яваад удаагүй байсан учраас санал хураалтын системийг тэндээс хурааж аваагүй байх үед Улсын Бага Хурал сүүлийн хэдэн өдрийн хуралдаанаа хийсэн ийм л юм байгаа. Ийм ийм нөхцөл байдлууд байгаа, тэгээд гишүүд өөрсдөө  шийдэх юмаа.


С.Төмөр-Очир: Асуулт асуух гишүүд дууслаа.  Асуулт хариултаа тасалъя.


Саналаа хураая.  Бид нар нэлээн сайн тайлбарлалаа. Учраа оллоо, тэгээд бид нарын дэг бол  санал хураалтаар л шийднэ шүү дээ. Одоо бид нар орж ирсэн саналаар л санал хураана.  Эндээс санал яриад бид нар үүнийг зөвшөөрөх үү? үгүй юу гэдгээр л санал хураахаас биш Одончимэд гишүүн ийм санал гаргалаа, нүүлгэе, ЗО дугаар байр руу шилжье гэхээр бид нар түүгээр чинь санал хураахгүй шүү дээ. Бид нарын орж ирсэн тогтоолын төслөө л харна шүү дээ, Одончимэд гишүүд ээ, тэгээд үүнийг чинь батлах уу? үгүй юу гэдэг л асуудал ярина. Түүнээс юу гэдэг юм бэ? Үйлдвэрчний Төв зөвлөл рүү явъя, Дөрвөн замд очъё гэдгийг чинь энд шийдэхгүй шүү дээ. 


Санал хэлээд энэ чинь, цөөнх болсон хүн энэ дээр санал хэлэх ёстой, хоёрдугаарт  энд санал хэлсэн хүн бол үүнийг дэмжих үү? үгүй юу гэдгээр л  юм ярих болохоос биш Одончимэд гишүүн шиг  өөр санал хэлээд түүгээр нь би санал хураалгаж чадахгүй.


Энэ тогтоолыг хэлэлцэх эсэх талаар би саналаа хураах гэж байна. Байнгын хорооны орж ирсэн  санал, дүгнэлтэн дээр цөөнх гэж байхгүй учраас  саналаа хураана. 


Энэ тогтоолын төслийг хэлэлцэх эсэх талаар Байнгын хорооны хэлэлцье гэсэн саналыг дэмжиж  санал хураалт явуулъя.


Зөвшөөрсөн- 18


Татгалзсан 30


Бүгд 48 гишүүний  63.2 хувиар Байнгын хорооны саналыг хүлээж авахгүй байна.


Ингээд нэгэнт хэлэлцэхгүй учраас  ингээд дууслаа.


Манай гишүүд сайн л бодож байгаа байх л даа.  Одоо бид нар нэгэнт үүнийг хэлэлцээгүй мөнгө огт байхгүй учраас энэ  өрөөгөө  засах тухай  асуудал ч ярихаа байлаа шүү дээ.


Дараагийнхаа асуудалд оръё.


Хоёр дахь асуудалдаа оръё. Монгол Улсын 2002 оны төвлөрсөн төсвийн тухай хуулийн төслийн дөрөв дэх хэлэлцүүлгийг явуулъя. 


Нэгдсэн хуралдаанд Аймгуудын боловсрол төвийн хяналтын байцаагч нар оролцож байна. Чуулганы ажиллагаатай танилцаж байна. Ингээд хяналтын байцаагч нарт ажлын их амжилт, эрүүл энх сайн сайхан бүхнийг хүсэн ерөөе. /Алга ташив./


Баярлалаа.


Улсын Их Хурлын гишүүд ээ,  сая Засгийн газар хоёр вариантаар бэлтгэсэн учраас тарааж болохгүй байсан энэ батлагдвал нэг өөр вариантаар, батлагдахгүй бол нэг өөр вариантаар тараах байсан, тэгээд  техник ажилтай учраас завсарлага аваад, энэ завсарлаж байх хооронд та нарт саяны батлагдаагүй  вариантаар  төсөв эцсийн хувилбар тараагдана, түүнийгээ судлаад орж ир. Тэгээд дараа нь орж ирээд хуралдаанаа үргэлжлүүлнэ.


10.25-11.15 цагт завсарлав.


С.Төмөр-Очир: Ажлын хэсгийнхнийг урья. 


2002 оны төвлөрсөн төсвийн тухай хуулийн төслийн дөрөв дэх хэлэлцүүлгийг явуулъя.


Улсын Их Хурлын чуулганы хуралдааны дэгийн 20.2-т заасны дагуу Монгол Улсын 2002 оны  төвлөрсөн төсвийн тухай хуулийн төслийг зүйл, заалт бүрээр хэлэлцэж батлах ёстой. Ингээд та нарт  2002 оны төвлөрсөн төсвийн тухай хуулийн  төсөл тараагдсан байгаа. Ингээд би зүйл заалт болгоноор санал хураалт явуулъя.  


1 дүгээр зүйл дээр Монгол Улсын 2002 оны төвлөрсөн төсвийн орлогын нийт дүн нэр төрлийн хэмжээг дор дурьдсанаар баталсугай. Үүнд:


1.1.1.а. Орлогын албан татвар 56 тэрбум 440 сая 209.2 мянга. Үүнийг баталъя гэдэг дээр санал хураалт явуулъя.


Зөвшөөрсөн 38


Татгалзсан 7


Бүгд 45 гишүүн оролцож, 84.4 хувийн саналаар баталлаа.


1.1.1.б.Нэмэгдсэн өртгийн албан татвар 85 тэрбум 15 сая 45.4 мянга. Үүнийг баталъя гэдгээр санал хураалт явуулъя.


Зөвшөөрсөн 41


Татгалзсан 5


Бүгд 46 гишүүн оролцож, 89.1   хувийн саналаар баталлаа.


1.1.1.в. Онцгой албан татвар. 49 тэрбум 671 сая 24.6 мянга. Үүнийг баталъя гэдгээр санал хураалт явуулъя.


Зөвшөөрсөн 41


Татгалзсан 7


Бүгд 48 гишүүн оролцож, 85.4 хувийн саналаар баталлаа.


1.1.1.г. Авто  бензин, дизелийн түлшний албан татвар 4 тэрбум 839 сая 600 мянга. Үүнийг баталъя гэдгээр санал хураалт явуулъя.


Зөвшөөрсөн 42


Татгалзсан 6


Бүгд 48 гишүүн оролцож, 87.5 хувийн саналаар баталлаа.


1.1.1.д. Гаалийн албан татвар 24 тэрбум 376 сая 100 мянга. Үүнийг баталъя гэдгээр санал хураалт явуулъя.


Зөвшөөрсөн 44


Татгалзсан 4


Бүгд  48 гишүүн оролцож, 91.7  хувийн саналаар баталлаа.


1.1.1.е. Бусад албан татвар. З тэрбум 917 сая 787.4 мянга. Үүнийг баталъя гэдгээр санал хураалт явуулъя.


Зөвшөөрсөн 42


Татгалзсан 6


Бүгд 48 гишүүн оролцож, 87.5  хувийн саналаар баталлаа.


1.1.1.ж. Нийгмийн даатгалын шимтгэл хураамж 60 тэрбум 953 сая 10.7 мянга. Үүнийг баталъя гэдгээр санал хураалт явуулъя.


Зөвшөөрсөн 40


Татгалзсан 7


Бүгд 47 гишүүн оролцож, 85.1  хувийн саналаар баталлаа.


Одоо нийт дүнгээрээ 1.1.1. албан татварын орлого 285 тэрбум 212 сая 777.3 мянга. Үүнийг баталъя гэдгээр санал хураалт явуулъя.


Зөвшөөрсөн 42


Татгалзсан 5


Бүгд 47 гишүүн оролцож, 89.4  хувийн саналаар баталлаа.


1.1.2.а. Хувьцааны ноогдол ашиг 8 тэрбум 882 сая 878 мянга. Үүнийг баталъя гэдгээр санал хураалт явуулъя.


Зөвшөөрсөн 43


Татгалзсан 3


Бүгд 46 гишүүн оролцож, 93.5  хувийн саналаар баталлаа.


1.1.2.б. Бусад орлого. 9 тэрбум 158 сая 570 мянга. Үүнийг баталъя гэдгээр санал хураалт явуулъя.


Зөвшөөрсөн 42


Татгалзсан 4


Бүгд 46 гишүүн оролцож, 91.3  хувийн саналаар баталлаа.


1.1.2.в.Түрээсийн орлого. 8 тэрбум 448  сая. Үүнийг баталъя гэдгээр санал хураалт явуулъя.


Зөвшөөрсөн 42


Татгалзсан 4


Бүгд 46 гишүүн оролцож, 91.3  хувийн саналаар баталлаа.


1.1.2.г. Газрын тосны орлого 500 саяар баталъя гэдгээр санал хураалт явуулъя.


Зөвшөөрсөн 44


Татгалзсан 2


Бүгд 46 гишүүн оролцож, 95.7  хувийн саналаар баталлаа.


1.1.2.д. Төсөвт байгууллагын өөрийн орлого 18 тэрбум 333 сая 700 мянга. Үүнийг баталъя гэдгээр санал хураалт явуулъя.


Зөвшөөрсөн 43


Татгалзсан 3


Бүгд 46 гишүүн оролцож, 93.5  хувийн саналаар баталлаа.


1.1.2.е. Навигац өнгөрөлтийн орлого 12 тэрбум 500 сая. Үүнийг баталъя гэдгээр санал хураалт явуулъя.


Зөвшөөрсөн 43


Татгалзсан 3


Бүгд 46 гишүүн оролцож, 93.5  хувийн саналаар баталлаа.


1.1.2.ж. Монголбанкнаас орох орлого 5 тэрбум төгрөгөөр баталъя гэдгээр санал хураалт явуулъя.


Зөвшөөрсөн 43


Татгалзсан 3


Бүгд 46 гишүүн оролцож, 93.5  хувийн саналаар баталлаа.


1.1.2. Татварын бус орлого. Нийтдээ 62.823.148.0 мянга. Үүнийг баталъя гэдгээр санал хураалт явуулъя.


Зөвшөөрсөн 44


Татгалзсан 4


Бүгд 48 гишүүн оролцож, 91.7  хувийн саналаар баталлаа.


1.1.3. Гадаад тусламжийн орлого  8 тэрбум төгрөгөөр баталъя гэдэг дээр санал  хураалт явуулъя.


Зөвшөөрсөн 47


Татгалзсан 2


Бүгд 49 гишүүн оролцож, 95.9  хувийн саналаар баталлаа.

1.1. Орлого бүгд 356.035.925.3 мянгаар баталъя гэдэг санал хураалт явуулъя.

Зөвшөөрсөн 46


Татгалзсан 3


Бүгд 49 гишүүн оролцож, 93.9  хувийн саналаар баталлаа.


 2 дугаар зүйл. Монгол Улсын 2002 оны төвлөрсөн төсвийн зарлагын нийт дүн. Үүний дотор цалин, хөрөнгө оруулалт, батлан хамгаалах арга хэмжээний зардал, төсөв төвлөрүүлэн захирагчдын санхүүжилт, тэтгэврийн даатгалын санд өгөх татаасын дээд хэмжээг дор дурдсанаар баталсугай.


2.1.1.Цалингийн сан.  31 тэрбум 207 сая 988.6 мянган төгрөгөөр баталъя.


Зөвшөөрсөн 47


Татгалзсан 3


Бүгд 50 гишүүн оролцож, 94.0  хувийн саналаар баталлаа.

2.1.3. Хөрөнгө оруулалт. Асуулт байна уу? Э.Гомбожав, Г.Нямдаваа,  О.Нигамет,  Х.Балсандорж,  Б.Долгор, Ц.Баасанжав өөр санал байхгүй бол асуулт асуух гишүүдийг тасаллаа. Гомбожав гишүүнийг урьж байна.

Э.Гомбожав:  Баярлалаа.  Энэ Засгийн газраас анх оруулж ирсэн төсөл дотор Хөвсгөл  аймгийн Мөрөн сумын  Соёл, спортын комплексийн гадна дулааны шугам сүлжээг оруулахад зорилж 60 сая төгрөгийн хөрөнгө оруулалт анх тавигдаж ирсэн байсан. Энэ дотроо байгаа юу гэж нэгдүгээрт асууя. Энэ жагсаалтанд алга байна.

Хоёрдугаарт нь,  Эрдэнэбүрэн сумын гээд бичсэн байна. Тэр Эрдэнэбүрэн сум биш Данийн тусламжаар усан цахилгаан станц. Тэр бол  Эрдэнэбулган сум байхаа, түүнийг тодруулаач. Данийн тусламжаар усан цахилгаан станц Эрдэнэбүрэн сум гээд бичсэн байна.

Баярлалаа. Нэг дэх нь байгаа юм байна. Хоёр дахь асуултыг тодруулаач.

С.Төмөр-Очир: Улаан сайд Гомбожав гишүүний тэр сум солих юм байна. Тэр сумын нэр мөн үү?  Улаан сайд авлаа гэж байна.  Дараа нь Нямдаваа гишүүн.

Г.Нямдаваа: Баярлалаа. Цахилгаан  эрчим хүчний салбарын дүн дотор дороо цахилгаан дамжуулах шугам  дэд өртөө 110 квт дотор Дөргөний усан цахилгаан станц  Мянгат сумын 110 кват.  Цахилгаан дамжуулах шугам дэд станцын 2 тэрбум 320 сая төгрөгийн  хөрөнгө оруулалттай байгаа юм. Энэ дээр  энэ усан цахилгаан станцын байгууламжийн асуудал гэгдээд шийдвэрлэх  талдаа байгаа, энэ маань өөрөө их хэмжээний цахилгаан  шаарддаг ийм байгууламж. Энэ байгууламжтай холбогдуулаад үүнийг  700 сая төгрөгийг энэ жил төлөвлөсөн байсан юм, энэ маань 150.2 сая болжээ. Тэгэхээр энэ  цахилгаан их хэмжээгээр шаардлагатай  өөрийн байгууламжийг байгуулах эхний шатанд нь энэ  бэлэн байж байгаа сүлжээнд нь холбож өгөх нь их чухал ач холбогдолтой гэж Дэд бүтцийн яам маань үзээд ингэж оруулсан байсан, энэ яагаад хасагдсан бэ? ирэх он дотроо энэ үлдэж байгаа хөрөнгө оруулалтыг нь бүрэн хийх боломжтой юу? 

Ж.Бямбадорж: Би нэмээд энэ дээр асууя. Энэ 700 сая төгрөгийг саяны унадаг тэрбум төгрөгтэй барьцаалж байсан л даа. Тэрбум төгрөг өгвөл орвол 700 сая төгрөг хасагдана гээд. Тэгээд тэрбум төгрөг ч ороогүй, өмнө санал хураахад энэ 700 сая төгрөгнөөс хасагдана ч гэж хэлээгүй, яагаад  550 сая төгрөг шууд  ямар ч бодлогогүй хасагдав аа? 

Ч.Улаан:  Баярлалаа.  Тэгэхээр хөрөнгө оруулалтын объектуудын хувьд бол хэлэлцүүлгийн явцад  шинээр нэмэгдэж орсон объектуудыг  хөрөнгө оруулалтынхаа нийт дүнг өөрчлөхгүйгээр  объектын 1.1-тэй нь барьцалдуулан хасахгүйгээр  хөрөнгө оруулалтанд орсон  объектын жагсаалтын тоог нэмэгдүүлэх замаар урьд нь төлөвлөж тавьж байсан хөрөнгийг тараан байрлуулах замаар бүгдийг шингээх зарчим дээр тогтсон учраас бид нар дотор нь ингэж  хөрөнгийг нь тараан байрлуулсан. Үүнтэй холбоотойгоор зарим объектуудын өмнө нь бидний урьдчилан тооцож байсан хөрөнгийн  хэмжээ буурсан байгаа, үүнийг та бүхэн болгоож байгаа байхаа гэж бодож байна. Баярлалаа.

Ж.Бямбадорж: Би тайлбарыг тодорхой асуусан шүү дээ. Саяны Улсын Их Хурлын байр шилжүүлэх тэрбум төгрөг орсон бол энэ  700 хасагдана гэж.  Та хөрөнгө оруулалтын томъёоллоор санал хураалгахдаа энэ орвол түүнээс хасагдана шүү, энэ орвол тэр шилжинэ шүү гэж хураалгаад байсан. Дөргөний усан цахилгаан станц дээр ямар ч ийм яриа гараагүй байхад яахаараа ингээд 550-ийг хасчихдаг юм бэ? би тодорхой асуугаад байна шүү дээ.

Ч.Улаан: Ер нь  хөрөнгө оруулалтын жагсаалтанд  З тэрбум гаруй төгрөг шинээр нэмэгдэж орсон. Үүнийг бид нар юунаас зохицуулах вэ гэдгийг олон хувилбараар авч үзсэн. Энэ хувилбаруудын нэг нь тэр миллиард төгрөг орвол энэ байх юм гэсэн саналыг би урьд нь танилцуулж байсан байхаа. Гэхдээ эцсийн байдлаар З тэрбум төгрөгөөр хөрөнгө оруулалтын жагсаалт нэмэгдсэн учраас бид нар ямар объектоос бууруулж болох вэ гэдгийг дотор нь авч үзээд ингээд Дөргөний цахилгаан станцыг барихад угтуулж барихаар байсан энэ объектын эхлэх хугацааг хойшлуулахаар ингэж  шийдсэн юм. Тэгэхгүй бол цаана үлдэж байгаа объектуудад бас айхтар нөлөөтэй байсан учраас бид нар шинээр эхлэхээр төлөвлөж байсан энэ объектын хөрөнгө оруулалтыг бууруулах замаар зохицуулсан.

Г.Нямдаваа: Баярлалаа. Би түрүүн асуултын төгсгөлд тодруулах гэж хүссэн, үлдэж байгаа хөрөнгө оруулалт нь ирэх ондоо багтаж шийдэгдэхээр бодож төсөвлөж байгаа юу? яагаад гэхээр энэ протоколд тэмдэглэгдвэл зүйтэй байх гэж бодож байна. Нөгөө талаас энэ маань анхны байгууламж эхлэх явцад их хэмжээний хөрөнгө оруулалт, их хэмжээний цахилгаан шаардаж байгаа. Баруун бүсийн  эрчим хүч маань өөрөө  зарцуулалтандаа нэлээн үйлдвэрлэл бага учраас зарцуулалт багатай, түүний улмаас орлого нь  бүрдэхгүйгээс их хэмжээний алдагдал гараад байгаа. Энэ алдагдлыг нөхөхөд ч гэсэн ач холбогдолтой гэж Дэд бүтцийн яам өөрөө үзэж байгаа юм. 

Нөгөө талаас   ирэх жилдээ багтахгүй бол  магадгүй ингэж сунжирсаар байгаад усан цмахилгаан станц маань өөрөө бэлэн болчихоод дамжуулах юмгүй болчихсон байж байх тийм ажил ч гарч магадгүй, энэ маань цаанаа нэлээд их хэмжээний хөрөнгө оруулалт шаардаж байгаа учраас, үүнийг тодруулж өгөхгүй юу? 

Ч.Улаан: Баярлалаа.  Нэг ч объектын хөрөнгө оруулалтыг бууруулахгүйгээр бүх саналыг авч тусгах бололцоо байгаагүй учраас бид нар гарцаагүй зарим нэг объектын хөрөнгө оруулалтын  хэмжээгээр бууруулахаар тооцсон.   Дөргөний станцын хувьд бид нар станц бариад ашиглалтанд ороход  шугам нь бэлэн болсон байхаар  бодож цаад онуудын хөрөнгийн хуваарилалтыг хийхээр бодож байгаа. Ирэх оны хувьд бол эхэлж байгаа хугацаа бага зэрэг хойшлохоос өөр аргагүй ийм байдал бий болсон. Энэ бол Их Хурал дээр та бүгдийн дэмжигдсэн саналуудыг тусгахын үүднээс  аргагүй ийм зохицуулалт хийхээс өөр аргагүй болоод байгаа юм. Баярлалаа.

О.Нигамет: Төслийн төслийг Ш хэлэлцүүлэгт ажлын хэсэг болон Байнгын хороогоор хэлэлцэх явцад  урьд  Засгийн газрын өргөн барьсан хөрөнгө оруулалтын объектуудаас объект хасахгүй гэж зарчмын хувьд тохирсон юм. Өнөөдөр энэ орж ирсэн  төслөөс үзэхэд  Баян-Өлгий аймгийн Харчулуутын  гүүр хасагдсан байна.  700 сая төгрөгийн өртөгтэй. 100 сая төгрөгөөр  2002 онд эхлэхээр  Засгийн газар өргөн барьсан байсан, энэ яагаад хасагдав аа? өөр хасагдсан объект байна уу?  объектоо хасахгүй гэж тохирсноо яасан бэ?  гэж асуумаар байна.

Ч.Улаан: Баярлалаа. Бид хөрөнгө оруулалтын хувьд бол та бүхэнд танилцуулж байгаа энэ зарчмаар асуудалд хандсан. Харин замын сангийн хувьд дотроо үнэхээр  зохицож багтахгүй байсан учраас Харчулуутын гүүр эхлэх хугацаа нь дараа жил рүүгээ шилжиж байгаа. Ер нь Баян -Өлгий аймаг дээр  ирэх онд бид нар  8 объект миллиард  200 сая төгрөгийн хөрөнгө оруулалт хийхээр санал дэмжигдсэн байгаа. Баярлалаа.

Х.Балсандорж: Хөрөнгийн зардалтай холбоотой зүйлийг асууя. Энэ Улсын төвлөрсөн төсвийн 2000 оны үйл ажиллагааны үр дүнгийн үзүүлэлт гээд  хүснэгт тараасан. Энд хөрөнгийн зардал гээд   хөрөнгө оруулалт, их засвар гээд нийт дүнгээрээ  31 тэрбум 0.35 сая төгрөг болж Сангийн яамны гаргасан жагсаалттай барьж байна.  Тэгтэл арынх нь хуудсанд бас мөн 1Ү хэлэлцүүлэгт гээд ороод ирсэн хуудсанд хөрөнгийн зардал  гэдэг дотроо хөрөнгө оруулалт нь 30 тэрбум 137.7 сая, их засвар гээд  3 тэрбум 66.9 сая гээд  зөрүү гарсан байна. Тэгэхээр аль нь зөв юм бэ? үүнийг тодруулж өгөөч ээ.

Хоёр дахиар нь бол Сангийн яамны жагсаалт, энэ төсөвт орж ирсэн тоо хоёр бол зөрөөд байгаа, эхнийхээр нь нийлээд байгаа, үүнийхээ зөрүүгий  нь хэлж өгөөч.

Ч.Улаан: Баярлалаа. Энэ төвлөрсөн төсөв, улсын төсөв хоёрын хоорондын ялгаанаас хамаарч байгаа юм. Орон нутгийн төсөвт бол зардлын ангилал нь замын сангийн  эх үүсвэрийг тооцсоноос болоод энэ төвлөрсөн төсвийнхөө эх үүсвэрээс зөрүүтэй байгаа гэсэн ийм л юм байгаа. Сандагдорж тодруулаад өг дөө.

Э.Сандагдорж: Хуулин дээр 2.1.2 дээр  хөрөнгө оруулалт 27 миллиард 968 сая 100 мянга гэж байгаа. Төвлөрсөн төсвийн  хойд талын дэлгэрэнгүй хуудсан дээр хөрөнгө оруулалт мөн 27 миллиард 968.1 гэж байгаа, Монгол Улсын Төсвийн үйл ажиллагааны  үр дүнгийн үзүүлэлт гэж байгаа, энэ дээр  30 сая 137.7 гэж байгаа. Тэгэхээр төвлөрсөн төсөв, орон нутгийн төсөв хоорондын  гүйлгээний цэвэршүүлэлтийн дүнгээр энэ зөрүүтэй явдаг ийм зүйл байгаа юм. Зөвхөн энэ  дээр ч биш зарим үзүүлэлтүүд нийгмийн даатгалын шимтгэл бол энэ төвлөрсөн төсөв дээр цэвэршүүлсэн дүнгээрээ  ингэж тусч явдаг учраас зарим нэг тооны зохицуулалт байдаг.

Ч.Улаан: Батлагдаж байгаа хууль, үр дүнгийн үзүүлэлт хоёрын хоорондын зөрүү бол орон нутаг, төвлөрсөн төсөв хоёрын хуваарилалтын зөрүү байна л даа. Тэр давхардлыг нь арилгаж тооцсоныг  сая Сандагдорж  цэвэршүүлж тооцсоноор гэж байгаа  юм. Тэгэхээр энд юу байна вэ гэхээр Улаанбаатар хотод олгогдож байгаа замын сангийн 1.1 тэрбум төгрөг, мөн орон нутагт Ерөнхий боловсролын сургуулиудын засвар үйлчилгээнд зориулан олгогдож байгаа миллиард 40 сая  төгрөгийн  зөрүүгээр энэ  тоо бол хоорондоо зөрж байна.  Энд яагаад гэвэл бид нар энд  улсын төсвийг биш, төвлөрсөн төсвийг баталж байгаа учраас энэ хэмжээгээр орон нутагт өгөгдсөн санхүүжилтийн зөрүүгээр дутаж гарч байгаа нь ийм учиртай юм.

Б.Долгор: Баярлалаа. Эрүүл мэндийн салбар дээр  Өмнөговийн Гурвантэсийн 15 ортой  сумын хүн эмнэлгийн барилга 2002 ондоо  баригдаад дуусахаар 100 сая төгрөгийн төсөв хянагдаж орж ирсэн.  Одоо энэ тараасан материал дээр харахад 2003 он болгож хойш нь татаад, тэгээд 30 сая төгрөгийг нь хасчихсан байх юм. Энэ ямар үндэслэлээр хасч байгаа юм бэ? ер нь хүн эмнэлгийн энэ эрүүл мэндийн  салбар дээр жишээ нь өөрөөр нэмэгдсэн  юм бол байхгүй байна. Түүнээс гадна Улаан сайд ярихдаа тухайн  санал нэмж орвол өөр  зүйл дээр яригдана гэдгийг тодорхой тайлбарлаж байсан.  Тэгэхээр энэ огт хамаагүй  Өмнөговийн  Гурван тэсийн сумын хүн эмнэлгийн барилгаас мөнгө хасдаг нь ямар учиртай юм бэ? Ерөөсөө Өмнөговь дээр  450 сая төгрөгийн л хөрөнгө оруулалт байгаа шүү дээ, түүнээсээ 30 саяыг нь хасчихдаг. Гэтэл зарим аймаг дээр  бүр тэрбумаар нь яригдаад л явж л байгаа шүү дээ. Ийм үндэслэлгүй юм  яагаад хийсэн юм болоо? буцааж оруулах арга байна уу? энэ техникийн алдаа болов уу? яав? 

Ч.Улаан: Баярлалаа. Долгор гишүүний асуултанд хариулъя. Засгийн газар хөрөнгө оруулалтын саналыг Их Хуралд оруулаад хөрөнгө оруулалтын нийт дүнгээ дотоодын нийт бүтээгдэхүүнд эзлэх хувийн жингээ хадгалах, хөрөнгө оруулалтынхаа үр ашгийн үзүүлэлтүүдийг  бууруулахгүй байх үүднээс шинээр объект нэмэгдвэл өмнө тусгагдсан  объектыг хасах замаар зохицуулъя гэдэг санал дэвшүүлсэн. Их Хурлын чуулган дээр хэлэлцэх явцад энэ  саналыг хүлээж  аваагүй ээ. Тийм учраас объект хасахгүй, шинээр нэмэгдэж байгаа объектыг бүгдийг нь тусгах зарчим тогтсон учраас өмнө байсан объектуудын  хөрөнгө оруулалтын хэмжээ зохих хэмжээгээр буурахаас өөр аргагүй болж байгаа юм. Тийм учраас бид нар  ингэж эхийг нь эцээлгүй, тугалыг нь тураагаад үхүүлчихгүйгээр ингэж үлдээх зарчим явсан. 

Мэдээж санал хураалтын явцад  гарсан саналууд дэмжигдэж, тодорхой объекттой аймагтай орж ирсэн. Жишээ нь би сая хэллээ, зарим аймагт  8-9  объект  миллиард 200 сая төгрөгийн хөрөнгө оруулалт байгаа, үүнээс 600 сая нь бол шинээр нэмэгдэж орж ирсэн объект байгаа, үүнийг Их Хурлын гишүүд бүрэн эрхийнхээ дагуу  шийдсэн учраас би бол энэ аймагт нь бага, тэр аймагт нь их байна гэдгийг тайлбар өгөх бололцоо надад байхгүй байна. Баярлалаа.

Б.Долгор: Ерөнхий тайлбарыг сонсож байна, мэдэж байна.  Тэгэхээр гагцхүү яагаад заавал энэ Өмнөговийн Гурван тэсийн энэ барилгаас хасч байгаа юм бэ? ямар шалгуурыг хасч  байгаа юм бэ? нэмэгдэж байгаа нэг нь саналаар орж байгаа бол, хасагдаж байгаа бол бас санал хурааж хасагдах байх гэж  бодож байна. Энэ бол бүгдээрээ 100 саяараа батлагдаад яваад байсан ийм зүйл шүү дээ, өнөөдрийн хэлэлцүүлгийг хүртэл. Тэгээд заавал энэ Өмнөговийн Гурвантэсийн энэ 100 саяас хасдаг нь ямар учиртай юм бэ? өөр бусад энд зөндөө олон юм байгаа л даа, ямар шалгуураар Өмнөговийн Гурвантэсээс хасч байгааг би сонирхож асууж байна. Хамгийн ихээс нь хассан гэвэл үгүй байгаа юм, хамгийн багаас нь хассан гэвэл үгүй байгаа юм. Яахаараа  Өмнөговийн Гурвантэсийг хасч байгааг би сонирхож байна.

Х.Хаянхярваа:  Долгор  гишүүний асуултанд хариулъя. Үүнийг бид нар бас  хөрөнгө оруулалтын жагсаалтанд  туссан объектуудаа ер нь эргэж харсан, Эрүүл мэндийн яам, Боловсрол шинжлэх ухааны яам хамтраад бүх Монгол Улсын аймаг, суман дээр байгаа эмнэлэг, сургуулийн  үзлэг хийсэн, тэр үзлэгийн дүнгээр бол Эрүүл мэндийн яамтай ярихад  одоо  Гурвантэс сумын эмнэлэг хуучны нийтийн аж ахуйн байранд байж байгаа, хоёр давхар байранд тэнд  шинэ эмнэлэг барих тийм юм байхгүй шиг байна, тэр эмнэлгийг шинэчлээд засчихвал ер нь болох юм байна гэсэн ийм чиглэлийг Эрүүл мэндийн яамтай ярьсан учраас үүнийг  ЗО сая төгрөгийг  бууруулж тавьсан юм. Одоо төсвөөс 5 сая гаруй төгрөг гаргаад  төслүүдийн хяналтын зардлаас тодорхой хувь гаргаад  Монгол Улсын бүх  эмнэлгүүдийн, бүх  сургуулиудын үзлэгийг энэ онд хийгээд дуусч байгаа. Тэгээд Боловсролын яам, Эрүүл мэндийн яамтай нийлж байгаад Засвар шинэчлэлтийн преретийг  гаргаж байгаа.  Тийм хүрээнд энэ асуудал яригдсан юм. Сүүлд нь бас үүнийг нэлээн тодотгосон явцад, тодотгогдож гарч ирсэн гэж ингэж ойлгосон юм.

Ц.Баасанжав: Баярлалаа. Энэ бохир усны шугам 3.5 км гээд тэгээд Зайсан гэсэн байгаа юм.  Зайсанд чинь бохир усны төвлөрсөн  шугам хоолой, хотын сүлжээ байхгүй шүү дээ, нэгдүгээрт.

Хоёрдугаарт, хэрвээ биеэ даасан  цооногтой маягаар шийднэ гэж байгаа бол  энэ 3.5 км шугам заавал тавьж  тэгээд тэнд нь цооног бариад, цооногоосоо соруулна гэсэн зарчмаар шийднэ гэвэл энэ  шугам утгагүй юм шиг санагдаад байгаа юм, нэгд.

Хоёрдугаарт, хэдэн жилийн өмнө  Богд хаан уул гээд тэгээд тэр орчинд байсан айл амьтан, албан байгууллагын чинь нүүх бололцоотойгий нь  бүгдийг нь нүүлгээд тэгээд одоо Зайсанд хэдхэн газар арга буюу үлдсэн байгаа шүү дээ,  одоо Хөдөө аж ахуйн дээд сургууль, Бэлчээр тэжээлийн хүрээлэн, тэгээд хоёр эмнэлэг, хорих анги, хуучин халдвартын больниц гээд. Эд нар одоо бол биеэ даасан өөр өөрийнхөө системтэй, бохир усны хувьд бол. Тэгэхээр энэ дээр төвлөрсөн системд  3.5 км  шугам  тавьж Улаанбаатар хотын бохир усны системд холбоно гэвэл 171 сая төгрөгөөр хийхгүй шүү дээ, энэ зураг төсөвтэй юм уу? үүнийг заавал ингэж энд оруулах шаардлага байгаа юм уу? энэ хот төлөвлөлттэй уялдаж байгаа юм уу? хотод бол цаана нь  энэ байтугай юмыг л бид улсын төсөв хөрөнгө хүнд байна гээд  мөн ерөөсөө л ярихгүй байгаад байгаа шүү дээ. Тэгээд энэ 171 сая төгрөг Зайсанд 3.5 км шугам сүлжээ тавина гэсэн байна. Энэ Туул голдоо хүрч давуулж шугам сүлжээ хийхэд их л хэцүү шүү дээ, энэ үнэхээр зураг төсөв нь бүрэн төгс шийдэгдсэн л объект юм байх даа, үүнийг би тодруулаад сонирхоё гэж бодсон юм.

Х.Хаянхярваа: Баасанжав дарга та ч сайн мэдэж байгаа, бид нар нэлээн дээхэн үед  бас энэ Зайсангийн амны цэвэрлэх байгууламжийг барих зураг төслийг хийлгэж байх үед энэ Туул голын доогуур гаргана, дээгүүр гаргана гэж, тэгээд зураг төсөв нэлээн  өртөг өндөртэй гараад ингээд 10-аад жилийн өмнө гарч байсан энэ асуудал тэгээд няцаагдаад явж байсан юм.  Одоогийн энэ асуудал бол эрхэм гишүүний хурал дээр санал тавиад, гишүүдийн  дэмжигдсэн саналаар орж ирсэн. Зураг төсвийг нь үзээгүй,  техникийн шийдлийн чиглэл дээр  барилга архитектурын газраас  экспертиз хийлгэсэн юм гэнэ билээ гэж дуулсан. Тэгэхээр энэ диаметр нь 200 юм шиг байгаа юм, 1000 диаметртай 3.1 км шугам бол 8-9 зуун сая төгрөгөөр л Улаанбаатар хотын төв коллектиор холбож байгаа, энэ дуусч байгаа шугам бол тийм юм гарч байгаа юм. Үүнийг ингээд санал  дэмжигдээд, аваад гараад ирсэн учраас энд ингээд орсон байж байгаа юм. Ер нь техникийн хувьд бол маш их хэцүү. Тэр  гүүрэн доогуур, гүүрнээс дүүжилнэ гэсэн тийм вариант байна гэнэ лээ. Тэгээд түүнийг чинь нэлээн  дулаалах хэрэгтэй болно, гүүр даах уу? даахгүй юу гэдэг асуудал байгаа.  Тэгээд энэ нэгэнт Их Хурлын гишүүн бүрэн эрхийнхээ  үүднээс Их Хурал дээр санал гараад  ингээд ороод ирсэн ийм хэцүү л объект байгаа юм.

Бохир чинь дандаа өөрийн урсгалаараа явдаг, насос их хэцүү шүү дээ. Тэгээд гүүрэн доогуур, Туул гол доогуур тавих вариант явж байгаад, тэгээд буцсан шүү дээ.

Одоогийн энэ 171.5 сая төгрөгт бол   зөөх хувилбар яваа юм гэнэ билээ. Тэгэхээр гүүрний даац ямархуу байх юм бэ? тэгээд энэ бас зохих газраар экспертиз хийлгэсэн гэж дуулсан юм. Түүнээс биш яг манай яаман дээр  зурагтайгаа, төсөлтэйгээ орж ирээгүй. Зургийн даалгаврыг хэн хаагуур баталсан юм бэ? мэдэхгүй, нэг ийм объект л явж байгаа юм.

С.Төмөр-Очир: Ингээд би санал хураалгана. 

2.1.2. Хөрөнгө оруулалтад 27 тэрбум 968 сая 100 мянга төгрөгийг баталъя гэдгээр санал хураалт явуулъя.

Зөвшөөрсөн 43


Татгалзсан 6


Бүгд 49 гишүүн оролцож, 87.8  хувийн саналаар баталлаа.


Үүнээс шинээр эхлэх барилга объектын нийт төсөвт өртөг 24 тэрбум 34 сая 800 мянгаар баталъя гэдгээр санал хураалт явуулъя.


Зөвшөөрсөн 39


Татгалзсан 11


Бүгд 50 гишүүн оролцож, 78.0  хувийн саналаар баталлаа.


Үүний дотор 2002 онд санхүүжүүлэх объектын төсөвт өртөг 7 тэрбум 301 сая 600 мянган төгрөгөөр баталъя.


Зөвшөөрсөн 38


Татгалзсан 12


Бүгд 50 гишүүн оролцож, 76.0  хувийн саналаар баталлаа.

2.1.4. Батлан хамгаалах арга хэмжээний зардал 27 тэрбум 266 сая 446 мянган төгрөгөөр баталъя гэдгээр санал хураалт  явуулъя.

Зөвшөөрсөн 42


Татгалзсан 10


Бүгд 52 гишүүн оролцож, 80.8  хувийн саналаар баталлаа.

2.1.5. Улсын Их Хурлын төсөв 2 тэрбум 356 сая 887.3 мянган төгрөгөөр баталъя.

Зөвшөөрсөн 46


Татгалзсан 6


Бүгд 52 гишүүн оролцож, 88.5  хувийн саналаар баталлаа.

2.1.6. Монгол Улсын Ерөнхийлөгчийн төсөв 640 сая 718.1 мянган төгрөгөөр баталъя.

Зөвшөөрсөн 48


Татгалзсан 4


Бүгд 52 гишүүн оролцож, 92.3  хувийн саналаар баталлаа.


2.1.6.Монгол Улсын Ерөнхий сайдын төсөв 152 сая 673.7 мянган төгрөгөөр баталъя.


Зөвшөөрсөн 50


Татгалзсан 2


Бүгд 52 гишүүн оролцож, 96.2  хувийн саналаар баталлаа.

2.1.7.Монгол Улсын Үндсэн хуулийн цэцийн төсөв 76 сая 693 мянган төгрөгөөр баталъя.

Зөвшөөрсөн 48


Татгалзсан 4


Бүгд 52 гишүүн оролцож, 92.3  хувийн саналаар баталлаа.

2.1.8.Шүүхийн Ерөнхий зөвлөлийн төсөв 256 сая 944.9 мянган төгрөгөөр баталъя.

Зөвшөөрсөн 44


Татгалзсан 8


Бүгд 52 гишүүн оролцож, 84.6  хувийн саналаар баталлаа.


2.1.9.Улсын дээд шүүхийн төсөв 151 сая 868.1 мянган төгрөгөөр баталъя.


Зөвшөөрсөн 45


Татгалзсан 7


Бүгд 52 гишүүн оролцож, 86.5  хувийн саналаар баталлаа.


2.1.10.Орон нутгийн шүүхийн төсөв 1 тэрбум, 585 сая 780.8 мянган төгрөгөөр баталъя.


Зөвшөөрсөн 44


Татгалзсан 8


Бүгд 52 гишүүн оролцож, 84.6  хувийн саналаар баталлаа.


2.1.11.Прокурорын байгууллагын нэгдсэн төсөв 1 тэрбум 327 сая 675.8 мянган төгрөгөөр баталъя.


Зөвшөөрсөн 46


Татгалзсан 5


Бүгд 51 гишүүн оролцож, 90.2  хувийн саналаар баталлаа.


2.1.12. Тагнуулын ерөнхий газрын төсөв 2 тэрбум 337 сая 847.6 мянган төгрөгөөр баталъя.


Зөвшөөрсөн 47


Татгалзсан 4


Бүгд 51 гишүүн оролцож, 92.2  хувийн саналаар баталлаа.


2.1.13.Тэтгэврийн даатгалын санд өгөх татаас 24 тэрбум 422 сая 288 мянган төгрөгөөр баталъя.


Зөвшөөрсөн 46


Татгалзсан 5


Бүгд 51 гишүүн оролцож, 90.2  хувийн саналаар баталлаа.


2.1.Зарлага бүгд. 435.727.760.2 мянган төгрөгөөр баталъя.


Зөвшөөрсөн 47


Татгалзсан 4


Бүгд 51 гишүүн оролцож, 92.2  хувийн саналаар баталлаа.


З дугаар зүйл. Улсын төвлөрсөн төсвөөс аймгуудын төсөвт олгох санхүүжилтийн дээд хэмжээг дор дурдсанаар тогтоосугай. 


3.1.1. Архангай 2 тэрбум 273 сая 581.6 мянган төгрөгөөр баталъя.


Зөвшөөрсөн 47


Татгалзсан 4


Бүгд 51 гишүүн оролцож, 92.2  хувийн саналаар баталлаа.


3.1.2.Баян-Өлгий аймаг 3 тэрбум 100 сая 180.5 мянган төгрөгөөр баталъя.


Зөвшөөрсөн 47


Татгалзсан 4


Бүгд 51 гишүүн оролцож, 92.2  хувийн саналаар баталлаа.


3.1.3.Баянхонгор аймаг 2 тэрбум 622 сая 69.9 мянган төгрөгөөр баталъя.


Зөвшөөрсөн 49


Татгалзсан 2


Бүгд 51 гишүүн оролцож, 96.1  хувийн саналаар баталлаа.


3.1.4.Булган аймаг 2 тэрбум 206 сая 5.1 мянган  төгрөгөөр баталъя.


Зөвшөөрсөн 47


Татгалзсан 4


Бүгд 51 гишүүн оролцож, 92.2  хувийн саналаар баталлаа.


3.1.5.Говь-Алтай аймаг 3 тэрбум 204 сая 753.9  мянгаар баталъя.


Зөвшөөрсөн 40


Татгалзсан 11


Бүгд 51 гишүүн оролцож, 78.4  хувийн саналаар баталлаа.


3.1.6.Дорноговь аймаг 1 тэрбум 953 сая 533.4 мянган төгрөгөөр баталъя.


Зөвшөөрсөн 48


Татгалзсан 3


Бүгд 51 гишүүн оролцож, 94.1  хувийн саналаар баталлаа.


3.1.7.Дорнод аймаг  2 тэрбум 319 сая 162.6 мянган төгрөгөөр баталъя.


Зөвшөөрсөн 43


Татгалзсан 8


Бүгд 51 гишүүн оролцож, 84.3  хувийн саналаар баталлаа.


3.1.8.Дундговь аймаг 1 тэрбум 612 сая 609.7 мянган төгрөгөөр баталъя.


Зөвшөөрсөн 44


Татгалзсан 7


Бүгд 51 гишүүн оролцож, 86.3  хувийн саналаар баталлаа.


3.1.9. Завхан аймаг. 2 тэрбум 800 сая 549.2 мянган төгрөгөөр баталъя.


Зөвшөөрсөн 44


Татгалзсан 7


Бүгд 51 гишүүн оролцож, 86.3  хувийн саналаар баталлаа.


3.1.10.Өвөрхангай аймаг.  2 тэрбум 545 сая 145.5 мянган төгрөгөөр баталъя.


Зөвшөөрсөн 46


Татгалзсан 4


Бүгд 50 гишүүн оролцож, 92.0  хувийн саналаар баталлаа.


3.1.11.Өмнөговь аймаг. 1 тэрбум 954 сая 485.1 мянган төгрөгөөр баталъя.


Зөвшөөрсөн 48


Татгалзсан 2


Бүгд 50 гишүүн оролцож, 96.0  хувийн саналаар баталлаа.


3.1.12. Сүхбаатар аймаг. 2 тэрбум 486 сая 135.8 мянган төгрөгөөр баталъя.


Зөвшөөрсөн 43


Татгалзсан 7


Бүгд 50 гишүүн оролцож, 86.0  хувийн саналаар баталлаа.


3.1.13.Сэлэнгэ аймаг.  З тэрбум 339 сая 228.7 мянган төгрөгөөр баталъя.


Зөвшөөрсөн 29


Татгалзсан 21


Бүгд 50 гишүүн оролцож, 58.0  хувийн саналаар баталлаа.

3.1.14.Төв аймаг.  2 тэрбум 461 сая 424.5 мянган төгрөгөөр баталъя.

Зөвшөөрсөн 49


Татгалзсан 2

Бүгд 51 гишүүн оролцож, 96.1  хувийн саналаар баталлаа.

3.1.15.Увс аймаг. 2 тэрбум  845 сая 330.7 мянган төгрөгөөр баталъя.

Зөвшөөрсөн 45


Татгалзсан 5

Бүгд 50 гишүүн оролцож, 90  хувийн саналаар баталлаа.

3.1.16. Ховд аймаг. 2 тэрбум 794 сая 182.4 мянган төгрөгөөр баталъя.

Зөвшөөрсөн 47


Татгалзсан 4

Бүгд 51 гишүүн оролцож, 92.2  хувийн саналаар баталлаа.

3.1.17.Хөвсгөл аймаг. З тэрбум 118 сая 608.6 мянган төгрөгөөр баталъя.

Зөвшөөрсөн 45


Татгалзсан 6

Бүгд 51 гишүүн оролцож, 88.2  хувийн саналаар баталлаа.

3.1.18.Хэнтий аймаг. 2 тэрбум 404 сая 935.6 мянган төгрөгөөр баталъя.

Зөвшөөрсөн 46


Татгалзсан 5

Бүгд 51 гишүүн оролцож, 90.2  хувийн саналаар баталлаа.

3.1.19.Дархан-Уул аймаг. 2 тэрбум 25 сая 612.7 мянган төгрөгөөр баталъя.

Зөвшөөрсөн 47


Татгалзсан 4

Бүгд 51 гишүүн оролцож, 92.2 хувийн саналаар баталлаа.

3.1.20.Говьсүмбэр аймаг.  764 сая 24.5  мянган төгрөгөөр баталъя.

Зөвшөөрсөн 48


Татгалзсан 3

Бүгд 51 гишүүн оролцож, 94.1 хувийн саналаар баталлаа.

3.1.Санхүүжилтийн дээд хэмжээ 48.831.559.8 мянган төгрөгөөр баталъя.

Зөвшөөрсөн 46


Татгалзсан 6

Бүгд 52 гишүүн оролцож, 88.5 хувийн саналаар баталлаа.

Төсвийн хуулийг бүхэлд нь баталъя гэдгээр санал хураалт явуулъя.

Зөвшөөрсөн 45


Татгалзсан 8

Бүгд 53 гишүүн оролцож, 84.9 хувийн саналаар  Төсвийн хууль бүхэлдээ батлагдлаа.

Ингээд Монгол Улсын 2002 оны төвлөрсөн төсвийн тухай хууль батлагдлаа.   Ажлын хэсэгт баярлалаа, та бүхэнд баярлалаа.

Төсөв батлагдсантай холбогдуулж Ерөнхий сайд үг  хэлэхийг хүсч байна. Ерөнхий сайдыг  сонсоё.

Н.Энхбаяр: Баярлалаа.   Монгол Улсын 2002 оны төсвийг бид нэлээн нухацтай хэлэлцэж байгаад баталлаа.  Төсвийн үндсэн  зорилтууд, үндсэн шалгуурууд маань та бүхний, та бидний 2000 оны сонгуулийн дараа улс  орны нийгэм, эдийн засгийн амьдралыг эрүүлжүүлэх, хөрөнгө оруулалтыг оновчтой болгох, МАХН-ын сонгуулийн мөрийн хөтөлбөрт багтсан тэр зорилтуудыг хэрэгжүүлэхэд бүхэлдээ чиглэгдсэн гэдгийг та бүхэн маань өөрсдөө сайн мэдэж байгаа. Юуны өмнө Улсын Их Хурлын гишүүддээ энэ төсвийг  хэлэлцэхэд идэвхтэй оролцож, санал бодлоо Засгийн газартай хуваалцаж, идэвхтэй ажилласанд талархлаа илэрхийлэх байна.

Төсөв баталснаар яг хэрэгжинэ гэдэг ийм ойлголт шууд  бууна гэж хэлэхэд хэцүү байх. Хамгийн гол нь хэрэгжүүлэхийн төлөө бүгдээрээ үүнийг хаа хаанаасаа шахаж ажиллуулах ёстой, орон нутаг маань төсвийнхөө сахилгыг сайн барих ёстой, манай төр засгийн байгууллагууд төсвийн сахилгыг сайн барих ёстой.  Энэ төсөвт батлагдсан тоог ард иргэдийн нийгэм,  эдийн засгийн амьдралд бодитой ажил хэрэг болгохын төлөө бүх хүч чадлаа дайчилж ажиллах ёстой. Энэ төсөв маань олон улсын байгууллагуудын өмнө  Монгол Улсын  хүлээсэн үүрэгтэй бас  сайн нийцэж байгаа  ийм  төсөв болсон.  Тэр утгаараа энэ төсөвтэй уялдуулж Монгол Улсын нийгэм, эдийн засгийн тулгамдсан хурц асуудлуудыг шийдвэрлэхэд олон улсын байгууллагууд, гадаадын хандивлагч орнуудын туслалцаа, хөнгөлөлттэй зээл орж ирэх нь тодорхой. Энэ зээлийг бид үр ашигтай зарцуулах, мөн  зарцуулалт дээр нь сайн хяналт тавьж, үр дүнтэй болгох талаар хамтран ажиллах ёстой. Энэ төсөв маань өнгөрсөн жилийнх бол нэлээн санхүүгийнхээ чадавхийг  дээшлүүлэхийн тулд юуны өмнө эдийн засгийн эрүүл саруул хөрсийг бий болгоход чиглэгдэж байсан бол энэ төсөв бол   энэ эрүүл саруул хөрсөн дээр цаашдаа Монгол Улсын  эдийн засаг, нийгмийн өсөлтийг бий болгох ийм  төсөл боллоо гэж ойлгож болох байх. Гэхдээ дэлхийн эдийн засгийн хүнд хэцүү байдал,  гадаад орчин маань суларч байгаатай холбогдуулж бид өөрсдөө  их хичээж, зүтгэж ажиллаж байж энэ эдийн засаг, нийгмийн асуудлуудаа шийдэх нь  ойлгомжтой байгаа, тийм учраас  Их Хурлын гишүүдээ, Засгийн газрын гишүүдээ  бид төсөв батлагдсанаар санаа амралгүй, хөрөнгийн эх үүсвэрийг яаж нэмэгдүүлэх вэ? яаж үр ашигтай болгох вэ? энэ төсвийг улам илүү үр ашигтай зарцуулахад холбогдох хуулиудыг яаж хурдан   батлах вэ? бодлогын шинж чанартай зарим хуулиуд дээр яаж бүгдээрээ хамт бодлогоо нэгтгэж ажиллах вэ?  бүсчилсэн хөгжлийнхөө үзэл баримтлалын дагуу гаргах ёстой хууль тогтоомж, газрыг эдийн засгийн эргэлтэнд оруулах тухай асуудлыг зохицуулах багц хуулийг гаргах ёстой байгаа, мөн төсвийн байгууллагын удирдлага, санхүүжилтийн шинэ горимд шилжих тухай асуудал байгаа, бүх шатандаа захиргаа, засаг захиргааны нэгжийг цөөрүүлэх, аль болохоор хэмнэлтийг гаргах горимынхоо талаар судалгаа хийж, тодорхой бодлого бид гаргах ёстой байгаа. Энэ  мэтээр бид  бодлогын шинж чанартай энэ төсвийг дэмжсэн, хэрэгжихэд нь таатай орчин бий болгосон энэ бодлогынхоо хуульд тогтоомжийг гаргах дээр манай Их Хурал, Засгийн газар хамтран ажиллаж идэвхтэй ажиллаж чадна гэж итгэж байгаагаа илэрхийлье.

Ингээд та бүхэндээ баярлалаа гэдгийг хэлж байна.

С.Төмөр-Очир: Ерөнхий сайдад баярлалаа. Ажлын хэсгийнхэнд баярлалаа.

Дараагийн хэлэлцэх асуудалдаа оръё. 

Эрүүгийн хуулийн төслийн анхны хэлэлцүүлгийг явуулъя. Ажлын хэсгийг урьж байна.

Анхны хэлэлцүүлгийг явуулъя. Хуулийн төслийн талаар Хууль зүйн байнгын хорооны дүгнэлтийг  Байнгын хорооны дарга Ц.Шаравдорж танилцуулна. Шаравдорж даргыг  индэрт урьж байна.

Ц.Шаравдорж:  Улсын Их Хурлын эрхэм дарга, гишүүд ээ

Монгол Улсын Засгийн газраас Улсын Их Хуралд өргөн мэдүүлсэн Эрүүгийн хуулийн төслийг хэлэлцэх эсэх тухай асуудлыг Улсын Их Хурлын чуулганы нэгдсэн хуралдаанаар 2001 оны 5 дугаар сарын З-ны өдөр хэлэлцэж, төслийг анхны хэлэлцүүлэгт бэлтгүүлэхээр Хууль зүйн Байнгын хороонд шилжүүлсэн билээ.

Тус Байнгын хороо эрүүгийн хуулийн төслийг Улсын Их Хурлын чуулганы нэгдсэн хуралдааны анхны хэлэлцүүлэгт оруулах тухай асуудлыг 2001 оны 6 дугаар сарын  5, 12,  11 дүгээр сарын 20, 21-ний өдрүүдийн хуралдаанаараа хэлэлцээд хууль санаачлагчийн өргөн мэдүүлсэн төсөлд дараахь чиглэлээр нэмэлт, өөрчлөлт оруулах санал оруулж байна:

1/төсөлд эрүүгийн хариуцлага  нь ял болон эрүүгийн хариуцлагын бусад арга хэмжээ гэсэн хэлбэртэй байхаар холбогдох заалтуудад өөрчлөлт оруулах.

2/ төслийн  аргагүй хамгаалалт гэсэн 38 дугаар зүйлийг “Эрүүгийн хуулиар хамгаалагдсан төр, нийгмийн ашиг сонирхол, өөрийн болон бусдын амьд явах, халдашгүй чөлөөтэй байх, түүнчлэн бусад эрх, эрх чөлөөг нийгэмд аюултай халдлагаас хамгаалахын тулд энэ хуулийн тусгай ангид заасан үйлдлийг халдагч этгээдэд гэм хор учруулж хийсэн нь аргагүй хамгаалалтын хэр хэмжээнээс хэтрээгүй бол гэмт хэрэгт тооцохгүй” байхаар өөрчлөн найруулах.

3/ ялын төрөл тус бүрт тодорхойлолт өгөх.

4/төслийн 45.2-т заасан тодорхой албан тушаал эрхлэх, үйл ажиллагаа явуулах эрхийг хасах ялыг үндсэн болон нэмэгдэл ялын чанартай хэрэглэх.

5/ торгох ялаас ноцтойгоор зайлсхийсэн тохиолдолд шүүх уг ялын хэмжээнээс хамааруулан торгох ялыг баривчлах, гурван жил хүртэл  хугацаагаар хорих ялаар сольж болохоор төслийн 45.3-д өөрчлөлт оруулах.

6/ шүүх хүндэвтэр гэмт хэрэгт анх удаа хорих ял шийтгүүлсэн этгээдийн үйлдсэн гэмт хэргийн нийгмийн хор аюулын шинж чанар, хэр хэмжээ, гэмт хэрэг  үйлдсэн нөхцөл байдал, гэм буруутай этгээдийн хувийн байдлыг харгалзан, учруулсан хохирлоо нөхөн төлсөн буюу гэм хорыг арилгасан тохиолдолд түүнд оногдуулсан ялыг тэнсэх журмыг хэрэглэж болохоор шинэ зүйлийг төсөлд нэмэх.

7/ төсөлд гэмт хэргийн улмаас учирсан хохирлын хэмжээг бага бус, үлэмж, их, онц их гэсэн дөрвөн хэсэг ангилан хэмжээг нь хөдөлмөрийн хөлсний доод хэмжээгээр тооцохоор тодорхойлох.

8/ цагдаагийн ажилтан, прокурор, шүүгчийг албан үүргээ гүйцэтгэж байгаатай нь холбогдуулан заналхийлэх, хүч хэрэглэх, амь биед нь халдах зэрэг зүйлүүдийг төслийн “Бусдын бие махбодийг санаатайгаар хүнд гэмтээх”,  “Бусдын бие махбодийг санаатайгаар хүндэвтэр гэмтээх”, “Төрийн албан хаагч, хэв журам хамгаалах олон нийтийн байцаагчийг эсэргүүцэх” зэрэг холбогдох бусад зүйлүүдэд хүндрүүлэх нөхцөл болгон зүйлчлэн оруулах боломжтой тул төслөөс  хасах.

Төслийн хэлэлцүүлгийн үед Улсын Их Хурлын гишүүн Ц.Нямдорж, С.Төмөр, Ц.Шаравдорж, О.Сүрэн, Б.Долгор, Ц.Оюунбаатар, Н.Болормаа, Ц.Дамиран нар төслийн тодорхой  зүйл, хэсэгт оруулах санал дээр цөөнх болсон бөгөөд эдгээр гишүүд тухайн зүйлийг хэлэлцэх үед өөрсдийн тайлбараа илэрхийлэх болно.

Хуулийн төслийн нэр томъёо, үг, найруулгыг хуулийн хэллэгт оруулах, жигдлэх зэрэг техникийн засваруудыг төслийн хоёрдугаар хэлэлцүүлэгт бэлтгэхдээ хийх нь зүйтэй гэж үзлээ.

Эрүүгийн хуулийн төслийн талаар санал хураалгах зарчмын зөрүүтэй саналын томъёоллыг та бүхэнд тараасан болно.

Улсын Их Хурлын эрхэм гишүүд ээ

Эрүүгийн хуулийн төслийн анхны хэлэлцүүлэгт оруулах тухай асуудлаар тус Байнгын хорооноос гаргасан дүгнэлт болон уг төслийн талаар гаргасан зарчмын зөрүүтэй саналыг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.

С.Төмөр-Очир: Шаравдорж даргад баярлалаа. 

Эрүүгийн хуулийн төслийн ажлын хэсэг ирсэн байна танилцуулъя. Эрүүгийн хуулийн төслийн ажлын хэсгийн ахлагч нь УИХ-ын гишүүн Д.Дэмбэрэлцэрэн, гишүүдэд УИХ-ын гишүүн Д.Мөрөн,  Д.Базарсад, Улсын дээд шүүхийн Эрүүгийн хэргийн  танхимын тэргүүн шүүгч Д.Батсайхан,  Улсын Ерөнхий Прокурорын  мөрдөн  байцаах ажиллагаанд хяналт тавих хэлтсийн дарга Т.Сүхбаатар,  Цагдаагийн ерөнхий газрын мөрдөн байцаах газрын дэд дарга  С.Дамдин,  Хууль зүй дотоод хэргийн яамны ахлах мэргэжилтэн  М.Баттогтох, Тагнуулын ерөнхий газрын дээд сургуулийн багш С.Жанцан нар оролцож байна.

Байнгын хорооны дүгнэлттэй холбогдуулж асуулт асуух гишүүн байхгүй байна.

Асуулт асуух гишүүн байхгүй бол зарчмын зөрүүтэй саналуудаар санал хураалт явуулъя. Санал хураалт явуулахын тулд манай зохион байгуулагчид  ирц бүрдүүлэх хэрэгтэй байна.  

С.Төмөр-Очир: Эрүүгийн хуулийн зорилт гэсэн 1 дүгээр зүйлийн 1.1-ийг дараахь байдлаар өөрчлөн найруулах:

1.1.Монгол Улсын Эрүүгийн хуулийн зорилт нь Монгол Улсын тусгаар тогтнол, үндэсний аюулгүй байдал, хүний эрх, эрх чөлөө, нийтийн болон хувийн өмч, үндэсний баялаг, байгаль орчин, эрх зүйн  журам, төрийн байгуулал, энхтайван, хүн төрөлхтний аюулгүй байдлыг гэмт халдлагаас хамгаалахад оршино гэж найруулахаар ирүүлсэн Байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 34

Татгалзсан 12

Бүгд 46 гишүүний 73.9 хувийн саналаар Байнгын хорооны санал дэмжигдлээ.

 
2.Төслийн эрүүгийн хууль тогтоомж гэсэн 2-р зүйлийг дараахь байдлаар өөрчлөн найруулах:


2 дугаар зүйл. Эрүүгийн хууль тогтоомж


2.1.Эрүүгийн хууль тогтоомж нь энэ хуулиас бүрдэнэ. Эрүүгийн хуульд нэмэлт, өөрчлөлт оруулсан хууль нь энэ хуулийн бүрэлдэхүүн хэсэг болно.


2.2.Эрүүгийн хууль тогтоомж нь Монгол Улсын Үндсэн хууль, олон улсын эрх зүйн нийтээр хүлээн зөвшөөрсөн зарчим, хэм  хэмжээнд үндэслэнэ  гэсэн санал байна. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 39

Татгалзсан 4

Бүгд 43 гишүүний 90.7 хувийн саналаар Байнгын хорооны санал дэмжигдлээ.

З.Төслийн Шударга  ёсны зарчим гэсэн 6 дугаар зүйлийг дараахь байдлаар өөрчлөн  найруулах:

6.1.Ял болон эрүүгийн хариуцлагын бусад арга хэмжээ нь гэмт хэргийн нийгмийн хор аюулын шинж чанар, хэр хэмжээ, гэмт хэрэг үйлдсэн нөхцөл байдал, гэм буруутай этгээдийн хувийн байдалд тохирсон байна.

6.2.Гэмт хэрэг үйлдсэн этгээдэд тухайн гэмт хэрэгт нь зөвхөн нэг удаа эрүүгийн хариуцлага хүлээлгэнэ гэсэн Байнгын хорооны  санал байна. 

Ц.Нямдорж: Хэм хэмжээ  гээд бичсэн байна. 

Ж.Бямбадорж: Хэр хэмжээ байх юм байгаа биз дээ. Норма  биш биз дээ. 

 С.Төмөр-Очир: Хэр хэмжээ юм байна.  Хэр хэмжээ гэж найрууллаа шүү. Ингээд өөр асуулт байхгүй байна.

Байнгын хорооны саналыг дэмжье гэдгээр санал хураалт явуулъя.

Зөвшөөрсөн 42

Татгалзсан 2

Бүгд 46 гишүүний 95.5 хувийн саналаар Байнгын хорооны санал дэмжигдлээ.

 
4.Төслийн Эрүүгийн хуулийн гарцаагүй байх зарчим гэсэн 9 дүгээр зүйлийн 9.2-ыг дараахь байдлаар өөрчлөн найруулах:


9.2.Ял болон эрүүгийн хариуцлагын бусад арга хэмжээнээс чөлөөлөх үндэслэл, журмыг гагцхүү энэ хуулиар тогтооно гэсэн Байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 33

Татгалзсан 10

Бүгд 43 гишүүний 76.7 хувийн саналаар Байнгын хорооны санал дэмжигдлээ.

5.Төслийн  Гэмт хэргийн тухай ойлголт гэсэн 15-р зүйлийн 1-ийг дараахь байдлаар өөрчлөн найруулах:

15.1.Эрүүгийн хуулиар хориглож, эрүүгийн хариуцлага хүлээлгэхээр заасан, нийгэмд аюултай, гэм буруутай үйлдэл, эс үйлдэхүйг гэмт хэрэг гэж үзнэ гэсэн Байнгын хорооны санал байна.  Улсын Их Хурлын гишүүн Ц.Оюунбаатар цөөнх болсон байна. Оюунбаатар гишүүн тайлбар хэлэх үү? 

Ц.Оюунбаатар: Би  хориглох гэдэг үгэн дээр ярьсан юм. Тэгээд ач холбогдол өгөхгүй байна. Би саналаа татаж авъя.

С.Төмөр-Очир: Тэгвэл Байнгын хорооны саналыг дэмжье гэдгээр санал хураалт явуулъя.

Зөвшөөрсөн 38

Татгалзсан 6

Бүгд 44 гишүүний 86.4 хувийн саналаар Байнгын хорооны санал дэмжигдлээ.

6.Төслийн Эрүүгийн хариуцлага хүлээх насны хязгаар гэсэн 20 –р зүйлийн 20.2-ын “танхайрах / 169-р зүйл/” гэснийг “танхайрах /169-р зүйлийн 2, З/” гэж өөрчлөх.

Байнгын хороо дэмжээгүй, Улсын Их Хурлын гишүүн Н.Болормаагийн гаргасан санал байна. Болормаа гишүүн тайлбар хэлэх үү? 

Н.Болормаа: Баярлалаа.  Манай улсын эрүүгийн хариуцлага хүлээх нас бол 16 нас байгаа. Энэ  16 насыг бид 20.1-д тодорхойлсон. 20.2-т  16-14 хүртэлх насны этгээд эрүүгийн хуулийн тодорхой зүйл ангиудад  хамаарах гэмт хэрэг үйлдсэн тохиолдолд эрүүгийн хариуцлага хүлээлгэх зүйл ангиудыг заасан ийм зүйл анги байгаа юм. Энэ зүйл анги дээр миний гаргасан санал бол энэ танхайрах гээд эрүүгийн хуулийн 169 дүгээр зүйл, З зүйлтэй 169. Тэгэхээр 169 дүгээр  зүйлийг бүхэлд нь биш, 169-ийн 2, З-ыг нь энэ эрүүгийн хариуцлага хүлээлгэх асуудалд нь хамааруулъя гэсэн ийм саналтай байгаа юм. Энэ саналыг хүүхдийн төлөө ажиллаж байгаа цагдаагийнхан, өмгөөллийнхөн, мөн шүүхийнхэн бас энэ асуудлаар санал ирүүлсэн. 

2001 оны  нэгдүгээр улирлын судалгаанаас харахад гэмт хэрэгт холбогдож байгаа хүүхдүүдийн 1.3 хувь нь  хүн амины хэргээр буюу 77 дугаар зүйлээр шийтгэгдэж байна. 4.8 хувь нь  иргэдийн эрх чөлөө, эрүүл мэндийн эсрэг  88 дугаар зүйлээр хариуцлага татагдаж байна. З хувь нь хүчиндэх хэргээр, 66.6 хувь нь 131 дүгээр зүйлийн 2, З, 4 дэх хэсгээр буюу энэ бусдын эд хөрөнгийг хүндрүүлэх нөхцөл байдалтайгаар хулгайлах ийм зүйл ангиар шийтгэгдэж байгаа.  8.6 хувь нь булаах,  6.8 хувь нь дээрэмдэх, 10.9 хувь нь  энэ  169 дүгээр зүйлд хамаарах танхайн хэргээр шийтгэгдсэн байна. Тэгэхээр энэ 169 дүгээр зүйлийн 1-ийг нь би эндээс хасъя гэсэн санал хэлээд байгаа юм. 169-ийн 2, З-аар 14-15 насны гэмт хэрэг үйлдсэн хүүхэд эрүүгийн хариуцлагад татагдана, 1-ийг нь эргээд харахаар 1 дүгээр зүйл нь энэ нийгмийн хэв журам, олон нийтийг  илтэд үл хүндэтгэн хүч хэрэглэн эсхүл хэрэглэхээр заналхийлж танхайрсан бол гэсэн ийм зүйл байгаа юм. 

Тэгэхээр 169-ийн 2 нь үүнийг бид хамааруулъя гээд байгаа нь давтан урьдчилан тохиролцсон буюу зохион байгуулалттай бүлгээрээ нийгмийн хэв журам биелүүлэх гэж байгаа цагдаагийн ажилтан энэ хүмүүсийг доромжилсон таслан зогсоох гэсэн үйлдлийг эсэргүүцсэн, хэрцгий догшин авирласан, танхайн гэмт хэрэгт урьд нь шийтгүүлж байсан гээд энэ бүх нөхцөлүүд бол  169-ийн 2-т байгаа юм. Тэгэхээр 169-ийн 2-т энэ тодорхой байгаа учраас 169-ийн 1-ийг нь энэ Эрүүгийн хариуцлага хүлээлгэх энэ  заалтаас чөлөөлж өгөөч ээ гэсэн ийм саналтай байна. Тэгэхээр түрүүн бол хэлсэн 10.9 хувь нь танхайрах үүгээр шийтгэгдэж байна. Тэгэхээр энэ 14-15 насны  хүүхэд гэмт хэрэгт  холбогдохдоо, гэмт хэрэг үйлдэхдээ хэзээ ч би ийм үйлдэл хийснээрээ би гэмт хэрэгтэн болчихно гэдгээ хэзээ ч мэдрээгүй байдаг. Тэгэхээр энэ насанд хүрээгүйчүүд сэтгэл зүйн талаасаа  гэнэн томоогүй хийсвэр, дарвимтгай зангаасаа болж энэ 169-ийн 1-ээр шууд ингээд гэмт хэрэгтэн болох нөхцөл нээгдэж байна гээд энэ дээр цагдаагийн ажилтнууд, өмгөөлөгчид маш тодорхой жишээ хэлсэн. Тухайлбал Ерөнхий боловсролын сургууль дээр спортын зааланд тоглож байсан хүүхдүүд сэтгэлийн хөөрлөөсөө болоод хэт их нэг багийг нэгийгээ хөгжөөн дэмжих үедээ сэтгэлийн хөөрлөө илэрхийлэхдээ  дэвсэх ч юм уу? юм шидэх ч юм уу? эсхүл нөгөө багийнхныг  илт  дайрч доромжлох энэ тоглолтын дараа гараад ирэхэд чинь та нарыг бараг ямар нэгэн байдлаар зодох, хүчирхийлэх ийм  хэлбэрийг үгээр илэрхийлэх гээд ийм хүүхдийн гэнэн томоогүй  ийм   дүрсгүйтэл нь энэ зүйл ангид хамаарагдаад гэмт хэрэг хүлээх болчихоод байдаг юмаа. Тийм учраас энэ олон нөхцөл байдлыг харгалзаж үзээд танхайрах энэ 169 дүгээр зүйл ангийн 69-ийн 1-ийг нь энд хамааруулалгүйгээр 169-ийн 2, З-ыг нь энд оруулж өгөөч ээ гэж хүсч байна. Тэгээд энэ саналыг манай гишүүд  бодолцож үзээч  ээ гэсэн ийм хүсэлттэй байна. Энэ 14-15 насны гэнэн томоогүй, хийсвэр дарвимтгай хөөрүү зангаасаа болоод ийм олон нийтийн газар  хүмүүжлийн доголдол гаргасан энэ үед нь хүмүүжлийн чанартай арга хэмжээ авч болно, захиргааны шинжтэй арга хэмжээнүүдийг авч болно. Тийм учраас хүүхдийг хэт энэ рүү битгий авч үзээч ээ гэж ийм хүсэлт ирүүлсэн юм. Үүнийг анхаарч үзээч ээ гэж хүсч байна.

С.Төмөр-Очир: Болормаа гишүүнд баярлалаа. Нямдорж гишүүн үг хэлье.

Ц.Нямдорж: Баярлалаа. Болормаа гишүүний саналыг хүлээгээд авчихмаар байна. Энэ нээрээ  хэтэрхий жаахан хатуудсан шиг байна.  Анги дотроо ч юм уу сургуулийн зааланд зодолдчихвол энэ чинь автоматаар л танхай болоод явчихна шүү дээ, 14-16 насны хүүхдийн тухайд ярьж байна. Тийм учраас үүнийг авчихмаар санал байна. Зэвсэгтэй бол доошоогоо хүндрүүлээд явна, 2, З-аараа явчихна, энэ бол гар зөрүүлж зодолдсон хэрэг нь.

С.Төмөр-Очир: Цаашдаа Байнгын хороон дээрээ сайн тайлбарлаад, учрыг нь олж авахгүй бол энд орж ирсэн хойнь  би санал хураалгана тэгэхдээ  ер нь   энд орж ирсэн хойно ярих явдал эргэлзээ жаахан тайлахдаа муу шүү дээ, Байнгын хороон дээр их дэлгэрэнгүй ярьдаг учраас эргэлзээ сайн байсан. Ингээд санал хураалт явуулъя.

Байнгын хороо  Болормаа гишүүний саналыг дэмжихгүй, үүнийг авах бололцоогүй гэж байна. Би бол Байнгын хорооны саналаар санал хураалт явуулъя.

Зөвшөөрсөн 12

Татгалзсан 34

Бүгд 46 гишүүний  73.9 хувийн саналаар Байнгын хорооны  санал дэмжигдсэнгүй. Болормаа гишүүний санал дэмжигдлээ.

7.Төслийн Хэрэг хариуцах чадваргүй байдал гэсэн 21-р зүйлийн 21.2-ын “сэтгэцийн өвчтэй” гэсний дараа “сэтгэцийн үйл ажиллагаа нь түр сарнисан буюу өөр бусад хүнд өвчний” гэж нэмэх гэсэн  Байнгын хорооны санал гэж орж ирсэн байна.

Ц.Нямдорж:  Сэтгэцийн үйл ажиллагаа нь түр сарнисан гэсэн юм байж байна шүү дээ.

С.Төмөр-Очир: Сэтгэцийн үйл ажиллагаа нь түр сарнисан буюу өөр бусад хүнд өвчин

Ц.Нямдорж: Өөр хүнд өвчин гэдэг нь бас байгаа юм.

Ж.Бямбадорж: Шаравдорж даргаа энэ чинь оюуны хомсдолтой гэдэг нь л хасагдаж байгаа биз дээ? 

Ц.Нямдорж: Аль аль нь байх юм, тэгээд дахиад нэмье гээд ороод ирсэн байна.

Ж.Бямбадорж: Оюуны хомсдолтой гэдэг үг л алга байна шүү дээ.

С.Төмөр-Очир: Сэтгэцийн өвчтэй гэсний дараа  сэтгэцийн үйл ажиллагаа нь түр сарнисан буюу  өөр бусад хүнд өвчний гэж нэмэх л гэж орж ирсэн байна.

21.2-ийг ингэж өөрчилж байгаа шүү дээ.

Ц.Нямдорж: Ойлголоо, ойлголоо.

С.Төмөр-Очир: Ойлгогдлоо. 21.1-ийг адилтгаж байгаа юм байна. Санал хураалт явуулъя. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 37

Татгалзсан 9

Бүгд 46 гишүүний 80.4 хувийн саналаар Байнгын хорооны санал дэмжигдлээ.

8.Төсөлд  Хохирлын хэмжээг тоорхойлох гэсэн дараахь зүйлийг шинээр нэмэх:

. . дугаар зүйл. Хохирлын хэмжээг тодорхойлох

1.Хууль тогтоомжид заасан нэг сарын хөдөлмөрийн хөлсний доод хэмжээг нэгээс тавь дахин нэмэгдүүлсэнтэй тэнцэх хэмжээг бага бус, тавин нэгээс нэг зуун хорин тав дахин нэмэгдүүлсэнтэй тэнцэх хэмжээг үлэмж, нэг зуун хорин зургаагаас хоёр зуу дахин нэмэгдүүлсэнтэй тэнцэх хэмжээг их хэмжээ, хоёр зуун нэгээс дээш хэмжээг онц их гэж тооцон хохирлын хэмжээг тодорхойлно гэсэн байна. Байнгын хорооны санал байна. Байнгын хорооны санал дээр тайлбар байна уу? 

Ж. Бямбадорж: Найрлага байна шүү, 201 дахинаас дээш гэж  найрлагын юмнууд байна шүү.

С.Төмөр-Очир: Найрлагаа үзэх юм байна. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 40

Татгалзсан 6

Бүгд 46 гишүүний 87.0 хувийн саналаар Байнгын хорооны санал дэмжигдлээ.

Онц их хэмжээ   гэдгийг Нямдорж тайлбарлаж байна, хойшоо хэт их гэж явна шүү гэж байна. Тэгвэл үүнийг нэг болгоорой, дараа орж ирэхдээ.

9.Төслийн  гэмт хэрэг үйлдэхээс сайн дураараа татгалзах гэсэн 31-р зүйлийн 31.1-ийн “гэмт хэргээ туйлд нь” гэсний дараа “хүргэх боломжтойг ойлгож байсан боловч тийнхүү туйлд нь” гэж нэмэх гэсэн Байнгын хорооны санал байна.  Тайлбар хэлэх хүн байхгүй байна. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 36

Татгалзсан 10

Бүгд 46 гишүүний 78.3 хувийн саналаар Байнгын хорооны санал дэмжигдлээ.

10.Төслийн гэмт хэрэгт хамтран оролцох хэлбэр гэсэн 34-р зүйлийн 34.5-ын “бие даасан эх үүсвэртэй “ гэсний дараа “эрх мэдэл бүхий албан тушаалтны оролцоотой” гэж нэмэх Байнгын хорооны санал байна. Мөрөн гишүүн тайлбар хэлье гэж байна.

Д.Мөрөн: Баярлалаа. Энэ ажлын хэсэг дээр   үүнийг нэлээн ярьсан юм. Энэ юутай холбоотой вэ гэхээр гэмт хэрэгт хамтран оролцогчтой холбоотой ийм зүйл байгаа юм, үүнийг тодорхойлсон юм. Тэгэхээр үүнийг төсөлд тарааснаас арай өөрөөр  бас нэг томъёолол уншиж өгье гэж бодож байна.  Үүгээр санал хураалгая гэж бодож байна.

Гэмт хэрэг байнга үйлдэх зорилготой, өөрийн хяналт тогтоосон нутаг дэвсгэрийн хүрээнд гэмт үйл ажиллагаа эрхэлдэг, санхүүгийн бие даасан эх үүсвэртэй, зохион байгуулалтын тодорхой бүтэцтэй, өөрсдийгөө хамгаалах зэвсэг бүхий тусгай бүлэгтэй, төрийн байгууллагад өөрсдийн эрх ашгийн төлөө ажиллах нөлөө бүхий албан хаагчтай бүлэг буюу бүлэглэлийн хоёр буюу түүнээс дээш гэмт бүлэглэлийн нэгдлийг гэмт бүлэглэл гэнэ гэсэн ийм томъёоллоор санал хураалгая гэж бодож байна.

С.Төмөр-Очир: Ер нь бол  ажлын хэсгийнхэн өөрөө орж ирчихээд өөрснөө ингээд байхаар зовлонтой болно шүү дээ. 

Ц.Нямдорж:  Эрхэм гишүүд энэ дээр маш анхааралтай хандаж санал хураалтанд оролцож өгөөч ээ гэж хүсч байна. Энэ Байнгын хорооноос оруулах гээд байгаа  эрх бүхий албан тушаалтан гэгч юм уу? сая Мөрөн гишүүний яриад байгаа хяналт тогтоосон өөрийн нутаг дэвсгэр, өөрсдийн талд ажиллах нөлөө бүхий албан тушаалтан гэх мэтийн иймэрхүү юм оруулаад ирэх юм бол гэмт бүлэглэлийг ерөөсөө тавиад туух ийм л механизм болно, өөр юу ч болохгүй.  Нэг болохоор нутаг дэвсгэр нь байхгүй болно, нэг болохоор нөлөө бүхий албан тушаалтан нь байхгүй болно, ингээд ерөөсөө баригддаггүй усанд давхиж байгаа  загас шиг юм болчих гээд болохгүй байна. Тийм учраас Засгийн газраас оруулсан төслөөр нь гэмт бүлэглэл гэдгийг  хэвээр нь үлдээгээд өгмөөр байна. Ийм юм хийх тусам л арга нь нарийсч байгаа,  хуулийг хамгийн сайн мэддэг нь эрүүгийнхэн шүү дээ, хэрэг дээрээ бол. Ийм юм болчих вий.  Тэгэхээр энэ   зохион байгуулалттай бүлэглэл  гэдэг энэ юмыг их болгоомжтой  томъёолох, ямар ч байсан нэг бариад авах юмтай хийхгүй бол болохгүй шүү. Баярлалаа.

Ц.Шаравдорж:  Баярлалаа.  34 дүгээр зүйлийн 5-д   бүдүүн тоймоор ярих юм бол мафи гэдэг юмыг чинь Монгол оронд анхных нь илрэл бий болчихоод  байна, ийм учраас үүнтэй тэмцэх хууль эрх зүйн урьдчилсан үндэслэлийг тодорхойлж өгөх ёстой гэсэн тийм зүйлийг нэлээн ярьсан юм. Энэ ч үнэхээр тэгэхээс өөр шаардлага байхгүй. Тэгэхээр 34 дүгээр зүйлийн  жишээ нь 4, 5 хоёр хоорондоо бас ялгаа нэг тийм сайн гарч өгөхгүй байгаа юм. Жишээ нь 34 дүгээр зүйлийн 5-д санхүүгийн бие даасан эх үүсвэртэй гэж байгаа, гэтэл жишээ нь 34-ийн 4-т санхүүгийн бие даасан эх үүсвэртэй байж л байгаа шүү дээ. Жишээ нь өнөөдөр  бүлэг, бүлэглэл гэдгийг чинь ингэж л ялгахгүй бол болохгүй байна. Өнөөдөр шоронгоос суллагдсан, шоронгоор нэлээн удаан хугацаагаар явсан ясны гэмт хэрэгтнүүд мөн өөрийн бүлэглэлийг бий болгосон, тэд өөрийн зохион байгуулалттай эх үүсвэртэй, зарим байдлаараа шантааж хийж, энэ бизнесийн бүлэглэлээс өөрийнхөө санхүүжих эх үүсвэрийг олдог, ийм зохион байгуулалтанд орчихсон байгаа шүү дээ. Гэтэл өнөөдөр түүнээсээ илүү зохион байгуулалтаар тэр их онц ноцтой мафийн бүлэглэлээс энэ тодорхойлолтыг ялгаж өгөхгүй байгаа юм. Ийм учраас ажлын хэсэг Байнгын хорооны хуралдаан дээр ажлын хэсэгт үүрэг өгсөн, тодорхойлолтыг ялгагдах зүйлийг хийж өгөө, тэр мафи гэдгийг чинь дэлхийн эрүүгийн хууль тогтоомжид яаж тодорхойлдог юм бэ? түүнийг сонгодог утгаар нь энд тодорхой хэмжээгээр оруулж өгөх ёстой гэсэн. Тийм учраас ажлын хэсэг тэр тодорхой нутаг дэвсгэр гэдэг юм уу? тийм зүйлийг оруулж өгсөн байх л дээ, гэхдээ энд бид найруулгыг нь жаахан анхааръя, ерөнхийдөө бид тэр  34.5-ын  онц ноцтой, тэр гэмт бүлэглэл гэдгийг бид энд тодорхойлж оруулж, үүнийхээ улмаас цааш нь тэмцэх, хууль эрх зүйн үндсийг бүрдүүлж өгөхгүй бол болохгүй юмаа, үүнийг манай Улсын Их Хурлын гишүүд анхаарч өгөөч ээ гэж хүсч байна.

Ж.Бямбадорж:  Уг нь нэг юмыг хоёр талаас нь яриад байгаа юм биш үү? Шаравдорж гишүүн ээ. Ингээд  тэр нөлөө бүхий гэдгийг найруулгын хувьд Мөрөн гишүүний хэлж байгаа нь зөв байх шиг байна. Ганцхан гэмт хэрэг нэг юм дутагдахаар зэрэг л бүлэглэл чинь орохгүй, бусад юмнууд нь байгаад байдаг,  нөлөө бүхий албан тушаалтан байна уу? үгүй юу гэдэг нь тогтоогддоггүй, ингэснээсээ болоод мафи бишээ гээд явчих нь байна шүү дээ, энэ чинь. Нямдорж бол ийм л санал хэлээд байна. Шаравдорж дарга болохоор бас л цаашаагаа нэлээн санаа нь зөв мөртлөө, эцэст нь бодож байгаа санаа чинь эсрэгээр гарчих гээд л байна шүү дээ.  Ерөөсөө нөлөө бүхий албан тушаалтан үгүй юм байна гээд мафи биш байна гээд тэгээд л   . . .  тэр бүрэлдэхүүн нь алга гээд л   энэ чинь биш болчих гээд  байгаа юм. Магадгүй  ингэж оруулж болно шүү дээ, зарим тохиолдолд нөлөө бүхий албан тушаалтны оролцоо гэсэн юм байдаг юм уу гэхээс биш,  үүгээр бол  хүн гэмт хэргийн бүлэглэл гээч  юм чинь олдохгүй байж мэдэх нь байна шүү, би Нямдорж сайдын саналыг  анхаараач гэж бодож байна.

Ц.Шаравдорж:  34.5-д байгаа саяны Мөрөн гишүүний ярьсан  гэмт хэргийн шинж бол бүгдээрээ байж байж яг 34.5-ын гэмт хэргийн бүрэлдэхүүн болно гэж хэлж болохгүй шүү дээ, тодорхой нэг хэсэг нь байж, байснаар бид бас  тэр тухайн гэмт хэрэгтний  үйлдсэн гэмт үйлдлийг зүйлчлэх эрх зүйн үндэс нь бүрдэнэ. Ийм учраас  бүгдээрээ тодорхой нутаг дэвсгэрт гэдэг юм уу? санхүүгийн эх үүсвэр, албан тушаалтан гээд  бүгдийнх нь тэр шинж тэмдэг бүрдэж байж тэр  тухайн хүний үйлдсэн гэмт хэрэг  тэр онц ноцтой шинж рүүгээ орно гэж бас бодож болохгүй шүү, үүнийг л хэлье.

С.Төмөр-Очир: Мэргэжлийн улсууд ярьж байна. Мэргэжлийн биш хүний хувьд бол би бол ийм юм ойлгож байна. Тодорхойлолт гэдэг бол  тэр юм мөн үү? Биш үү гэдгийг яг заах ёстой. Тэр бүх шинж байж, тэр юм болно, аль  нэгэн шинж нь байхгүй бол тэр юм   биш болно шүү. Онолын хувьд ийм шүү, тийм учраас үүнийгээ та нар мэргэжлийн улсууд  жаахан бодоорой. Хүн мөн үү? Биш үү гэдгийг  чинь бид нар ялгахын тулд тэр бүх шинж  нь байж байвал хүн болно,  нэг шинж  нь л алга болох юм бол хүн биш болно шүү дээ, тийм учраас түүнийгээ  их сайн бодож ярьцгаагаарай.

Ц.Нямдорж:  Баярлалаа. Засгийн газраас өргөн мэдүүлсэн төсөлд  34.4, 5 хоёрыг ялгахыг оролдсон юм. Тэгэхдээ их хүчтэй ялгаж чадахгүй учраас жаахан бүдэгдүү,   хоёр үндсэн шинжээр ялгасан юм.   Тэр бүлэглэл  гэдгийг нь  онц хүнд гэмт хэрэг үйлдэх зорилготой, тэгээд санхүүгийн эх үүсвэртэй гэсэн ийм хоёр гол л юм хэлсэн юм.  Үүнээс өөрөөр тодорхойлох юм бол өнөөдөртөө бид нар чадахгүй. Яагаад вэ гэвэл ганц зүйл дотор энэ  мафиозный  бүх хувилбар явна шүү дээ, бүх арга явна.  Түмэн төрлийн аргаар  ийм зохион байгуулалтанд орно. Тэгэхээр үүнийг нэгдсэн нэг томъёоллоор эцэслэн тодорхойлох ямар ч боломжгүй, нэгд.

Хоёрдугаарт, Шаравдорж гишүүний тайлбартай  би  санал нэгдэхгүй байна. Одоогийн энэ Мөрөн гишүүний уншдаг тайлбар дээр  5-6 гол шинжийг агуулсан байхаар хийсэн байна. Үүнийг аль нэг нь байхгүй бол  бүлэглэлийн бүрэлдэхүүнгүй гээд өөр тийшээ  шилжинэ.  Энэ тавуулаа байж байж сая бүлэглэл гэдэг дүгнэлтэнд шүүх хүрнэ.  Тийм учраас энэ дээр болж өгөхгүй байна. Нөлөө бүхий албан тушаалтан гэдэг үг орж ирсэн байна. Нөлөө бүхий гэдгийг юу гэж ойлгох юм бэ? цагдаагийн мөрдөн байцаагчийг хэлэх юм уу?   хэлтсийн даргыг нь хэлэх юм уу?  эрүүгийн цагдаагийн даргыг нь хэлэх юм уу гээд хэн ч тайлбарлах чадахгүй ийм эрх зүйн  маш эвгүй байдал руу оруулна, энэ томъёолол.  Тийм учраас Засгийн газрын  хувилбар нь дээр байх. Явцын дунд  сайн зохион байгуулаад энэ  шинээр гарч ирж байгаа хэргийнхээ ерөнхий өнгө төрхийг хэдэн жил барьж үзэх  хэрэгтэй байх, тэгж байж нэг тодорхойлолт руу орохгүй бол одоо яаран  эцсийн тодорхойлолт өгч болохгүй ээ.

С.Төмөр-Очир: Нэгдүгээрт цаг болсон байна, хоёрдугаарт манай хуулийн мэргэжлийн улсууд энэ завсарлагаанаар жаахан зөвлөлдөөрэй, эргэж орж ирээд саналаа хураая. 

Ажлын хэсгийн дарга Дэмбэрэлцэрэн гишүүнийг  завсарлагааны дараа тайлбарыг нь  сонсоё.

13.06 цагт завсарлав.

С.Төмөр-Очир: 10 дахь санал дээр  өөр үг хэлэх хүн бий юу? 

Ц.Шаравдорж:  Баярлалаа. Эрхэм гишүүдэд манай ажлын хэсэг  томъёолол тараасан. Тэгэхээр би энд  хэдэн зүйлийг тайлбарлаж хэлье. Ер нь  гэмт бүлэглэл гэдэг энэ ойлголт  цоо шинээр манай Эрүүгийн хуульд орж ирж байгаа юм.  Энэ маань ийм тодорхойлолтыг өгөх зайлшгүй шаардлага нийгмийн ийм шаардлага бий болсон, бид бүгдээрээ мэдэж байгаа.  Сүүлийн үед гэмт хэрэг ноцтой  байдалтай, ноцтой ноцтой хэргүүд гардаг болсон. Ийм учраас бид ер нь цааш цаашдаа энэ зохион байгуулалттай гэмт хэргийн ноцтой байдалтай гарахад шийдэх эрх зүйн үндсийг бид  энд бий болгох ёстой гэж бодож байна. Ингээд тодорхойлолтонд тэр энд орхисон байна,  хүнд болон онц хүнд гэмт хэрэг байнга үйлдэх зорилготой, санхүүгийн бие даасан эх үүсвэртэй, зохион байгуулалтын тодорхой бүтэцтэй, өөрсдийгөө хамгаалах зэвсэг бүхий тусгай бүлэгтэй, эрх мэдэл бүхий төрийн албан тушаалтан оролцсон гэсэн  хоёр ба түүнээс  дээш гэмт хэргийн бүлгийн нэгдлийг гэмт бүлэглэл гэнэ гэж ингэж тодорхойлсон. Тэгэхээр энд хэд хэдэн зайлшгүй  шинжүүд байгаа юм.  34-ийн урьдах хэсгүүдэд арай тийм хөнгөн бүрэлдэхүүнийг зааж өгсөн байгаа. Энэ бидний тодорхойлоод байгаа 34.5 бол хамгийн ноцтой ийм  тодорхойлолт юм. Гэтэл би түрүүнд хэлсэн  бусад оронд бий болсон, тухайлбал  Италид гэмт хэргийн мафи гэж сонгодог утгаараа бий болсон, тэнд бүр эрүүгийн хууль тогтоомжид мафи гэж юу вэ гэдгийг тодорхойлсон байгаа л даа, бид үүнээс арай өөр байдлаар гэхдээ ийм  хүнд ноцтой бүлэглэлд нэлээн ойртсон ийм гэмт хэргийн зохион байгуулалттай бүтцийг  бид энд тодорхойлж өгч байгаа юм. Бидний өнөөгийн  тодорхойлолт бол жишээ нь мафи гэсэн тодорхойлолтоос үйл ажиллагааны хамрах цар хүрээ, оршин тогтнох хугацаа, төрийн  эсрэг гэмт хэрэг  төдийлөн байнга эрхэлдэггүй шинжээрээ ялгагдах ийм шинжээр нь энэ 34.5-д бид  хийж өгсөн.  Тэгэхээр  ер нь эрх  мэдэл бүхий төрийн албан тушаалтан оролцоно гэдэг бол энэ тодорхойлолтын нэлээн хамгийн гол чухал  шинж.  Тодорхой  гэмт хэргийн бүлэглэл, дээрээсээ  түшиг тулгууртай тэд нар нь тодорхой гэмт хэрэгт холбогдож байхад дээрээс нь тодорхой үйл ажиллагаагаар, эрх мэдлээр хаацайлдаг, тэдний нөмөр нөөлгөнд байдаг ийм  байх юм. 

Ийм учраас бид тодорхойлолтонд энэ эрх мэдэл бүхий төрийн албан тушаалтанд оролцсон гэдгийг хийж өгсөн. Хүнд болон онц хүнд гэмт хэрэг байнга үйлдэх зорилготой гэж хийж өгсөн. Санхүүгийн бие даасан эх үүсвэртэй гэдэг энэ байнгын шинж, их тусгай шинж.  Зохион байгуулалтын  тодорхой бүтэцтэй гэж, энд гүйцэтгэгч, хамжигч байдаг юм уу?   тэгээд үүний цаана янз бүрийн гэмт хэрэг үйлдэхдээ хүн болгоны өөрийнх нь гүйцэтгэх үүрэг тодорхой  байх, бүтэц гэдэг бол  өөрөө нэлээн тийм зохион байгуулалттай байдлыг харуулж байгаа юм. Ийм   үзэл санааны үүднээс гэх  юм уу? энэ тодорхойлолтыг бид та нөхдөд танилцуулж байгаа юм. Ер нь би дахиад тэмдэглэж хэлэхэд, энэ гэмт бүлэглэл гэдэг бол цоо шинэ зүйл, ийм тодорхойлолтыг өгч, эрүүгийн хуульд тусгах зайлшгүй нийгмийн шаардлага байгаа, ийм учраас үүнийг манай эрхэм гишүүд минь анхааран үзэж,  Эрүүгийн хуульд тусгаж өгөөч ээ гэж хүсч байна.

Ж.Бямбадорж: Бид нарын тавьж байгаа зорилго, энэ үг орсноороо бүр хүч орох биш, харин сулраад байгаа юм. Шаравдорж дарга яагаад үүнийг ойлгохгүй байна вэ? би бүр гайхаад байна. Жишээлбэл энэ төрийн албан тушаалтан  оролцсон гэдэг үг орчихоороо зэрэг л бусад бүх шинжүүд нь байгаад байдаг, төрийн албан тушаалтан оролцож уу гэдэг нь тогтоогддоггүй, байдаггүй ч юм уу? ингэхээр зэрэг л  мафи биш болчихоод байгаа юм. Бүлэглэл биш болчихоод байгаа юм. Тэгэхээр зэрэг би юу гэж хэлж байна вэ гэхээр эхний шинжүүд нь авчихаад тэгээд л бусад байхгүй, өөрөөр хэлбэл энэ хуульд оруулах гээд байгаа шинж нь ороод л ирвэл хүндрээд  явна биз, ерөөсөө сүүлд нь хэрэг шийдэх гэхээр зэрэг бүх шинжүүд нь байж байдаг, ганцхан төрийн албан хаагч гэдэг нь  олдож өгдөггүй, ингэчихвэл энэ бид нарын тавиад байгаа хүсээд байгаа юмаар чинь  эрүү үүсгэх нөхцөлгүй болчихоод байгаа юм. Үүнийг яагаад ойлгохгүй байна вэ?  Тэгвэл хэрвээ тэгж байгаа бол төрийн албан тушаалта оролцсон тохиолдолд л  бүлэглэл болно, төрийн албан тушаалтан  оролцоогүй нөхцөлд   бүлэглэл болохгүй  юу гэдэг, төрийн албан тушаалтан оролцохгүйгээр нэлээн хэмжээний  ийм том бүлэглэл үүсчихээд байхад л энэ зүйл ангид  хамаарахгүй л болчихож байгаа юм. энэ бол гарцаа байхгүй логикийн асар том зарчим. Бүрэлдэхүүний шинжүүдээс нэг л юм дутвал  үгүй шүү дээ, би одоо энэ Дээд шүүхийн хуулийн нөхдүүдээс өөрсдөөс нь асууя л даа. Тэгэх үү, үгүй юу та нар. Жишээ нь бусад бүх шинжүүд нь байж байдар, ганцхан төрийн  нөлөө бүхий албан тушаалтанд энд холбогдоогүй байя, олдохгүй байя, тэгвэл та нар энэ бүлэглэл гэдгээр нь  шийдэх үү?   Би үүнийг Батсайхан  прокурорын улсуудаас асуумаар байна.

С.Төмөр-Очир: Энэ дээр хүн маргаад байх юм байхгүй. Энэ ийм байгаа юм.  Төрийн эрх мэдэл бүхий төрийн албан тушаалтан оролцсон гэсэн нэг ойлголттой, тэр оролцоогүй ойлголт хоёр ойлголтын багтаамжийг аваад үзэхээр төрийн эрх мэдэлтэн оролцсон гэдэг нь тэр ойлголтын багтаамжийг их бага болгож өгч байгаа шүү дээ. Ойлголт нь ийм шүү дээ. Өөрөөр хэлбэл  энд юу вэ гэхээр Төрийн албан тушаалтан оролцоогүй бусад бүх шинжүүд нь биелэгдсэн байхад бүлэглэл гэдэг юманд багтахгүй, төрийн албан тушаалтан гэдэг юм орж ирж байж л  бүлэглэлд орно шүү дээ, тийм л ойлголт.

Тийм учраас үүнийг та нар хууль зүйнхээ үүднээс ямар, логикийн үүднээс бол ийм л юм байгаа. Хоёр өөр ойлголт, тэгэхдээ нэг нь нөгөө дотроо багтаж байгаа, төрийн албан тушаалтан оролцсон нь наад бүх шинжээ агуулсан ойлголт дотроо багтаамжаараа дотор нь орж байгаа багтаамж нь багасч байгаа шүү, энэ утгаараа юу вэ гэхээр төрийн албан тушаалтан оролцоогүй, наад бүх шинжүүд нь дээд зэргээр биелсэн байхад энэ бүлэглэл, гэмт бүлэглэл гэдэгт орохгүй шүү, ийм л ойлголт шүү дээ.  Логикийн зарчим нь.

Ц.Шаравдорж: Баярлалаа. Ер нь зориуд бол 34.4, 5 хоёрыг хийж өгсөн юм. Саяны  Бямбадорж даргын хэлдэг үнэн, 34.5-д хэрвээ төрийн эрх мэдэл бүхий төрийн албан тушаалтан оролцоогүй бол 34.4 рүүгээ орж өгнө, зориуд ингэж   бүр оруулсан юм. Энэ чинь нэлээн ховор. Хэрвээ үүдэн гарсан бол хамгийн ноцтой хэлбэр. Ийм учраас  зориуд эрх мэдэл бүхий төрийн албан тушаалтан оролцсон гэж энэ 34.5 чинь тэр  шинжийг нь оруулж  өгсөн юм.  Тусдаа ойлголт. Ийм учраас зориуд  оруулж өгсөн гэдгийг би энд хэлэх байна. Ийм хэрэг олон гарахгүй. Энэ бол  хамгийн ноцтой, дээрээсээ төрийн  эрх мэдэл авчирч байгаа Улсын Их Хурлын гишүүн, Засгийн газрын гишүүн юу байдаг юм бэ? ийм  өндөр  эрх мэдэлтнүүд, тэр гэмт бүлэглэлийг дээрээс нь удирддаг, зааж зааварладаг, тодорхой  захиалга өгдөг ийм хэлбэрт   орвол  энэ чинь хамгийн ноцтой хэлбэр нь. Ийм учраас эрх мэдэл бүхий албан тушаалтан гэдгийг зориуд зааж өгч тэр шинжээр нь 34.5 гэдэг энэ   бүрэлдэхүүн бий болж байгаа юм  шүү. Ийм учраас л үүнийг зориуд хийж өгөөд байгаа юм шүү дээ, тусдаа юм.

Ж.Бямбадорж: Тэгвэл  Шаравдорж гишүүн ээ, та 34-ийнхээ сүүлийн өгүүлбэрийг унш даа. 34.4 дээр ингэж байгаа юм. Энэ зүйлийн  5 дахь гэсэн хэсэгт заасан шинж бүрдээгүй гээд үгүйсгэж байгаа юм. 

Ц.Шаравдорж: Тэгэлгүй яах вэ? албан тушаалтан оролцоогүй бол 4 рүүгээ орно гэсэн үг шүү дээ.

Ж.Бямбадорж: Ганц шинж бүрдээгүй дээр тэр өндөр албан тушаалтан гээд хасагдчихна, дээр нь  энэ ийм үгнүүд чинь урьдахдаа хамаарахгүй нь байна шүү дээ. Хүнд, онц хүнд гэмт хэрэг байнга үйлдэх зорилготой, тодорхой бүтэц, зохион байгуулалттай, санхүүгийн бие даасан эх үүсвэртэй, жишээ нь ганцхан шинж нь дутахад урагшаа бүгдийг нь үгүйсгээд байгаа юм, энэ дээр манайхан тун ойлгомжтой юм даа, энэ. Сая Улсын Их Хурлын дарга цэвэр логикийн үүднээс нь хэлж байна шүү дээ, ойлгомжтой шүү дээ.

Ц.Шаравдорж: Ер нь төрийн өндөр албан тушаалтан оролцсон гэсэн үгийг оруулахаас их цэрвэдэг. Жишээ нь ОХУ-ын  Төрийн Дум бол энэ ийм  тодорхойлолтыг саяхан хэлэлцээд мөн ийм  маргаан болж байгаад  төр эрх мэдэл бүхий төрийн албан тушаалтан оролцсон гэдэг үгийг оруулах дээр маргаж байгаад больсон юм билээ. Бид үүнээс цэрвэж болохгүй. Өнөөдөр бол  гэмт хэрэг улам ноцтой байна, зохион байгуулалттай байна, дээрээс нь нөмөр нөөлөгтэй төрийн өндөр албан тушаалтнууд ажилладаг учраас тэр гэмт  хэрэгтнүүд их  дураараа, их  онц хэрцгий ингэж байгаа шүү дээ, сүүлийн  үеийн зарим үйл явдал үүнийг л харуулж байгаа шүү дээ.

Ийм учраас энэ  5 бол учиртай юм шүү гэдгийг би хэлж байна.  34.4-д сая манай ажлын хэсэгт ажиллаж байсан Мөрөн гишүүн орж ирж байна, энэ зүйлийн 5 дахь хэсэгт заасан шинж бүрдээгүй гэдгийг хасахаар бид тохирч ирсэн юм, энд алдаагаар оруулаад иржээ гэж байна, үүнийг манай эрхэм гишүүд уучилна биз.

С.Төмөр-Очир: Маргаад байх юм байхгүй гэж ойлголоо. Энэ ингэлээ шүү дээ, тэр Төрийн өндөр албан тушаалтан болох юм бол гэмт бүлэглэл болно,  тэр нь байхгүй болохоороо зохион байгуулалттай бүлэг болж байгаа юм байна, бүлэглэл биш, зохион байгуулалттай бүлэг болно.

Ж.Бямбадорж: Тэгээд тэр  5 дахь шинж гэдэг нь хасагдаж байгаа юм байна.

С.Төмөр-Очир: Цөмөөрөө ойлголоо, манай ажлын хэсгээс  хэлэх үү? Ер нь тэгж л ойлголоо шүү дээ. Энэ бол юу вэ гэхээр  зохион байгуулалттай бүлэг  гэмт бүлэглэл хоёр юугаараа ялгагдах вэ гэхээр төрийн өндөр албан тушаалтан оролцсон байвал гэмт бүлэглэл болно, ороогүй байвал бүх юм нь биелэгдэж байвал  зохион байгуулалттай бүлэг болно гэж ойлгож болно.

Төрийн өндөр албан тушаалтан ороод ирэхээрээ гэмт бүлэглэл болно, оролцоогүй байвал  зохион байгуулалттай наад бүх шинжүүд нь мэдэгдэж байвал зохион байгуулалттай бүлэг болж байгаа юм байна.

Ажлын хэсгээс тайлбарлая.

Д.Батсайхан: энэ дээр нэгдүгээрт бүлэг, бүлэглэл гэдгийг бид ярьж байгаа. Хольж хутгах юм хэрэггүй. Бүлэг гэдэг бол  зохион байгуулалттай бүлэг гэдэг бол ажил үүргийн хуваарьтай, тогтвортой ажилладаг, урьдчилан нэгдэж зохион байгуулагдсан юмыг чинь зохион байгуулалттай бүлэг гэж хэлж байна.  Бүлэглэл гэдгийг болохоор тогтвортой үйлдэх зорилготой, гэхдээ энэ хэргийг үйлдэхдээ заавал хүнд, онц хүнд гэмт хэрэг үйлддэг. Санхүүгийн бие даасан  эх үүсвэртэй, албан тушаалтан орсон, өөрсдийгөө хамгаалах  зэвсэг техник, хамгаалалтын ийм газартай, эрх нэгдлүүдийн нэгдлийг гэмт бүлэглэл гэнэ гэж ингэж л хэлж байгаа юм. Эдний аль нэг нь байхгүй байх юм бол тэртэй, тэргүй зохион байгуулалттай бүлэг  гэдэгтээ л орно. Хууль өөрөө  5 дахь хэсэгт  заасан шинж бүрдээгүй бол  зохион байгуулалттай бүлэг гэнэ,  5 дахь шинж  бүрдсэн байх юм бол зохион байгуулалттай бүлэглэл гэж үзнэ гэж ингэж үзээд байгаа юм.

Гэхдээ үүнийг гадаадын хуульд  сандикат гэж хэлдэг юм билээ, Италийн хуульд л  мафи гэж хэлсэн болохоос биш, бусад хуульд мафи-г ингэж яг тодорхой хийсэн юм бол  ерөөсөө байхгүй. Мафи- гэдэгт л тодорхойлолт өгөх гээд байгаа юм.  Оросууд хийх гээд сонин юм хийсэн л байх юм билээ.

Ж.Бямбадорж: Батсайхан шүүгч ээ, манай гишүүд ерөнхийд нь ойлгоод байна л даа, бид нар тэр бүлэглэлийг чинь, ялын бодлого нь  багасаад л явчихна шүү дээ, нэг шинж нь байхгүй гээд доошоо, бүр доошоо уначихаад байна шүү дээ.

Д.Батсайхан: Гэмт бүлэглэлийн гишүүн  энэ гишүүнд  элссэн бол чангараад л яваад өгнө.

Ж.Бямбадорж: Бүлэглэл бол чангарна. Гэтэл ганц шинж дутсанаасаа болоод бүр доошоогоо тэр зохион байгуулалттай бүлэг рүү очоод  л уначихаж байгаа юм, хариуцлага ч багасаад л явчихаж байгаа юм. Ганцхан шинж нь байдаггүй,бусад бүх юм нь байдаг санхүүгийн эх үүсвэртэй, тодорхой бүтэцтэй,  өөр  тэр нэг  бүлэг гээд 34.4-өөс чинь хамаагүй зохион байгуулалттай, хамаагүй хортой, хамаагүй нийгэмд аюултай, тэгсэн мөртлөө ганцхан шинж дутаад л  доошоо уначихдаг. Тэгэхээр зэрэг бид нарын хүсээд байгаа юм юу вэ гэхээр  зохион байгуулалттай бүлэглэлийг тийм олон юманд хамааруулалгүйгээр жаахан дээш нь авья гэж бодоод байна. Тэгтэл чинь харин тэд нарыг хамгаалаад байгаа юм шиг ойлгоод байх  юм, би тийм биш.

Д.Батсайхан: Бямбадорж гишүүн ээ, тэр төрийн албан тушаалтны оролцсон гэдгээр чинь энэ чинь уг  гол нь ялгагдаж байгаа үндэс шүү дээ.  Төрийн албан тушаалтан оролцоогүй байх юм бол зохион байгуулалттай бүлэг болно. Тэгэхдээ үүнийг чинь Мөрдөн байцаах газар тогтооход заавал тавуулаа байвал бүлэглэл болно, тавуулаа байхгүй бол бүлэг бишээ гэж ингэж үзэхгүй шүү дээ.

С.Төмөр-Очир: Тэр худлаа шүү, тавуулаа байж  байж л бүлэглэл  болно.  Тэр чинь яах аргагүй логикийн зарчим. Энэ дотор  жаахан санаа зовоогоод байгаа юм юу вэ гэхээр  санхүүгийн эх үүсвэртэй гэдэг  бүлэг дотор байхгүй мөртлөө бүлэглэл дотор байгаа  бүлэглэл чинь бүлгээсээ хоёр юмаар ялгагдаж ирнэ шүү дээ, санхүүгийн эх үүсвэртэй, төрийн албан тушаалтан оролцсон  хоёр орж байж бүлэглэл болж байгаа юм.  Тийм учраас бид нарын нэг ойлгох юм бол энэ шүү дээ. Тэр шинжүүд цөмөөр биелэгдэж байж тэр ангилалд орно, нэг л шинж нь байхгүй бол тэр ангилалд орохгүй шүү дээ.

Н.Тогтох:  Хуулийн нэр томъёо байхаар л Монгол үг өөр  болдог юм болов уу? жишээ нь үйлдвэр гэвэл Говь комбинат гээд үйлдвэр гэдэг байхгүй юу? үйлдвэрлэл гэвэл ерөөсөө бүтээгдэхүүн хийдэг бүгдээрээ ордог. Тэгэхээр хуулийн нэр томъёон дээр бүлэглэл гэхээрээ бүлгүүдийн нэгдлийг хэлдэг гээд энэ арай л бүлэглэл гэвэл   ерөөсөө бүлэг ч биш үйлдвэр болж хувирна шүү дээ. Үйлдвэр гэвэл үйлдвэр, үйлдвэрлэл гэвэл тэр үйл ажиллагаа явуулдаг тэр газруудын салбараараа ч гэдэг юм уу? энэ ингээд тарчихдаггүй юм уу ойлголт чинь, үгийн цаана  чинь логик ч бий, утга ч бий шүү дээ, хуулинд бас байдаг болов уу гэж бодох юм.  Тийм учраас гэмт бүлгүүдийн нэгдэл ч гэдэг юм уу? тэгж тодорхой хэлэхгүй бол энэ ингэж тараачихаад сүүлд нь хумиж авч болохгүй болчих юм биш байгаадаа, энэ үгээ жаахан  харвал яасан юм бэ? 

Д.Дэмбэрэлцэрэн: Баярлалаа. Би ганц, хоёрхон зүйл хэлье. Нэгдүгээрт энэ маргаад байгаа асуудал дээр, мэргэжлийн хүний хувьд  саналаа хэлэх нь зүйтэй байх гэж бодож байна.  Энд ерөөсөө гэмт бүлэглэл гэдэг  дөрвөн шинжтэй байдаг, миний түвшинд.  Нэгдүгээрт энэ гэмт хэрэг үйлдэх зорилготой байх ёстой, санхүүгийн бие даасан   эх үүсвэр гэдэг бол гэмт хэрэг үйлдэж олсон цаашдаа үйлдэх мөнгөний боломжтой байх ёстой. Зохион байгуулалтын тодорхой бүтэц гэдэг бол  гэмт бүлгээсээ илүү нарийвчилсан зохион байгуулалттай байх ёстой,  тэгэхээр энэ тодорхой гэдгийг нарийвчилсан гээд сольчихож болно. Өөрийгөө  хамгаалах тодорхой зэвсэгт бүхий хэсэгтэй гэдэг бол зохион байгуулалтынхаа бүтцэд орчихдог, түүнийг хасчихаж болно, тэгээд бүлэг заавал хоёр бүлэг байж байж бүлэглэл болдог юм биш, нэг бүлэглэл байж болно.  Бүлэглэл буюу  хоёр түүнээс дээш бүлгийн нэгдлийг гэсэн ийм л юм байдаг.  Тэгэхээр би ажлын хэсгийг ахалж байгаа нэртэй хавраас хойш  нэг цүнх цаас нухлаа. Тэгэхээр  өнөөдрийн энэ эрүүгийн хуулийг хэлэлцүүлж байгаа байдлаас харах юм бол  миний санал хэрэггүй юм байна, хоёр хуульч байвал  гурван саналтай гэгчээр миний  саналыг  ажлын хэсэгт авсан ч юм бий, аваагүй   ч юм бий,  Байнгын хороо авсан ч юм бий, аваагүй ч юм бий.

Тэгэхээр ямарваа хууль гарахад тухайн хуулийг боловсруулсан ажлын хэсгийг  дараа нь мэргэжлийн хуульчид, эсхүл сайн хууль хийлээ гэдэг, эсхүл муу хууль хийлээ гэдэг. Тэгэхээр энэ хууль дээр  сайн хууль гарсан гэж хуульчид дараа нь үнэлэх  юм бол би тэр сайшаалаас нь татгалъя. Муу хууль хийлээ гэвэл  тэр ялаас нь бас чөлөөлөгдье. Их баярлалаа.

Ж.Бямбадорж:  Дэмбэрэлцэрэн гишүүн ээ, би ганцхан  зүйл хэлье. Зохион байгуулалттай бүтцэд чинь албан тушаалтан гэдэг нь орно биз дээ, тэр ойлголтондоо. 

Д.Дэмбэрэлцэрэн:  Нөлөө бүхий оролцогч гэсэн ганцхан онцлог шинж байдаг юм, тэр нь төрийн байгууллагын хүн байна уу? төрийн албан тушаалтан байна уу? гэмт хэргийн ертөнцөд нэр бүхий хүн байна уу? тухайн үедээ л түүнийг чинь нөлөө бүхий л хүн байх юм бол түүгээрээ л болно шүү дээ.

Ц.Оюунбаатар:  НҮБ-ын коррупцитай тэмцэх конвенци бий. Ер нь Зохион байгуулалттай гэмт хэргийн ном зохиолууд дээр З бүтцийг л бий хэлэх гээд байна. Дэмбэрэлцэрэн гишүүн дөрөв гэлээ. Нэгдүгээрт энэ зохион байгуулалттай ажил үүргийн хуваарьт гарсан энэ шинж чанараараа, хоёрдугаарт нь тэр  тогтвортой буюу байнга  гэмт үйлдэл, гэмт бизнесээ хийж эрхэлж байдаг, гурав дахь нь коррупци л юм. Энэ коррупцийг нь бид  эрх мэдэл бүхий албан тушаалтан гэдгээр л оруулчихсан. Энэ шинж чанар зайлшгүй байж байж энэ  мафийн шинжийн өндөр дээд зохион байгуулалттай, энэ гэмт бүлэглэл болно. Үүнийг нь хаячих юм бол тэр  бусад улс орнуудад байж байгаа бидний явж байгаа нөгөө зах зээлийн улс орнуудад, өндөр хөгжсөн улс орнуудад гараад байгаа тэр зохион байгуулалттай гэмт хэргүүд манайд  өнөөдөр цухалзаад байна. Цаашдаа гарч ирэх нөхцөл байдал бүрэлдээд байгааг бид энэ Эрүүгийнхээ хуулиар зохицуулалт хийж чадахгүй болчих юм байгаа. Ийм учраас  тэр өнөөгийн орж  ирсэн төсөл дээр Хууль зүйн байнгын хорооны оруулж  ирсэн эрх мэдэл бүхий албан тушаалтан гэдэг бол цэвэр коррупци гэдгээр нь ойлгох хэрэгтэй юм. Манайх  авилгал гээд орчуулсан учраас үүнтэйгээ  сайн зохицолдож өгөхгүй байгаа юм. 

Хэрвээ энэ  өндөр дээд  зохион байгуулалтын хэмжээнд албан тушаалтан оролцоогүй бол бид түрүүн манай гишүүд дарга нар хэлж байна л даа, 34.4-өөрөө шийдчихье. Үнэхээр өндөр зохион байгуулалттай ийм хэрэг бол цөөхөн ч гарна,  ховор ч гарна,  үүнийг бид  мафи гэж  өргөн  түвшинд ярьдгаараа бидний  хувьд энэ гэмт хэрэгтнүүдийн зохион байгуулалтын нэгдэл гэж байгаа, үүнийгээ бид  гэмт бүлэглэл гэж нэрлээд байгаа юм. Нэгдлийг гэдгээр нь явсан ч болно, гэхдээ гэмт бүлэглэл гэдэг бол  үйлдвэрлэлийн ч юм уу? үйлт нэрийн хэлцэл залгасан гэдэг утгаараа биш, ерөөсөө хэд хэдэн бүлэг ч байж болно, нэг том бүлэг ч байж болно, түүнийг бид тэр шинж чанаруудыг нь үзээд гэмт бүлэглэл гэдгээр томъёолоод байгаа юм. Ийм учраас хүлээж авч болохуйц ийм түвшинд энэ 34.5 ойлгогдож байгаа байх гэж найдаж байна. Баярлалаа.

Д.Лүндээжанцан:  Энэ  1995 онд манай энэ зааланд чинь гадаадын Эрүүгийн эрхийн хүмүүс  ирээд энэ мафи гэж  юу юм бэ гэж онол практикийн семинар 2 өдөр хийсэн.  Түүний материалыг нэг олоод үз. Тэгээд тэр үед чинь бас  1994-95 онд одоогийн үйлчилж байгаа эрүүгийн хуулийн шинэчилсэн найруулгыг ярьж байх үед, тэгээд тэр санаа  энэ 34.5-д тусчихсан юм шиг байна. Тэгэхээр энэ дотор ганцхан  юм нэмбэл нэмээд л , тэр эрх мэдэл бүхий албан тушаалтан оролцов гэдэг үг нэмбэл нэмээд диспоцизийн нэг шинж байна шүү дээ, тэгээд л энэ болж байгаа юм биш үү дээ. Хүнд, онц хүнд гэмт хэрэг байнга үйлдэх зорилготой, тодорхой бүтэц зохион байгуулалттай, санхүүгийн бие даасан эх үүсвэртэй, эрх мэдэл бүхий  төрийн албан тушаалтан оролцсон гэмт хэрэгтнүүдийн нэгдлийг гэмт бүлэглэл гэнэ гээд болчихож байгаа юм шиг санагдаад байгаа юм. Тэгээд  хэтэрхий мэргэн гэдэг шиг улам цаашаа яваад л байвал юм гараад л байна. Ийм учраас бол бид өөрийнхөө ойлгоцын хүрээнд  үүнийгээ хийе, тэгээд ерөнхий концепци нь л болж байгаа бол дараа нь амьдралаар зарим нэг жижиг өөрчлөлтийг алсдаа хийчихэж болно гэсэн ийм л байр сууринаас  хандвал яасан юм бэ гэж бодож байна.

С.Төмөр-Очир: Лүндээжанцан гишүүнд баярлалаа. Бид нар бүгдээрээ ойлголцлоо. Эндээс бидний анхаарах юм бол төрийн албан тушаалтан оролцоогүй маш олон жил  шоронгоор явчихсан нэг нөхөр толгойлоод үзээд байх юм бол тэр бүлэглэл биш боллоо шүү дээ, заавал төрийн албан тушаалтан байж байж л бүлэглэл болохоор боллоо, тэгээд ойлгоод л саналаа хураая.

Би ажлын хэсгийнхнээс асууя. Байнгын хороон дээр ирсэн саналаас гадна энд сая бас нэг санал   тараачихлаа. Тэгэхээр энэ шинэ саналыг ажлын хэсэг авах уу? үгүй юу гэдгийг асуугаад авна гэвэл үүгээр нь хураана, авахгүй гэвэл  Байнгын хорооны саналаар хураах гээд байна шүү дээ. 

Ц.Нямдорж: Байнгын хорооны  эрх мэдэл бүхий албан тушаалтны оролцоотой гэдгээр санал хураагдсан, одоо энэ бол  ерөөсөө огт  Байнгын хороон дээр  хураагдаагүй санал. Тэгэхээр энэ сая тараадаг юмаар санал хурааж болохгүй. Байнгын хорооных нь саналаар хураагаад, Байнгын хорооны саналаар явах юм бол энэ дээр нэг үг нэмэгдэнэ, авахгүй бол  Засгийн газрын төсөл хэвээрээ үлдэнэ. Ер нь Байнгын хороон дээр санал хураасны дараа дахин ийм юм оруулж ирдэг бол буруу шүү дээ.

Байнгын хороон дээр яригдаагүй, тэр байтугай  хамгаалалтын зэвсэг бүхий албатай гэнэ үү? өөрийгөө аваачиж шоронд хийх гэж  тэнэг л хүн  биш юм бол  ийм хуультай байж байхад тэр чинь үүнийг тойроод л хийчихнэ шүү дээ. Ер нь  бид нар цэвэр онолын маргаанд байдаг юмыг аваачиж нэг урсгалыг  хуульд  хийх гэж оролдоод байна шүү дээ. Зүй нь иймэрхүү тодорхойлолт хийчихээд шалгаж шийдвэрлэж байгаа хүмүүс нь онолын хувьд бэлтгэгдсэн зургийг нь харж байгаад энэ нь тийм хэрэг байна гээд л шийдэж байх асуудал шүү дээ. Түүнээс ертөнцөд гарч байгаа түмэн төрлийн аргаар хийгдэж байгаа энэ механизмын  структур түүний үйлдэж  байгаа хэргүүдийг эрүүгийн хуульд  нэг утгаар томъёолно гэж байхгүй шүү дээ. Энэ ертөнцийн хүн хэдэн тэрбум билээ, түүнтэй л адилхан асуудал шүү дээ.

С.Төмөр-Очир: Байнгын хорооноос орж ирсэн саналаараа санал хураая. Байнгын хорооны орж ирсэн саналыг би дахин унших хэрэггүй биз дээ. Байнгын хорооны саналыг дэмжье гэдгээр санал хураалт. Бямбадорж горимын санал хэлье гэж байна.

Ж.Бямбадорж: Энэ Байнгын хорооны саналаар орвол бүр  муу болно.  Орохгүй бол ч яах вэ? төслийн саналаар явна. Тийм учраас үүнийг орхиод Байнгын хороо дараагийн хоёр дахь хэлэлцүүлэг дээр хуульчид сайн ярьж байгаад үг, өгүүлбэрээр нь тохирооч гэсэн санал хэлмээр байна. Байнгын хорооны оруулж ирсэн саналаар орчихвол одоогийн саяны та нарын тодотгол орж чадахгүй болчих гээд, үлдчихвэл бас юмнууд  шингэчих гээд байна шүү дээ, тийм учраас Байнгын хороон дээрээ эргэж сайн яриад санал хураалгая.  Эцсийн санал хураалт хийгээд эцсийн болгочихмооргүй л байна.

С.Төмөр-Очир:  Бямбадорж гишүүний горимын саналаар. Далайхүү гишүүн үг хэлье.

М.Далайхүү:  Нямдорж гишүүний яриад байгаа бүх шинж чанарыг хуульд дурьдаж чадахгүй  гэдэг нь ч  үнэн байх л даа. Нөлөө бүхий ч гэнэ  үү? Дараа нь өндөр албан тушаалтан гээд ингээд тодорхой нэг ганц хоёрхон юм аваад байгаа нь үүнийг өөр болгоод байна. Дэмбэрэлцэрэн гишүүний хэлээд байгаа нөлөө бүхий гэдгээр л авчихбал болмоор юм биш үү?  Нөлөө бүхий гэдэг чинь манайд чинь олон юм багтана шүү дээ, бөх ч хүртэл багтана шүү дээ, нөлөө бүхий л улсууд шүү дээ. Эрүүгийн гэмт хэрэгтэн байнга давтдаг хүн ч нөлөө бүхий л хүн, Улсын Их Хурлын гишүүн ч нөлөө бүхий хүн. Тэгээд тухай  үедээ тэр  нөлөө бүхий гэдгээр нь юмаа хамруулаад  нэг уут хийгээд, хавтгайрах бол хавтгайраад цөмөөрөө тэндээ  жаахан эмээж л байг л даа, би ч  нөлөө бүхий хүн  хэрэгт орж болохгүй гэдгээ мэдэж л байг. Зохион байгуулж болохгүй гэдгээ, тийм аятайхан уут  хийхгүй бол үүнийг яг нэг хоёр, гурав, дөрөв, тав гээд тоолох юм бол учир зүггүй олон юм болох байх л даа, Дэмбэрэлцэрэн  гишүүний хэлдгээр  нөлөө бүхий гэж хураачихаад, тэгээд дараа нь Дээд шүүхийн тайлбар гаргаад нөлөө бүхий гэж  юу байдаг юм гэдгийгээ ч хэлдэг юм уу? тэгэхгүй одоо яг  үүгээр бол их сонин л болчихоод л байна шүү дээ, эрх бүхий албан тушаалтан гэдэг чинь цаг дээрээ хүрэх юм бол бас эрх бүхий гэж хэнийг хэлж байгаа нь сонин л байхгүй юу? Бас дараа нь  тайлбар хийх юм уу? яах юм бэ? тэгэхээр нөлөө бүхий  гэдгээр нь аваад  хийчихээд, дараа нь хоёрдугаар хэлэлцүүлэг дээрээ болохгүй бол  өөр журмаар явах нь дээргүй юм уу гэсэн саналтай байна. 

С.Төмөр-Очир: Ерөнхийдөө энэ дээр маргаад байвал нэлээн удаан маргах нь ээ. Тийм учраас  би Бямбадорж гишүүний саналаар  санал хураах уу, харин хураахгүй шийдэх үү? Ер нь  орхиж явчихаад хоёрдугаар хэлэлцүүлэгт  орж ирэхдээ үүнийг нэлээн нарийн яриад тогтоё. Түүнээс энэ бас яг  эрүүгийн хууль чинь өөрөө нарийн процесс, бас шинжлэх ухаан гэж нэг юм байна, бид нар зөвхөн конопоор шийдэх зовлонтой. Тийм учраас үүнийг орхиё. Хоёрдугаар хэлэлцүүлэгт орж ирэхдээ санал хураалгахаар болгож оруулж ирье.  Үүнийг орхилоо, протоколд сайн тэмдэглээд ажлын хэсгийнхэн хоёрдугаарт хэлэлцүүлэгт орж ирэхдээ  аятайхан тохирсон санал болгож оруулж ирэх нь байна шүү.

11.Төслийн Гэмт хэрэгт хамтран оролцогчдод хүлээлгэх эрүүгийн хариуцлага гэсэн 35-р зүйлийн 35.4-ийг дараахь байдлаар өөрчлөн найруулах:

35.4.Захиалагчид түүний захиалсан гэмт хэргийн гүйцэтгэгчид оногдуулсан ялаас доогуур ял оногдуулж болохгүй.” 

Б.Долгор: Энэ бүлгийн гэмт хэрэгт  хамтран оролцогчдод хүлээлгэж байгаа хариуцлагатай холбоотой ийм заалт юм. Энэ дээр жишээлбэл 35.2, З дээр удирдагчид нь ямар хариуцлага хүлээлгэх вэ гээд жишээлбэл бүлэглэл байгуулсны төлөө тэгээд бүлгийн үйлдсэн гэмт хэргийн төлөө хариуцлага хүлээлгэнэ гэх мэтээр заасан байгаа юм. Тэгэхээр энэ дээр  захиалагчид хүлээлгэх хариуцлага дээр үндсэндээ гүйцэтгэгчийн үйлдсэн хэргээс  бага ял шийтгэхээр юм шиг яг 35.4 дээр орчихсон юм.  Тийм учраас энэ жаахан өөр санал би хэлсэн юм. Захиалагчид  гэмт хэрэг захиалсных нь төлөө тэгээд энэ үйлдсэн гэмт хэрэг, гүйцэтгэсэн гэмт хэргийн төлөө нь эрүүгийн хариуцлага хүлээлгэх ёстой гэсэн энэ зарчмыг  барих ёстой гэсэн саналтай байгаа юм. Тэгэхээр яг энэ томъёологдож орж ирсэн нь болохоор гүйцэтгэгчээс  доош ял  оноож болохгүй  гэсэн байна. Тэгэхээр миний бодож байгаагаар бол энэ илүү хөнгөрүүлсэн шинжтэй ийм томъёолол орчихжээ.

Тэгэхээр захиалагч жишээлбэл гүйцэтгэгчээс илүү  ял авах ёстой гэж би үзэж байгаа юм.  Яагаад гэхээр гэмт хэргийг захиалсан, тэгээд гэмт хэрэг үйлдүүлсэн, үндсэндээ нэг хүнийг гэмт хэрэгтэн болгоод нэг юм уу хэсэг хүнийг гэмт хэрэгтэн болгоод, хоёрт гэвэл хүмүүсийн амь насыг хохироосон үндсэндээ хамаагүй илүү гэмт хэрэг үйлдсэн этгээд л дээ.  Тийм учраас үүнийг  яг  гүйцэтгэгч оноосон ялаас доогуур ял оногдуулж болохгүй гэдэг бол гүйцэтгэгчид оноосон ялаас  харин дээгүүр ял оногдуулах ёстой гэсэн зарчмыг хангаж чадахгүй байна гэж би үзэж байгаа юм.

С.Төмөр-Очир: Долгор гишүүний өөр байна. Адилхан байж болохгүй байна шүү дээ Долгор гишүүнийхээр бол. Энүүгээр бол адилхан байж болохоор байгаа юм. Тийм ньюанс байна. Энд орж ирснээр бол  адилхан байж болохоор байгаа юм, Долгорынхоор бол адилхан байж болохгүй л байгаа юм, дээгүүр байна гэхээр.

Ц.Нямдорж: Баярлалаа. Засгийн газраас ийм санал оруулсан юм.  захиалагчид тухайн төрлийн хамгийн хүнд ялыг  дөрөвний гурваас доошгүй буюу 75 хувиас дээш ял оногдуулна гэсэн саналыг Засгийн газар оруулсан юм.  Тэгээд Байнгын хороон дээр ярьж байгаад  захиалагч нь бага ял авчих гээд байна гээд ийм томъёолол хийчихсэн чинь  одоо эргээд ухаад  бодож байхад  гүйцэтгэгчид бага ял оногдуулах юм бол   гүйцэтгэгч нь захиалагчийн аврагч болохоор ийм томъёолол орчихсон байх юм. Эрүүгийн хууль өөрөө ийм их хачин хууль шүү дээ. 

Захиалагчид түүний захиалсан гэмт хэргийн гүйцэтгэгчид оногдуулсан ялаас доогуур ял оногдуулж болохгүй гэж байгаа юм. Гүйцэтгэгчид хөнгөн ял оногдуулчих юм бол захиалагч яг түүнтэй тэнцүүхэн юм аваад л гараад явчихна  гэсэн үг.  Засгийн газрын санал бол тэр төрлийн ялын дөрөвний гурваас доошгүйг оногдуулна гээд дээшээ зоочихсон байгаа юм. Захиалсан хэрэгт нь оногдуулж болох  тухай. Ялны дөрөвний гурваас доошгүйгээр ял оногдуулна гэж байгаа юм. Тэр зүйлд заасан хамгийн хүнд ялын гэж байгаа шүү дээ.

С.Төмөр-Очир:  Дэс дарааллаараа үг аваад ярья. Лүндээжанцан, Далайхүү гээд яриад явъя.

Д.Лүндээжанцан:  Би ингэж ойлгож байна. Захиалагчид бол мэдээж хэрэг одоо гүйцэтгэгчээс доошгүй ял оногдох ёстой.  Зохион байгуулалттай бүлэг дээр бас зохион байгуулагч нь мөн ялгаагүй гүйцэтгэгчээс доошгүй ял авдаг ийм л чигтэй явж байсан. Тэгэхээр энэ дээр  нэг юм  гараад байгаа юм. Би субъектын хувийн байдал, захиалагч нь насанд хүрээгүй хүн байж болох уу? болохгүй юу? захиалагч нь  хөнгөрүүлэх нөхцөл байдалтай өшөө хонзон авах зорилготой тийм хүн байж болох уу? үгүй юу? өшөө хонзон гэдэг нь өшөө хонзонгийн сэдэлт бол хүндрүүлэх  нөхцөл байдал ч байж болно, эсхүл  аргагүй байдалд орсон бас янз бүрийн сэтгэл санааны доромжлол үзсэн, янз бүрийн байдал байж болно. Тэгэхээр гэмт хэргийн бүлэглэл гэдэгтэйгээ холбогдуулаад үүнийг авч үзэхэд субъект захиалагч болж байгаа гэмт хэргийн субъектын хувийн шинж  чанарын асуудал гараад ирсэн чинь гүйцэтгэгч захиалагч хоёрын ялын асуудал яг адил байх ёстой гэдгээр үүнээс дээшээ байгаа гэдгээр  энэ зөрөх үү? үгүй юу? бас амьдрал дээр юм гарч болно шүү дээ.  

Ийм учраас  захиалагч нь л гүйцэтгэгчээс заавал илүү байх ёстой гэдэг  ерөнхий концепцио барихаар үнэндээ яг тэр субъектынх нь хувийн байдал янз бүр байх юм бол үүнийг яаж  нөхцөл байдал авч үзэх вэ? үүнийг нэг тодруулмаар байгаа юм, тэгж байгаад саналаа өгмөөр байна. Ер нь бол захиалагч бол гүйцэтгэгчтэйгээ адил зарим тохиолдолд түүнээс ч илүү ял оноох нь шүүх, хуулийг хэрэглэхдээ  эрх зүйн ухамсар, дотоод итгэл үнэмшлээ  удирдлага болгож хууль ёсоо дээдэлж өгөх ёстой учраас түүгээрээ явна. Тэгэхдээ би бол засгийн газрын төсөл нь бараг  арай ч илүү дээр байж магадгүй гэсэн байдалтайгаар Байнгын хорооны манай томъёолол бас зарим талаар ойлгомжгүй болчихоод би үүнийг асуугаад  байгаа юм. Бас субъектын хувийн байдлыг яаж ойлгох вэ? тэр амьдрал дээр янз бүр байж болно шүү дээ. 

17 настай мөнгө төгрөгтэй баян хүн өв залгамжлаад ирсэн, эцгийнхээ өшөөг авахаар нэг хүнд захиалга өгье гэж бодъё, зохион байгуулалттай. Тэгвэл  гүйцэтгэгч нь цаазаар авах ял  авдаг юм байж, захиалагч 17 настай хүнийг цаазаар авах уу? үгүй юу?  ийм  ийм юм гараад байгаа юм  амьдрал дээр.

Ц.Нямдорж:  Гэмт хэргийн субъектынхээ юмаар л явчихна шүү дээ. 14-16 насны хүүхэд захиалсан бол түрүүн тэр хүн амины хэрэгт хариуцлага хүлээлгэнэ гэдгээр  явчихна, түүний дээд хязгаар гэж юм байхгүй, 25 жил хүртлээ л явна.  16-18 насных бол яг энэ дагуу явна, захиалагч гэдгээрээ  явна.  18 хүртэлх насны хүүхдэд цаазаар авах ял оногдуулж болохгүй гэж байгаа учраас, жирэмсэн эмэгтэй ялгаагүй, цааз тэд нарт өгч болохгүй, хорих ялынх нь одоо яг энэ Засгийн газрын томъёоллоор бол 25 жилийнх нь дөрөвний гурвыг өг л гэж байгаа, гурваас доошгүйг  өг гэж бид оруулсан. Лүндээжанцан гишүүний тохиолдлоор бол 18 насанд  хүрээгүй хүүхэд 25 жилийн ялын дөрөвний гурвыг авна. Энэ томъёоллоор гүйцэтгэгчид нь 15 жилийн ял өгчих юм бол тэр хүүхэд 17-гоос дээш биш 15-ыг аваад л явчихна.

Д.Батсайхан: Дөрөвний гурваар гэж хэлж байгаа юм. Жишээлбэл нэг хүнийг зод гэж хэлчихээд хөнгөн гэмт хэрэг үйлдүүллээ, түүнийг ал гээд хоёр гэмт хэрэг захиалжээ.  Хамгийн  хүндэд нь гэхээр хүн амины хэрэгт нь болоод ирэхээр  15-25 жилийн хугацаатай хорих ял, шүүх  20 жилийн ял өглөө, хүн аминыхаа хэргийг  25 жилийн хорих ял өгөөд, хүн захиалсан  хэрэгт нь 20-ийн дөрөвний тав гэхээр чинь 15 жилээс л доош татахгүй шүү гэсэн тийм  юм хэлээд байгаа юм. Тэгэхээр би үүнийг юу гэж ойлгох  бэ гэхээр шүүх хуулийн өмнө   тэгш эрх үйлчлэх ёстой. Захиалсан, гүйцэтгэсэн хоёр хоёулаа л ижил байх ёстой. Тэгэхээр Засгийн газрын хуулийн энэ төслөөр бол захиалагчийг арай жаахан багасгаж болох юм шүү гэсэн утгатай юм хэлчихээд байна.  Ажлын хэсэг бид нар ерөөсөө хоёулаа л нэг нь захиалж байгаа юм бол харин хэргийг анх  шон босгоогүй бол шаазгай юунд суух вэ гэгчээр захиалсан хүн толгойлогч нь бол шүүх түүнд нь зохих хэмжээний ялыг оногдуулж болох байх гэж амьдрал тэгж хараад, заавал  тэдний тэд гэж байхын оронд одоо бидний хийсэн ажлын хэсгийнх бол  ер нь  бага болж болохгүй  шүү, гүйцэтгэгч алуурчин захиалагч хоёр бол адил тэнцүү байна шүү л гэсэн утгатай тийм санаа л оруулж ирсэн юм.

Ц.Нямдорж: Засгийн газрынх нь бол доод талыг нь хэрчиж өгөөд дээд тал нь 25 хүртлээ байж  болно гэдэг л томъёолол шүү дээ. 17-гоос доошоо байж   хэрхэвч болохгүй. 25 хүртэл байж болно, гүйцэтгэгчид нь 25 өгсөн бол, захиалагчид нь 25 өгнө гэсэн үг шүү дээ, хэрэг дээрээ бол.

Ц.Шаравдорж:  Баярлалаа. Би тайлбар хийе. Манай хууль санаачлагчийн ярьснаар бол яг  Нямдорж сайдын ярьж байгаа энэ томъёололтойгоор зөрөөд байгаа юм. Үнэнийг хэлэхэд жишээ нь онц ноцтой хүнд гэмт хэрэг хийсэн яллагдагчид 25 жилийн ял өглөө гэж бодъё. Гэтэл энэ  Засгийн газрын оруулж ирсэн томъёоллоор бол аль хүнд төрлийн ялын дөрөвний гурваас доошгүй ял шийтгэнэ гэхээр бараг 18 жилийн ялаар захиалагч ял өгчих гээд байгаа юм, энэ анхны орж ирсэн томъёоллоор бол. 

Тийм учраас энэ бол  саяны ярьсан үгүйдээ адил байя. Түүнээс дээш захиалагч жишээ нь  илүү ял өгвөл өгөх боломжийг нь нээсэн ийм заалтыг оруулж өгье. Ер нь тухайн гэмт хэрэг үйлдэх сэдэлт зорилго бол энэ  захиалагч гэсэн субъектээс гарч байгаа юм. Ийм учраас   энэ субъект нь ямар ч байсан үгүй ядаж адил ял өгье, шүүх хэрвээ шийдэх юм бол  дээш нь ял өгөх ийм  боломж нь энэ хуулиараа хийж өгөөд, ингээд энэ захиалагчид, түүний захиалсан гэмт хэргийн гүйцэтгэгчид оногдуулсан ялаас доогуур ял  оногдуулж болохгүй гэдэг  маань ийм учиртай томъёолж өгсөн юм. Ийм учраас  ер нь  дахиад хэлэхэд үгүй ядахдаа адил байя,  түүнээс дээш бол захиалагчид өгөх боломжийг нь олгосон ийм л  томъёолол хийж өгчихөөд байгаа юм.

С.Төмөр-Очир: Долгор гишүүний томъёоллоор бол санал хурааж болохгүй нь, та ойлгож байгаа. Байнгын хорооноос орж ирсэн юмаар, таных бол санал нь өөр гэдэг нь ойлгогдож байна, гэхдээ яг түүгээр  санал хурааж болохгүй байна. Ажлын хэсэг Долгор гишүүний саналыг хүлээж авсан уу үгүй юу? хэлж өгөөч. Долгор гишүүний санал энд бичигдсэнээс арай өөр байгаа юм. Яагаад гэвэл энд бичигдсэн саналаар бол  адилхан байж болно, Долгор гишүүнийхээр бол адилхан байж болохгүй, ямар ч байсан их болохоор байгаа шүү дээ. Ажлын хэсэг хэлээч, Долгор гишүүний гарсан санал нь буруу томъёологдчихоод байгаа юм уу? эсхүл арай өөр юм байна уу? 

Ц.Шаравдорж: Эрхэм гишүүн Долгор Байнгын хороон дээр энэ саналаа хэлж байсан.  Тэгээд бид санал хураагаад  ингээд олонхиороо шийдсэн. Ер нь тэнд цөөнх гэж нэрээ бичүүлээгүй учраас бид энд оруулж ирээгүй л дээ. Ийм учраас олонхиороо шийдсэн Ажлын хэсгийн саналыг авсан, энэ Байнгын хорооны саналаар санал хураалгаж өгөөч гэж хүсч байна.

Ж.Бямбадорж: Угаасаа бид нар  Засгийн газрын томъёоллоос болоод л дараагийн маргаан гарчихаад байгаа юм. Уг нь хэрвээ гишүүд анхаарч байгаа бол 33.1 дээр захиалагч, зохион байгуулагч, хатгагч, гүйцэтгэгч, хамжигчийг гэмт хэрэгт хамтран оролцогч гэнэ гээд хэлчихсэн байж байгаа юм.  

35 чинь гэмт хэрэгт хамтран оролцогчид хүлээлгэх эрүүгийн хариуцлага гээд хэлчихэж байгаа юм. Тэгэхээр зэрэг ерөөсөө хамтран оролцогчдын дотроос  захиалагчийг ингэж ялгах шаардлага уг нь байхгүй байгаа юм. Шүүх  хэргийг авч үзэхдээ хэн ямар оролцоотой, хэн ямар хорлонтой оролцож вэ гэдгийг  шүүх тухай үед нь хараад л үнэхээр зохион байгуулагч нь  дэндүү их хорлонтой бол тэр илүү ял, гүйцэтгэгч нь дэндүү хорлонтой бол тэр илүү ял, магадгүй зохион байгуулагч, захиалагч за чи нэг сайн зодчихоод ирээрэй гэсэн чинь гүйцэтгэгч алчихсан байж болно шүү дээ. Гэтэл  захиалагч яах вэ гэхээр би ямар зодчихоод ирээрэй гэсэн болохоос биш үүнийг ямар алчихаад ирээрэй гэсэн биш, тэгээд энэ нөхөр цаазаар авахуулж байхад би бол зодоод ирээрэй л гэсэн. Нөгөөх нь хэлдэг  би зодоод ир гэхээр нь зодсон чинь энэ  хүн нь  үхчихлээ,  би хүн алчихсан, гэхдээ би захиалгатай зодсон юм гээд ингээд аюул гарч ирж байгаа юм. 

 Тийм учраас ерөөсөө тэр 4 бол огт хэрэггүй. Шүүх өөрөө оноож өгөх ёстой. Хэн яаж оролцож, хэн энэ хэрэгт оролцож вэ гэдгийг шүүх өөрөө хараад л тэр ялын хэмжээгий нь хэлж өгөх ёстой юм. Түүнээс бишээр захиалагчид нь тийм юм, гүйцэтгэгч нь тэг, хатгагчийг ингэ, хамжигчийг ингэ гэж  ингэж хийх нь үнэндээ барахгүй асуудал шүү.

Ц.Шаравдорж: Баярлалаа. Эрхэм гишүүн Бямбадоржийн ярьсан бол бас л  нэг үг л дээ. Гэхдээ  өнөөдөр шүүхийн практикт яаж явж байгаа вэ гэхээр бол  үнэхээр бага ял өгч байгаа. Ганцхан шүүгдэгч тал гүйцэтгэгчтэй орооцолдоод байдаг. Гэтэл түүний цаана хэлсэн ярьсан  хүнтэй үнэхээр ялгүй л үлдээд байгаа шүү дээ. Өнөөдөр нийгмийн уур амьсгал тийм байгаа. Ийм учраас бид өнөөдөр дагаж мөрдөж байгаа Эрүүгийн хуульдаа зориуд захиалагч ял өгөх ийм заалтыг хийж өгөхгүй бол болохгүй байгаа юм. Энэ нийгмийн захиалга шүү. 

С.Төмөр-Очир: Саналаа хураая. Энд бид нар санал хураахын өмнө  ойлголцож авч хураахгүй бол хэцүү байгаа юм. Тийм учраас энэ их нарийн юм. 

Э.Гомбожав: Би Шаравдорж гишүүний зовлонгий нь үзсэний хувьд дэмжиж байгаа юм. Үнэхээр сая Бямбадорж дарга хэллээ хамтрагч, хатгагч, зохион байгуулагч гэхгүйгээр ингээд хаячих юм бол яг тэр  анх өдөж эхэлсэн нөхөр шүүхийн мөрдөн байцаалтанд байж байдаг, эргээд очоод яг шүүх дээр очихоор нөгөө юмыг нь хаячихаад яг тэр хэрэг үйлдсэн хүнийг энэ ганцаараа үлдсэн байна гээд ингээд оруулчихдаг.  Үүнийг бүр амьдрал дээр үзсэн  юм. Тийм учраас би Шаравдорж даргатай ийм юмыг  яг  зааж өгөх ёстой.

С.Төмөр-Очир: Байнгын хорооны саналыг дэмжье гэдгээр санал хураалт явуулъя.

Зөвшөөрсөн 42

Татгалзсан 8

Бүгд 50 гишүүний 84.0 хувийн саналаар Байнгын хорооны санал дэмжигдлээ.

12.Төслийн 38-р зүйлийг дараахь байдлаар өөрчлөн найруулах:

38 дугаар зүйл. Аргагүй хамгаалалт

38.1. Аргагүй хамгаалалтын байдалд өөрөөр хэлбэл, Эрүүгийн хуулиар хамгаалагдсан төр, нийгмийн ашиг сонирхол, өөрийн болон бусдын амьд явах, халдашгүй чөлөөтэй байх, түүнчлэн бусад эрх, эрх чөлөөг нийгэмд аюултай халдлагаас хамгаалахын тулд энэ хуулийн тусгай ангид заасан үйлдлийг халдагч этгээдэд гэм хор учруулж хийсэн нь аргагүй хамгаалалтын хэр хэмжээнээс хэтрээгүй бол гэмт хэрэгт тооцохгүй.

38.2. Хүн бүр албан тушаалын байдал, мэргэжил, хуулиар хүлээлгэсэн үүрэг, албаны тусгай бэлтгэлээс хамаарахгүйгээр аргагүй хамгаалалт хийх эрхтэй. Хамгаалагч нийгэмд аюултай  халдлагаас зайлсхийх, төрийн  байгууллага, албан тушаалтан, бусад хүмүүсээс тусламж хүсэх боломжтой байсан эсэх нь аргагүй хамгаалалт хийх эрхэд нөлөөлөхгүй.

38.3.Хамгаалалт нь халдлагын шинэ чанар, нийгмийн аюулаас илт давсан байвал аргагүй хамгаалалтын хэр хэмжээг хэтрүүлсэн гэж үзнэ.

Д.Лүндээжанцан:  Энэ шинэлэг юм оруулаад ирсэн байна. Гэхдээ найруулгын шинжтэй, хуульд жишээ нь  гипотези зааж өгсөн байгаа юм, аргагүй хамгаалалт гэж ийм юм хэлнэ гээд, тодорхойлолт өгсөн. Албан тушаалын гэмт хэрэг дээр ийм  тодорхойлолт байдаг. Тэгэхээр энэ өөрөөр хэлбэл гээд  энэ бол хуулийн техникийн юм л даа. Тэгэхээр  тодорхойлолтыг манай ажлын хэсэг, Байнгын хороо хоёрдугаар хэлэлцүүлэг бэлтгэх явцад бас энэ найруулгын юмнууд дээр эрхээ авч үлдэх байх л даа. Жишээ нь аргагүй хамгаалалтын байдалд өөрөөр хэлбэл гээд яг ийм  хуулийн нэр томъёогоор ингэж хэлдэг юм уу? үгүй юм уу? зарим найруулгыг бид эрхээ аваад хийчихвэл яасан юм бэ?  Засч харъя.

С.Төмөр-Очир: Ажлын хэсэг түүнийг нь анхааралдаа авлаа. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 44

Татгалзсан 7

Бүгд 51 гишүүний 86.3 хувийн саналаар Байнгын хорооны санал дэмжигдлээ.

Ж.Бямбадорж: Шаравдорж даргаа гарцаагүй байдалтайгаа адилхан болчихлоо шүү.

13.Төслийн  Гэмт хэрэг үйлдсэн этгээдийг баривчлах үед гэм хор учруулах гэсэн  39-р зүйлийн 39.1-ийг дараахь байдлаар найруулах:

39.1. гэмт хэрэг үйлдсэн этгээд болон оргосон ялтан шинээр гэмт хэрэг үйлдэх боломжийг таслан зогсоох, төрийн байгууллагад хүргэхийн тулд баривчлах, саатуулах үед энэ хуульд заасан гэм хор учруулсан бол гэмт хэрэгт тооцохгүй гэсэн Байнгын хорооны санал байна.  Энэ санал дээр тайлбар хэлэх хүн байна уу? 

Д.Түмэндэмбэрэл: Энэ надад ойлгогдохгүй байна, бусад хүмүүст ойлгогдож байгаа юм уу? оргосон ялтан гэдэг үгийг тэр гэм хор учруулсан бол гэмт хэрэгт тооцохгүй гэдэгт дунд талын хэсгийг орхиод уншихаар зэрэг өөр утга агуулагдаж ойлгогдоод байна. Үүнийг найруулмаар юм шиг  санагдаад байна. Тэр оргосон ялтан гэдэг үгийг шинээр  гэдгийн хэсгээс авахуулж таслаад гэм хор учруулсан бол гэмт хэрэгт тооцохгүй гэж байна. Тэгэхээр энэ чинь ялтан нь  гэмт хэрэгт тооцогдохгүй болчих гээд байдаг, шинэ нь энд гэмт хэрэгт тооцохгүй, яахаараа тэр нь гэмт хэрэгтэн болохгүй юм бэ гэдэг нь тодорхой биш байна.

Ц.Нямдорж: Засгийн газрын төсөлд хохирогч буюу бусад  этгээдээс ийм үйлдэл хийсэн бол хариуцлага хүлээлгэхгүй гэсэн үг байсан юм. Тэр  хоёр үгийг нь авч хаячихаад томъёолол оруулчихаар ийм болчихож л дээ. Гэмт хэрэг үйлдсэн этгээд оргосон ялтныг дахин гэмт хэрэг үйлдүүлэхгүй байлгах, төрийн байгууллагад  хүргэхийн тулд баривчлах саатуулах үед хохирогч буюу бусад этгээдээс энэ хуулийн тусгай ангид заасан  үйлдлийг хийх замаар гэм  хор учруулсан бол  гэмт хэрэгт тооцохгүй гэсэн юм байсан. 

С.Төмөр-Очир: Ажлын хэсэг зөвшөөрч байна уу?  Найруулгын хувьд ойлгогдохоор болгох нь. Тийм үгийг нь оруулж ойлгоод санал хураалт явуулъя.

Байнгын хорооны саналыг дэмжье гэдгээр санал хураалт явуулъя.

Зөвшөөрсөн 44

Татгалзсан 7

Бүгд 51 гишүүний 86.3 хувийн саналаар Байнгын хорооны санал дэмжигдлээ.

14. Төслийн 44 дүгээр зүйлийн 44.2, 11 дүгээр бүлгийн гарчигт байгаа “ялын бус арга хэмжээ”, “албадлагын арга хэмжээ” гэснийг “эрүүгийн хариуцлагын бусад арга хэмжээ” гэж өөрчлөх гэсэн санал байна. Байнгын хорооны санал дээр тайлбар хэлэх хүн байхгүй байгаа учраас Байнгын хорооны саналыг дэмьже гэдгээр санал хураалт явуулъя.

Зөвшөөрсөн 42

Татгалзсан 7

Бүгд 49 гишүүний 85.7 хувийн саналаар Байнгын хорооны санал дэмжигдлээ.

15. Төслийн Ялын төрөл гэсэн 45-р зүйлийн 45.2-ын “үйл ажиллагаа явуулах эрхийг хасах” гэсний дараа “ялыг үндсэн болон нэмэгдэл ялын чанартай” гэж нэмэх гэсэн санал байна. Тайлбар хэлэх хүн байхгүй байна. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 40

Татгалзсан 8

Бүгд 48 гишүүний 83.3 хувийн саналаар Байнгын хорооны санал дэмжигдлээ.

16. Төслийн Торгох гэсэн 46-р зүйлийн 46.3-ын “нэг жил хорих” гэснийг “З жил хүртэл хугацаагаар” гэж өөрчлөх.

Д.Мөрөн: Горимын санал байна. Энэ дээр санал хураалгахаар тараагдсан материал, саналын томъёоллууд дээр  ялын санкцийн хэмжээг ажлын хэсэг дээр ярьж байгаад заримыг нь доошлуулаад, заримыг нь жаахан чангатгасан юм байгаа. Үүнийг нэгбүрчлэн хэлэлцэхгүйгээр цаг хэмнэхийн үүднээс  бөөндөөд хураачихвал зүгээр юм уу гэж бодож байна. Үүнийг ажлын хэсэг ярьж байгаад хүнд, хөнгөн,  хүндэвтэп,  онц хүнд гэсэн энэ хэрэгт нь таарсан ялыг нь зохицуулаад ажлын хэсэг хийсэн байгаа юм. Санкцийн хувьд З жил гэснийг 4 жил болгоно ч гэдэг юм уу  4 жил гэснийг төслийг  З жил болгоно  ч гэдэг юм уу? аль эсвэл альтернатив санкцийн юмнуудыг нэмсэн юмнууд байгаа юм. Хууль санаачлагчтай үндсэндээ тохирсон юм.

С.Төмөр-Очир: Хууль санаачлагчтай тохирсон юм байна. Тэгэхдээ одоо бас яг ингээд яриад явж байтал  юм гараад ирэх юм биш биз. Мөрөн гишүүний саналыг яах вэ? бид нар  одоо энэ чинь хойно гараагүй санкци бас явж байгаа шүү дээ, түүнийг уншаагүй байж цөмийг нь баталчихаар  тийм боломжгүй юм санагдаад байх юм.  Цаг хэмнэхэд бид яараад яах вэ? энэ  их нарийн хууль учраас бид нар цаг хэмнэхийн үүднээс бөөндөх хэрэггүй, зүйл зүйлээр нь явсан нь, санал болгон дээр явсан нь дээр болов уу гэсэн бодолтой байна. 

Ж.Бямбадорж: Хууль санаачлагчтай тохирсон юм байна. Яг үнэнийг хэлэхэд  З жил гэдэг бол  торгох ялыг З жилээр солино гэдэг бол энэ ялын хоорондох харьцаа их хол зөрж байгаа юм. Торгох ял,   хорих ял хоёр чинь нэг жил гэдэг үнэхээр торгуулийн дээд хэмжээтэй тэнцэх гэсэн ийм байдлаар анх боловсруулж Засгийн газар оруулж ирсэн байх гэж бодож байна. Үүнийг нь З жил хүртэл, дээд тал нь гурван жилээр солих нь байна шүү дээ, шүүх үзэмжээрээ.  Чангаруулахдаа бас зарчим гэж байдаг, ингээд торгууль ийм хэмжээний яланд  дээд хэмжээгий нь, түүнээс  дээшээ хорих ял болно гэсэн ийм л юм байгаа шүү дээ. Гэтэл  солих болохоороо зэрэг бүр  1 жилийг З жил хүртэл болно гэдэг бол  их л хатуурч байна даа. Зарчим систем өөрчлөгдөөд байгаа юм шиг л санагдаж байна. 

Д.Батсайхан: Хорих ялыг ноцтой зайлсхийвэл, жишээлбэл торгуулийн хэмжээ маань 93 мянган төгрөг,  9 сая төгрөгийн торгуультай байгаа, одоо энэ хууль, хамгийн дээд талынх нь  9 сая, энэ хэмжээнд нь ямар нэгэн хүнийг торгочихлоо гэхэд энэ хүн торгуулийнхаа мөнгийг төлөхгүй, ноцтой зайлсхийвэл шүүх нэг жил хүртэл хугацаагаар хорих юм чинь тэртэй, тэргүй зайлсхийж, нэг жил хоригдоно л биз  яадаг юм бэ? хүн ингээд л  өгөхгүй яваад байна. Тэгэхээр З жил хүртэл хугацаа гэхээр жил хэдэн сар ч өгөх юм бэ? хамгийн дээд тал нь З жил шүү гэсэн ийм л альтернатив хэлж байгаа болохоос нэг жил гээд хорих  ялын маань доод талын хугацаа нэг жил байгаа шүү, тэгэхээр бид нар энэ дээр нэг жил гэхээр чинь хүн чинь  мөнгийг нь өгөхгүй яваад л байя, яваад л байя, намайг хоривол хорино л биз, нэг жил явна. Нэг жил суугаад би  6 сар болоод л гараад ирнэ биз дээ, яадаг юм бэ гээд л хүрээд ирнэ. Тэгэхээр З жил гэдэг нь бас нэлээн хүнд  юм өгч байгаа юм шүү гэдгийг л ойлгоорой.

С.Төмөр-Очир: Өөр тайлбар хэлэх хүн байхгүй байна. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 41

Татгалзсан 6

Бүгд 47 гишүүний 87.2 хувийн саналаар Байнгын хорооны санал дэмжигдлээ.

17. Төслийн Тодорхой албан тушаал эрхлэх, үйл ажиллагаа явуулах эрхийг хасах гэсэн 47 дугаар зүйлийн 47.2-ын “таван жил хүртэл” гэснийг “нэгээс таван жил хүртэл” гэж өөрчлөх гэсэн Байнгын хорооны санал байна. Тайлбар хэлэх хүн байхгүй байна. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 43

Татгалзсан 5

Бүгд 48 гишүүний 89.6 хувийн саналаар Байнгын хорооны санал дэмжигдлээ.

18.Төслийн Эд хөрөнгө хураах гэсэн 48-р зүйлийг дараахь байдлаар өөрчлөх:

48 дугаар зүйл.  Эд хөрөнгө хураах

48.1. Гэмт хэрэг үйлдсэн гэм буруутай нь хуулийн дагуу шүүхээр тогтоогдсон этгээдийн   өмчлөлд байгаа эд хөрөнгийг бүгдийг буюу заримыг үнэ төлбөргүйгээр албадан гаргуулж, төрийн өмчлөлд шилжүүлэхийг эд хөрөнгө хураах ял гэнэ.

48.2.Гэмт үйлдлийн улмаас бий  болгосон эд зүйл, гэмт хэрэг үйлдэхэд хэрэглэсэн зэвсэг хэрэгсэл, гэмт үйлдлийн замаар олсон ашиг орлогыг эд хөрөнгө хураах ялаас гадуур заавал хураана.

48.3.Шүүх эд хөрөнгө хураах ял оногдуулахдаа ямар эд зүйл, ямар хөрөнгө хураахыг шийтгэх тогтоолдоо  нэг бүрчлэн заана.

48.4.Энэ хуулийн холбогдох зүйл, хэсэгт энэ ялыг тухайн гэмт хэрэгт оногдуулахаар заагаагүй боловч гэмт хэрэг, нийгмийн хор аюулын шинж чанар, хэр хэмжээ, гэмт хэрэг үйлдсэн этгээдийн эд хөрөнгийн байдал, цалин, орлогын хэмжээг харгалзан шүүх шаардлагатай гэж үзвэл энэ ялыг хуульд заасан аль ч гэмт хэрэгт нэмэгдэл ялын чанартай оногдуулж болно. Байнгын хорооны санал байна. Цөөнх болсон гишүүн Ц.Нямдорж, С.Төмөр. 

Н.Энхболд:  Хуулиас гадуур шүүхээр тогтоогдоно гэж байхгүй байх даа. Хуулийн дагуу шүүхээр тогтоогдсон, энэ хуулийн дагуу гэдэг үг нь заавал байх ёстой юм болов уу? үгүй юм болов уу? сүүлд нь шүүхийн шийдвэр гарсан хойно нь  нэг нөхөр -өө энэ хууль зөрчөөд надыг шүүхээр тогтоогдсон гэдэг юм уу? юм яриад байх боломж үүний цаана үлдэх үү? үлдэхгүй юу? 48.1 дээр.

Ц.Нямдорж: Заавал нь   дээр Засгийн газраас оруулсан саналтай адил байна. Засгийн газраас оруулсан санал ийм л юм оруулсан юм. Гэмт үйлдлийн улмаас  бий болсон эд зүйл, гэмт хэрэг үйлдэхэд хэрэглэсэн зэвсэг хэрэгсэл, гэмт үйлдлийн замаар олсон ашиг орлого болон тэдгээртэй адилтган  үзэх бусад зүйлийг шүүхийн тогтоолоор үнэ төлбөргүй гаргуулж улсын орлогод оруулна гэсэн юм байсан юм. Байнгын хороон дээр үүнийг яриад гэмт хэрэг үйлдэхэд хэрэглэсэн буюу эсхүл гэмт хэргийн явцад олсон ашиг гэж харгалзахгүйгээр шаардлагатай гэж үзвэл ямар ч гэмт хэрэгт холбогдолгүй өмчийг нь хураах тухай ийм тодорхойлолт оруулж байна.  Ингэж хүндрүүлэх шаардлага байгаа юм уу? үгүй юм уу? би үнэндээ үүнийг мэдэхгүй байна. 

Н.Энхболд: Шүүхээр тогтоогдсон гэхээрээ  тэр нь тэртэй, тэргүй хуулийн дагуу  гэсэн санаа цаана нь байдаггүй юм байх даа, энэ хоёр үг заавал байх нь ямар учир холбогдолтой юм бэ гэж асуусан юм. 48.1. Зарчмын зөрүүтэй саналын томъёолол дээр байгаа.

Д.Батсайхан: Уг нь хууль зүйн хэллэгээрээ бол хуулийн дагуу шүүх тогтооно. Шүүх гэм буруутай юу? буруугүй юу гэж хүнийг тогтоохоос биш, түүнээс буруугүй хүний юмыг хураах нь Үндсэн хуулиар хориглосон. Хуулийн дагуу л шүүхээр тогтооно. Хасч болох юм,  гэхдээ Үндсэн хуульд  ч.

Ц.Нямдорж: Энхболд жишээ нь гараад ирж байна. Засгийн газраас оруулсан төсөлд ийм ач холбогдолгүй сул үгүүдийг бүгдийг авч хаясан юм. Тэгээд энэ төслийн 4 дүгээр зүйлд  гэмт хэрэг үйлдсэн гэм буруутай болохыг шүүхээр тогтоосон этгээдэд эрүүгийн хариуцлага хүлээлгэнэ гэж томъёолоод тэгээд цаашаа явчихсан байгаа юм. Тэгтэл дахиад л хуулийн дагуу  шүүхээр тогтоосон, дахиад л хуулийн дагуу шүүхээр тогтоосон, ямар ч ач холбогдол байхгүй. 

Ж.Бямбадорж: Байнгын хорооны санал бол ойлгоход бэрх болоод явчихаж байна. Бид ялын тухай ярьж байгаа шүү дээ, ялыг тус бүрд нь тайлбарлаж яваа. Гэтэл 48.1 би Байнгын хорооны  саналын дагуу ярьж байна. 48.1 гэхээр зэрэг эд хөрөнгө хураах ял гэнээ гээд хэлчихэж байгаа биз. 48.2 нь тэгээд юу болох вэ? Засгийн газар нийлүүлээд эд хөрөнгө  хураах ялд нь хэлж  байгаа юм. Гэтэл Байнгын хорооны санал дээр 48.2-ыг ял ч юм шиг, ял биш ч юм шиг байдлаар,  одоо энэ бол ял биш байна.  Ял гэдэг нь 48.1-ээр гарчихаад,  48.2-ыг ял биш юм бол юу гэж ойлгох вэ? үүнийг.  Ялаас гадуур заавал хураана гэхээр юу юм бэ?  ял биш юу юм бэ? тэгэхээр зэрэг ийм ойлгомжгүй юм гарч ирж байгаа юм. Миний ойлгож байгаагаар бол тэр гэмт хэргийн замаар олсон  орлогыг хураана гэдэг бол ял. Хэрэглэсэн зэвсгийг нь хураана гэдэг бол бас ял. Нэмэгдэх ёстой тэр нь тэгэхдээ харин давхар байх ёстой. Тэр хүнд оногдох хөрөнгөийг хураагаад дээр нь угаасаа олон арван жил хэрэглэж ирсэн, дээр нь нэмэгдэл болгоод тэр юунуудыг нь хурааж ял болгоод л хэрэглэдэг шүү дээ.  

Тийм учраас энэ 48.2 чинь хуулийнхаа логикоор ийм асуулт тавигдана шүү, энэ ял биш юу юм бэ гэж.  Тийм учраас би  Засгийн газрын санал дээр  нь засвар байвал хийгээд энэ хоёрыгоо нэгтгээч ээ гэсэн ийм л  санал байна.

С.Төмөр-Очир: Бямбадорж гишүүний асуултанд ажлын хэсэг хариулах уу? 

Д.Батсайхан: 48.2 чинь гэмт үйлдлийн улмаас бий болсон эд зүйл гэхээр  тэр тодорхой хэлчихээд байна шүү дээ, зэвсэг хэрэгсэл, өөр юу байдаг юм бэ? эд мөрийн баримт, мөн хэргийн замаар олсон ашиг орлого, үүнийг заавал хураа л гэж хэлж байна шүү дээ, зөвхөн хөрөнгө хураах ялаас гадуур  шүүх заавал хурааж байх юм  шүү гэсэн тийм санаа ойлгогдохгүй байна гэж үү дээ. Яг тэр орлогыг эд хөрөнгө хураах ялаас гадуур заавал хураана. Нэг ёсны эд мөрийн баримтыг бүгдийг нь хурааж бай, олсон ашгийг нь хурааж бай л гэсэн тийм санаа хэлээд байна шүү дээ.

Ж.Батсайхан: Тэгэхээр ял биш тийм ээ?  Ял биш шүү дээ.

Д.Батсайхан: Ял биш.

Ж.Батсайхан: Тэгээд ял биш юм бол  яахаараа ял гэдэг хэсгийг тайлбарлах  явцад үүнийг оруулаад байгаа юм.

Д.Батсайхан: Гадуур гэж   хэлээд байна.

Ж.Бямбадорж: Ойлгож байна. Ял гэдэг юм тайлбарлаж байгаа юм. Ял гэдгийг тайлбарласан дээр ялаас бусад юм тайлбарлаж явах ямар хэрэг байна вэ? 

С.Төмөр-Очир: Дээр нь ерөнхий гарчиг чинь ял гэдгийг тайлбарлахаас гадна эд хөрөнгө хураах гэж юм явж байгаа шүү дээ.  

Ж.Бямбадорж: Ялын төрлүүдээ тайлбарлаж байгаа шүү дээ. 

Д.Лүндээжанцан:  Энэ өнөөдрийн шүүх, хуулийн байгууллагын нэр хүндийг унагаж байгаа нэг зүйл байгаа юм. Спиртийн хэрэг, ноолуурын  хэрэг.  Тэгээд  өөрөөр хэлбэл тэнд торгууль буюу ямар нэгэн ял оногдуулж байгаа юм. Тэгээд тэнсэж байгаа юм. Тэгээд ноолуурыг нь буцаагаад өгчихөж байгаа юм, спиртийг нь буцаагаад өгчихөж байгаа юм. Үүнийг л таслан зогсоох шинжтэй байгаа юм шиг боловч, тэр чинь яг агуулгаараа гэмт үйлдлийн улмаас бий болгосон үнэт зүйл гэхээр  гэмт үйлдэл хулгай хийж авсан зүйл үү? Мөн үү? Энэ бол гарцаагүй мөн юм шүү гээд, гэтэл  гэмт хэрэг үйлдэхэд хэрэглэсэн зэвсэг хэрэгсэл буу юу? хутаг уу? машин уу?  байшин уу? гэмт үйлдлийн замаар олсон ашиг, спиртээ борлуулаад юм уу? ноолуураа нууцаар хил давуулаад олсон ашиг байгаа юм. Гэтэл тэр ноолуур, тэр спирт энд багтахгүй байна.  Одоо эргээд л ноолуурыг нь буцаагаад өгдөг,   ачсан машиныг нь хурааж авах  нь уу? зэвсэг хэрэгсэл хэрэглэсэн гэж үзвэл, эсхүл спиртийг  нууцсан багаж хэрэгсэл болгож, ашигласан тэр зүйлийг нь  хураагаад  спиртийг  яах вэ гэдэг  асуудал гарч ирнэ. Бас л нэг юм байна, энд үлдээд  байна. Би бол түүнийг л хэлэх гээд байна.

Тийм учраас одоо бид үнэндээ бол их хэмжээгээр шатаж байгаа л даа. Тэр ноолуурыг тэр хүмүүс  гэмт үйлдлийн замаар олоогүй л дээ. Өөрсдийнхөө хүч хөрөнгөөр цуглуулж авсан. Тэгэхээр одоо үүнийг яах вэ?  тэгээд нэг жилийн хорих ял өгөөд түүнийгээ тэнсчихдэг, тэгээд тэр хүн ноолуураа аваад зүгээр гардаг л байхгүй юу? тэгэхээр ард түмэн ийм хэрэг илрүүлээд байхад цагдаагийн байгууллага илрүүлээд байхад шүүхийн байгууллага хэрэгсэхгүй болгоод хаялаа гээд байдаг. Ерөөсөө л нэг ийм юм үүсээд байдаг. Тэгэхээр үүнийг Үндсэн хуульд заасан иргэдийн эрхийг  ч хохироож болохгүй, гэхдээ гэмт үйлдлийг ч өөгшүүлж болохгүй, тэгэхээр үүнийг маш оновчтой замаар шийдвэрлэх асуудал манай ажлын хэсгийнхэн оруулж ирнэ. Тэгэхээр энд бас л багтахгүй юм шиг байна.

Т.Сүхбаатар: Гэмт үйлдлийн улмаас ноолуур спиртийн асуудал яригдаж байна л даа. Үүнийг энд бид  Эрүүгийн байцаан шийтгэх хуулиар эрүүгийн хэргийн эд мөрийн баримтыг хэрхэн шийдвэрлэх тухай л Эрүүгийн байцаан шийтгэх хууль дээр заасан байдаг. Үнэхээр хууль ёсны эзэмшигч нь байвал түүнийг буцааж олгодог, хууль ёсны эзэмшигч нь биш байх юм бол бид устгана, улсын орлого болгоно, хурааж авна, үүнийг одоогийн үйлчилж байгаа  эрүүгийн байцаан шийтгэх хуулийн 84 дүгээр зүйл  зохицуулсан ийм асуудал. Энд зохицуулагдаагүй орж ирж байгаа юмыг л одоо энэ  48-ын 2-оор зааж байгаа юм.

Д.Лүндээжанцан: Юм илрээд эзэн нь олдохгүй  онгоц  дотор хэдэн гулууз алт хийчихээд, эзэн нь олдохгүй байна гээд байгаа шүү дээ. Тиймэрхүү юман дээр олж чадахгүй бол мэдээж хэрэг  хууль ёсны эзэмшигч байхгүй. Бусад тохиолдолд бол хууль ёсны эзэмшигч тэртэй, тэргүй байж байгаа, тэгээд буцаагаад л олгох л байхгүй юу? 

Д.Батсайхан: Бид нар эд хөрөнгийг хураах талаар эд хөрөнгө хураах ял гэдгийг ойлгох хэрэгтэй.  Жишээлбэл,  эд хөрөнгө хураах ял гэдэг бол өмчийн хэрэг дээр хууль бусаар олсон, түүний ашиг олох барилга, байшин, өөртөө ямар юм авсан байдаг юм бэ? түүнийг хувьд ногдох хөрөнгийг л шүүх хураах гээд байгаа шүү дээ, түүнийг ойлгох хэрэгтэй. Тэгэхээр таны яриад хэлээд байгаа гэмт үйлдлийн улмаас бий болсон эд зүйл гэж байна. Гэмт үйлдлийн замаар  бий болсон эд зүйл гэж байна. Гэмт үйлдлийн замаар бий болсон эд зүйл гэхээр  спирт  гэдэг чинь зөв. Гэмт хэрэг үйлдэхэд хэрэглэсэн зэвсэг хэрэгсэлд хутга, буу. Гэмт үйлдлийн замаар олсон ашиг орлого. Спиртээ зараад  өчнөөн төчнөөн ашиг оллоо,  тийм эд хөрөнгийг шүүх заавал хураа гэж хууль хэлээд байхад ойлгохгүй байгаад байгаа юм уу. 

Хөрөнгө хураах ялаас гадуур заавал хураа гэж ингэж хэлээд байгаа шүү дээ. Тэгэхээр бид нарыг та нар өгөх гээд байна гэдэг утгаар мушгиж ойлгоод байхаар ерөөсөө ойлгохгүй юм. 

Д.Лүндээжанцан:  Дархан цаазтай газар  ан хийе, тэгэхдээ  дархан цаазтай газарт ан хийхдээ шөнө гэрэлтүүлж, тэгээд машин хэрэглэлээ, тэр машиныг нь хураах уу? гэмт хэрэг, багаж хэрэгсэл гэж үзэх үү?  Тэгээд нэгдмэл ойлголтонд хүрч байгаа бол хамаа алга.

С.Төмөр-Очир: Лүндээжанцан гишүүн ойлгомжтой боллоо.  

Д.Дэмбэрэлцэрэн:  Баярлалаа.  Энэ нэг, хоёр дахь хэсэг бол концепцийн зөрүү юм. Засгийн газраас орж ирсэн төслөөс түрүүн Нямдорж сайд ярьсан. Энэ 48.2 дахь хэсгийг   хураахыг торгох ял гэнэ гэсэн ийм томъёолол орж ирсэн, товчхон хэлэхэд. Гэхдээ ял гэдэг бол олсон   нэгийг нь биш, өөрийнх нь өмч хөрөнгөнд халдаж байж, түүнийг цээрлүүлж байж ял болдог. Түүнээс   минйи хулгай  хийсэн юмыг хураачихаад, чиний эд  хөрөнгийг хураалаа гэж хэлж болохгүй шүү дээ, хулгай хийгдсэн юм чинь минийх биш,  хажуу талд Дорж, Дулмаагийн юм байгаа, тэр утгаар нь ингэж өөрийнх нь заавал өмчлөлд байгаа юмыг  хурааж бай гэсэн утгаар нь  дэлхийн сонгодог ойлголтоор нь энэ ялын тодорхойлолтыг өгсөн. Тэгэхээр  Ажлын хэсэг дээр, Байнгын хороон дээр юу гэж яригдсан бэ гэхээр  гэмт хэрэг үйлдээд олчихсон юмыг нь  яах гээд байгаа юм бэ гэдэг асуудал зайлшгүй гарна. Тэгээд давхар хураана гэдэг бол энэ бол хэцүү, 1994 оны эрүүгийн хуулийн өөрчлөлтөөр ийм ойлголт гарч ирээд, хуучин ойлголт нь буцаад орж байгаа юм. Гэмт хэргийн үйлдсэн зэвсэг хэрэгсэл, элдэв юм бол тэртэй, тэргүй эд мөрийн  баримт гэдэг утгаараа байцаан шийтгэх хуулийн дагуу хураагдана, олсон  орлого хураагдаж болно.  Бий болсон  юмыг хурааж болно.  Хуульд  тэр чинь хохирсон хүндээ эргээд очиж байх ёстой юм. Концепцийн  зөрүү энэ.  Ийм хоёр өгүүлбэр зэрэгцэн орж ирж байгаа юм. Тэгэхээр энэ хоёр дахь хэсгийг ерөөсөө хасчихсан  нь дээр юм байгаа.

Хоёрдугаарт, энэ зүйл дээр   энэ хуулийн холбогдох зүйл хэсэгт заагаагүй боловч гэж байгаа юм.  Гэмт хэргийн нийгмийн хор аюулын шинж чанар, хэр хэмжээ гэмт хэрэг үйлдсэн этгээдийн эд хөрөнгийн байдал, цалин орлогын  хэмжээг харгалзан шүүх шаардлагатай гэж үзвэл энэ  ялыг хуульд заасан ялын аль ч гэмт хэрэг үйлдсэн этгээдэд  хэрэглэж болно гэсэн утгатай заалт   дөрөв дэх хэсэг нь болоод орчихож байгаа юм. Тэгэхээр  хуульд заагаагүй хэрэг үйлдсэн хүн бол шүүхийн үзэмжээр  хөрөнгөнд халдаж хураах нь л дээ. Би үүнийг зарчмын буруу гэж үзэж байгаа юм. Тэгэхээр энд гэмт хэрэг үйлдсэн этгээдийн, гэмт хэргийн шинж чанар гэдэг нь ойлгомжтой асуудал. Тэгэхээр хүнд гэмт хэрэг юм уу? онц хүнд гэмт хэрэг үйлдсэн бол шүүх заавал хурааж байна. Шүүхийн практик нэг тогтчих юм бол хэзээ ч тэр өөрчлөгдөж чадахгүй, эсхүл нэг шүүх нь хураагаад, нөгөө шүүх нь хураахгүй ийм рациональ юм гарч ирнэ.

Хоёрдугаарт нь,  эд хөрөнгийн байдлыг харгалзан үзэж  хурааж бай гэж байгаа юм. Баян хүн байвал  за хөрөнгийг нь хураагаад байна, ядуувтар хүн байвал хураахгүй болно. Тэгэхээр энэ заалтыг хасах хэрэгтэй  гэсэн саналтай байгаа юм, баярлалаа.

С.Төмөр-Очир: Засгийн газрын мэдээллийн цаг болох гээд байдаг. Радиогоор шууд явдаг.   Энд  хэдэн редакци сонсох ёстой юм байна. Редакци сонсоод гарын үсэг зурах ёстой. Тэгэхээр одоо бид нар   энэ асуудлыг дараагийн долоо хоногт хэлэлцэхдээ 18 дугаар саналаас эхэлж хураая гэж ойлгоод өнөөдөр завсарлая. 

Ажлын хэсэгт баярлалаа. Дараагийн долоо хоногт үргэлжлүүлэн хуралдана, тэр болтол сая Дэмбэрэлцэрэн гишүүдийн ярьж байгаа юмыг бас нэлээн бодмоор юм байна. Дараа санал хураахдаа  эд хөрөнгө хураах гэдгийг миний ойлгож байгаагаар бол бөөндөж хурааж болохгүй юм байна, зүйл зүйлээр нь хураах ёстой юм байна гэсэн ойлголт төрчихлөө, тийм учраас  түүнийг сайн бэлдэж ирээрэй. Ингээд өнөөдөр   5 хуулийн эцсийн найруулга сонсоё.  

Монгол Улсын эдийн засаг, нийгмийг  2002 онд хөгжүүлэх Үндсэн чиглэл батлах тухай Улсын Их Хурлын тогтоолын төсөл тараагдсан, энэ дээр саналтай гишүүн байна уу? 

Ц.Шийрэвдамба: Баярлалаа.  Энэ нэлээн олон санал хураалгаад бүгдээрээ дэмжигдэн юмсан.  Тэгээд зарим нэг зүйл алга болчихоод байх юм. Үүний учрыг олж өгөөч. Тухайлбал би  санал дэмжигдээд хасагдсан зүйл ороод ирсэн байна. Химийн хорт бодисын тооллого явуулна гэсэн юм чинь хуульд байгаа 2 жил тутам хийдэг юмаа гээд  гишүүд дэмжээд их өндөр саналаар хасчихсан юм. Тэгээд буцаад орох юм, ийм юмнуудыг энэ ажлын хэсгийнхэн надад хэлж өгөөч.

Бямбадорж дарга хэлсэн, цөлжилтийн   талаар их олон юм байгаа шүү дээ, түүнийг  нэгтгээд ганц том болгоод л оруулъя гэсэн. Тэгээд үүнийг бас  сунжруу юм хийчихсэн л байх юм.

С.Төмөр-Очир: Энд ажлын хэсгээс Гэрэлсүрэн гишүүн хариулъя гэж байна.

Н.Гэрэлсүрэн: Тэр химийн асуудал бол олонхийн санал авсан. Бид протоколоо үзсэн. Тэгээд батлагдсан учраас бид тэнд оруулсан. 

Цөлжилтийн асуудлыг таны бичиж өгснийг нийлүүлээд явахын чинь өмнө үзүүлж байсан түүгээрээ л бичсэн байгаа.

Ж.Бямбадорж: Энэ редакцийн саналыг Тамгын газар цэвэр хариуцаж хийх ёстой шүү. Нарантуяа дарга, Батбаатар дарга хаана байна вэ? Тамгын газар хариулах ёстой, гишүүд биш.  Уг нь бол Их Хурлын тогооноос гарсан, одоо Тамгын  газар үүнийг чинь цэгцлээд явах ёстой, энэ бол цэвэр Тамгын газрын ажил.

Ж.Нарантуяа: Шийрэвдамба гишүүн ээ, бид нар энд  эхний хэлэлцүүлэг дээр санал хурааж оруулсан томъёоллуудаа уг нь тусгасан байгаа юм. Тэгээд таны саналыг эргэж протоколтойгоо тулгаж үзэж байгаад тантай жич  томъёоллыг нь тохиръё.

Н.Тогтох:  Баярлалаа.  Бүсийн төлөөлөл гээд үг байна билээ, тийм үг байж болохгүй шүү дээ. Бүсчилэл дээрээ  шийдээгүй байгаа шүү дээ, түүнийг авчих нь зүйтэй байх.

С.Төмөр-Очир: Баярлалаа. Түүнийг шийдье.

Д.Мөрөн:  Би Харилцаа холбооны тухай хуулийг эцсийн найруулгыг сонссон уу гэдгийг асуух гэсэн юм.  Наадах чинь Их Хурлаар хэлэлцэгдээгүй  явж байгаад сонин дээр хэвлэгдчихсэн шүү. Эцсийн найруулгаар сонсоогүй, сонин дээр гараад ирсэн байгаа шүү.

С.Төмөр-Очир: Би бүр санаж байна. Сонссон.  Зарим гишүүд, ер нь гишүүд их цөөхөн байсан. 

Ж.Нарантуяа: Харилцааны холбооны тухай хуулийг 25-ны нэгдсэн хуралдаанаар  нэгдсэн редакци сонссон байна.

С.Төмөр-Очир: Манай гишүүд редакци болохоор зарим нь тэгдэг юм уу? жаахан анхааралгүй хандаад байгаа юм бий шүү, тэгэхэд цөөхөн гишүүн орж байсан санагдаж байна.

Д.Мөрөн: Тэр  юман дээр нэг юм орхигдсон байна билээ, санал хураагаад  нэг үг нэмэхээр болсон, түүнийг  хийгээгүй л хэвлэсэн байна билээ. 20.1-ийн, Би Нарантуяа даргатай ч ярьсан, дутуу хийсэн байсан.

С.Төмөр-Очир:  Нарантуяа дарга анхаараарай.

Дараа нь Төрөөс  мөнгөний бодлогын талаар 2002 онд баримтлах  Үндсэн чиглэл батлах тухай  Улсын Их Хурлын тогтоолын төсөл байна.  Энэ дээр саналтай хүн байна уу? 

Байхгүй бол редакци сонслоо. 

Түрүүний Үндсэн чиглэлийн редакцийг бас сонслоо.

Татварын Ерөнхий хуульд нэмэлт өөрчлөлт оруулах тухай Монгол Улсын хууль, энэ дээр саналтай гишүүн байна уу?  

Н.Тогтох: Татварын төлөх хугацаа гээд төлөх гэж.

С.Төмөр-Очир: Нарантуяа ойлгов уу?  Редакци сонслоо.

Дараа нь Нэмэгдсэн өртгийн албан  татварын хуульд  нэмэлт өөрчлөлт оруулах тухай Монгол Улсын хууль. Редакци дээр саналтай гишүүн байна уу? 

Байхгүй байна.  Редакци сонслоо.

Тогтоолд өөрчлөлт оруулах тухай Улсын Их Хурлын тогтоол, саналтай гишүүн байхгүй байна. Редакци сонслоо.

Баярлалаа.

Одоо Засгийн газрын мэдээллийн  цагаар  Ерөнхий сайд тэргүүтэй төлөөлөгчид АНУ-д айлчилсан тухай айлчлалын дүнгийн тухай мэдээлэл сонсоё.

Ерөнхий сайдыг индэрт урьж байна.

Н.Энхбаяр:  Улсын Их Хурлын дарга, эрхэм гишүүд ээ


Монгол Улсын Ерөнхий сайд тэргүүтэй төлөөлөгчид энэ оны   11 дүгээр сарын 4-20-ны өдрүүдэд АНУ-д албан ёсны айлчлал хийсэн. Монгол Улсын ардчилал,  зах зээлийн тогтолцоог цаашид хөгжүүлэх, үндэсний аюулгүй байдал, хөгжлийн гадаад таатай орчинг бэхжүүлэхэд АНУ-тай тогтоосон харилцаа нэн чухал ач холбогдолтой гэж үзэж, хамтын ажиллагааг цаашид гүнзгийрүүлэх чиглэлээр ажиллах тухай манай Засгийн газрын мөрийн хөтөлбөрийн хүрээнд энэхүү айлчлалыг хэрэгжүүлсэн болно. Айлчлалын үр дүнгийн талаар эрхэм гишүүд Та бүхэнд дараахь гурван үндсэн чиглэлээр тоймлон хэлэхийг хүсч байна. Үүнд:


Улс төрийн харилцааны талаар:


Айлчлалын үеэр Ерөнхийлөгч Ж.Буш, Ерөнхийлөгч асан Ж.Буш, тэрчлэн Конгрессийн хоёр танхимын зарим удирдлага болон 30 орчим гишүүдтэй уулзаж ярилцав.


Дээрх уулзалтын үеэр олон улсын терроризмын эсрэг АНУ болон эвслийн орнуудын явуулж буй тэмцлийг  Монгол Улс тууштай дэмжиж, өөрийн боломжийн хүрээнд тодорхой хувь нэмрээ оруулахад бэлэн байгаагаа илэрхийлэв. Терроризмын эсрэг АНУ-ын үйл ажиллагааг Монгол Улс эхнээс нь шуурхай, тууштай дэмжиж ирснийг өндөр үнэлж буйгаа АНУ-ын засаг захиргааныхан байнга илэрхийлж байсан нь бид харилцан ойлгох, итгэлцэх, сэтгэл санааны хувьд илүү ойр дотносож буйг харуулж байна.


Ялангуяа Конгрессийн байнгын хорооны удирдлага, гишүүд болон Сенатын гишүүдэд өөрийн орны дотоод байдал, цаашдын хөгжлийн хэтийн төлөв, чиглэл, учирч буй саад бэрхшээлийн талаар мэдээлж, АНУ-ын зүгээс үзүүлж ирсэн улс төр, эдийн засгийн тусламжаа цаашид нэмэгдүүлэх боломжийг судалж үзэхийг хүсч, өөрийн нөхцөл байдлаа тайлбарлав.


Ерөнхийлөгч Ж.Буштай уулзсан нь Монгол Улсын Ерөнхий сайд АНУ-ын Ерөнхийлөгчтэй хийсэн анхны чухал уулзалт юм. Уг уулзалтад Төрийн нарийн бичгийн дарга Колин Пауэл, Үндэсний аюулгүй байдлын зөвлөх  Кондолиза Райс, Ерөнхийлөгчийн тамгын газрын дарга Э.Кард, Ерөнхийлөгчийн тусгай зөвлөх, Азийн асуудал хариуцсан ахлах захирал Т.Паттерсон зэрэг гадаад бодлогын асуудлыг зангидан барьдаг гол хүмүүс оролцсон нь  уг уулзалтын ач холбогдлыг улам нэмэгдүүлэв. Манай талаас Ерөнхийлөгч Буштай хийсэн уулзалтанд Улсын Их Хурлын дэд дарга  Ж.Бямбадорж, Засгийн газрын Хэрэг эрхлэх газрын дарга, Их Хурлын гишүүн Ө.Энхтүвшин, Улсын Их Хурлын Гадаад бодлогын  байнгын хорооны дарга Д.Лүндээжанцан,  Гадаад хэргийн сайд Л.Эрдэнэчулуун, АНУ-д  суугаа элчин сайд Чойнхор нарын хүмүүс оролцсон болно. Хоёр тал Монгол-Америкийн харилцаа, хамтын ажиллагааг хөгжүүлэхдээ цаашид ч ардчиллын үндсэн зарчмууд,  хүний эрх,  үндсэн эрх чөлөөг хүндэтгэх зарчим, түүний дотор НҮБ-ын дүрмийг нягт  баримтлах шийдвэр төгс байгаагаа өндөр хэмжээнд нотлов. Монгол Улс нь АНУ-ыг урт хугацааны стратегийн түнш гэж үзэж харилцаж буйгаа тэмдэглээд, энэ сонголт нь манай улсын үндэсний эрх ашигт нийцэж байгааг хэлсэн. Ерөнхийлөгч Ж.Буш манай энэ байр суурийг дэмжиж байгаагаа  тэмдэглэж,  Монгол Улсын ардчилсан сонголтыг цаашид ч тууштай дэмжих болно гэдгээ илэрхийлсэн. 


Мөн АНУ-д суралцах Монгол оюуны тоог нэмэгдүүлэхэд санхүүгийн туслалцаа үзүүлэх, тэнд амьдарч  ажиллаж буй монголчуудад хуулийн дагуу  хөдөлмөр эрхлэх эрхийг олгох талаар хүсэлт тавихад америкийн  тал нааштайгаар судалж үзэхээр болсон. Хэрвээ АНУ-д оршин суугаа манай иргэдэд ажиллах эрхийг олговол тэдгээрийн гэр бүл, төрөл төрөгсдийн амьжиргаанд тодорхой хувь нэмэр болох юм гэж бид ойлгож байна.


Ерөнхийлөгч Ж.Буш манай улсад айлчлах албан ёсны урилгатайг түүнд сануулж боломжтой үедээ айлчлахыг дахин хүссэн болно. Мөн өндөр дээд хэмжээнд улс төрийн яриа хэлцээг тогтмолжуулах үүднээс Ерөнхийлөгч асан Буш, Конгрессийн удирдлага, зарим гишүүдийг Монголд айлчлахыг биечлэн урив. Эцэг Буш ирэх онд манайд айлчлахаар төлөвлөж байгаа  мэдэгдсэн болно.


АНУ-д айлчлах үеэр НҮБ-ын 56 дугаар чуулганы ерөнхий  санал шүүмжлэлд оролцов. Энэ нь Монгол Улс НҮБ-д элссэний 40 жилийн тэмдэглэлт үйл явдалтай шууд холбоотой юм. Чуулганд Монгол-НҮБ-ын хамтын ажиллагаа болон олон улсын асуудлаар Засгийн газрын байр суурийг илэрхийлж үг хэлллээ. НҮБ-ын Ерөнхий нарийн бичгийн  дарга  К.Аннантай уулзахад тэрбээр Монголд ирэх онд айлчлан ирэхээ мэдэгдсэн болно. Чуулганы үеэр НҮБ-ын Хүүхдийн сангийн гүйцэтгэх захирал Карол Беллами, Румыний  Ерөнхийлөгч Ион Илиеску, чуулганы дарга  Өмнөд Солонгосын Гадаад хэргийн сайд Хан Сеунг  нартай уулзаж тодорхой асуудлаар санал бодлоо солилцож ярилцлаа. Мөн Өмнөд Солонгосын Ерөнхий сайд Ли Хан Донтой уулзаж хоёр талын хамтын ажиллагааны асуудлаар санал солилцож, Баянтээгийн дулааны цахилгаан станцын санхүүжилтэд зориулан 17 сая ам.долларын хөнгөлөлттэй зээл авах асуудлыг Солонгосын талд албан ёсоор тавилаа.


Эдийн засаг, бусад салбарын хамтын ажиллагааны талаар:

Хоёр орны эдийн засгийн харилцааг өргөжүүлэх,  АНУ-ын хөрөнгө оруулалтыг нэмэгдүүлэх арга замыг хайх, АНУ-аас Монголд үзүүлж  буй буцалтгүй тусламжийн хэмжээг нэмэгдүүлэх чиглэлээр ажиллах нь айлчлалын нэг чухал зорилт байсан. Айлчлалын үеэр АНУ-ын  ХАА-н сайд,  ОУХА, АМБЗ, тэрчлэн Экспорт- импорт банк,  ОПИК/ Гадаадад хувийн хөрөнгнө оруулалтыг дэмжих корпораци/, Бойнг компани, Худалдаа, хөгжлийн агентлаг, эрчим хүчний АЕS компани, Франк Расселын бүлэг зэрэг хувийн  хэвшлийн томоохон байгууллагын удирдлагатай уулзаж эдийн засгийн харилцааг өргөжүүлэх, хөрөнгө оруулалтыг нэмэгдүүлэх талаар санал бодлоо солилцсон нь чухал ач холбогдолтой боллоо.


Айлчлалын үеэр 3.5 сая орчим ам.долларын өртөг бүхий 25000 тн улаан буудайг буцалтгүй тусламжаар нийлүүлэх хэлэлцээрт гарын үсэг зурав. АНУ-ын Худалдаа, хөгжлийн агентлаг нь манай иргэний агаарын аюулгүй байдлыг хангахад чиглэсэн сургалтад 150.000 ам.долларын буцалтгүй тусламж үзүүлэхээ айлчлалын үеэр мэдэгдсэн. АНУ-аас Монголд жил бүр үзүүлж буй 12 сая ам.долларын тусламжийг хэвээр хадгалах, цаашид нэмэгдүүлэх боломжийг судалж үзэхийг Конгресс болон сенатын гишүүд болон ОУХА-ийн  удирдлагад тавив. Манай ХАА, ялангуяа мал аж ахуйн бүтээгдэхүүний  боловсруулалт, чанарыг сайжруулах замаар экспортын нэг гол бүтээгдэхүүн болгоход чиглэсэн цогц төслийг ОУХА-гийн шугамаар боловсруулж хэрэгжүүлэх  манай саналыг ОУХА-ын удирдлага судалж үзэхээр болов.


Олон  улсын хөрөнгө оруулагчдын  уулзалтыг зохион байгуулахад ОУХА идэвхтэй тусалж болно гэдгээ мэдэгдэв.


Манай улсын экспортын гол бүтээгдэхүүний нэг ноолуурын гүний боловсруулалтын салбарт хөрөнгө оруулалт хийхэд нааштай нөхцөл бүрдүүлэх зорилгоор НАФТА-гийн  онцгой хөнгөлөлтөд хамруулах асуудлыг бас бид  хөндөн тавьсан. АНУ-ын  тал энэ асуудлыг бас судалж үзэхээ илэрхийлсэн.


АНУ-ын  компаниудыг  гадаадад хөрөнгө оруулахад дэмжлэг туслалцаа, зөвлөлгөө өгдөг Расселл 20-20 бүлгийн төлөөлөгчид ирэх онд Монголд ирж хөрөнгө оруулах боломжийг судлахаар болов. Энэ бүлэг нь Америкийн хөрөнгө, санхүүгийн томоохон пүүсүүдийг нэгтгэсэн бөгөөд дэлхийн улс орнуудад нийтдээ 1 триллион долларын хөрөнгө оруулалт хийхэд бэлэн байгаа юм байна.


Америкийн компаниудыг Монголд хөрөнгө оруулахад баталгаа гаргаж өгөх, санхүүжүүлэх, гадаадын хөрөнгө оруулалтад таатай эдийн засаг, хууль эрх зүйн орчин бүрдүүлэх үүднээс  манай засгийн газартай хамтран ажиллах, Монголд хөрөнгө оруулах боломжийн талаар америкийн  бизнесменүүдэд семинар зохион  байгуулах, тэдгээрийг Монголд ирүүлэх, экспортын зээл олгох  зэрэг асуудлаар ОПИК  болон ЭКСИМ  Банкны  удирдлагатай уулзахдаа тодорхой ярилцсан  бөгөөд эдгээр байгууллагын төлөөлөгчид ирэх онд Монголд хамтдаа айлчлан хөрөнгө оруулалтын боломж, нөхцөл байдлыг судлахаар боллоо.


АЕS  компанийн Ерөнхийлөгчтэй уулзаж цахилгаан шугам сүлжээний борлуулалтын дамжлагын менежментийг тус компаниар эрхлүүлэх асуудлаар зарчмын тохиролцоонд хүрсэн. Энэ чиглэлээр ажлын хэсэг ажиллаж байгаа бөгөөд хэлэлцээрийг удахгүй байгуулна гэж бодож байна.


Боинг   компанитай хамтын ажиллагааны асуудлаар санал солилцлоо. Манай МИАТ компани Боинг  компаниас 737-800 маркийн онгоцыг түрээсээр авах талаар ажиллаж байгаа бөгөөд шинээр авах Боинг  онгоцны түрээс нь одоо ашиглаж буй Аэробус онгоцынхоос даруй хоёр дахин бага байгаа юм.


АМБЗ-ийн төлөөлөгчидтэй уулзахдаа хөрөнгө оруулалтын талаар авч хэрэгжүүлж буй арга хэмжээний талаар мэдээлж, Монголд хөрөнгө оруулсан компаниудын санал бодлыг сонсож, цаашдын хамтын ажиллагааны талаар дэлгэрэнгүй ярилцав. Уг зөвлөлд Өмнөговь аймаг дахь Оюу толгой ордод хөрөнгө оруулж  буй Канадын Ivanhoе  компани гишүүнээр орох гэж байгаа бөгөөд тус байгууллага үйл ажиллагааныхаа хүрээг өргөжүүлж Хойд Америк-Монголын Бизнес Зөвлөл болж өөрчлөгдөж байгаа юм байна.


Азийн сангийн Ерөнхийлөгчтэй уулзаж өнгөрсөн 10 жилийн хамтын ажиллагааны үр дүнг ярилцаж цаашид манай хууль, эрх зүйн шинэчлэлийн чиглэлээр хамтарч ажиллах талаар санал солилцлоо. Мөн Техас дахь  Уэйслийн их сургууль, түүний салбар Азийн хуулийн институтын хүмүүстэй уулзах үеэр манай шүүгч, хуульчдыг сургалтад хамруулах хөтөлбөрөө үргэлжлүүлэх болно гэдгээ мэдэгдсэн болно.


Айлчлалын үеэр зөвхөн хувийн хэвшлийн төдийгүй муж,  орон нутгийн удирдлагатай уулзаж хамтын ажиллагааны асуудлаар санал бодлоо солилцож байв.  Айлчлын үеэр Улаанбаатар, Денвер хотын хооронд ах дүү хотуудын харилцаа тогтоох хэлэлцээр байгуулав.  Мөн Сиэтл хотын даргатай уулзах үеэр тус хотыг манай  Ховд аймагтай ах дүүгийн харилцаатай  болгох талаар хоёр тал ажиллахаар тохиров. Сан-Франциско хотод өөрийн өргөмжит консулын газрыг албан ёсоор нээв. Энэ консулын газар нь тус хот, түүний ойр орчимд ажиллаж, амьдарч буй 400 орчим монголчуудад хуулийн дагуу эрх зүйн туслалцаа үзүүлэх болно. Сан-Франциско хотын дарга манай Өргөмжит консулын газрын  нээлтэд оролцохдоо Монгол Улсад айлчилахаа мэдэгдсэн болно. Эдгээр зүйлийг ажил хэрэг болгох нь Азийн орнуудтай өргөн  харилцаатай АНУ-ын баруун эргийн мужуудтай хамтын ажиллагаа хөгжүүлэх сайхан боломжийг нээх юм.


АНУ-ын Шинжлэх ухааны үндэсний академийн ерөнхийлөгчтэй уулзаж, хоёр талын шинжлэх ухааны байгууллагуудын өнөөгийн хамтын ажиллагааны талаар санал солилцож, цаашдын хамтын ажиллагааны хэлэлцээр байгуулав.


Улс орноо сурталчлах талаар:


Айлчлалын явцад өөрийн орны бодит байдлаа америкийн ард түмэнд  таниулах талаар багагүй ажил хийсэн болно. Энэ хүрээнд Америкийн засаг захиргааны бодлогод нөлөөтэй томоохон сургууль, судалгааны институт болох Харвардын их сургууль, Жеймс Бэйкерийн төрийн бодлогын институт,  Бүгд найрамдахчуудын олон улсын хүрээлэн, АНУ-ын Энх тайвны төлөө Институтэд Монгол орны өөрчлөлт шинэчлэл, тулгарч буй бэрхшээл, хөгжлийн ирээдүй, гадаад, дотоод бодлогын асуудлаар лекц хийж, тэдний сонирхсон асуудлаар дэлгэрэнгүй ярилцлаа. Мөн NBC News-ийн  нэвтрүүлэгч Том Брокау,  Эй Би Си Ньюз телевизийн агентлаг, Денвер Пост  сонинуудад хамтарч ярилцлага өглөө.


Мөн Сан-Франциско, Денвер, Вашингтон хотод амьдарч буй олон зуун монгол иргэдтэй уулзаж Монгол Улсынхаа өнөөгийн байдлын талаар  мэдээлэл хийж, санал бодлыг нь сонслоо.

Дүгнэлт 

1.АНУ-д хийсэн албан ёсны айлчлал нь улс төр, эдийн засаг, хүмүүнлэгийн болон бусад талаасаа АНУ-ын төрийн бодлогод Монгол Улсын орон зайг нэмэгдүүлсэн чухал ач холбогдолтой айлчлал болов.

АНУ-тай өндөр хэмжээнд хийсэн бидний яриа хэлцээний үр дүнд Монгол-Америкийн харилцааг Монгол Улсын хувьд гурав дахь стратегийн хөрш түншийн хэмжээнд цаашид хөгжүүлэхээр тохиролцсон явдалд  айлчлалын улс төрийн гол үр дүн оршино гэж үзэж байна.

2.Хоёр парламентын харилцааг бэхжүүлэх чиглэлд айлчлалын үеэр тодорхой алхмууд хийгдсэн бөгөөд үүнд  төлөөлөгчдийн бүрэлдэхүүнд орсон манай Их Хурлын гишүүд их хүчин чармайлт тавьж ажилласан бөгөөд  энэ чиглэлээр АНУ-ын  Конгресс, сенатын гишүүд Монгол Улсад айлчилна гэж бид бодож байгаа. АНУ-ын Конгрессийн, сенатын гишүүд Монгол Улсын талаар ойлголтоо гүнзгийрүүлсэн нь Монгол Улсад үзүүлэх буцалтгүй тусламжийг нэмэгдүүлэх бас нэг угтвар нөхцөл болсон гэж бид ойлгож байгаа, тэр утгаараа  манай хоёр  парламентын хоорондын харилцаа  бол зөвхөн  хоёр парламентын хоорондын харилцаагаар зогсохгүй, хоёр улсын бүх салбарын  хамтын ажиллагааг өргөжүүлэн хөгжүүлэхэд чухал ач холбогдолтой болсон гэж дүгнэх нь зүйтэй байхаа.

З.Эдийн засгийн харилцаа, хамтын ажиллагааг хөгжүүлэх, Монголд АНУ-ын хөрөнгө оруулалтыг нэмэгдүүлэх чиглэлд цаашдын хэтийн төлөвийг сайжруулах тодорхой алхмууд хийхээр урьдчилсан байдлаар тохиролцлоо.

4.АНУ-д оршин суугаа Монгол иргэдийнхээ эрх ашгийг хамгаалуулах талаар тодорхой хүсэлтээ АНУ-ын Ерөнхийлөгч, засаг захиргаа, Конгрессийн сенатын  гишүүдэд тавьсан нь манай Засгийн газрын мөрийн хөтөлбөрт нийцсэн алхам боллоо гэж үзэж болно.

5.Шинжлэх ухаан, боловсролын салбарт хамтын ажиллагаа хөгжүүлэх, Монгол, АНУ-ын их сургуулиудын хооронд шууд харилцаа холбоог идэвхжүүлэх, АНУ-д суралцах монгол оюутнуудын тоог нэмэгдүүлэх чиглэлд тодорхой асуудал тавилаа,  ахиц гарна  гэж  найдаж байна.

Айлчлалын үеэр ярьж тохирсон зүйлийг тодорхой ажил хэрэг болгох талаар төр, засгийн байгууллагууд идэвхтэй ажиллах шаардлагатай юм.

Мэдээллийнхээ эцэст энэ айлчлалын бүрэлдэхүүнд орж ажилласан Улсын Их Хурлын дэд дарга  Ж.Бямбадорж, Засгийн газрын Хэрэг эрхлэх газрын дарга Ө.Энхтүвшин, Улсын Их Хурлын Байнгын хорооны дарга Д.Лүндээжанцан, Улсын Их Хурлын гишүүн  М.Далайхүү,  УИХ-ын гишүүн Б.Чадраа, мөн айлчлалын  төлөөлөгчдийн бүрэлдэхүүнд орж ажилласан Гадаад хэргийн сайд Л.Эрдэнэчулуун, мөн бусад  холбогдох хүмүүс үнэхээр АНУ- Монгол Улс хоёрын хоорондын харилцааг хөгжүүлэхийн төлөө  энэ айлчлалын үеэр идэвхтэй ажиллаж, надад их хэмжээний тус дэмжлэг болсон гэдгийг бас  зориуд онцлон тэмдэглэх хэрэгтэй гэж бодож байна.

Та бидний энэ хамтарсан айлчлал маань хоёр орны харилцааг шинэ шатанд гаргасан, одоо үүнийгээ баталгаажуулж, араас нь  идэвхтэй ажиллах шаардлагатай байгаа гэдгийг анхааруулж хэлье.

Анхаарал тавьсанд баярлалаа. 


С.Төмөр-Очир: Ерөнхий сайдад баярлалаа. Ерөнхий сайдын хийсэн мэдээлэлтэй холбогдуулж асуулт асуух гишүүд нэрээ ирүүлсэн байна. Д.Оюунхорол, Ш.Бадам, Ц.Ням-Осор, Д.Содномдорж,  Х.Жекей, Ц.Оюунбаатар,  Н.Болормаа,  Л.Даваацэдэв, Ц.Дамиран, Х.Балсандорж, П.Жасрай, Б.Эрдэнэбилэгт өөр гишүүн байхгүй бол  асуулт асуух гишүүдийг тасаллаа.


Ингээд  Оюунхорол гишүүнийг асуултаа асуухыг урьж байна.


Д.Оюунхорол: Монгол Улсын Ерөнхий сайд тэргүүтэй Монголын төлөөлөгчид АНУ-д хийсэн албан ёсны айлчлал нь үнэхээрийн үр дүнтэй, улс төр, эдийн засаг, хүмүүнлэгийн чиглэлд Монгол Улсыг АНУ-ын төрийн бодлогод бас тодорхой   хэмжээгээр орон зайгаа нэмэгдүүлэх тэр боломжийг бүрдүүлсэнд энэ явсан төлөөлөгчид, Монгол Улсын Ерөнхий сайдад талархаж байгаагаа илэрхийлье. 


Ингээд би энэ мэдээлэлтэй холбоотойгоор ирүүлсэн саяны энэ мэдээллээс ганцхан зүйлийг тодруулж асууя. Ингээд Ерөнхий сайд өөрөө  Буштай уулзахдаа хэлсэн байсан. АНУ-д суралцаж байгаа Монгол оюутны тоог нэмэгдүүлэх, сургууль хоорондын харилцаа холбоог нэмэгдүүлэх чиглэлээр тодорхой алхмуудыг хийхэд туслалцаа үзүүлээч ээ, тэнд амьдарч сурч байгаа оюутнуудыг тэтгэлэгтэй болгох буюу ажлын байрыг бий болгохдоо эрх зүйн зохиоцуулалтыг нь шийдвэрлээч гэсэн, энэ чиглэлээр яг ямар тодорхой арга хэмжээнүүдийг авна гэсэн тиймэрхүү чиглэл өгсөн бол  гэдгийг сонирхож асуух гэсэн юм.


С.Төмөр-Очир: Оюунхорол гишүүнд баярлалаа. Ерөнхий сайд.


Н.Энхбаяр: Их баярлалаа. Ерөнхийлөгч Буштай хийх уулзалтын үеэр бид  энэ асуудлыг тавьсан. Ерөнхийлөгч Буш энэ бол  мөнгө төгрөгний асуудал юм уу, эсхүл визний асуудал юм уу гэж тодруулж асуусан. Визний асуудлын хувьд Монгол Америкийн хооронд манай шинэ байгуулагдсан төр засаг гарч ирснээс хойш Америкийн талтай ярьж байгаад визийг нэлээн хөнгөлсөн ийм горим тогтсон байгаа. Үүний дагуу АНУ-д явж байгаа оюутнууд таван жилийн  олон удаа орж гарах эрх бүхий визтэй болж байгаа, нэг л удаа түүнийгээ авна, жуулчид, бизнесийн ажлаар явж байгаа хүмүүс бол 10 жилийнх, төр засгийн шугамаар албан ёсны айлчлал хийж байгаа хүмүүс бол  З жилийнх гэсэн урт  хугацааны  визтэй болж байгаа. Тийм учраас визний асуудал биш, энэ бол цэвэр  тэтгэлэг, мөнгөний асуудал юмаа гэдгийг Ерөнхийлөгч Буш тайлбарласан. Ерөнхийлөгч Буш үүнийг судалж шийдвэрлэхийн төлөө ажиллана гэж хэлсэн. Өөрийнхөө холбогдох хүмүүст үүрэг даалгавраа өгсөн байгаа. Одоо бид Гадаад хэргийн яамныхаа шугамаар Боловсрол соёл, шинжлэх ухааны яамтай хамтраад энэ асуудлыг боловсруулж  Америкийн талд тавьж тодорхой  оюутны тоо,  мөнгөний тоотой тохирох байхаа гэж ингэж бодож байгаа. Тэр утгаараа би түрүүн мэдээлэлд хэлж  байхдаа ч гэсэн хэлсэн. Ер нь одоо энэ  айлчлал их амжилттай боллоо  гээд энэ  айлчлалын үед үнэхээр  амжилттай болсныг яриад зогсохгүй, хамгийн гол нь үүний араас нь хийх ажлаа л  бид  сайн санаачлагатай хийх юм бол айлчлалын бодитой үр дүн бол  их хурдан түргэн, их бодитой гарна гэсэн ийм ойлголттой байгаа. Их баярлалаа.


Ш.Бадам: Мэдээлэл өгсөн Ерөнхий сайдад баярлалаа. З-4 асуулт байна. Нэгдүгээрт,  энэ Монголд АНУ-ын  хөрөнгө оруулалтыг нэмэгдүүлэх талаар тодорхой алхам хийхээр тохиролцлоо гэдгийг тодруулж өгөхгүй юу? ер нь ирэх жилээс Монголд тодорхой хөрөнгө оруулалт оруулахаар ийм аж ахуйн байгууллага, пүүс компаниуд тодорч яригдсан ийм юм байна уу? үүнийг жаахан тодруулж өгөхгүй юу? гэж.


Хоёрдугаарт,  Ерөнхий сайд, манай төлөөлөгчид хэд хэдэн их, дээд сургуулиар орсон байна. АНУ-д суралцагчдын тоог  нэмэгдүүлэхэд  тодорхой ахиц гарна гэдэгт итгэж байгаа юм байна. Энэ талаар зарим их, дээд сургуулиуд төчнөөн оюутныг сургана, төчнөөнийхнийг  зардлыг манай тал даана ч гэдэг юм уу? ийм харилцан тодорхой яригдсан юм байх уу? энэ тоо ер нь хэр зэрэг нэмэгдэнэ гэсэн ойлголттой ирэв? 


Гуравдугаарт, АНУ-д ажиллах хүч гаргах талын ийм асуудал сөхөгдөж яригдсан юм байх уу?  


Дөрөвдүгээрт, Терроризмтай тэмцэхэд Монголын агаарын зайг ашиглуулах талын асуудлаар Монголын тал тухайн үед бас ярьж байсан юм бий. Энэ талаар хэвлэл мэдээллийн хэрэгслээр янз янзын гуйвуулга, янз янзын тайлбар их явж байна л даа. Энэ талаар бас дахин ярьж хөндөгдсөн юм байх уу? гэсэн ийм дөрвөн зүйлийн асуулт байна.  Баярлалаа.


Н.Энхбаяр: Хөрөнгө оруулалтын хувьд  одоо хөрөнгө оруулчихсан ажиллаж байгаа компаниудын төлөөлөгчтэй уулзахад тэд цаашдаа улам тууштай ажиллана, энэ өөрийнхөө явуулж байгаа  бизнесийн үйл ажиллагааг тэлнэ гэсэн ийм бодолтойгоор хэлж байсан. Вагнер компанийхантай Денверт уулзаж байсан.   AES-ийнхэнтэй  Вашингтонд уулзаж байсан.   Энэ бүх  компаниуд одоо оруулсан байгаа хөрөнгөө цаашаа нэмэгдүүлэх, хүчин чадлаа нэмэгдүүлэх талаар ажиллана гэж хэлсэн.  Дээр нь шинээр хөрөнгө оруулалтыг оруулж ирэх тухай асуудлыг ярьсан. Манайх шиг  харьцангуй газар зүйн түгшидмэл байрлалтай, байгалийн нэлээн эрсдэлтэй  цаг ууртай газарт  Америкийн хувийн  хэвшлийнхэн, тэгээд дэлхийд өнөөдөр эдийн засгийн нэлээн  уналт болж байгаа энэ үед бол оруулах тухай асуудлыг заавал Засгийн газрын бодлогын дэмжлэгтэйгээр хийхээс өөр аргагүй байгаа. Тэр утгаараа бид  Эксим гэж тэр засгийн  газрынхны банк, гадаадад  хөрөнгө оруулахыг дэмжих корпораци гэдэг Засгийн газрын байгууллага, худалдаа хөгжлийн агентлаг гэдэг Засгийн газрын байгууллагын удирдлагуудтай уулзэж АНУ-ын хувийн  хэвшлийнхэн Монголд хөрөнгө оруулахад нь дэмжлэг үзүүлж тэр эрдслийг нь дааж та бүхэн ажиллаач ээ гэдэг хүсэлтийг тавьсан.  Үүнийг бид судалж үзэж, аль болохоор тэгж дэмжлэг туслалцаа үзүүлэхийн төлөө ажиллая гэдгээ тэр удирдлагууд бид нартай уулзаж  байхдаа хэлсэн. Тэгээд ирэх жил манай улсад болох хөрөнгө оруулалтыг дэмжих чуулга уулзалтанд олон улсын бага хурал, чуулга  уулзалтанд оролцохоо мэдэгдсэн.  Үүнийг харин тэр битгий хэл хамт  зохион байгуулж, үр дүнгий нь   сайн гаргахын төлөө ажиллая гэсэн ийм саналыг тэд  өөрсдөө тавьж байсан. Дээр нь Рассель 20-20 гэсэн байгууллага байгаа. Ерөнхий цуглуулсан хөрөнгийн хувьд  7 орчим триллион доллар  цуглуулсан ийм байгууллага гэж өөрсдийгөө танилцуулсан. Ийм байгууллага гэдэг нь  танилцуулгаас ч гэсэн харагдаж байгаа.   Нэг орчим триллион, үүнээсээ нэг  орчим триллионыг гадаадад хөрөнгө оруулах ийм бэлэн сан гэж ингэж үзэж байгаа юм билээ, энэ чиглэлээрээ  ажиллаж монголыг судалж, монголд хөрөнгө оруулах  тухай асуудлыг бас нааштай авч үзэхийн төлөө  ажиллана гэж ингэж хэлсэн байгаа юм.


Мэдээж хэрэг Монголд хөрөнгө оруулалтыг нэмэгдүүлэхийн тулд хууль эрх зүйн талаас нь газрыг эргэлтэнд оруулах талаас нь сахилга дэг журам талаасаа, санхүүгийн сахилга батыг сайжруулах талаасаа, банкны тогтолцоог боловсронгуй болгох талаасаа бол биднээс бас  хийх зүйл их байгаа гэдгийг   Америкийн нөхдүүд маань бид нарт анхааруулж байсан. Үүнийг бид хийхээс өөр аргагүй юм билээ, үүнийг  та бүхэн маань ч гэсэн тэртэй, тэргүй  сайн ойлгож байгаа. Тийм учраас  одоо хөрөнгө оруулчихсан компаниуд, энэ үйл ажиллагаагаа нэмэгдүүлнэ гэсэн. Дээр нь шинэ компаниуд орж ирэх тухай асуудлыг АНУ-ын  Засгийн газрын байгууллагууд дэмжих, ийм дэмжлэгээ илэрхийлсэн байгаа, тийм учраас одоо бодитой хөрөнгө оруулалт орж ирэх бололцоо бүрдсэн гэж   бичиж байгаа.


Биднээс бас шалтгаалах хэдэн зүйл байгаа. Түүнийгээ Их Хурал Засгийн  газар хамтарч хийнэ гэсэн ийм  зориулалттай байгаа. Оюутны тооны хувьд  яг нэг нэг, хоёр хоёр гэж  оюутнаар нь хөөцөлдөж их тоо гаргаагүй байгаа.   Ерөнхийдөө оюутнуудын тоог нэмэгдүүлэх асуудлыг Ерөнхийлөгч Бушид тавьсан. Буш ерөнхийлөгчтэй уулзаж байхад  Буш Ерөнхийлөгчийн амнаас бол   2О оюутан авья, ЗО оюутан авья,  150 оюутан авья гэж ийм тоо тодорхой бид ярьж  чадаагүй, яагаад гэвэл үүнийг АНУ судалж байж хэлнэ. Одоо бид харин Ерөнхийлөгч Бушийн хэмжээнд асуудал тавигдаж, Бушийн хэмжээнд дэмжигдсэн гэсэн үг сонссон нөхцөлд Америкийн тал тэр доод шатных нь тэр байгууллагууд үүнийг ажил хэрэг болгохын төлөө ажилладаг ийм  зарчимтай учраас бид одоо явуулж байгаа  оюутнуудаасаа илүү олон тооны оюутнуудыг, тэгэхдээ америкийн талын зардлаар явуулах бололцоо нээгдсэн гэж ингэж ойлгож байгаа.


Хамгийн гол нь одоо бид энэ асуудлаа араас нь маш эрчимтэй хөөцөлдөж, ингэж тодорхой ажил болгох ёстой гэж ингэж ойлгож байгаа.  


Агаарын орон зайг ашиглуулах тухай асуудал  дээр түрүүн  би мэдээлэлдээ хэллээ, та бүхэнд бас энэ асуултанд хариулахын тулд бол  эргэж та бүхэнтэйгээ хамт энэ алан хядах үйл ажиллагаа болсны дараа  манай улсын төр засгаас баримталсан байр суурийг хаа хаанаа бүгдээрээ санах хэрэгтэй.  9 сарын 11-нд алан хядах үйл ажиллагаа болсны дараа тэр шөнөдөө, манайд бол шөнө байсан, Америкт өглөө байсан 12 цагийн зөрүүтэй учраас, тэр шөнөдөө бид  талийгаач Энэбиш дарга байсан,  Ерөнхийлөгч Багабанди бид нар холбогдож, АНУ-ын  төр засгийн удирдлагад эмгэнэл илэрхийлсэн, маргааш нь үндэсний аюулгүй байдлын зөвлөлийн хурлыг  хийсэн, тэр өдрөө Засгийн газрын ээлжит бус  хурлыг хийсэн, тэр өдрөө Засгийн газрын мэдэгдлийг гаргасан,  маргааш нь Ерөнхийлөгчийн зарлиг гаргасан, Засгийн газарт холбогдох чиглэлийг  өгсөн ийм зарлиг гаргасан, ийм ажлуудыг явуулсан. Үүнийг Америкийн тал маш их сайн хүлээж авсан юм билээ гэдэг нь саяны айлчлалаар мэдэгдсэн. Монгол Улс ийм тууштай, ийм шуурхай  АНУ-ыг ийм хүнд хэцүү үед нь дэмжсэнд бол их баярласан гэсэн ийм байдал ажиглагдаж байсан.


Тэгэхээр бид бас жаахан орон ч гэсэн  ийм том орны  хүнд хэцүү үед нь ингэж дэмжиж байгаа нь эргээд Монгол Улсад энэ том орны туслалцаа орж ирэх сайн  үүд хаалгыг нээсэн ийм ажил болжээ гэдгийг айлчлалынхаа үеэр сайн ойлгож байсан. Ерөнхийлөгч Багабанди 11 дүгээр сарын З-ны өдөр 60 дугаар зарлиг гаргаж, Засгийн газарт  холбогдох бичиг өгсөн. Энэ зарлигтаа Монгол  Улс алан хядах үйл ажиллагааны эсрэг олон улсын эвсэл байгуулах хүч чармайлтыг тууштай дэмжиж дипломат хууль зүй, санхүү, цэрэг, тусгай албадын шугамаар өөрийн хувь нэмрийг оруулахад бэлэн байна гэж  мэдэгдсэн байгаа. Мөн сарын 8-ны өдөр  олон улсын  эвслийн цэргийн хүч Афганистан дахь   Талибын дэглэм алан хядагчдын газруудын эсрэг цохилт өгч  эхэлсэнтэй  холбогдуулан би Монгол Улсын Ерөнхий сайдын хувьд  мэдэгдэл хийж,  түүнийгээ  бас төрийн засгийн удирдлагын хэмжээнд ярилцаж, тохирсны үндсэн дээр ийм мэдэгдлийг хийж, хэрэв холбогдох улс гүрнээс хүсэлт гарвал манай тусгай албад  алан хядлагын эсрэг эвслийн орнуудтай мэдээлэл солилцон ажиллах, алан хядагчдын хөрөнгө  санхүүд хяналт, хориг  тавихад бусад улс  орон олон улсын банк санхүүгийн байгууллагатай хамтран ажиллах, шаардлагатай хүмүүсийг эмчлэн сувилах, дадлага сургууль хийлгэхээр хүлээж авах зэргээр тодорхой дэмжлэг үзүүлэхэд бэлэн байгаа гэсэн. 


Мөн 11 сарын З-ны өдрийн Засгийн газрын  хуралдаанаар АНУ-д хийх албан ёсны айлчлалын үеэр Америкийн талд тавих асуудлын дотор агаарын орон зайг ашиглах тухай асуудлыг мөн тавьж  санал болгох нь зүйтэй гэж ингэж үзсэн. Энэ бүхний үндсэн дээр ийм асуудлыг АНУ-д тавьсан. Америкийн тал үүнийг ерөнхийдөө Монгол Улсын стратегийн түнш байх энэ харилцааны хүрээнд тавигдаж байгаа асуудал гэж ойлгож, нааштай хүлээж авсан. Стратегийн түнш байна гэдэг нь бүх талын хамтын ажиллагаагаа ёстой гурав дахь хөршийн хэмжээнд аваачиж тавихыг  хэлж ойлгож байгаа. Тэр утгаар үүнийг  их нааштай хүлээж авсан ажил болсон. 


Дараагийн асуудал  ажиллах хүчний хувьд бол  ажиллах хүчний хувьд одоо тэнд ажиллах хүчний   Монголоос АНУ-д  оруулах тухай асуудлыг бид яриагүй.   Яг Монгол иргэд тэртэй тэргүй АНУ-д очсон 5 мянга орчим иргэн ажиллаж байгаа, тэр хүмүүсийн хууль эрх зүйн баталгаа харин  баталгаагүй байгаа.  Тийм учраас энэ асуудлыг харин тэнд ажиллаж байгаа хүмүүсийг АНУ-д ажиллах эрх зүйн баталгаатай болгож өгөөч ээ гэдэг асуудлыг тавьсан. Ерөнхийлөгч Буш бол  9 сарын 11-нээс хойш нэлээн хэцүү байгаа гэдгийг бид нарт анхааруулсан. Яагаад гэвэл 9 сарын 11-ний үйл явдлаас хойш бол энэ хууль бусаар АНУ-д  орогнон сууж байгаа хүмүүсийн  энэ хууль зөрчиж байгаа үйл ажиллагааг ямар нэгэн байдлаар хяналтанд  авах  энэ хууль зөрчиж байгаа ажлыг  засаж залруулах ажлыг  АНУ бүх шатандаа их хүчтэй хийж байгаа юм билээ. Тэгэхдээ Монгол  иргэдийн тухай асуудлыг бол судалж шийдвэрлэхийн төлөө ажиллая гэдгээ  Ерөнхийлөгч Буш хэлсэн. АНУ-ын Ерөнхийлөгч Буш бол тэгье гэж хэлж  байгаа нь тодорхой дэмжлэг туслалцаа, тодорхой ажлын  угтвар  үг гэж бид ойлгож байгаа учраас энэ чиглэлийн ажлыг  Хууль зүй, дотоод хэргийн яам, Нийгмийн хамгаалал хөдөлмөрийн  яамны шугамаар боловсруулж, Гадаад хэргийн яамныхаа шугамаар тавьж АНУ-д ажиллаж ингэж  шийдвэрлэнэ гэсэн бодолтой байгаа.


С.Төмөр-Очир: Баярлалаа. Өнөөдрийн чуулганы нэгдсэн хуралдааны ажиллагаанд Төв аймгийн Борнуур сумын Засаг даргын Тамгын газрын төлөөлөгчид оролцож байна. Төлөөлөгчдөд эрүүл энх, ажлын их амжилт хүсье. /Алга ташив/


Дараа нь Ням-Осор гишүүн асуулт асууя гэсэн байна. Ням-Осор гишүүнийг урьж байна.


Ц.Ням-Осор: Баярлалаа.  АНУ-д Монгол Улсын Ерөнхий сайд тэргүүтэй монголын төлөөлөгчдийн хийсэн айлчлалын талаар дэлгэрэнгүй мэдээлэл өгсөн явдалд баярлалаа. 2-З асуулт сонирхох журмаар асууя гэж бодож байна. Нэгдүгээр асуудал гэвэл  АНУ-аас Монгол Улсад хөрөнгө оруулсан бизнесүүдтэй та уулзаж санал солилцсон гэж ярьсан. Энэ үед ер нь Монгол Улсад хөрөнгө оруулахад ямар бэрхшээл юм уу? зовлон юм уу? цаашдаа Монгол Улсын талаас ийм асуудал дээрээ анхаараач  ээ гэсэн ямар нэгэн сэтгэгдэл санал  хэлж байсан уу? энэ их чухал асуудал л даа, цааш  цаашдаа хөрөнгө оруулах явцад нөлөөлөх учраас  Монголд хөрөнгө оруулсан хүмүүсээс тэд нар  мэдээлэл авах байх л даа.


Хоёрдугаар асуудал гэвэл АЕS компанийн ерөнхийлөгчтэй уулзаж байхад цахилгааны шугам сүлжээний борлуулалтын дамжлагын менежментийг тус компаниар эрхлүүлэхээр зарчмын хувьд тохирсон гэж та энэ мэдээлэлд өгсөн байсан. Энэ  асуудлын хувьд гэвэл сая зээл тусламжийн асуудал энд яригдаж байхад бас   яригдаад байсан л даа. Ер нь энэ шинээр олгох 60-аад сая  долларын зээл, энэ  гадна байгууллагад менежментээр олгох асуудал хоорондоо хэрхэн уялдах бол гэсэн бодол  асуудал байна. Түрүүн энэ чуулган дээр босч яригдаад байсан асуудал учраас үүнийг бас тодруулъя.


Гуравдугаарт нь,  Нефтийн асуудлаар АНУ-ын  тал санал солилцлоо гэсэн мэдээлэл гарсан байсан, яг үнэхээрийн нефть  боловсруулалтын талаар та  холбогдох хүмүүст асуудал тавьж санал солилцсон уу? энэ талаар  ер нь ямархуу бодолтой байдаг юм болоо  гэсэн ийм асуудал байна.


Н.Энхбаяр: Их баярлалаа.  Хөрөнгө оруулах тухай асуудлыг ярихын тулд ерөөсөө л  хэд хэдэн зүйлийг дандаа ярьж байгаа юм. Хөрөнгө оруулагч болгох болзошгүй, хөрөнгө оруулж болзошгүй хүмүүс, эсхүл хөрөнгө оруулчихсан ажиллаж байгаа хүмүүстэй ярихад бол  эхлээд тодорхой хэмжээний зориг бас хэрэгтэй байсан гэж, ялангуяа тэр Денвер хотод болсон  АНУ- Монголын бизнесийн зөвлөлийн гишүүдийн   хийсэн уулзалт дээр ярьж байсан. Вагнерийн хүмүүс манай энд ажиллаж байгаа хүмүүс бол  эхлээд мэдээж хэрэг тодорхой зориг шаардагдаж байсан.  Тэгээд очоод ажиллахад  их чадвартай сайн боловсон хүчинтэй орон байсан гэж  хэлж байсан. Ялангуяа дээд боловсролтой хүмүүсийн хувьд нэлээн чадвартай хүмүүсийг бид  олж ажиллуулж чадсан гэж. Тэгэхдээ сайн талаасаа бас ярихын хажуугаар анхаарууштай гэж хэлж байгаа зүйлүүд хэд хэд байсан. Тэр нь бол энэ  оёдлын үйлдвэр ч юм уу ямар нэгэн салбарт хөрөнгө оруулахад тэр бидний хуучин ярьдгаар техникийн мэргэжлийн сургуулийн  ажилчид бэлтгэх тогтолцоо харьцангуй суларсан,  мэргэжлийн өндөр чадвартай ажилчид бас харьцангуй цөөн  байгаа асуудал бол сэтгэл зовоож байгаа, үүнийг  сайн бэлтгэх хэрэгтэй гэж ингэж хэлж байсан. Тэр бол  бид нарын тэртэй, тэргүй мэдэж байгаа, тэгэхдээ хийх ёстой  ажил, тэнд харин  бид нарын санал нийлж байсан. Дээр нь  улс төрийн тогтвортой байдал хэрэгтэй гэдэг дээр  Монголд тогтвортой байдал бий болчихлоо гэсэн ийм нааштай хандлага байна билээ. 


Гуравдугаарт, татварын энэ тогтвортой орчин байх ётой гэдэг дээр мэдээж хэрэг ярьж байсан. Татварын тогтвортой орчин байх ёстой гэдэг дээр ярьж байсан, тэр утгаараа энэ  талаар  бас цаашдаа хамтран ажиллаж, үүнийгээ улам боловсронгуй болгох талаар хамтран ажиллахад ч гэсэн бэлэн байна гэж АНУ-ын Засаг захиргааны нөхдүүд ч гэсэн ингэж ярьж байсан. Тэгээд дараагийн асуудал бол хувийн хэвшлийнхний тавьж байгаа хүсэлт бол  бид  танайд хөрөнгө оруулъя  тэгэхдээ эрсдэл байж л таараа, энэ эрсдлийг манай АНУ-ын  Засгийн газрын санхүүгийн байгууллагуудын туслалцаатайгаар энэ эрсдэлийг багасгах арга хэмжээг та нар Засгийн газрын хэмжээнд яриарай гэж ингэж хэлж байсан. Түүнийг нь бид тэр  Экзим банк,  Опик  корпораци, Худалдаа хөгжлийн агентлагиудад тавьж, энэ асуудлыг  нэлээн ярьсан. Энэ чиглэлээрээ  бол энэ эрсдлийг багасгах талаар энэ нөхдүүд хамтран ажиллая гэж ингэж ярьсан.  


Тэгээд зөвлөж байсан зөвлөмжийн хувьд бол ерөөсөө Монгол Улс өөрөө газар зүйн хувьд нэлээн  түгжидмэл байдалтай байдаг учраас аль болохоор энэ сөрөг гэж хэлж болох нөлөөллийнхөө  хүчин зүйлийн нөлөөллийг багасгах  ямар арга хэмжээ авах вэ гэдэг дээр нэлээн санал тавьж байна билээ, тэр утгаараа энэ Мянганы замыг их дэмжсэн байдалтай байсныг өнөөдөр би зориуд   хэлж өгөх нь зүйтэй байх. Яагаад гэвэл  Монгол Улсын хөгжил өөрөө дотооддоо ч тэр,  Дэд бүтцийн хөгжилгүйгээр Монгол Улсын  бусад улс оронтой холбогдох  тэгж байж хөгжих энэ хөгжлийн асуудал бол тэр  төсөл хэрэгжилгүйгээр явахад хэцүү юм гэдэг дээр биднийг харин дэмжиж  байна билээ.


АЕS компанитай  тохиролцсон тохиролцооны хувьд бол ерөөсөө манай эрчим хүч бол  З том  хэсэгт хуваагдаж байгаа юм. Нэг нь  үйлдвэрлэл, нөгөө дэх нь дамжуулах, нөгөө дэх нь борлуулах гэж.  Тэгэхээр  энэ  З хэсгийн борлуулалтын хэсэг дээр манай алдаа дутагдал бол нэлээн байгаа. Яагаад гэвэл  борлуулаад  тэдний тодорхой тооцоогоор, манай тооцож байгаа  тооцоогоор бол 25-30 хувиа цуглуулж авч чаддаггүй, тэр америкуудын тооцож  байгаа тооцоогоор бол 40-45 хувиа цуглуулж авч чаддаггүй гэж үздэг юм билээ, өөрөөр хэлбэл 100 төгрөгний эрчим хүч худалдчихаад 55 төгрөг авдаг юм билээ, тийм алдаатай наймаа хийдэг салбар өнөөдөр эрчим хүч бүхэлдээ байгаа. Тэгэхээр   борлуулалтын  сүлжээний ажлыг  сайжруулах юм бол бүхэлдээ эрчим хүчний салбар өөрөө сайжрах, улам үнэн нь нэмэгдэх, цаашдаа тэгээд энэ эрчим хүчний томоохон дулааны цахилгаан станцыг хувьчлах юм бол эд нарын үнэ нэмэгдэх ийм урьдчилгаа нөхцөл болох гэж байгаа учраас бид энэ  АЕS компанитай менежментийн гэрээ байгуулж ажиллах нь зарчмын хувьд манай эрчим хүчний энэ олон жил доголдож байгаа  доголдлыг   нүдийг нь олж арилгах ийм томоохон  зарчмын шийдэл  болов уу гэж бодож байгаа. 


Бид Хөдөө аж ахуйн банк дээр америкчууд орж ирээд бараг уначихсан байсан банкийг яаж өөд нь татаж гаргаж ирж, өнөөдөр ХАА-н банкны нэр хүнд нэлээн өсчихсөн, зээлийн эргэн төлөлт  98.5 хувьтай,  менежмент өнөөдөр эрс  сайжирсан, одоо хөдөө аж ахуйн банк гэж найдваргүй  банк гэж ярьдаг байснаа болиод харин бүр манай  ард  түмэн өргөмжлөөд ХААН банк гэж нэрлээд ингээд зээл тэндээс аваад явж байгаа. Тэгэхээр ерөөсөө Монголд энэ үйлдвэрлэл хөгжүүлэх асуудлыг зөвхөн эргэлтийн хөрөнгөөр хангах асуудал гэж ингэж явцуу ойлгож байсныг өөрчлөх, бас менежмент орж ирэхгүй бол энэ үйлдвэрлэл сэргэхгүй юм байна гэдгийг ойлгох, үүнийг гадаадын сайн  менежментүүд компаниудыг оруулж ирж, энэ урлаг ухаанд суралцаж, энэ хувьд зарчмын   асуудал болсон гэж үзэж байгаа юм.


Энэ зээлийн тухай асуудлыг үүнтэй холбогдуулж ярьж байгаа. Америкийн талын нөхдүүд бол та нар өөрсдөө л мэд. Бид менежментээр аваад энэ зээлийг аваад  борлуулалтын шат дамжлагаа сайжруулъя гэвэл бид түүнээс  татгалзаад байх юм алга. Авахгүй, тэгэхдээ та нар үүнийг аваад  тэгээд сайн ажиллуулж болно гэж үзэж байгаа бол бид заавал түүнийг авья гээд  зүтгээд байх юм алга энэ бол Монголын  төр засгийн хийх сонголт гэсэн ийм байдлаар байр сууриа илэрхийлж байгаа. Тийм учраас   бид энэ байдлыг харгалзан үзэж байгаад, хамгийн гол нь эрчим хүчнийхээ системийг яаж сайжруулах вэ гэдэг асуудлыг цогцоор нь авч үзэх асуудалтай  холбогдуулж авч үзнэ гэж бодож байгаа.


Нефтийн хувьд   манай Дорнодод ажиллаж байгаа   Сока интернейшнл компаний удирдлагатай  Хюстен хотод уулзаж ярьсан.   Энэ нэлээн бодитой зүйлээ гэдгийг албан ёсоор баталж  бидэнд хэлсэн. Ойролцоогоор бол 1,5  миллиард баррель  нефтийн нөөц тогтоогдоод байгаа гэдгийг хэлсэн. Үүнийгээ ашиглах тухай хамтран ажиллая гэж байгаа. Хятадын  зарим пүүс  компаниуд бол өөрийнхөө компанийн тодорхой хувийг худалдах борлуулах ийм бодлого барьж байгаа гэж хэлж байна билээ. Бүгдийг нь худалдах юм уу? эсхүл хэсэгчилсэн маягаар худалдах юм уу гэж  намайг асуухад бол бүгдийг нь  ерөөсөө худалдахгүй, тодорхой хувийг нь худалдъя гэж бодож  байгаа, яагаад гэвэл энэ нефть  өөрөө  Хятадын зах зээл дээр борлогдох ёстой учраас Хятадын талын  ашиг сонирхлыг оруулж  байж энэ  их үр дүнтэй үйл ажиллагаа болох гээд байгаа юмаа гэдгийг тайлбарлаж байна билээ. 


Би бас асуусан.  Шууд нефть боловсруулах  үйлдвэр баривал ямар вэ гэж. Тэгэхэд  бол бидний тооцоогоор бол 200 мянган баррель нефть гарч байгаа нөхцөлд түүнийг байгуулж болно,  одоогоор бол 60 орчим мянга гарч байгаа нөхцөлд үүнийг  байгуулахад  үр ашиг муутай ийм байдалтай байна  гэдгийг хэлж байна билээ. Тэгэхдээ үүнийг бас нэмэгдэж  гарах нөхцөлд  ийм байдлаар шийдэх ийм бололцоо байна гэдгийг хэлж байна билээ. Мянганы замыг бас их дэмжиж байна билээ.  Яагаад гэвэл чухамхүү энэ Мянганы зам гээч зүйл баригдвал зөвхөн монголдоо биш   цаашаа Хятад руу эсхүл наашаа Улаанбаатар руу  бүтээгдэхүүнээ татахад  хамаагүй амар хялбар  болж байгаа гэдгийг хэлж байна билээ. Тийм учраас тэр Дэд бүтцийн хөгжил бол энэ Монгол Улсын эдийн засгийг  хүчтэй эргэлтэнд оруулж  идэвхжүүлэхэд маш чухал шүү гэдгийг онцлон хэлж байсан гэдгийг та бүхэндээ хэлье.  Баярлалаа.


Н.Содномдорж:  Мэдээлэл өгсөнд баярлалаа.  АНУ-ын Ерөнхийлөгч энэ жил гадаадын арваадхан орны төр засгийн тэргүүнүүдтэй уулзахаар төлөвлөсөн. Энд Монгол Улсын Ерөнхий сайдтай уулзах уулзалтыг оруулсан байна. Энд ач холбогдол өгч байгаагийн нэг гол шинжээ гэж би бодож байгаа юм.  Тэгэхээр Монгол Улсын Ерөнхий сайдтай уулзах энэ уулзалтад  ингэж өндөр ач холбогдол өгч байгаагийн хамгийн гол шалтгаан нь юу байж болох вэ гэдэг дээр тайлбар өгнө үү?  


Хоёрдугаар асуулт, АНУ Монгол Улстай харилцахдаа чухам ямар салбар, ямар хүрээнд илүү их сонирхож байна вэ?  уулзалтын явцад ямар сэтгэгдэл төрөв гэсэн ийм хоёр асуулт тавья.


Н.Энхбаяр: Баярлалаа.  Их олон шалтгаан байх шиг  байгаа юм. Ерөнхийлөгч  Буш ингэж уулзаж, ингэж  их  найрсгаар хандсаны цаана бол.  Юуны  өмнө мэдээж хэрэг Монгол Улсын энэ ардчилсан төрийн тогтолцоо, зах зээлийн эдийн засгийг   дэмжиж, Монгол Улсын энэ замаараа замнаж хөгжихийг дэмжиж байгаагийн илэрхийлэл гэж ойлгохоос өөр аргагүй.  


Хоёрдугаарт,  Монгол Улс энэ сонголтоосоо  ухралт буцалтгүй ингэж замнаж байна гэдгийг бас хүндэтгэж байгаагийн, бас надтай уулзаж байхдаа хэлсэн шүү,  та нар бас  их тууштай, зоримог тийм өвгөд дээдсээсээ залгамжилж ирсэн  тэр чанарынхаа дагуу нэг сонгосон сонголтондоо тууштай ийм сайхан чанар чинь энэ  замаараа замнахад их тус болж байна, үүнийг бас хүндэтгэж байна гэж илэрхийлж хэлж байсан.


Гуравдугаарт, өнөөгийн төр засаг их тогтвортой, яг ардчилсан  төр засгийн төрийн тогтолцооны үнэт зарчим, зах зээлийн   эдийн засгийн зарчмаас ухрахгүй урагшаа харж ажиллаж байна гэдгийг хэлж байна билээ, өнөөгийн төр засаг бол ингэж ажиллаж байна, энэ бол их сайн байна гэж ингэж хэлж байна билээ, тэр утгаараа өнөөгийн төр засгийн үйл ажиллагааг дэмжсэн дэмжлэг гэж  ойлгохоос өөр аргагүй гэж бодож байгаа.  Тийм учраас би энэ асуудал дээр ярихдаа нийт Монголын ард түмний энэ замыг туулж байгаа  энэ хүнд хэцүүг давж байгаа, энэ их зориг тэвчээр гаргаж байгаа, тууштай байгааг хүндэтгэсэн хүндэтгэлийн дэмжлэг, дээр нь өнөөгийн төр засгийн явуулж байгаа  бодлогыг дэмжиж байгаа дэмжлэг гэж үзэж байгаа. Ний нуугүй хэлэхэд бол  ингэж хэлэхэд бас буруудахгүй байх, манай Их Хурлын гишүүд ч тэр, ард түмэн ч зөв ойлгох байх, энэ замаараа замнаж нэлээн олон жил боллоо бид, 10-аад  жил, 11 жил боллоо, өмнөх засгийн газрууд маань бас энэ замаар л замнахын төлөө ажиллаж байна гэж  өөрсдийгөө ярьж ажиллаж байсан.


Тэгэхдээ  яагаад чухамхүү өнөөгийн төр засгийн үед ингэж өндөр хэмжээнд уулзав гэдгийг  улс төрийн их тогтвортой байдалтай, их тогтвортой хөгжлийн холын хараатай  байна гэдгийг бас  их харсан байх гэж ойлгож байгаа. Гэхдээ  цаашдаа их юм хийх юм байна гэж   бас их найдаж байгаа болоод тэгж байгаа байх, их найдаж байгаа байдал нь харагдаж байна билээ. Тэр мэдээжийн хэрэг ойрын шалтгааныг эрэхийн бол 9 сарын 11-ний  алан хядах үйл ажиллагааны дараа Монгол улс тууштай, шуурхай  бүх шатандаа, Ерөнхийлөгч, Ерөнхий сайд, засгийн газар, Их Хурал хуралдаж тогтоол гаргасан. Энэ бүх шатандаа төр засгийн байгууллагууд шуурхай, тууштай дэмжсэнийг бас их  сайхан сэтгэлээр хүлээж авч, надад бас хэлж байна билээ, уулзалт эхлэхэд, -За Ерөнхий сайд аа танд нэг зүйл хэлье,  АНУ бол энэ алан хядагчидтай хийх тэмцлээ ямар ч удаан хугацаатай байсан хамаагүй эцсийн  зорилго биелтэл хийх болно гэж би АНУ-ын  Ерөнхийлөгчийн хувьд танд хэлж байна гэж хэлж байна билээ. 


Тэгэхээр  энэ  улсын хувьд, энэ улсын төр засгийн хувьд  өнөөгийн төр засгийн хувьд   Ерөнхийлөгч Бушийн хувьд энэ алан хядах үйл ажиллагаатай  явуулж байгаа тэмцэлд хэн хаана байна вэ гэдгийг бас их анхааралтай судалж байгаа юм байна. Хэн аль талд байна вэ гэдгийг маш анхааралтай судалж байгаа юм билээ.  Тийм учраас бид энэ  бүх хүчин зүйлүүд нөлөөлсөн байх  гэж бодож байгаа. 


АНУ бол  ямар  салбарт хамгийн их ажиллах  хүсэлтэй байна вэ гэхээр яг тэр салбар гэж хэлэхэд хэцүү. Бүх л салбарт хамтран ажиллахад бэлэн байгаа, боловсролын салбарт  хамтран ажиллая, ашигт малтмалын салбарт хамтран ажиллая,  хөрөнгө оруулалтыг хөдөө аж ахуйд чиглүүлэхтэй нь хамтран ажиллая гэдэгт  бүх салбарт хамтран ажиллах ийм  их сайхан сэтгэлийн илэрхийлэл байна билээ. Өөрөөр хэлбэл саяны  энэ айлчлалыг  улс төрийн хувьд  АНУ  өнөөдөр маш их хөгжилтэй орны хувьд бол эдийн засагч, бизнесийн хүмүүс ингэж  их ярьдаг л даа Америкийн зах зээл дээр  л манай компани  эсхүл тухайн нэг улс орны  бүтээгдэхүүн америкийн зах зээлийг л эзэлж чадвал эсхүл тэнд борлогдож, нэр хүндтэй байж чадвал  тэгвэл дэлхийд хүлээн зөвшөөрөгдөж байгаатай адилхан гэж. Тэр утгаараа Хятадын  хувцасны үйлдвэрлэл, тоглоомны үйлдвэрлэл, Хятадын үйлдвэрүүдийн бүтээгдэхүүнүүд бол АНУ-ын зах зээлийг дүүргэсэн. Энд  хүлээн зөвшөөрөгдсөн байгаа. Нэг утгаараа дэлхийд хүлээн зөвшөөрөгдсөн гэж.


Тэр утгаараа саяны  айлчлал бол бүхэлдээ Монгол Улсыг улс төрийн зах зээл дээр  энэ улс төрийн зах зээл гэж  ярьж болдог бол,  би бас шилжүүлэх утгаар ярьж байна л даа, эдийн засгийн  зах зээл дээр  аль алин дээр нь Монгол Улс  борлогдох бүтээгдэхүүн, нэр төртэй бүтээгдэхүүн, нэр төртэй улс байна гэдгийг харуулсан хүлээн зөвшөөрүүлсэн ийм  айлчлал боллоо л гэж үзэж байгаа юм. Хүлээн зөвшөөрч ч  байгаа учраас Ерөнхийлөгч Буш хүлээж авч байгаа юм. Монгол Улсыг бүхэлд нь хүлээж авья, Монгол Улсын эдийн засгийг  хөгжих ёстой гэдгийг нь хүлээн зөвшөөрье, Монголын эдийн засаг хөгжиж, Америкийн зах зээл дээр бүтээгдэхүүн нь гарч ирэхийг бас хүлээн зөвшөөрч байна гэсэн ийм  дэмжлэгийн илэрхийлэл болов уу л гэж бодож байна. Баярлалаа.


Х.Жекей:  Баярлалаа.  Ер нь манай улсын гадаад  харилцааны асуудал тэр дотроо  орос, хятадтай харилцаж байгаа харилцааны талаар  сонирхож байна уу? ер нь ямархуу байр суурьтай байгаа юм бол манай хөршүүдтэй харилцаж байгаа харилцааны талаар, тийм юм ажиглагдав уу? олон удаагийн уулзалтан дээр тэр ажил хэрэгч улсуудтай уулзсан, сенат, конгрессийн гишүүдтэй уулзсан талаар сонин хэвлэл дээрээс нэлээн харлаа. Ер нь ямархуу байр суурь барьж байна вэ? тэр талаар  ийм юм ажиглагдсан уу гэсэн нэг л асуулт байна.


Н.Энхбаяр:   Тэгэхээр  одоо яг ний нуугүй хэлэхэд орос, хятадтай харилцаа ямар байгаа вэ гэдгийг Америкийн талын бүх шатанд  сонирхож байна билээ, манайхыг. Манайх бол байнга энэ хоёр хөрштэйгээ  хэвийн сайн идэвхтэй харилцаатай байгаа гэдгийг хэлж явсан.  Тэгэхдээ Монгол Улсын  цаашдын хөгжил бол зөвхөн газар зүйн хоёр хөрштэйгээ харьцахаас гадна  бас  нийгэм, улс төр, эдийн засгийн олон өөр хөршүүдтэй  болох харьцах асуудал гэдгийг Монгол Улсын олон тулгуурт гадаад бодлого гэсэн зарчим  гадаад бодлогын номлол хэлж байгаа юмаа гэдгийг бас  АНУ-ын  бүх шатны хүмүүст ойлгуулж үүнийгээ тайлбарлаж явсан.


АНУ бол Оростой сүүлийн энэ хугацаанд  харилцаа нь маш сайжирсан нь сая ажиглагдсан. Путин Ерөнхийлөгч АНУ-д бид нарыг тэнд байх хугацаанд айлчилсан.  Их ойр дотно болсон гэдэг нь харагдаж байсан. Нөгөө хуучин орос гэж болгоомжилдог, нөгөө нэг зүйрлэхдээ оросын баавгай аль хөлөөрөө  хаана гишгэх бол гэдэг ийм нэг болгоомжлол байхгүй болсон юм шиг   ойлгогдоно билээ, Путин Ерөнхийлөгч  ч гэсэн   АНУ-ын одоогийн явуулж байгаа бодлого, байр суурийг айхтар хатуу дэмжиж байгаагаа илэрхийлсэн.  Тэр утгаараа ч гэсэн итгэлийг нь их олж авч чадаж байна билээ, тэр утгаараа  АНУ, Орос хоёрын хооронд бүр их ойр дотнын урьд өмнө байгаагүй ойр дотнын харилцаа бий болсон болов уу гэсэн ажиглалт байдлаар харж байхад тийм байна билээ.


Зянь-Ци-Минь Ерөнхийлөгч А.Бушийг урьсан байна билээ. А.Бушийг урина гэдгийн цаана бас нэг л бодлого байж таарах байх л даа. А.Буш бид нартай уулзахдаа Зянь-Ци Минь намайг урьсан, би ер нь очдог юм болов уу? яадаг юм билээ гэж бодож байгаа. Хэрэв Монголд очвол тэндээсээ Хятад руу оччих ийм маршрут байж болох юм, Монголоос Хятад руу нисэхэд хэдэн цаг болох вэ гэсэн ийм асуулт асууж байна билээ. 1 цаг 40 минут ниснэ гэсэн тийм ойрхон билүү, тэгвэл их ойрхон юм байна гэж ярьж байсан. Тэгэхээр Хятад улс ч гэсэн сая   АПЕК-ийн орнуудын дээд хэмжээний уулзалтыг Шанхайд  зохион байгуулсан. Тэндээ бол АНУ-тай Буш Ерөнхийлөгчтэй Зянь-Ци-Минь дарга их ойр дотно уулзсан.  


Америкуудын бас нэг гайхсан, их шинэ өөр хятад болж байгаа юм байна гэсэн ийм ойлголт төрсөн ийм сэтгэгдэл төрсөн зүйл бол Зянь Ци Минь дарга АПЕК-ийн дээд хэмжээний уулзалтын төгсгөлийн баримт бичгийг англиар уншсаныг бас их ярьж байгаа юм билээ. Хятад  их өөр болж байна, Хятадын удирдагч англиар  дээд хэмжээний уулзалтын баримт бичгийг  уншина гэдэг бол энэ их өөр хятад болж байна шүү гэж бас ярьж байна билээ. Тэр утгаараа ер нь  манай хоёр хөрштэй Америк бас харьцаа  сайжирч байгаа юм билээ. Энэ 9 сарын 11-нд алан хядлагын үйл ажиллагаа явуулсан хүмүүс харин нэг зүйл дээр алдчихсан юм шиг байгаа юм, ингээд харж байхад.  АНУ-ыг харин улам өөрийгөө тойруулж бусдыг нэгтгэх ийм юманд  нь тус болсон юм шиг байна билээ. Уг зорилго нь бол улам хагаргах бутаргах, холдуулах, сулруулах байсан байх. Гэтэл Орос Америкийн харилцаа энэ явдлаас хойш яаж өрнөснийг харахад  Хятад Америкийн харьцаа яаж өрнөснийг харахад  харин одоо тэр алан хядлагыг зохион байгуулж байсан    хүмүүсийн тооцооноос огт өөрөөр олон улсын байдал их өөрчлөгдөж байгаа. Энд  Америк харин улам  идэвхтэй байр суурь, тэргүүлэх байр суурь барьж байгаа юм болов уу гэсэн ойлголт сая айлчлалын үед төрж байсан.


Н.Болормаа: Баярлалаа. Юуны өмнө АНУ-ын  төрийн бодлогод Монгол Улсын орон зайг эзлүүлэхэд маш их чухал ач холбогдолтой айлчлал  хийсэн тул талархалтай байна. Миний асуулт таны НҮБ-д хийсэн айлчлалтай холбогдуулж асуух гэсэн юм. Та хатагтай Кароль Беламитай  уулзсан, НҮБ-ын хүүхдийн сангийн захирал. Тэгэхээр ирэх оны 1 сарын 1-нээс  НҮБ-ын Хүүхдийн сангийн Монгол дахь статус өөрчлөгдөн биеэ даасан суурин төлөөлөгч болно. Тэгээд үүнтэй холбогдуулаад бас Кантри программ  ирэх  5-6 жилийнх батлагдах гэж байгаа. Тэгэхээр манайд  үзүүлэх энэ тусламжийн хэмжээ нь хэр нэмэгдэх вэ? энэ талаар сонирхож байна.


Хоёр дахь асуулт нь  шууд бас Ерөнхий сайд хариулах уу? үгүй юу? Парламентын бүлгийн даргаасаа асуудаг юм уу? манай хоёр парламентын харилцааг бэхжүүлэх чиглэлд тодорхой алхам хийгдсэн гэсэн. Тэгэхээр бид нарын бүрэн эрхийн хугацаанд манай хоёр орны парламентын хооронд яг ямар ямар асуудлууд шийдэгдэх гэж байна вэ? бодитой ажлуудаас сонирхож байна.


Н.Энхбаяр: Баярлалаа. НҮБ-д  ажилласан хийсэн ажил маань бүхэлдээ нэг цогц тусдаа ажил байсан гэж хэлэх нь зүйтэй байх. Яагаад гэвэл энэ жил Монгол Улс НҮБ-д элссэний 40 жилийн ойг тэмдэглэж байгаа ийм түүхэн жил. Бидний  ахмад үеийнхэн маань Монгол Улсын тусгаар тогтнолыг хүлээн зөвшөөрүүлэхээр уйгагүй ажилласны үр дүнд  61 онд Монгол Улсыг НҮБ-д элсүүлж ингэж дэлхий дахинд хүлээн зөвшөөрүүлсэн. Үүнийг баталгаажуулах, үүнийг улам олон хүнд ойлгуулах ийм  бас түүхэн  ойтой тохиолдсон ажил боллоо гэж ингэж ойлгож байгаа. 


К.Аннан Ерөнхий нарийн бичгийн дарга Монголд айлчилна гэдгээ хэлсэн. Хэлэх хэлэхдээ их өвөрмөц аргаар илэрхийлж байна билээ. Ерөнхий сайд аа таны  төсөөлж төлөвлөж байгаагаас чинь өмнө би айлчилна шүү гэж хэлж байна билээ, тэгэхээр тэр бол   цаанаа юу гэсэн утга вэ гэхээр би ерөөсөө Монголд заавал айлчилна, маш хурдан айлчилна гэсэн ийм бодолтой байна гэж ингэж ойлгож байгаа. Тэгэхээр К.Аннан Ерөнхий нарийн бичгийн дарга айлчилна гэдэг бол  НҮБ-ын бүх салбарын байгууллагууд Монгол Улстай  хэрэгжүүлэх хамтын ажиллагаагаа улам эрчимжүүлнэ гэсэн үг гэж бид ойлгож байна. Айлчлалын үеэр бид энэ чиглэлээр нэлээн  нарийн сайн ярилцаж, тохирох байх гэж ингэж ойлгож байгаа.


НҮБ-ын хүүхдийн байгууллага буюу  хатагтай Белами гуайтай уулзсан. Бид  тэгэхдээ Монголд Улсад НҮБ-ын хүүхдийн байгууллагын Монгол Улсад ажиллаж байгаа энэ байгууллагын статусыг нэмэгдүүлэх  асуудлыг тавихад урьдаас шууд  нэмэгдүүлнэ гэж хэлж байна билээ.


Хоёрдугаарт, Монголын хүмүүсийг НҮБ-ын  олон улсын байгууллагуудад ажиллуулаач ээ гэсэн саналыг бид тавьсан.   Тухайлбал  хүүхдийн байгууллагын гэж. Тэгэхэд Белами хатагтай  манайд ажиллаж байгаа   хүүхдийн байгууллагын бүрэлдэхүүн, салбарт  ажиллаж байгаа монголын иргэдийг НҮБ-ын хүүхдийн байгууллагад дэвшүүлж ажиллуулах ажлыг  бид хийнэ гэж хэлсэн. Өөрөөр хэлбэл энд ажиллаж байгаа Үндэсний  Монголын ажилтнуудыг  олон улсын тэр байгууллагынхаа  хэмжээнд аваачиж ажиллуулна гэдгээ хэлсэн. Үүнтэй холбогдуулаад мэдээжийн хэрэг төсвөө бид нэмэгдүүлнэ гэж хэлж байна билээ, тийм учраас ирэх жилийнхээ төсөв, түүний цаад жилийнхээ төсөвт Монголд ажиллаж байгаа  байгууллагын статус нэмэгдүүлж байгаатай холбогдуулж тэр бусад газруудад нэмэгдэх хэмжээнд нь хөрөнгөө нэмэгдүүлнэ гэж шууд ингэж хэлсэн. Түүнийгээ харин хэдэн төгрөг вэ? хэдэн доллар вэ гэдгийг нь бид  асууж чадсангүй, түүнийг  энэ байгууллагынхаа шугамаар нь асууж болох байх гэж бодож байгаа. Баярлалаа.


Д.Лүндээжанцан: Тэгэхээр Монгол Улсын Ерөнхий сайд бол  тэр АНУ-ын  сенатын танхимын гишүүд, 100  гишүүнтэй, үүний 1О-аадтай нь уулзсан. Энэ зарим уулзалтууд дээр нь  Сан Франциско-гоос  мер байсан Калифорни муж улсаас сонгогдсон сенатч  хатагтайн зохион байгуулсан арга хэмжээнд манай  парламентын гишүүд, Ерөнхий сайдыг дагаж оролцсон, энэ дээр сенатч   Хилари Клинтон  Нельсон гэж сенатч, мөн  олонхийн бүлгийн орлогч дарга, мөн тэнд  тагнуулын хорооны дарга Шельби мөн энэ хүн бол давхар жижиг дунд зээлийн асуудал хариуцдаг хүн гэж байна.  Мөн   цэргийн хорооны дарга Хавай мужаас сонгогдсон сенатч гэх мэтчилэнгийн олон сенатч оролцсон. 


Энэ дээр манай парламентын гишүүд бид, манайхаас оролцож байгаа Чадраа гуай, Бямбадорж дарга бүх хүмүүстэй санал солилцсон. Эдгээр хүмүүс Монголд ирнэ, бид   ямар үед ирвэл зохимжтой вэ? бид  ирнэ, ажиллана гэдгээ хэлсэн. 2-оос дээш сенатын гишүүн Конгрессийн гишүүн ирвэл цэргийн тусгай онгоц гаргадаг юм байна. Ингээд бид хамтын ажиллагаагаа өрнүүлнэ. Дараа нь сенатын гишүүн Макень гэдэг энэ хүн  Вьетнамын дайнд оролцож явсан гээд Монголд ирж байсан хүн байна. Энэ хүн бас Монголын асуудлаар одоо бид тууштай дэмжлэг үзүүлнэ, цаашид ажиллана. 


Мөн Америкт байгаа  Монголчуудын эрх ашгийг хамгаалах, хууль эрх зүйн баталгааг хангах талаар асуудлаа манайд тавиарай, бид биечлэн хөөцөлдөнө, буцалтгүй тусламжийг нэмэгдүүлэх асуудлаар хөөцөлдөнө гэдгээ эдгээр сенатч хүмүүс хэлж байсан. Мөн  Төлөөлөгчдийн танхим буюу Конгрессменүүдтэй уулзсан. Энэ дээр Конгрессийн гадаад хэргийн хорооны дарга Хайд гуайтай уулзсан. Энэ уулзалтан дээр хоёр талаас 12 конгрессийн гишүүн, конгрессмен  оролцсон. Үүнээс  10 конгрессийн гишүүн нь Ерөнхий сайдад асуулт тавьж,  нэгбүрчилсэн хариулт авсан. Энэ бол Монгол Улсын Засгийн газар түүний тэргүүн, Монгол Улсын Ерөнхий сайд, тэгээд Монголын парламентын гишүүд, Америкийн конгрессменүүдийн хооронд болсон хамгийн том уулзалт гэж  манай  түүхэнд байгаагүй.  Энд олон Байнгын хорооны дарга нар нь оролцсон, цөм тодорхой асуудлууд бэлдсэн, Монголын талаар. Үндсэндээ Монгол улсын байр суурь, цаашдын хөгжлийн  хандлага, энэ асуудлаар үндсэндээ Монгол Улс ямар байр суурь баримтлах вэ гэдгээ тодорхойлсон ийм чухал уулзалт болсон гэж бодож байгаа.


Ингээд АНУ-ын  Конгрессын гадаад хэргийн хорооны дарга Хайд гуайг Монголд Улсад айлчлахыг урьсан. Энд манай парламентын урилгаар айлчилна гэдгээ хэлсэн. Ирэх оны  5 дугаар сард ирэх бодолтой байгаа гэдгээ хэлсэн. Ингээд Монгол Америкийн парламент хоорондын харилцааг цаашид хөгжүүлэх чиглэлээр  бид  анхаарал тавина гэдгээ дээрхи сенатч болон Конгрессийн гишүүд мэдэгдсэн. Манай телевизийн сурвалжлагч бас Хилари Клинтон бусад хүмүүсээс ярилцлага авч асуухад бид Монголд ирэх болноо гэдгээ бас Монголын хэвлэл мэдээллийн хэрэгсэлд ярилцлага өгөхдөө  хүртэл мэдэгдсэн байгаа, ингээд  энд юу гэж үзэж байгаа вэ гэхээр Монгол Америкийн парламентын бүлгийн дарга Чадраа гуай олон гишүүд, конгрессмен сенатчидтай уулзсан, Далайхүү гишүүн ч уулзсан. 


Энд юу гэж ойлгогдсон бэ гэхээр бид очиж ажиллах ёстой юм байна, манай парламентын гишүүд чиглэл чиглэлээрээ ажиллах ёстой юм байна, ингээд чиглэл чиглэлээрээ олон хүмүүстэй  харилцаа холбоо тогтоож ажиллахад Америкийн конгресс, сенатад Монголын төлөө ажиллах, монголыг дэмжих энэ хүрээ  бол үнэхээр нэмэгдэж энэ асуудал боловсруулаад ороход дэмжлэг авах бүрэн боломжтой юм байна. Энэ гагцхүү бидний үйл ажиллагаанаас шалтгаалах юм байна, ийм учраас саяны хэлхээ холбоо тогтоосон улсуудтайгаа бид эргэж ажиллана, бид эргэж мөрөөр нь сайн ажиллах шаардлагатай, ингээд хэлхээ холбоогоо улам сайжруулах болно гэдгийг хэлэх байна.


Л.Даваацэдэв: Баярлалаа.  Дэлхийн банк, олон улсын валютын сан дээр ажиллах үед Монгол Улсын  парламент, Засгийн газраас Улсынхаа эдийн засгийн хөгжлийн салбарт  авч явуулж байгаа арга хэмжээ, үйл ажиллагааны талаар    олон улсын эдийн засгийн байгууллагуудтай хамтын ажиллагааны  гэрээ, нөхцөлийн хангалтын талаар ямарваа нэгэн маргаантай асуудал байна уу? бидэнд  энэ талаар  цаашид эргэж харах асуудлын талаар ямарваа нэгэн яриа хөөрөө байсан уу гэдэг талаар хэлж өгнө үү? 


Энд нэг мөр нэг зүйл сонирхоход ер нь дотоодоосоо гадаад ертөнцөд  ардчилсан биш хүч байдаг  гэдгийг ойлгуулахыг хүсдэг байдал хэвлэлүүдээс ажиглагдаад байдаг, энэ талаар  мөн  ямаршуу байдал ажиглагдаж байна вэ гэдэг талаар хэлж өгвөл сайн байна. Баярлалаа.


Н.Энхбаяр:  Баярлалаа. Тэгэхээр Олон улсын валютын сангийн гүйцэтгэх захирал  Колер гэдэг хүнтэй сая анх удаа уулзаж танилцаж, бас тэгэхдээ нэлээн удаан хугацаанд уулзсан. Дэлхийн банкны Ерөнхийлөгч уг нь миний их сайн таньдаг  хүн байдаг. Тэр хүн харамсалтай нь энэ үед гадаадад ажиллаж байсан учраас уулзаж чадаагүй, ингээд олон улсын валютын сан дээр Олон улсын валютын сангийн гүйцэтгэх захирал Колер, тэргүүн дэд захирал Крюгер гэж эмэгтэй сая шинээр томилогдсон, мөн  манай энэ бүсийг хариуцдаг дэд  захирал  Корюбучи манай Очирхүү гишүүнийг сайн таньдаг, манай энэ орныг хариуцдаг хэлтсийн дарга Молхо зэрэг хүмүүстэй бид их сайн уулзаж ажилласан.  Тэгээд  би хэлсэн л  дээ. Бүр Молхо гуай манай зарим  хүмүүсийн зүүдэнд хүртэл ордог ийм  дотно болсон гэж хэлсэн, тэгээд их ойлгож байна билээ, тэгж ажилладаг хүн гэж.


Тэгэхээр  төсвийнхөө тухай бид ярьсан. Төсөвтөө тусгагдсан зарим зорилтынхоо тухай ярьсан. Тэр бол бид нартай адилхан мэдээлэлтэй хүмүүс байгаа мэдээжийн хэрэг, төсвөө тэд нартайгаа дандаа холбоо барьж санал бодлоо солилцож байж  үндсэн параметрүүдээ тохирч ингэж  гаргаж байгаа учраас. Тэгэхээр би дөрвөн асуудал дээр цаашдаа олон улсын  валютын сантай бүр нэг сайн хамтран ажиллая гэж ингэж тавьсан.


Нэгдүгээрт,  энэ өсөлтийг Монголд гаргахын төлөө бүгдээрээ ажиллая. Ерөнхийдөө макро эдийн засгийн тогтворжилт харьцангуй тогтвортой болчихлоо,  инфляцийн түвшин нэг оронтой тоонд байна,  макро эдийн засгийн бусад үзүүлэлтүүд харьцангуй гайгүй тогтворжсон байна, одоо харин өсөлтийг гаргах, хөгжлийг бий болгох юман дээр бүгдээрээ хамтран ажиллая гэж. Тэнд олон улсын  валютын сангийнхан тэгье гэж их ярьсан. Хоёрдугаарт, цалин тэтгэвэр нэмэгдүүлэх асуудал дээр хөрөнгийн ямар шинэ эх үүсвэрийг  бий болгож болох вэ? энэ дээр бүгдээрээ бодолцож, харилцаж бие биентэйгээ ярилцъя гэсэн.


Энэ дээр нэлээн болгоомжтой хандаж байна билээ, гэхдээ бас л ярилцъя, тэгье, судалъя  гэсэн маягаар тохирсон. Гуравдугаарт, гадаадын хөрөнгө оруулалтыг Монголд  нэмэгдүүлэх талаар ажиллая гэж ингэж бид санал тавьсан. Үүнийг та бүхэн маань дэмжиж, тусалж  хамтран ажиллаач ээ гэж хүссэн. Үүнийг бас дэмжье, тусалъя  гэсэн  ийм  байр суурийг илэрхийлсэн.


Бүхэлд нь олон улсын валютын сантай  хийсэн уулзалтыг дүгнэж хэлэхэд үнэхээр манай  энэ Их Хурал, Засгийн газрын хамтран   баримталж байгаа  бодлого, олон улсын валютын сантай тохирсон зүйлийг хэрэгжүүлж байгаа энэ  байдлыг тэдний нөхдүүд бол их өндөр үнэлдэг ийм байдалтай байгаа нь харагдсан. Цаашдаа ч гэсэн саяны миний тавьсан асуудлууд дээр хамтран ажиллах ийм бололцоотой байна гэдгээ хэлсэн. 


Манай оронд   12 сарын эхээр энэ олон улсын валютын сангийн нөхдүүд ирж ажиллах юм.  Цаашдаа энэ эдийн засгийн шинэчлэлийг улам гүнзгийрүүлэх гэх зэрэг, энэ үедээ бас Их Хурлын гишүүдтэй уулзаж, тэр олон улсын валютын сантай  тохирч ажиллаж байгаа зарим зарчмын шалгууруудын талаар нэгдсэн нэг мөр ойлголттой болохын тулд ярилцаж санаа бодлоо солилцъё гэсэн ийм байдалтайгаар тохирсон. Тийм учраас манай Засгийн газарт, Их Хуралд,  манай өнөөгийн төр засагт энэ  олон улсын валютын сан их итгэж байгаа, ийм байдалтай  ийм уулзалт болсон гэдгийг та бүхэндээ хэлье. Би ч гэсэн Ерөнхий сайдын хувьд  та бүхний итгэлийг бид дааж ажиллана гэдгийг илэрхийлсэн болно.


Олон улсын валютын сангийн захирал бас хэлсэн, бид үнэхээр үнэн санаанаасаа Монгол Улсад энэ хүнд хэцүү эдийн засгийн тулгамдсан асуудлуудыг шийдэхэд нь тусалъя гэсэн тэр сайхан сэтгэлээсээ хандаж ажиллаж байгаа шүү гэдгийг танд бас Засгийн тэргүүний хувьд зориуд хэлье гэсэн ийм үг хэлнэ билээ. Тэр бол   бас зүгээр нэг хэлж байгаа үг биш байх, үнэхээр бодлоготойгоор  хэлж байгаа үг байхаа гэж бодож байгаа, бид ч гэсэн тийм ойлголттойгоор та бүхэнтэй хамтран ажиллаж байгаа, та бүхэнтэй хамтран ажиллахгүй байж  Монгол Улс өнөөдөр чадахгүй байгаа, чадахгүй байгаагийн дээр та бүхний энэ эдийн засгийг эрүүлжүүлэх, өсөлтийг бий болгохын төлөө тавьж байгаа санал, шаардлага, шалгуур үзүүлэлтүүдийн талаар бид санал нэгдэж, итгэл үнэмшил болж ажиллаж байгаа гэдгээ ингэж илэрхийлж хэлсэн. 


Одоо манай зарим хүмүүс, зарим улс төрийн хүчнийхэн маань өнөөдрийн төр засагт  хуучин нөхдүүд гараад ирлээ, ингээд ухарлаа гэсэн ийм юм их ярьж байгаа, энэ ардчилсан намынхан маань хөдөө орон нутагт явж, ардчилсан намыг магтъя, ах намыг муулъя гэсэн ийм лоозонтой явж байгаа гэнэ үү  тийм юм сонин дээр бичсэн байна билээ.  Тэгэхээр тэр лоозонгоо хэрэгжүүлэхээр нэлээн ажиллаж байх шиг байгаа юм. Тэгэхдээ  биднийг  коммунистууд гэж хэлээд  нэгэнтээ гадаад ертөнц маань тийм биш гэж бүр ойлгосон байна. Түүнийг саяны айлчлалын үед ёстой үнэхээр  тийм биш юм байна гэдгийг ойлголцлын том илэрхийлэл боллоо гэж ингэж бодож байна. Тийм л коммунист, тийм л  хуучнаа барьсан ийм л санагалзсан, эргэн буцсан байсан бол тэр Ерөнхийлөгч Буш  уулзана гэж байхгүй, конгрессийн гишүүд, сенатын гишүүдийн дунд тийм их сайхан найрсаг уулзалт болно гэж байхгүй, тийм их хөрөнгө  оруулалтын талаар хамтран судлах,  ажиллахаар тохиролцоно гэж байхгүй, тийм амархан асуудлууд явахгүй, нэг л хөндий, цэвдэг хандсаар байгаад л явуулах байсан байх.


Ер нь айлчлалч болохгүй байх байсан байх. Айлчилна болно гэдэг тэгээд болох болохдоо бол ийм  өндөр хэмжээнд  Америкийн төр  засгийнхантай уулзана гэдэг бол энэ  хувьсгалт нам, энэ  Их Хурал,  энэ Засгийн газар тууштай урагшаа энэ Монгол Улсыг шинэ  тэр замаар нь замнуулахын төлөө ажиллаж байгаа улсууд гэдгийг хүлээн зөвшөөрсөн түүнийг хүндэтгэж байгаагийн илэрхийлэл гэж  ойлгох нь зүйтэй байхаа. 


Олон улсын валютын сан дээр би хэлсэн л дээ, одоо ингээд  төсвийн  нэгдсэн данс бүртгэлтэй болох асуудлыг  төсвийнхөө төсөөллийг урьдчилж, үгүй дээ гэхэд хоёр жилийн холын  хугацаанд хардаг болох тухай асуудлыг манай зарим улс төрийн хүчнүүд маань төвлөрсөн төлөвлөгөөт эдийн засаг руу шилжлээ, Төлөвлөгөөний комиссын ажил  уу гэх зэргээр ярьдаг юмаа, та бүхэн үнэн хэрэг дээрээ олон улсын валютын сангийн нөхдүүдийн маань нэлээн дэмжиж байгаа санал шүү дээ, тэгэхээр та бүхэн маань энд юу гэж хариулах вэ гэж би бүр  Колер гэдэг захирлаас нь асуусан. 


Тэр хүн бол ямар сонин юм бэ? би хуучин ХБНГУ-ын Сангийн сайдаар ажиллаж байсан, манай ХБНГУ-д төсвийнхөө төсөөллийг  4 жилээр харж төсөөлдөг юм шүү дээ, тэгэхгүй бол нэг жилийн төсөв зохиогоод батлахад холын хугацааны зорилтоо харахгүй бол тэр төсөв бол хөгжлийг авчирдаггүй, тийм төсөл болдог учраас  бид дөрвөн жилээр нь хардаг юмаа, танайх харин хоёр жилээр нь дөнгөж оруулсан байна билээ,  дахиад уг нь хол харах ёстой байсан юм, тэгэхдээ  яахав сонгуулийн хугацаатайгаа уялдуулсан юм шиг байна билээ. Тийм учраас энэ бол ерөөсөө тэр төвлөрсөн төлөвлөгөөт эдийн засаг руу буцах гэж байгаагийн илэрхийлэл огт биш гэж бодож байна. Үүнийг ойлгохгүй хүн  улс төрийн хүчин байдаг бол манай хүмүүс  Монголд очихдоо үүнийг тайлбарлана биз дээ, энэ огт тийм биш шүү гэдгийг хэлж байсан. 


Тэгэхээр бол  түрүүн манай Гүндалай гишүүн бас нэг тиймэрхүү юм яриад байсан байх, одоо Гүндалай гишүүнтэй уулзуулъя гэж бодож байгаа, тэр  хүмүүсийг ирэхэд нь.  Төсвийн нэгдсэн данс бүртгэлтэй болох тухай асуудал дээр үнэхээр энэ шилжилтийн үеийн  орнуудын нэг дутагдал бол маш олон данстай болчихдог, тэгээд санхүүгийн сахилга бат алдагддаг, ямар хэмжээний  хэдэн төгрөг хаагуур  монголд орж ирээд гарав гэдэг нь замбараагүй болчихдогоос ерөөсөө эдийн засгийн энэ өсөлтийг, энэ эдийн засгийнхаа асуудлыг төлөвлөж чадахаа байчихдаг, тэгэхээр энэ төвлөрсөн биш нэгдсэн төрийн данстай байх асуудлыг харин манайх санал болгож, ингэж цэгцлэх нь дээр гэж үзэж байгаа юм шүү гэж хэлж байна билээ.


Тэгэхээр энэ олон улсын валютын сангийн нөхдүүд маань ч гэсэн Монгол Улсын өнөөгийн  Засгийн газар, Их Хурал маань тэр хуучин цаг руугаа яваагүй, харин бид нартай хамтарч  урагшаа харж явж байгаа гэдгийг бас хүлээн зөвшөөрч, үүнийг дэмжсэн үгийг хэлсэн гэдгийг та бүхэндээ хэлье. 


Ц.Дамиран:  Саяны  Ерөнхий сайдын айлчлалын талаар хэвлэл мэдээллээс бид нар тухайн үед  нь мэдээлэл авч байсан. Ер нь Америкийн ашиг сонирхлыг Монголд бий болгох,  хөрөнгө оруулагчдыг  татах чиглэлээр нэлээн   мэрийлттэй ажилласан гэж би ойлгож байгаа. Сая таныг эзгүй хойгуур бид нар Дэлхийн банкнаас эрчим хүчний  хуваарилах сүлжээний алдагдлыг бууруулах чиглэлээр зээлийн гэрээ соёрхон баталсан.  Тэгэхээр энэ чиглэлээр Америкийн АЕS гэдэг компанийхантай та уулзсан байна билээ, айлчлалынхаа үеэр. Яг энэ  салбарт эрчим хүчний салбарт  энэ Америкийн компанитай  ямар чиглэлээр ажиллахаар  тохирсон бэ гэдгийг би тодруулж асуух гэсэн юм.


Хоёрдугаарт, ер нь цаашдаа  холбоо мэдээллийн чиглэлээр Америк бол маш том хүчтэй компаниудтай. Хиймэл дагуулын сүлжээтэй ийм том компаниуд бий. Холбооны сүүлийн З дахь үеийн технологийг гаргаж ашиглаж байгаа юмнууд бий л дээ. Гэхдээ мэдээлэл холбооны чиглэлээр, мөн энэ иргэдийн хамгаалалт тухайлбал энэ байгалийн  гамшигтай тэмцэхэд хамтран ажиллах чиглэлээр  холбогдох улсуудтай уулзаж ярилцсан уу? энэ чиглэлээр бодож төлөвлөсөн юм байна уу гэж асуух гэсэн юм.


Н.Энхбаяр: Баярлалаа. АНУ-ын АЕS компани бол Монголд нэлээн олон жил орж ирчихээд, энэ эрчим хүчний салбарт хамтран ажиллая гэсэн ийм саналаа тавиад судлаад явж байгаа.  Эхлээд 1Ү цахилгаан станцын хувьчлал болох юм бол түүнийг сонирхоё гэж байсан. Тэгэхээр энэ хувьчлалыг бид мөд хийхгүй гэдгийг АНУ-ын  АЕS компанид хэлсэн байгаа.   Үүнийг ч гэсэн энэ компаний нөхдүүд ойлгож байгаа. Тэгэхдээ хувьчилсан нөхцөлд бид бас сонирхох болноо гэдгээ илэрхийлж байгаа.


Энэ эрчим хүчний салбарыг системийг бүхэлд нь З хуваахад тэр хуваарилалтын буюу борлуулалтын тэр дамжлаг манай хамгийн сул талын нэг гэж ойлгогдож байгаа. Яагаад гэвэл борлуулсан  эрчим хүчнийхээ үнийг буцааж авч чаддаггүй, түүнээсээ болж эрчим хүчний салбар маань бүхэлдээ үр ашиг муутай,  ийм хүнд хэцүү нөхцөлд ажиллаж байгаа, тэгэхээр түүнийгээ сайжруулж байж, бүхэлдээ эрчим хүчний салбарын үр ашгийг дээшлүүлэх ийм  бололцоо нээгдэж байгаа гэж үзэж байгаа. Төрийн өмчийн хувьд 100 хувь төрийн өмч хэвээрээ байна, менежментийн хувьд бол  энэ менежментийг эрхлүүлэх ажлыг  АЕS-ээр хийлгэж болох юмаа гэсэн ийм байдалтайгаар өөрчилсөн байдлаар зарчмын хувьд л тэгж ойлголцсон байгаа юм.  Менежментийн эрхийг шилжүүлэх тухай асуудал дээр  нарийн гэрээ хийгдэх ёстой. Энэ дээр энэ  АЕS-ийн нөхдүүд  тодорхой саналууд тавьж байгаа, манай талаас тодорхой саналууд тавьж байгаа, хэлэлцээр явагдаж байгаа, удахгүй энэ  асуудал бол хэлэлцээрийн хэмжээнд яригдаад тэгээд гарын үсэг зурагдаад хэрэгжих байхаа  гэж бодож байгаа, ойролцоогоор   энэ 12 сардаа багтаагаад ингэж гарын үсэг зурах болов уу гэсэн ийм бодолтой байгаа. 


Энэ АЕS компани олон газар ажилладаг, анх манайхтай харилцаа холбоо үүссэн түүхийг нь ярих юм бол  Хиллари Клинтон сенатч тэр үед  сенатч биш байсан, тэргүүн хатагтай гэсэн ийм  цолтой  юм уу, гуншинтай байхдаа манай Монгол Улсад айлчилсан,  манайд айлчлах үед нь  Монгол Улс эрчим хүчний салбарт нэлээн доголдолтой байна гэдгээ  тэр үед ч гэсэн тог унтраад нэлээн хэцүү байдалтайгаас тэр Хиллари Клинтон их ойлгосон. Энэ чиглэлээр чинь үнэхээр нэг тусалмаар гэж хэлсэн. Тэгээд  АНУ-ын төр засгийн удирдлагуудтай их ойрхон тийм том компани болох АЕS-т хандсан юм билээ, өөрөө утасдаад, тэр AES-ийн захиралтай их сайн танил учраас  Монгол гэж ийм нэг жижиг орон байна, би бас  айлчлаад ирлээ, эрчим хүчний салбартаа нэлээн доголдолтой юм байна. Тийм учраас тэнд очиж ажиллаач ээ гэж санал тавьсан байна билээ.  Тэгээд тэднийх анх  Хиллари Клинтон хэлсэн учраас наашаа ирсэн юм билээ. Тэгээд нэгэнтээ Хиллари Клинтонд би тэр ажиллая, тусалъя, хамтран ажиллая гэж хэлчихээд, одоо ингээд олон жил ажиллалаа, ер нь юм бүтэхгүй юм байна гарч явахад их эвгүй юмаа гэж тэгж байна билээ. Тэгээд Хиллари Клинтон  сая бид сенат дээр уулзахдаа асууж байна билээ, АЕS-ийнхэн тууштай хэвээрээ байгаа биз, би шахаад л  байгаа шүү, битгий тэндээс гарч яваа, ямар ч байсан ажилла, тэгээд юм бүтээ гэж хэлээд би наанаанаас нь шахаад байгаа та нар ч гэсэн  цаанаас нь шахаарай,  тэгээд АЕS бол үнэхээр нэртэй, төртэй сайн компани шүү, тэгээд танай Монголд  АЕS орсон гэдэг маань бусад том Америкийн компаниуд ороход бол их сайн дохио болж, араасаа дагуулна шүү, түүнийг бас дандаа та нар бодож ажиллаарай, үнэхээр тэгж л  танай тэр эрчим хүчний салбарын үр ашгийг үнэхээр дээшлүүлнэ, та нар битгий эргэлзээрэй гэж хэлж байна билээ. Тэгээд тэд нар ажиллаж байгаа гэдгийг сонсоод их баяртай, сонсож байна билээ.


Тийм учраас  энэ  АЕS-тэй нь ажиллах нь зарчмын хувьд зөв. Эрчим хүчний салбарт одоо хэтэрхий их зээл авлаа гэж яг ний нуугүй хэлэхэд  хүмүүс ярьдаг шүү дээ, гадаадын зээлийн 40 гаруй  хувь нь энэ салбарт орсон байх, тэгээд засарсан юм хаана байна гэж ингэж зарим нь бухимддаг, тэгэхдээ энэ салбарт ажиллаж байгаа хүмүүсийн хийж байгаа ажлыг бид бас үгүйсгэж байгаа юм байхгүй. Тэгэхээр заавал зээл авч сайжруулах биш  ерөөсөө чадвартай компаниудын менежметийг оруулж ирж сайжруулах арга замыг   давхар судлахгүй бол бид энэ зээлийнхээ ачаанд дарагдаад сүүлд нь аль ч үгүй болж магадгүй байдалд   орчихоод байгаа юм. Дэлхийн банкны нөхдүүд маань нэлээн  сандарч гүйсан байна билээ, энэ чинь Америкийн компанитай менежмент хийчих юм бол манайхаас авах зээл больчихож байгаа юм биш биз дээ, тэгвэл бас хэцүү шүү гэж. 


Тэгэхээр Америкийн компани түрүүн хэлсэн л дээ, хэрэв дэлхийн банк тэгж шахаад энэ зээлийг заавал ав гээд  танай Засгийн газар Дэлхийн банктай хэрэгжүүлэх цааш цаашдын төсөл зогсчих гээд байгаа бол бид аваад үүнийг нь үр ашигтай зарцуулаад  явъя гэж. Заавал үүнийг авья гэж  бид бас шунаж байгаа юм байхгүй, авахгүй байвал бид бас энэ дээр өөрийнхөө менежментийг оруулж ирээд ажиллуулахад болох байхаа гэж ингэж ярьж байна билээ. Тийм учраас хэлэлцээрийнхээ шугаманд л энэ асуудлаа хоёр талаасаа ярьж байгаад шийднэ гэж бодож байгаа. Зарчмын хувьд америкийн бодитой ашиг сонирхол орж ирнэ гэдэг чинь АЕS  мэтийн Бойнг мэтийн том компаниуд Монголд орж ирэхийг л хэлж байгаа, тэр утгаараа бид бол дэмжиж байгаа. Боинг компани бол  сая  энэ айлчлалын үед уулзаж ярьж байхад бол өөрөө хиймэл дагуул үйлдвэрлэдэг,  хиймэл дагуулын үйлчилгээ явуулдаг   компаниудтай их холбоотой, тийм учраас  Монгол Улс өөрийн хиймэл дагуултай, эсхүл хиймэл дагуулын нэг сувагтай, тэр суваг нь Монгол Улсын энэ харилцаа  холбооны бүх асуудлыг цогцолбороор нь бололцоотой үгүй юу гэдэг судалгааг явуулаад наашаа ирүүлье гэсэн. Тэр утгаараа тэр судалгаа маань амжилттай болоод бид хиймэл дагуулын суваг өөртөө авч чадаад тэр нь эргээд энэ харилцаа холбооны асуудлыг цогцоор нь шийдэхэд тус дөхөм болох юм бол бид үүний төлөө явна гэж бодож байгаа.


Хоцрогдсон орны бас нэг сайн тал нь бол  шууд  зарим технологийн хөгжлийн  нэг шат дамжлагыг давж  үсэрч гарч ирэх, бид  чинь ямар юм алгасч  сураагүй биш ингээд алгасъя гэж бодож байгаа шүү дээ. Заавал тэнд нэг шугам сүлжээ барьж, утас татаж  тэгж хүндрэл учруулж байхын  оронд үсрээд цаана нь гараад хиймэл дагуулаар холбогдох ийм бололцоо байвал бас  ашигтай гэж ингэж ойлгож байгаа учраас Боинг компанитай тэр чиглэлээр бас  захиалга өгөөд ирсэн байгаа.


П.Жасрай: Баярлалаа. Айлчлал амжилттай болсон явдалд баяр хүргэе. Миний тавих гэсэн асуултууд давхардчихлаа.


Б.Эрдэнэбилэгт: АНУ-д айлчлал амжилттай болсонд  их баяртай байгаа. Тэгэхээр АНУ-д айлчилж байх хугацаандаа цаг хугацаа, орон зайг бас их сайн ашиглаж, гадаадын орны төр засгийн удирдлагуудтай уулзалдаж  бас тодорхой асуудлуудыг ярилцсан байна билээ. Баянтээгийн уурхайн дулааны цахилгаан станцад оруулах хөрөнгийн асуудлаар ярилцсан та. Үүнийг хэвлэл мэдээллээс авсан. Энэ үед чинь манай Дэд бүтцийн сайд Жигжид маань Солонгост айлчилсан. Энэ айлчлалуудын маань холбоо, эцсийн үр дүн ямархуу байдалтай байна вэ гэдэг талаар нэгдүгээр хэлж өгөөч.


Хоёрдугаарт, Гадаад харилцааны сайд Эрдэнэчулуун гуай маань энэ айлчлалын үеэр Мексикийн гадаад харилцааны сайдтай мөн хоёр орны  хоорондын иргэдийн харилцаа, визийн асуудлаар ярилцсан гэж сонссон. Тэгэхээр энэ хоёр асуудал дээр хариулж өгөөч ээ. Баярлалаа.


Н.Энхбаяр: Баярлалаа.  НҮБ дээр  ажиллах үедээ  НҮБ-ын  Ерөнхий  ассамблейн чуулганд оролцож байгаа зарим орнуудад төрийн засгийн тэргүүнүүдтэй уулзаж, Монгол Улсын тулгамдсан зарим асуудлыг шийдэхийн тулд тодорхой саналуудыг тавьсан. Тэр утгаараа Өмнөд Солонгос улсын Ерөнхий сайд Ли Хан Донтой  уулзсан. Ли Хан Дон ерөнхий сайд   Монгол Улсад  6 сард ирсэн Ерөнхий сайд шүү дээ. Тэр утгаараа   Монголд айлчилсан учраас маш их сайхан элэгсэг дотно сэтгэлгээтэй, наашаа их сэтгэлтийн тийм хүн байгаа.  Манай 21 аймгийн Засаг дарга сая бас Өмнөд Солонгост   Ли Хан Дон сайдын урилгаар  14 хоногийн сургалтанд хамрагдаад ирсэн. Өөрөө уриад  нэг оройжингоо өөрийнхөө төр засгийн байгууллагын үйл ажиллагаатай яриад, тэгээд их  нөхөрсөг энгийн байдалтай  манай Засаг дарга  нартай цаг хугацаа өнгөрөөсөн гэдгийг надад ярьсан.


Тэгээд манай Засаг дарга нарыг ирсэнд бас их баярласан байна билээ.  Солонгост ирлээ гэж. Би Баянтээгийн  дулааны цахилгаан станцын асуудал буюу 17 сая долларын хөнгөлөлттэй зээлийг олгох тухай асуудлыг Ли Хан Дон сайдад тавьсан.  Жигжид сайд тэр үед бас  Солонгост айлчилж байсан. Жигжид сайд бас одоо энэ  Ерөнхий сайдын орлогчтой уулзаж бас энэ  асуудлыг тавьсан. Бид хоёр хоорондоо Сеүлээс   Нью-Йорк хоёрын хооронд холбоотой байсан, Үржинлхүндэв сайд бид гурав. Тэгээд энэ асуудлыг хоёр талдаа тавилаа гэдгээ мэдэгдэж, Солонгосын тал ч гэсэн хоорондоо их холбоотой учраас Монголын тал ингэж хоёр талаасаа   их холбоотой ажиллаж байна, Ерөнхий сайд нь Дэд бүтцийн сайдтай  холбоотойгоор ажиллаж үүнийгээ тавилаа гэдгээ  хэлсэн. Ингээд албан ёсоор гарын үсэг зурж явуулах ёстой,  өнөөдөр би гарын үсэг зуруулаад сая явуулсан, Баянтээгийн дулааны цахилгаан станцын асуудлыг. Тэр уулзалтын үед тавьсан асуудал бол протокол болж  тэмдэглэгдээд одоо ингээд албан ёсоор гарын үсэг зурж явуулахдаа өнөөдөр ингээд явуулчихаж байгаа юм. 


Энэ зээл хурдан шийдэгдэх байх гэж  бид найдаж байгаа. Тэгээд энэ Баянтээгийн дулааны цахилгаан станц баригдах байхаа гэсэн ийм найдлагатай байгаа. Оны эхээр ер нь Засгийн газар эрчим хүчний нэгдсэн сүлжээ гэсэн ийм том  төлөвлөгөө, хөтөлбөрийг Засгийн газрын хурлаараа хэлэлцэж батлаад, шаардлагатай гэж үзвэл Их Хурлын даргатайгаа зөвлөлдөнө, Их Хуралдаа танилцуулна  гэж бодож байгаа. Үүний цаад санаанууд, Дөргөний дулааны цахилгаан станцыг барьж дуусгах, Баянтээгийнхийг  барьж дуусгах, Чаргайтын дулааны цахилгаан станцыг барихын оронд одоогийн  төвийн эрчим хүчний системийн  ашиглалт 50-60 хувьтай байгаа шүү дээ, тэгэхэд заавал тэнд дулааны юм уу? усан цахилгаан станц  барих хэрэггүй юм. Түүний оронд шугам сүлжээгий нь тийшээ татаад өгье гэж.  Тэр утгаараа Засгийн газар дээрээ ярьж байгаа. Орхоны  усан цахилгаан станц барих байх гэж бодож байгаа, Германы  зээл тусламжаар. Чойбалсангийн дулааны цахилгаан станцын хүчин чадлыг нэмэгдүүлнэ гэж бодож байгаа.  Ингээд ерөнхийдөө Монгол Улс энэ бүх  бодлого төлөвлөгөө хэрэгжүүлсний үр дүнд өөрөө өөрийгөө эрчим хүчний эх үүсвэрээр хангах бололцоотой болно гэж бодож байгаа юм. Энэ дотор бид  Өмнөговь аймгийн нутагт Оюу толгой орд газрыг ашиглахтай холбогдуулж баригдаж болзошгүй дулааны цахилгаан станцуудыг  оруулаагүй байгаа. Энэ орох юм бол бүр их  үр шигтай, хүчин чадалтай тийм эрчим хүчний нэгдсэн систем бий болно гэж ингэж ойлгож байгаа. Үүнийгээ бол бид шийднэ гэсэн ийм бодолтой байгаа, үүнийгээ хэрэгжүүлэхийн үүднээс  ч гэсэн Баянтээгийн  цахилгаан станцын асуудал чухал юм.


Мексикт манай Улсын Их Хурлын дарга асан Энэбиш гуай тэргүүтэй төлөөлөгчид айлчилсан, мана Эрдэнэбилэгт гишүүн ч гэсэн өөрөө тэр бүрэлдэхүүнд байсан. Мексикийн талтай нэлээн идэвхтэй ярилцсан. Ингээд хоёр талд визгүй зорчих асуудлаар урьдчилсан байдлаар ярилцсан байсан. Үүнийг баталгаажуулсан гэрээ хэлэлцээр дээр сая гарын үсэг зурсан байгаа. Мексикийн тал бол бид нарт онцгой сайхан хандаж байна билээ, Монгол орныг их сонирхож байсан. Үүнтэй холбогдуулаад бид Мексикээс судлах юм бий, яагаад гэвэл түрүүн би мэдээлэлдээ хэлсэн байгаа. Хойд америкийн худалдааны  чөлөөт бүсийн гэрээ гэж байдаг, энд Канад, Америк, Мексик гурав орсон байгаа, үүнийхээ хүрээг тэлэх, Андын  орнуудыг сүүлийн үед зарим бүтээгдэхүүнүүд оруулж байгаа юм билээ, Монголыг бас энд оруулчихвал болох уу үгүй юу гэдэг асуудлыг  судалж байгаа. Өөрөөр хэлбэл Монголын бүтээгдэхүүн энэ зах зээл дээр ямар нэгэн тарифгүйгээр, татваргүйгээр  гарах нөхцөлийг хангах тухай асуудал байгаа юм. Энэ нь  бас Монголд ашигтай байж магадгүй гэж бид энэ чиглэлээр судалъя гэж бодож байгаа, энэ дээр Мексикийн жишээ  бас бид нарт тодорхой хэмжээний туслалцаа болох болов уу гэж  бодож байгаа.  


Ингээд би өнөөдөр энэ мэдээлэл хийхтэй холбогдуулаад хэвлэл мэдээллээр бас зарим   сайн муу талаас нь энэ айлчлалыг бичсэн явдал дотор бол Баабар  600 орчим мянган доллараар яваад ирлээ гэсэн юм шиг ярьсан байна билээ. Баабар ерөөсөө тоо мэддэггүй хүн л дээ, Сангийн сайд байхдаа ч мэддэггүй байсан, одоо ч мэдэхгүй хэвээрээ байгаа. Тэгэхээр бас үүнийг залруулсан дээр байх гэж бодож байна. 


Айлчлалын зардалд  105 мянган ам.доллар бүх төлөөлөгчдөд  21 хүн явсан шүү дээ, төсөвлөгдсөн гүйцэтгэл нь  одоо гарч байгаа, төсөв зарцуулалт хэтрээгүй байгаа, 105 орчим мянган доллар.  Энэ нь харин бид  аль болохоор зардлаа хэмнэх талаар явсан. Зарим онгоцны маршрутыг сонгоод үнэтэй байна гэж хэмнэсээр байгаад зөвхөн онгоцны зардал дээрээс бид 20 мянган долларыг хэмнэж байсан, өөрийнхөө онгоцоор нисэхдээ хүртэл бид хэмнэлтийг бодож АН-24 онгоцоор Бээжинд очсон. АН 24 онгоцоор Бээжинд  очиход бас л их сонин сэтгэгдэл  төрж байсан, тэгэхдээ бас өөрийн онгоцоор очно гэдэг бол их сайхан сэтгэгдэлтэй байсан гэдгийг хэлье.


Яг Ерөнхий сайд гэдэг утгаараа би 11.900 доллар төлөвлөгдсөн байсан. Тэгэхдээ Америкийн  тал нэгэнт албан ёсны айлчлал хийж байгаа учраас зарим зардлыг даагаад ингээд би яг Ерөнхий сайд хүний хувьд бол энэ айлчлалд бол 8.9 мянган доллар зарцуулсан байгаа.  Үүнийг бас би  та бүхэндээ зөв ойлгуулахгүй бол Баабарын хэлж байгаа 600 мянган доллар зарцуулсан юм шиг худлаа ойлголтыг ард түмэнд өгч үймүүлэх хэрэггүй байх гэж бодож байна.


Хугацааны хувьд энэ айлчлал маань нэлээн тодорхой цаг хугацааг эзэлсэн, тэгэхдээ Америк өөрөө их том гүрэн юм. Айлчлалын үед бид үнэхээр их шахсан программтай ажилласан, Бямбадорж, Д.Лүндээжанцан, Далайхүү, Чадраа гишүүн хэлэх байх. Бид заримдаа өглөөнийхөө цайг уух битгий  хэл шөнө бүтэн хонохгүй, өглөө эрт нисч, очих газраа очиж уулзалт хийх ёстой байсан учраас шөнөдөө зочид буудалдаа унтахгүй явж байсан явдал бий. Тэр бол яах вэ? Монгол Улсынхаа төлөө зүтгэж байгаа, ажил хийж  яваа улсад тэр бол нэг, хоёр унтахгүй яваа л биз, нэг өглөөний цай, өдрийн хоол идээгүй л байгаа биз, тэр  бол юу ч биш гэж бид бодож байсан. Харин тэгж шахсаны хүчинд   үнэхээр их олон хотоор, их олон түвшинд уулзалтыг их амжилттай хийж ирлээ гэж  бодож байгаа. Ганц  хоёр манай энэ өнөөгийн төр засаг, манай намын гадаад харилцаа маань  идэвхтэй болж байгаад  уг нь Монгол Улсад хэрэгтэй гэдэгт хэрэгтэй гэдгээр нь ойлгохгүй, бас дутуу  ойлгож  зориуд үгүйсгэх маягаар үүнийг тайлбарлах гэж байгаа  оролдож байгаа оролдлого байх шиг байна, тэгэхдээ ард түмэн маань энэ бол үнэхээр сайхан юм боллоо гэсэн ерөнхий ийм ойлголт авч байгаа болов уу гэж бодож байна.


Ингээд дахин өөр асуух хүн байхгүй байх шиг байна. Ингээд асуулт хариулт дуусч байна. Энэ айлчлалд надтай хамт ажилласан хүмүүстээ би  чин сэтгэлээсээ талархлаа илэрхийлж байна. Одоо айлчлалын дагуу хийх ажил гэж нэг айхтар ажил бий. Үгүйдээ гэхэд бол  хамгийн эхлээд өнөө маргаашгүй айлчлалын үед уулзсан хүмүүстээ баярлалаа гэдэг  юм явуулахаас эхлээд түрүүн миний ярьдаг олон тавьсан асуудлуудаа тодорхой тооцоо үндэслэлийн дагуу бичгээр тавих, араас нь  хөөцөлдөх,  урилга заллагаа явуулах, эндээс явуулах хүмүүсээ явуулах,  тэндээс ирүүлэх хүмүүсээ авах,  ийм олон ажил хүлээгдэж байгсаа шүү. Энэ  дээр манай Их Хурал, Засгийн газар маань хамтын хүчээр идэвхтэй ажиллах байх, ингэснээр бид айлчлалын үр  дүнг улам илүү бодитой болгож чадна шүү гэдгийг та бүхэнд хэлье. 


С.Төмөр-Очир: Баярлалаа. Өнөөдөр Засгийн газрын мэдээллийн цагаар Ерөнхий сайд тэргүүтэй  манай Их Хурлын дэд дарга, намын бүлгийн ахлагч, Их Хурлын Монгол Америкийн бүлгэмийн ахлагч, гишүүд оролцсон айлчлалын дүнг сонслоо. Үнэхээр манай  төлөөлөгчдийн айлчлал Монгол Улсыг АНУ-д ард түмэнд ойлгуулах   Америкийн ард түмэн, төр засгийн итгэлийг авахад   үнэхээр  тодорхой  хувь нэмэр оруулсан айлчлал болсон гэж бид нар ойлгож байгаа. Өөрөөр хэлбэл энэ айлчлалын үр дүнд    улс төр,  эдийн засаг, хүмүүнлэгийн салбар дахь  Монгол АНУ-ын хоорондын хамтын ажиллагаа улам шинэ шатанд гарлаа гэж ойлгож байгаа. 


Сая Ерөнхий сайд хэллээ, одоо айлчлал маш үр дүнтэй болсон. Хамгийн гол нь айлчлалын  үр дүнд ярьж тохирсон зүйлүүдийг цааш нь ажил хэрэг болгох талаар  Засгийн  газар, Улсын Их Хурал хамтарч ажиллаж тодорхой амжилтанд хүрнэ гэж найдаж байна. Баярлалаа.


Өнөөдрийн чуулганы ажиллагаа дууссаныг мэдэгдье. 

